
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

ᐅᖃᖅᑎ: ᐊᖓᔪᖅᑳᖅ ᔫ ᐃᓄᒃ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ  

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᐅᑐᐱᕆ 24, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 

ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᒫᒡᒍᓚ ᓇᑲᓱᒃ, 

ᐸᑎᖅ ᓇᑦᓯᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ 

ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᖁᐊᓴ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᓯᕗᓕᖅᑏ, ᒥᓂᔅᑐᔅ, ᒪᓕᒐᓕᐅᖅᑏᑦ, 

ᐅᓐᓄᓴᒃᑯᑦ. ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, 

ᑕᓚᕖᓴᒃᑯᑦ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ ᐊᒻᒪᓗ ᐱᓗᐊᖅᑐᒥᒃ ᐅᓪᓗᒥ ᐊᐃᑉᐸᕋ 

ᒥᐊᓕ, ᐅᓪᓗᒃᑰᖅᐸᒋᑦ ᐅᓪᓗᖃᑦᑎᐊᕆᑦᑐᖅ. 

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᕋᑦᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᓄᓇᕗᑦ ᓯᕗᓕᖅᑎᖓ, ᒥᔅᑐ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 072 - 5(2): 

ᓯᕗᓕᖅᑎᑦ ᑲᑎᒪᔨᖏᓐᓂᑦ ᓅᑎᕆᓂᖅ 

ᒥᓂᔅᑕᐅᕝᕕᖏᓐᓂᒃ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᕐᓂᐊᕋᒪ ᒥᓂᔅᑐ ᐹᑦ ᐊᕐᓇᒃᑲᖅ  

ᒥᓂᔅᑐᒋᔭᐅᔾᔮᔪᓐᓃᕐᖓᑦ ᑲᒪᔨᐅᓗᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᓐᓇᓗ 

ᒥᓂᓯᑕᐅᔾᔮᒍᓐᓃᕐᒥᔪᖅ ᑯᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᓪᓗᒥ ᐱᒋᐊᕐᓗᒍ 

ᒥᓂᓯᑕᐅᕗᖅ ᐃᓂᖃᖏᓪᓗᓂ. 

 

ᖃᐅᔨᒪᔪᒃᓴᐅᒐᔅᓯ ᑕᐃᒪ ᒪᓕᒐᓕᐅᖅᑏᑦ 

ᑲᙳᓇᖅᑐᒥᒃ ᓴᖅᑭᑦᑐᖃᕐᓂᓚᐅᕐᖓᑦ 

ᒪᓕᒐᓕᐅᕐᕕᒻᒥ ᓴᖅᑭᖅᑕᐅᒋᐊᖃᙱᑦᑐᒥᒃ. 

ᓯᕗᓕᖅᑎᐅᓪᓗᑕ 

ᐃᖅᑲᓇᐃᔭᖃᑎᒌᑦᑎᐊᕈᓐᓇᖏᓐᓇᑦᑕ 

ᑕᑎᒋᔭᖃᕈᓐᓇᖏᒃᑯᑦᑕ 

ᓂᕈᐊᖅᑕᐅᓯᒪᔭᐅᖃᑎᑦᑎᓐᓂᒃ.  

 

ᐅᖃᖅᑏ, ᑕᓐᓇ ᐱᔭᕆᐊᑐᓪᓗᓂ 

ᐃᓱᒪᑖᕆᓚᐅᖅᑕᕗᑦ ᐃᑲᔪᖅᓯᑕᐅᓪᓗᓂ 

ᓯᕗᓕᖅᑎᓂᒃ ᑲᑎᒪᔨᓕᒫᑦᑎᐊᓄᑦ 

ᓱᒋᐊᖅᑕᐅᑦᑕᐅᑎᒋᐊᖃᖅᑐᒋᒐᑦᑕ ᑖᒃᑯᐊ 

ᐊᖏᖃᑎᒌᓐᓂᒃᑯᑦ ᐋᖅᑭᑎᖅᓯᒪᓂᕗᑦ 

ᐊᑦᑕᓇᖅᑐᒦᓕᕋᐃᑉᐸᑦ. 

ᐅᒡᒍᓇᖅᓲᑑᒐᓗᐊᖅ ᑭᓯᐊᓂ ᐅᓪᓗᒥ 

ᑕᐃᒪᐃᑦᑐᒦᒃᑲᑦᑕ.  

 

ᒥᓂᔅᑕ ᐊᕐᓇᒃᑲᖅ ᖁᔭᓐᓇᒦᖅᑕᕋ ᐊᔾᔨᒌᖏᑦᑐᓂᒃ 

ᒥᓂᔅᑕᐅᕕᖃᖃᑦᑕᓚᐅᕐᖓᑦ. ᐅᓪᓗᒥ ᐱᒋᐊᕐᓗᒍ 

ᒥᓂᔅᑕ ᓗᐊᓐ ᑯᓱᒐᖅ ᑎᒍᓯᒃᑲᓂᕐᓂᐊᖅᑐᖅ 

ᑲᒪᔨᐅᓂᐊᓕᕐᓗᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᑯᓐᓄᑦ 

ᐊᒻᒪᓗ ᒥᓂᔅᑕ ᔩᓂ ᐃᖃᓪᓗᐊᖅ ᑎᒍᓯᓂᐊᓕᕐᒥᔪᖅ 

ᒥᓂᔅᑕᐅᓂᕐᒥᒃ ᖁᓪᓕᖅ ᐆᒻᒪᖅᑯᑎᓂᒃ 

ᑯᐊᐳᕇᓴᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᓯᑕᐃᑦ ᐅᖃᐅᓯᖏᑦ, 

ᐅᖃᐅᓯᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 073 - 5(2): ᐃᓄᐃᑦ 

ᐅᖃᐅᓯᖏᓐᓂᑦ ᑕᐃᒎᑎᓕᐅᖅᑎᑦ 

ᑕᐃᒫᑦᓯᐊᖅ ᐅᖃᐅᓯᐅᖁᔭᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒥᐅᓕᒫᓪᓗ.  

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᓯᒍᒪᓪᓗᒍ 

ᐃᓄᐃᑦ ᐅᖃᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 

ᓴᖅᑮᓯᒪᒻᒪᑕ ᐋᖅᑭᑦᓯᓂᖏᓐᓂᓪᓗ ᐊᒻᒪᓗ 

ᐅᖃᓕᒫᒐᓕᐅᖅᓯᒪᓕᕐᓂᖏᓐᓂᒃ ᐃᓄᒃᑐᑦ 

ᖃᐅᔨᒋᐊᕐᕕᒃᓴᒥᒃ ᐅᖃᓕᒫᒐᕐᒥᒃ. ᑖᓐᓇ 

ᑕᐃᒍᖅᑕᐅᔪᖅ ᐃᓄᒃᑐᑦ ᐅᖃᐅᓯᐅᑉ 

ᐋᖅᑭᑦᓲᑎᖏᑦ−Inuktut Reference Grammar.  

ᐅᖃᖅᑎᑦᓯᔩ, ᑖᓐᓇ ᐅᑕᖅᑭᔭᐅᒻᒪᕆᑦᓯᒪᓚᐅᖅᑐᖅ 

ᐅᖃᓕᒫᒐᖅ ᐊᑐᐃᓐᓇᐅᓕᕐᓂᐊᖅᓱᓂ ᐃᓄᒃᑐᑦ 

ᐅᖃᐅᓯᓕᕆᔪᓄᑦ ᓲᕐᓗ ᑐᓵᔨᓄᑦ ᑐᑭᓕᐅᕆᔪᓄᓪᓗ 

ᐊᒻᒪᓗ ᐃᓕᓴᐃᔨᓄᑦ, ᑖᒃᑯᐊᓗ ᑭᒃᑯᑐᐃᓐᓇᕐᓄᑦ 

ᐃᓄᒃᑐᑦ ᐅᖃᓪᓚᒋᐅᖅᓴᕈᒪᕙᑦᑐᓄᑦ.  

 

ᐅᖃᖅᑎᑦᓯᔩ, ᒥᓂᔅᑕᐅᖃᑎᒃᑲᓗ ᐅᕙᖓᓗ 

ᐊᖏᖅᓯᒪᕗᒍᑦ ᐱᓕᕆᖃᑎᖃᕐᓂᕐᒥᒃ 

ᑕᐃᒎᓯᓕᐅᖅᑎᒃᑯᓐᓂᒃ ᐱᓕᕆᐊᖃᖅᑎᓪᓗᒋᑦ 

ᐅᐃᒍᐃᓂᖏᑦ ᐊᒻᒪᓗ ᖃᐅᔨᒪᓂᕆᔭᒥᓂᒃ 

ᖃᐅᔨᒪᓕᑕᕐᓂᓗ ᐊᑐᐃᓐᓇᐅᔪᓂᒃ ᐱᔾᔪᑎᒋᓪᓗᒍ 

ᐃᓄᐃᑦ ᐅᖃᐅᓯᖏᑦ.  

 

ᐅᖃᖅᑏ, ᑖᒃᑯᐊ ᐊᔾᔨᖏᓐᓂᒃ ᐱᓯᒪᑦᓯᕗᖓ 

ᒪᓕᒐᓕᐅᖅᑎᐅᖃᑎᒃᑲᓄᑦ ᑐᓂᒍᓐᓇᕐᓂᐊᑕᒃᑲᓂᒃ 

ᐊᒻᒪᓗ ᐃᓕᓐᓂᐊᕈᑎᒋᔭᐅᒍᓐᓇᕐᒪᑕ ᓄᓇᕗᒻᒥᐅᓄᑦ. 

ᑖᓐᓇ ᐱᒻᒪᕆᐊᓗᒃ ᑕᐃᒎᓯᓕᐅᖅᑎᒃᑯᑦ 

ᐋᖅᑭᑦᓱᖅᓯᒪᔭᖓᑦ. ᑖᒃᑯᐊᓗ ᓴᖅᑭᐸᓪᓕᐊᔭᖏᓐᓂᒃ 

ᑐᓴᖅᐸᓪᓕᐊᖃᑦᑕᕈᒪᓂᐊᖅᑯᒍᑦ ᑕᐃᒎᓯᐅᓕᐅᖅᑏᑦ 

ᐃᓄᐃᑦ ᐅᖃᐅᓯᖏᓐᓂᒃ ᓴᖅᑭᔮᖅᑎᑦᓯᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᓯᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᓂᕐᒧᑦ, ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 074 - 5(2): 

ᐃᑲᔪᖅᑕᐅᕕᒻᒥ ᐊᒡᒍᑐᖅᑕᐅᓯᒪᓂᖏᓐᓄᑦ 

ᐋᖅᑭᐅᒪᒍᑎᑦ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ ᐊᒻᒪ 

ᓂᕈᐊᖅᑎᒋᓯᒪᔭᒃᑲ ᐃᖃᓗᒃᑑᑦᑎᐊᕐᒥ 

ᐅᓐᓄᓴᒃᑰᐸᒃᑲ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᒍᒪᓪᓗᒋᑦ 

ᑐᓴᒃᑲᓐᓂᕈᑎᔅᓴᓂᒃ ᐱᔾᔪᑎᖃᖅᑐᓂ  

ᐊᔾᔨᐅᖏᒻᒪᕆᑦᑐᓂᒃ ᑖᒃᑯᓂᖓ 

ᐃᓄᑑᑎᑕᐅᖃᑦᑕᕐᓂᖏᓐᓂ ᑎᒍᔭᐅᖅᑲᔪᐃᑦ.  

 

ᐅᖃᖅᑏ, ᐱᒻᒪᕆᐊᓘᓱᒋᒐᒃᑯ ᒪᓕᒐᓕᕆᔨᒃᑯᓐᓄᑦ 

ᐃᓗᓕᖅᑐᔪᒥᒃ ᐊᑕᐅᓯᕐᒥᒃ ᐃᑲᔪᖅᓰᓯᒪᖏᑦᑐᒥᒃ 

ᑕᑯᓐᓈᕈᓐᓇᕆᐊᖃᖅᑐᑎᒃ ᐃᖅᑲᓇᐃᔭᖅᓯᒪᓂᖏᑦ  

ᐊᓄᓪᓚᑦᓰᕕᒻᒥ ᐊᒻᒪᓗ ᐃᓐᓇᑐᖃᐃᓪᓗ ᐅᐊᑦᑏᑦ 

ᑲᑐᔾᔨᖃᑎᒌᓐᓂᕆᖃᑦᑕᖅᑕᖏᑦ ᒪᓕᒐᓕᕆᓂᑦᑎᓐᓂ 

ᓴᖅᑭᔮᖅᑎᐊᕆᐊᖃᕐᖓᑕ.  

 

ᐅᖃᖅᑏ, ᓇᓗᓇᖏᑦᑎᐊᖁᔭᕋ ᒪᓕᒐᓕᕆᔨᒃᑯᑦ 

ᐃᓄᑑᑎᑦᑎᓂᕆᖃᑦᑕᖅᑕᖓᑦ ᐊᓄᓪᓚᔅᓯᐊᓂᒃ 

ᓯᓚᕐᔪᐊᓕᒫᒥ ᒪᓕᑦᑕᐅᓲᓂᒃ ᑲᓇᑕᒥᓗ 

ᒪᓕᑦᑕᐅᓲᓂᒃ ᒪᓕᑐᐃᓐᓇᖅᑐᑦ.  

 

ᐃᓄᑑᑎᑕᐅᖃᑦᑕᖅᑐᐃᑦ ᐊᓄᓪᓚᔅᓯᐊᑦ 

ᕿᒥᕐᕈᔭᐅᖃᑦᑕᖅᑐᐃᑦ ᐃᓕᐅᖅᑲᐃᔨᖏᓐᓄᑦ 

ᐱᓇᓱᐊᕈᓯᑕᒫᑦ ᐊᒻᒪᓗᑦᑕᐅᖅ ᐅᑎᖅᑎᑦᑎᓂᕐᒧᑦ 

ᐃᓄᒋᐊᓄᑦ ᐸᕐᓇᐅᑎᓕᐅᕈᔾᔭᐅᖃᑦᑕᖅᑐᑦ 

ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᓄ., ᑖᒃᑯᐊ 

ᑎᒍᔭᐅᖅᑲᔪᐃᑦ ᐃᓄᑑᑎᑕᐅᓚᐅᖅᑐᑎᒃ 

ᐃᓄᒋᐊᒃᑐᓅᖃᑦᑕᑲᓐᓂᓂᐊᕐᖓᑕ.  

 

ᐅᖃᖅᑏ, ᐊᔾᔨᒌᖏᓐᓂᖃᕐᖓᑕ ᑕᒪᒃᑯᐊ 

ᐃᓄᑑᑎᑕᐅᓂᐅᖃᑦᑕᖅᑐᐃᑦ ᐃᓂᖅᑎᕆᔭᐅᓪᓗᑎᒃ 

ᐃᓄᑑᑎᑕᐅᔪᑦ ᐃᒫᒃ ᐃᓄᑑᑎᐊᖅᑎᑕᐅᓲᑦ 

ᐃᓪᓗᕈᓯᕐᒥ ᐃᖅᑲᖅᑐᕋᔅᓴᕈᖅᑎᑕᐅᒐᐃᒻᒪ ᐃᓗᐊᓂ 

ᐊᓄᓪᓚᓰᕕᐅᑉ ᒪᓕᒐᖓ 18 ᒪᓕᑦᑐᒍ.  

 

ᐃᓄᑑᑎᑕᐅᖃᑦᑕᕐᓂᖅ ᑖᓐᓇ ᒪᓐᑖᓚᐅᑉ 

ᒪᓕᒐᖏᓐᓂ ᑕᐃᔭᐅᓂᖃᖃᑦᑕᖅᓯᒪᔪᖅ ᐃᒫᒃ 

ᑐᑭᖃᖅᑎᑕᐅᓪᓗᓂ. ᐃᓄᑑᑎᑕᐅᔪᐃᑦ ᐊᓄᓚᒃᓯᐊᑦ 

22−ᓗ ᐃᑲᕐᕋᓄᑦ ᐅᕝᕙᓘᓐᓃᑦ ᐅᓪᓘᓗᐊᖅᑐᒥ 

ᐃᓄᓐᓂᑦ ᑲᑎᓯᓚᐅᕋᓂ.  

 

ᐱᒻᒪᕆᐅᔪᖅ ᖃᐅᔨᒪᒋᐊᖃᖅᑐᒍᑦ ᑖᒃᑯᐊ ᒪᓐᑖᓚᐅᑉ 

ᒪᓕᒐᖏᑦ ᐅᖃᐅᓯᖃᖏᒻᒪᑕᓕ ᑖᒃᑯᓂᖓ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ 

ᐃᓄᑑᑎᑦᑎᓂᐅᕙᑦᑐᓂᒃ ᐊᔾᔨᖃᖏᒻᒪᑕ. ᑭᓯᐊᓂᓕ 

ᑖᒃᑯᐊ ᒪᓐᑖᓚᐅᑉ ᒪᓕᒐᖏᑦ ᐃᓄᑑᑎᑕᐅᖃᑦᑕᓂᕐᒥᑦ 

ᐅᖃᐅᓯᖃᖅᑐᐃᑦ ᒪᓕᒐᖏᓐᓂᒃ 

ᐊᔾᔨᒋᖏᒻᒪᕆᑦᑕᖏᓪᓕ ᒫᓂ.  

 

ᐊᒻᒪᓗ ᐊᓪᓚᕕᒻᒥᐅᑕᕐᓄᑦ ᐃᓄᑑᑎᑕᐅᓂᖅ 

ᑐᑭᖃᖅᑐᖅ ᐊᓄᓪᓚᔅᓯᐊᖅ ᐃᓛᑰᖓᔪᒦᑦᑎᑕᐅᓪᓗᓂ 

ᐊᑕᓇᖅᑐᒦᓐᓂᐊᖏᒻᒪᑦ ᐊᓯᖏᓪᓗ 

ᐊᑦᑕᓇᖅᑐᒦᓐᓂᐊᖏᒻᒪᑕ 

ᕿᒪᕉᑎᑎᑕᐅᓯᒪᑲᐃᓐᓇᓲᑦ. ᐃᒫ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑦᑎᐊᖏᓐᑯᒧᓪᓘᓐᓃᑦ ᐅᕙᓘᓐᓃᑦ 

ᓴᐳᔾᔭᐅᖏᐊᖃᕐᓂᖓᓄᑦ ᐊᓯᐊᒎᕐᕕᔅᓴᖃᖅᑎᓐᓇᒍ 

ᑕᐃᒪᐃᑎᑕᐅᑲᐃᓐᓇᓲᑦ. ᐆᑦᑑᑎᒋᓗᒋᑦ ᑕᒪᒃᑯᐊ 

ᐆᑦᑑᑎᐅᒍᓐᓇᖅᑐᑦ ᐊᓪᓚᕕᑦᑎᒍᑦ 

ᐃᓄᑑᑎᑕᐅᓯᒪᔪᐃᑦ: 

 

 ᐃᓄᑑᐃᑕᐅᑲᐃᓐᓇᕈᒪᔪᐃᑦ ᐃᒻᒥᓂᒃ 

ᑐᔅᓯᕋᖅᑐᑎᑦ ᐅᓗᕆᐊᓱᓕᕋᒥᑦ 

ᑲᑉᐱᐊᓱᓕᕋᒥᓪᓘᓐᓃᑦ 

ᐃᓄᑑᑎᑕᐅᑲᐃᓐᓇᕈᒪᔪᑦ, 

 

 ᐋᓐᓂᐊᕕᒻᒥ ᐋᓐᓂᐅᓯᐅᖅᑎᓄᑦ 

ᖃᐅᔨᓴᖅᑕᐅᓂᐊᕐᓗᓂ, 

 

 ᐃᓄᑑᑎᑕᐅᔪᖅ ᐅᕙᓘᓐᓃᑦ ᑎᒍᔭᐅᖅᑲᔪᖅ 

ᐊᓄᓪᓚᓯᐊᖑᔪᖅ ᐃᒥᓐᓂᒃ ᐋᓐᓂᖅᓯᓂᐅᔭᖅᐸᑦ 

ᐊᓯᒥᓂᓪᓘᓐᓃᑦ, 

 

 ᐊᐅᓚᑕᐅᓂᖓᓂᒃ ᐊᓄᓪᓚᓰᕕᐅᑉ 

ᐊᑦᑕᓇᖅᑐᒦᓕᖅᑎᑦᑎᓂᐊᖅᑑᔭᖅᑲᑦ 

ᐃᓄᑑᕝᕕᒦᖏᑉᐸᑦ, ᐅᕝᕙᓘᓐᓃᑦ 

 

 ᐱᑯᑦᑐᑦᑐᖃᓚᐅᖅᑎᓪᓗᒍ ᐸᓯᔭᔅᐅᔾᔪᑏᑦ 

ᐃᔨᖅᑕᐅᓵᑕᐱᐊᕐᖓᑕ, ᐅᕝᕙᓗ 

 

ᐊᒻᒪᑦᑕᐅᖅ ᑎᒍᔭᐅᖅᑲᔪᐃᑦ ᐃᑲᔪᖅᑕᐅᕕᒻᒥ 

ᐃᓄᑑᑎᑕᐅᒐᓗᐊᖅᑐᑎᑦ ᐊᓪᓚᕕᑦᑎᒍᑦ 

ᐃᖅᑲᓇᐃᔭᖅᑎᓂᑦ ᐃᓐᓇᑐᖃᕐᓂᓪᓗ 

ᑎᒍᔭᐅᖅᑲᖃᑎᖏᓐᓂᓪᓗ ᑲᑎᓯᒃᑲᓐᓂᕈᓐᓇᐸᑦᑐᑦ.  

 

ᐅᖃᖅᑏ, ᑕᐃᒪ ᐊᔾᔨᒌᖏᑐᑕᖃᕐᒥᒻᒪᑦ 

ᐊᔾᔨᒋᔭᐅᖏᑐᖅᑕᖃᖏᒻᒪᑦ ᐊᑯᓂ 

ᐃᓄᑑᑎᑕᐅᑲᐃᓐᓇᕆᐊᓲᑕᖃᕐᒥᒻᒪᑦ. 

 

2017-18-ᖑᑎᓪᓗᒍ 187 ᐃᓄᑑᑎᑕᒥᓃᑦ 

ᐊᓪᓚᕕᑦᑎᒍᑦ ᐃᓄᑑᑎᑕᒥᓃᑦ ᑖᒃᑯᐊ 39 15−ᓄᑦ 

ᐅᓪᓗᓄᑦ ᐅᖓᑖᓄᑦ ᐃᓄᑑᑎᑕᐅᕙᓚᐅᖅᑐᐃᑦ 

ᑖᒃᑯᐊ ᑕᕝᕙᖓᑦ: 

 

 18 39-ᖑᓪᓗᒋᑦ ᑲᑎᑦᑐᒋᑦ ᐊᕝᕙᓪᓗᐊᒐᓚᖏᑦ 

ᐃᒻᒥᓂᒃ ᐃᓄᑑᑎᑕᐅᒍᒪᕙᓚᐅᖅᑐᑦ, 

  

 ᑎᓴᒪᑦ 39−ᓂᒃ ᓴᐳᑎᔭᐅᓪᓗᑎᒃ ᐊᓯᖏᓐᓂᑦ 

ᐃᓄᑑᑎᑕᐅᕙᓚᐅᖅᑐᑦ, 

 

 ᑎᓴᒪᑦ ᐋᓐᓂᐊᕕᒻᒧᑦ ᐃᓄᑑᑎᑕᐅᕙᓚᐅᖅᑐᑦ,  

 

 ᐊᒻᒪ 13 ᐅᓗᕆᐊᓵᕆᔪᒥᓃᑦ 

ᑎᒍᔭᐅᓯᒪᖃᑎᒋᔭᒥᓂᒃ. ᑖᒃᑯᐊᓗ 7%-

ᑐᐃᓐᓇᐅᓪᓗᑎᒃ ᑕᐃᒪᐃᓕᐅᖅᑐᒥᓃᑦ 

ᐃᓄᑑᑎᑕᒥᓃᑦ.  

 

ᐅᖃᖅᑏ, ᑖᒃᑯᐊ ᐊᑕᖏᑦᑎᐊᖅᑐᑎᑦ 13 

ᐱᔾᔪᑎᔅᓴᖃᓪᓚᕆᓚᐅᖅᑐᐃᑦ 

ᐃᓄᑑᑎᑕᐅᒋᐊᖃᖅᑐᒥᓃᓂᓛᒃ 

ᐱᔾᔪᑎᖃᑦᑎᐊᖅᑐᑎᒃ. ᐃᓄᑑᑎᑦᑎᓂᖅ ᑖᓐᓇ 

ᐊᑐᐃᓐᓇᖃᑦᑕᖏᑦᑕᕗᑦ ᐊᑐᓗᐊᖅᐸᖏᑦᑕᕗᓪᓗ. 

ᑖᒃᑯᐊ ᓈᓴᐅᑏᑦ ᐃᒥᓂᒃ ᐅᓂᑳᖃᕈᓐᓇᕐᖓᑕ 

ᓄᓇᕘᒻᒥ ᐊᑯᓂ ᐃᓄᑑᑎᑕᐅᖃᑦᑕᖅᑐᐃᑦ 

ᐃᓛᓐᓂᓇᒃᑯᑦ ᑕᐃᒪᐃᑉᐸᑦᑐᐃᑦ. 

 

ᐊᓄᓪᓚᓰᕕᓕᕆᓂᖅ ᑖᓐᓇ ᐱᒡᒐᓇᖅᑐᐊᓘᒻᒪᑦ 

ᐃᖅᑲᓇᐃᔮᖑᓪᓗᓂ ᐃᖅᑲᓇᐃᔭᖅᑎᕗᓪᓗ 

ᐊᔅᓱᕈᖅᑐᐊᓘᖃᑦᑕᖅᑐᐃᑦ ᐱᒋᐊᖅᑕᐅᕙᑐᑎᑦ 

ᓂᓪᓕᐊᑲᒻᒪᕝᕕᐅᕙᑦᑐᑎᒃ ᐊᒻᒪᑦᑕᐅᖅ 

ᐊᑦᑕᓇᖅᑐᒦᑎᑕᐅᓪᓚᕆᑲᐃᓐᓇᐸᑦᑐᑎᒃ ᐄᒪᒃ 

ᑲᒪᑦᑎᐊᕋᓱᒃᑐᑎᒃ ᑎᒍᔭᐅᖅᑲᔪᓂᒃ ᑲᒪᒋᒋᐊᓕᒥᓂᒃ. 

ᑕᐃᒃᑯᐊ ᖁᔭᓕᔭᒃᑲ ᑲᑉᐱᐊᑦᑕᐃᑦᑐᐃᑦ 

ᐊᔅᓱᕈᑦᑐᐊᓘᖃᑦᑕᕐᖓᑕ 

ᐃᖅᑲᓇᐃᔭᑦᑎᐊᖏᓐᓇᖃᑦᑕᖅᑐᑎᓪᓗ.  

 

ᑭᖑᓪᓕᖅᐹᒥ ᐅᖃᕐᓗᖓ ᐅᖃᖅᑏ ᒪᓕᒐᓕᕆᔨᒃᑯᑦ 

ᓵᖓᔭᔅᓴᐅᓂᕐᒥᓂᒃ ᐊᐅᓚᑦᑎᒋᐊᖃᕐᓂᕐᒥᓂᒃ 

ᐊᓪᓚᕕᑦᑎᒍᑦ ᐊᓄᓪᓛᓰᕕᓐᓂ ᐱᒻᒪᕆᐊᓘᑎᑦᑎᒻᒪᑕ 

ᑕᐃᒫᓪᓗ ᓴᖅᑮᕙᓪᓕᐊᖃᑦᑕᓂᐊᖅᑐᐃᑦ ᓄᑖᓂᒃ 

ᐱᖅᑯᓯᕐᓄᑦ ᑐᕌᖓᑦᑎᐊᖅᑐᓂᒃ 

ᑐᕌᖅᑎᑕᐅᑦᑎᐊᕋᓱᓪᓗᑎᒃ ᓄᓇᕗᒻᒥᐅᑕᐃᑦ 

ᑎᒍᔭᐅᖅᑲᔭᕆᐊᖃᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 075 - 5(2): ᒪᒃᑯᒃᑐᓂᒃ 

ᑲᑎᒪᓂᖅ ᑲᖏᖅᖠᓂᕐᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑐᔾᔨᖃᑎᖃᖅᓱᑎᒃ ᑲᓇᑕᒥ 

ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑎᓂᒃ ᑲᓇᑕᒥ 

ᐋᓐᓂᐊᖅᑐᓕᕆᔨᒃᑯᓐᓂ ᐋᖅᑭᑦᓯᓚᐅᕐᒪᑕ ᒪᒃᑯᒃᑐᓄᑦ 

ᑲᑎᒪᓂᕐᔪᐊᕐᓂᕐᒥᒃ ᑕᐃᒍᖅᑕᐅᔪᖅ, 

“ᐱᔪᓐᓇᕐᓂᖃᕐᓂᖅ ᐱᐅᔪᒥᒃ.” ᑖᓐᓇ 

ᐊᑐᖅᑕᐅᓚᐅᖅᓱᓂ ᑲᖏᖅᓯᓂᕐᒥ ᐅᑐᐱᕆ 1, 11, 

ᐊᒻᒪ 12−ᖑᑎᓪᓗᒍ 2018.  
 

ᐅᖃᖅᑏ, ᑕᒫᓂ 200−ᓗᐊᑲᓴᑦ ᐃᓚᐅᖃᑕᐅᓚᐅᖅᐳᑦ 

ᐃᓕᓐᓂᐊᖅᑏᑦ ᑲᑎᒪᖃᑕᐅᓪᓗᑎᒃ. ᐱᔾᔪᑕᐅᓚᐅᖅᑐᑦ 

ᐃᓚᐅᑎᑕᐅᓪᓗᑎᒃ ᐃᑲᔪᖅᑐᖅᑕᐅᓪᓗᑎᓪᓗ 

ᐃᓕᓐᓂᐊᖅᑏᑦ ᓯᕗᓕᖅᑎᐅᓂᕐᒥᒃ 

ᐱᕚᓪᓕᖅᑎᓪᓗᑎᓪᓗ ᐃᓕᓐᓂᐊᖅᑏᑦ 

ᖃᓄᐃᓐᖏᑦᓯᐊᕐᓂᒃᑯᑦ. ᑭᖑᓂᑦᑎᓐᓂ ᒪᒃᑯᒃᑐᑦ 

ᑲᑎᒪᕕᔾᔪᐊᖅᑎᑕᐅᖃᑦᑕᖅᓯᒪᕗᑦ ᑕᒫᓂ 

ᐃᖃᓗᑦᑑᑦᓯᐊᕐᒥ ᐅᐱᕐᖔᒃᑯᑦ 2018−ᖑᑎᓪᓗᒍ ᐊᒻᒪᓗ 

ᑕᒫᓂ ᐃᖃᓗᓐᓂ ᐅᑭᐊᒃᓵᖑᑎᓪᓗᒍ 2016−ᒥ.  
 

ᐅᖃᖅᑎᑦᓯᔩ, ᑲᑎᒪᓃᑦ ᐱᔾᔪᑎᖃᓚᐅᖅᑐᑦ 

ᐊᔾᔨᒌᓐᖏᑦᑑᑎᓂᒃ ᐅᖃᐅᓯᖃᖅᑐᑎᒃ 

ᓂᕆᐅᓐᓂᖃᑦᓯᐊᕐᓂᕐᒥᒃ ᐃᓅᖃᑎᖃᕐᓂᕐᒥᓪᓗ. ᑖᒃᑯᐊ 

ᑲᑎᒪᓃᑦ ᖃᐅᔨᓇᓱᓐᓂᖃᓚᐅᕐᒥᔪᑦ ᖃᓄᖅ 

ᐃᑲᔪᖅᑐᕆᐊᑦᓴᖅ ᐱᖃᓐᓇᕆᔭᒥᒃ ᐃᒻᒥᓃᕈᒪᑎᓪᓗᒍ 

ᖃᓄᕐᓗ ᖃᓄᐃᓘᖅᑎᑦᓯᓂᕐᓂᒃ 

ᐱᖃᓐᓇᕇᑦᓯᐊᕐᓂᕐᒨᖓᔪᓂᒃ, ᖃᓄᐃᓘᕆᐊᑦᓴᕐᓗ 

ᓵᓚᓯᐊᖑᓯᒪᔪᖃᖅᑎᓪᓗᒍ ᖃᓄᖅ ᑲᒪᓂᕐᒥᒃ 

ᐋᖓᔮᕐᓇᖅᑐᓲᓂᒃ ᐅᐃᕆᓯᒪᓂᖏᓐᓂᓪᓗ 

ᑭᒡᒐᖅᑐᐃᓂᖅ ᐃᒥᓂᒃ ᐊᒻᒪᓗ ᐃᒻᒥᓂᓪᓗ 

ᑲᒪᒋᑦᓯᐊᕐᓂᕐᒥᒃ ᐊᓯᖏᓐᓂᓪᓗ 

ᐊᒃᓱᕈᕐᓇᖅᑐᒃᑰᖅᑐᖃᖅᑎᓪᓗᒍ. 
 

ᐅᖃᖅᑏ, ᑖᓐᓇ ᐃᓅᓱᒃᑐᓂᒃ ᑲᑎᒪᓂᐅᓚᐅᖅᑐᖅ 

ᐱᕕᖃᖅᑎᑦᑎᓚᐅᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐃᓕᓐᓂᐊᖅᑎᓂᓪᓗ 

ᑲᓱᒍᓐᓇᖅᑐᑎᒃ ᑲᑎᒍᓐᓇᖅᑐᑎᒃ ᐃᓕᓴᕈᓐᓇᖅᑐᑎᒃ 

ᓯᐊᒻᒪᐃᒍᓐᓇᖅᑐᑎᒃ ᓂᕆᐅᑦᑎᐊᓂᕐᒥᒃ ᓯᕗᒧᑦ. 

ᑕᐃᒫᓪᓗ ᐱᒻᒪᕆᐊᓗᓐᓂᒃ 

ᐱᓕᕆᖃᑎᒌᓐᓂᐅᓂᐊᖅᑐᓂᒃ ᐋᖅᑮᓗᑎᒃ 

ᐱᒡᒐᓇᖅᑐᖅᓯᐅᓕᖅᐸᑕ ᐊᑐᕈᓐᓇᓛᖅᑕᖏᓐᓂᒃ. 
 

ᐅᖃᖅᑏ, ᑕᕝᕙᓂ ᑲᑎᒪᓂᕐᒥ ᐃᓕᑦᑕᖏᓐᓂᒃ 

ᓇᒃᓴᖁᓇᖅᑑᒐᓗᐊᖅ ᐊᖏᕐᕋᖏᓐᓄᑦ 

ᓯᐊᒻᒪᐃᑦᑎᐊᖏᓐᓇᕈᓐᓇᓂᐊᕐᒪᑕ ᐱᐅᔪᓂᒃ ᐊᒻᒪᓗ 

ᑖᒃᑯᐊ ᐱᖃᑎᒌᓐᓂᐅᓕᖅᑐᐃᑦ ᐊᑑᑎᖃᓪᓚᕆᒃᑲᔭᕐᒪᑕ 

ᐱᒡᒐᓇᖅᑐᖅᓯᐅᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ  

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ 

ᑕᐅᑐᓐᖏ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖓ ᔪᐊᑕᓐ ᑐᑐ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐃᒡᓗᓕᒑᕐᔪᖕᒥᐅᑕᐃᑦ ᐊᒻᒪᓗ ᑲᖏᖅᓯᓂᐅᑉ 

ᐅᐊᖕᓇᖓᓄᑦ ᐅᓪᓗᒃᑰᖅᐸᒃᑲ.  

 

ᑕᐃᒪ ᐃᓕᑕᖅᓯᔪᒪᒐᒪ ᐅᐱᒍᓱᑦᑎᐊᖅᑐᖓᓗ ᑖᓐᓇ 

ᓯᕗᓪᓕᖅᐹᖑᓪᓗᓂ ᕼᐋᑭᕐᔪᐊᖅᑐᓄᑦ ᐃᓅᓪᓗᓂ, 

ᔪᐊᑕᓐ ᑐᑐ, ᓄᖅᑲᕐᒪᑦ ᐅᑯᐅᓄᑦ 15−ᓄᑦ 

ᕼᐋᑭᓚᐅᖅᑐᖅ ᑕᐅᑐᕋᓐᓈᖅᑕᓚᐅᖅᑕᕗᑦ ᑏᕖᒃᑯᑦ 

ᓴᕆᒪᓇᑦᑎᐊᖅᑐᓂ. ᖁᔭᓐᓇᒦᒃ, ᔪᐊᑕᓐ ᑐᑐ, 

ᑭᒡᒐᖅᑐᐃᑦᑎᐊᖅᓯᒪᔪᑎᑦ ᐃᓄᖕᓂᒃ ᒪᒃᑯᒃᑑᔪᓂᒃ. 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᐃᓕᑕᕆᔪᓪᓗᒍ ᐊᑖᑕᖓ ᐹᓂ ᑐᑐ, 

ᐊᓈᓇᖓᓗ ᐅᕉᔅ ᑐᑐ. ᑖᒃᑯᐊᒃ ᑕᐅᑐᒃᓯᒪᒐᑦᑎᒍ 

ᑲᖏᖅᓯᓂᕐᒥᐅᑕᐅᔪᒍᑦ ᐃᕐᓂᕐᒥᓐᓂᒃ 

ᐃᑲᔪᖅᑐᐃᑦᑎᐊᖅᐸᒃᑎᓪᓗᒋᑦ. ᑖᒃᑯᐊ ᖃᑕᓐᖑᑎᒌᑦ 

ᐊᒥᓲᖕᒪᑕ ᐊᒃᑲᖏᓪᓗ 6−ᓂᒃ ᐊᑎᖃᖅᑐᑦ 

ᐊᒻᒪᑦᑕᐅᖅ ᐊᑖᑕᒃᑯᑦᑕ ᐃᓚᖏᑦ ᑐᑐᒥᒃ ᐊᑎᖃᖅᑐᑦ 

ᖁᔭᓐᓇᒦᒃ. 

 

ᓯᕗᓂᐊᓂ ᓄᖅᑲᕐᓂᐊᖅᑳᖅᑎᓐᓇᒍ ᑕᐃᑲᓂ 

ᑲᖏᖅᓯᓂᕐᒥ ᓄᑕᕋᑯᓗᐃᑦ ᐅᕕᒃᑲᑯᓗᐃᑦ ᐃᓚᖏᑦ 

ᕼᐋᑭᒍᓐᓇᓐᖏᑦᑐᓪᓘᓐᓃᑦ ᕼᐋᑭᖅᑎᑕᐅᓚᐅᕐᒪᑕ 

ᐃᓕᓐᓂᐊᖅᑐᑎᒃ ᐱᓇᓱᐊᕈᓯᓗᒃᑖᕐᒥ. ᓂᕆᐅᒃᐳᖓ 

ᓄᓇᕗᑦᒥ ᕼᐋᑭᖅᑎᓪᓚᑦᑖᕐᒥᒃ 

ᓴᖅᑭᑦᑐᖃᕐᓂᐊᕐᒥᖕᒪᑦ. 

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1230 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

ᖁᔭᓕᓂᖅ ᓂᕈᐊᖅᑎᒋᔭᓂᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲ ᓄᓇᕗᒻᒥᐅᑕᐃᑦ. 

ᐅᖃᖅᑎᐅᓪᓗᓂ ᓂᑯᕕᔾᔪᑎᖃᖅᐳᖓ 

ᐃᓕᓴᖅᓯᔪᒪᒐᒪ ᐊᒥᑦᑐᕐᒥᐅᑕᐅᖃᑎᓐᓂᑦᑕᐅᖅ.  

 

ᐅᓇ ᐅᐱᒋᓪᓗᒍ ᐊᑎᖓ ᐅᖃᕐᓂᐊᖅᐸᕋ ᐃᒪᓐᓇ 

ᐅᖃᐅᑎᓚᐅᕐᒫᖓ ᐃᒡᓗᓕᖕᒥ ᐳᓛᕋᒪ 

ᒪᒃᑯᒃᑐᓂᒡᒎᖅ ᖃᐅᔨᖃᑦᑕᓕᕋᒥ 

ᐃᓕᓐᓂᐊᕈᓐᓃᖅᓯᒪᔪᐃᑦ 

ᐃᓕᓐᓂᐊᓪᓗᐊᕋᓗᐊᖅᖢᑎᒃ. ᑖᓐᓇ ᑕᐃᒪ 

ᐊᐅᓪᓚᕈᔾᔨᖃᖅᑕᖅᖢᓂᓗ ᐅᖃᐅᔾᔪᖅᐸᒃᖢᓂᒋᓪᓗ 

ᓯᕗᓂᒃᓴᖃᑦᑎᐊᕐᓂᐊᕋᔅᓯ ᐃᓕᓐᓂᐊᕐᕕᖕᒧᑦ 

ᐅᑎᕆᑦᑎ. 

 

ᑖᓐᓇ ᔪᐊᓴᐃ ᐊᓚᕋᓚᒃ ᐃᒡᓗᓕᖕᒥᐅᑕᖅ ᒪᒃᑯᒃᑐᓂᒃ 

ᐃᑲᔪᕋᓱᒃᑎᐊᓘᖕᒪᑦ ᑕᑉᐱᑲᓂ. 

ᓄᖅᑲᖅᓯᒪᔫᒐᓗᐊᕐᒥᒡᒎᖅ ᐅᑎᖅᑎᑦᑎᖃᑦᑕᓕᕐᒪᑦ 

ᐃᓕᓐᓂᐊᕐᕕᖕᒧᑦ. ᑖᓐ ᐅᐱᒋᔪᒪᓪᓗᒍ 

ᓂᑯᕕᔾᔪᑎᒋᖃᑖᖅᑕᕋ. 

 

ᐊᒻᒪ ᐅᓇ ᐊᒥᑦᑐᕐᒥᐅᑕᐅᖃᑎᒐᑦᑕᐅᖅ ᓴᓂᕋᔭᖕᒥᒃ 

ᐄᐳᕋᕼᐋᓪ ᐅᓪᓗᒐᖅ ᐃᓕᓴᕇᓐᓇᖃᑦᑕᕐᓂᐊᕋᒃᑯ 

ᐃᓐᓇᐅᓪᓗᓂᓗ ᐊᐅᓪᓚᐃᓐᓇᖅᐸᒃᖢᓂ ᒪᒃᑯᒃᑐᓂᒃ 

ᐊᐅᓪᓚᕈᔾᔨᕙᒃᖢᓂ ᐃᑲᔪᖅᐸᒃᖢᓂᒋᑦ 

ᐃᓅᓯᓕᕆᓂᒃᑯᑦ. ᑖᒃᑯᐊ ᐅᐱᒋᔪᒪᓪᓗᒋᒃ, 

ᐅᖃᖅᑎᑦᑎᔩ, ᓂᑯᕕᔾᔪᑎᒋᓵᖅᐸᕋ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ. 

ᐊᑯᓂᐅᔪᒧᑦ ᐃᖅᑲᓇᐃᔭᕐᓂᕐᒧᑦ 

ᐃᓕᓴᕆᔭᐅᔾᔪᑎᑖᖅᑐᑦ ᐸᓐᓂᖅᑑᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲᓗ. ᐃᓕᓴᖅᓯᒍᒪᓪᓗᖓ ᓄᓇᖅᑲᑎᓐᓂᒃ 

ᐃᓕᓴᕆᔭᐅᓚᐅᖅᑐᓂ ᐊᑯᓂ 

ᐃᖅᑲᓇᐃᔭᖅᓯᒪᓕᖅᑐᖅ ᒐᕙᒪᒃᑯᓐᓄᑦ. ᑖᒃᑯᐊ 

ᐃᓕᓴᕆᔪᒪᑦᑎᐊᕐᒥᒐᒃᑭᑦ. 

 

ᐊᒻᒪᓗ ᑲᔪᖏᖅᓴᒃᑲᓐᓂᖅᑐᒋᑦ ᐊᑯᓂ ᐃᓚᖓᑦ 

ᐃᖅᑲᓇᐃᔭᖅᑎᐅᓯᒪᓕᖅᑐᖅ. ᑖᓐᓇ ᐊᑕᐅᓯᖅ 

ᓇᓗᓇᐃᖅᑕᐅᓯᒪᔪᖅ ᐊᕐᕌᒍᓄᑦ 20−ᓄᑦ 

ᐃᖅᑲᓇᐃᔭᖅᓯᒪᓕᖅᑐᖅ, ᔩᓂ ᒥᑦᑐᖅ. ᐅᑯᐊᓗ 

ᐊᕐᕌᒍᓄᑦ 15−ᓂᒃ ᐃᖅᑲᓇᐃᔭᖅᓯᒪᓕᖅᑐᑦ 

ᒐᕙᒪᒃᑯᓐᓄᑦ ᓇᓗᓇᐃᔭᕐᒥᓗᒋᑦ ᐅᕉᔅᒥᐅᕆ 

ᐋᑯᓗᔾᔪᒃ, ᐅᓖᐱᑲ ᐊᕐᓇᒃᑲᖅ, ᒨᓇᓖᓴ ᑎᐊᓚ, 

ᐱᐅᕋ ᐃᕕᒃ, ᒨᓇ ᒪᐃᑯᓪ, ᔮᒃ ᒪᓐᓂᐊᐱᒃ, ᐅᕇᑕ 

ᒪᐃᒃ, ᐅᕉᑕ ᐃᕕᒃ, ᑭᐅᕇᓐ ᕿᓚᕝᕙᖅ, ᒦᑲ ᒫᓐ 

ᐊᒻᒪᓗ ᑖᓇ ᕿᓚᕝᕙᖅ. ᑖᒃᑯᐊ ᐊᕐᕌᒍᓄᑦ 15−ᓄᑦ 

ᐃᖅᑲᓇᐃᔭᖅᓯᒪᓕᖅᑐᑦ. 

 

ᐅᑯᐊᓗ ᐊᕐᕌᒍᓄᑦ ᖁᓕᓄᑦ ᐃᖅᑲᓇᐃᔭᖅᓯᒪᓕᕐᒥᔪᑦ 

ᑖᒥ ᐊᕐᓇᒃᑲᖅ, ᔩᓂ ᑳᓚᐃᓐ ᐊᓕᕙᖅᑕᖅ. ᐊᕐᕌᒍᓄᑦ 

ᑕᓪᓕᒪᓄᑦ ᐃᖅᑲᓇᐃᔭᖅᓯᒪᓕᖅᑐᑦ ᒐᕙᒪᒃᑯᓐᓄᑦ 

ᐄᓇ ᐊᓕᕙᖅᑕᖅ, ᓕᓐᑕ ᐅᕕᓗᒃ, ᑎᐊᓇ ᐃᓲᓗᑕᖅ, 

ᔮᓂᔅ ᐊᓕᕙᖅᑕᖅ, ᓚᐃᓯᐊ ᐊᑕᒍᔪᒃ, ᔮᒃᓖᓐ 

ᐸᐱᑦᓯᐊᓐ, ᓇᐃᔫᒥ ᖁᒻᒧᐊᑦᑐᖅ, ᓗᐊᓇ ᐊᑕᒍᔪᒃ, 

ᒫᓖᓐ ᑯᓂᓘᓯ, ᔫᓴᑉ ᐃᓐᑕᑎᐊ, ᒥᓯᐊᓪ ᐱᑏᑦ, 

ᐅᕇᑕ ᑕᐃᕕᑦ, ᐱᐊ ᓴᐅᓪᓗᐊᐱᒃ, ᐊᒻᒪᓗ ᔩᓚ 

ᑎᐊᓚ.  

 

ᑖᒃᑯᐊ ᓇᓗᓇᐃᕈᒪᓪᓗᒋᑦ ᐅᐱᒋᔪᒪᓪᓗᒋᓪᓗ 

ᐃᖅᑲᓇᐃᔭᖅᓯᒪᓂᖏᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 5(2): 

ᐊᒫᒪᑎᑦᑎᓂᕐᒧᑦ ᐊᒃᓱᕈᕐᓇᕈᑕᐅᔪᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖃᑎᒃᑲ ᖁᕐᓗᖅᑐᕐᒥ  

ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐊᑭᓴᖅᑐᕆᐊᕈᒪᓪᓗᒋᑦ ᒐᕙᒪᒃᑯᑦ ᑕᒪᒃᑯᐊ 

ᐃᑲᔪᖅᑎᐅᖁᓪᓗᒋᑦ ᐊᒫᒪᒃᑎᑦᓯᖃᑦᑕᖅᑐᓄᑦ 

ᕿᑐᕐᖓᖃᖃᑦᑕᖅᑐᓂᒃ ᑕᖅᑲᒃᑯᓂᖓ. 

ᖃᐅᑕᒫᑦᑎᐊᖅ ᑕᐃᒪᓐᓇ ᐃᑲᔪᖅᑐᖅᑕᐅᖁᓪᓗᒋᑦ 

ᐊᒫᒪᒃᑎᑦᑎᖃᑦᑕᖅᑐᑦ ᕿᑐᕐᖓᖏᓐᓂᒃ 

ᐱᐅᓂᖅᐸᑦᑎᐊᒥᒃ ᓂᕆᖃᑦᑕᕐᓂᐊᕐᒪᑕ ᐃᓚᒌᓪᓗ 

ᑕᒪᒃᑯᐊ ᐱᐅᔪᒃᑯᑦ ᐱᕈᖅᓴᐃᑦᑎᐊᕋᓱᒃᑐᑎᒃ. 

 

ᐅᖃᖅᑏ, ᑕᖅᑭᕆᖃᑖᖅᑐᒥ ᑎᒦᑦ ᓄᓇᕐᔪᐊᕐᒥ 

ᐱᓇᓱᐊᕈᓯᕆᔭᐅᓚᐅᕐᒪᑦ ᐊᒫᒪᒃᑎᑦᑎᖃᑦᑕᖅᑐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖃᕐᓇᖏᒃᑐᓕᕆᔨᒃᑯᑦ 

ᓄᓇᕗᒥᐅᑕᓕᒫᓂᒃ ᑲᑎᖁᔨᓚᐅᕐᒪᑕ 

ᐊᑕᐅᓯᐊᕐᓗᑎᒃ ᐃᓚᐅᓂᐊᕐᒪᑕ 

ᐊᑭᓴᖅᑐᐃᑎᑦᑎᓐᓇᓱᒃᑎᓪᓗᒋᑦ ᐊᒫᒪᒃᑎᑦᑎᓂᕐᒥᒃ. 

 

ᑕᐃᒪᓐᓇ ᐱᓐᖑᐊᖅᑎᑦᑎᓗᑎᒃ 

ᓂᐅᖅᑲᖅᑎᑦᑎᓪᓗᑎᓪᓗ 

ᓵᓚᒃᓴᐅᓯᐊᖅᑎᑦᑎᖃᑦᑕᖅᑐᑎᓪᓗ 

ᑐᓴᒐᒃᓴᖃᖅᑎᑦᑎᓪᓗᑎᓪᓗ ᐊᒫᒪᒃᑎᑦᑎᓂᖅ 

ᐱᐅᓂᖅᐹᖑᓂᖓᓂᒃ.  

 

ᒫᓐᓇᕋᑖᖑᓚᐅᖅᑐᖅ ᔪᓚᐃᒥ, ᐅᖃᖅᑏ, ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᓂᖓ ᐊᑐᐊᒐᓕᐅᓚᕐᒪᑕ 

ᐊᒫᒪᒃᑎᑦᑎᓂᐅᑉ ᒥᒃᓵᓄᑦ ᓄᓇᕗᑦ ᒐᕙᒪᒃᑯᖏᑦ 

ᐃᓂᖃᖅᑎᑕᐅᓪᓗᑎᒃ ᐃᖅᑲᓇᐃᔭᕐᕕᖕᒥ 

ᐊᒫᒪᒃᑎᑦᑎᕕᖃᓕᖅᑐᑎᒃ. 

 

ᐅᖃᖅᑏ, ᐅᕙᖓᑦᑕᐅᖅ ᐃᑲᔪᖅᑐᐃᑦᑎᐊᕋᒪ 

ᐊᒫᒪᑎᑦᑎᓂᕐᒥᒃ ᑖᓐᓇ ᐱᐅᓂᖅᐹᖑᖕᒪᑦ 

ᓄᑕᕋᓛᑯᓗᖕᓂᒃ ᐊᒫᒪᑎᑦᑎᖃᑦᑕᕐᓗᓂ  

ᓴᓐᖏᑎᑦᑎᔪᓐᓇᕐᒪᑦ ᐊᓈᓇᐅᓪᓗ ᐊᒻᒪ ᓄᑕᕋᓛᖓ 

ᐅᖓᓕᑦᑎᐊᖃᑦᑕᕈᓐᓇᕐᒥᖕᒪᑎᒃ.  

 

ᑕᐃᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᑕᒪᓐᓇ 

ᑕᒪᐅᓈᖓᖕᒪᑦ ᒐᕙᒪᒃᑯᑦ ᐅᖃᕋᓗᐊᖅᑎᓪᓗᒋᑦ 

ᐃᑲᔪᖅᑐᐃᖕᒪᑕᒎᖅ ᐊᒫᒪᑎᑦᑎᓂᕐᒥᒃ. ᑭᓯᐊᓂ 

ᐊᒫᒪᒃᑎᑦᑎᔪᓐᓇᖏᑦᑐᑦ ᐊᒫᒪᒃᑎᑦᑎᔪᑦ ᑕᒪᒃᑯᐊ 

ᕿᑐᕐᖓᖏᓐᓂᒃ ᐊᐅᓪᓚᖅᑎᓪᓗᒋᑦ ᕿᑐᕐᖓᖏᑦ 

ᐊᓯᖏᑦ ᐊᒫᒪᒃᑎᑕᑯᓗᖏᑦ ᐃᓚᐅᑎᑕᐅᔪᓐᓇᖏᒻᒪᑕ 

ᐊᒻᒪ ᑲᑉᐱᐊᓇᖃᑦᑕᖅᖢᑎᒃ ᐱᔭᕐᓂᙱᖦᖢᑎᒡᓗ 

ᐊᓕᐊᓇᐃᙱᑦᑐᒃᑰᖃᑦᑕᕐᒪᑕ.  

 

ᕿᒪᒃᑕᐅᔭᕌᖓᑕ ᕿᑐᕐᖓᖏᓐᓄᑦ, ᑕᒪᒃᑯᐊ 

ᐊᒫᒪᒃᑎᑦᑎᔪᑦ ᓇᒃᓴᖃᑦᑕᕈᓐᓇᕆᐊᖃᖅᑑᒐᓗᐊᑦ 

ᐊᒫᒪᒃᑎᑦᑕᖏᓐᓂᒃ ᑲᒪᒋᔪᓐᓇᕐᓂᐊᕐᒪᑎᒃ. ᐃᓚᖓᑦ 

ᑕᐃᒃᑯᐊ ᐃᓅᓕᓴᖅᑕᐅᔭᕆᐊᓕᒃ ᑖᓐᓇ, 

ᐊᒫᒪᒃᑎᑦᑎᔪᖅ ᓄᑕᕋᓛᖓᓗ. ᐅᕙᖓᓗ 

ᐊᓈᓇᐅᓪᓗᖓ ᐊᒃᓱᕉᓴᖕᓇᖅᑐᐊᓘᖕᒪᑦ ᑕᒪᓐᓇ 

ᓵᙵᓪᓗᒍ. ᐅᖃᖅᑏ, ᕿᑐᕐᖓᒃᑲ ᑖᒃᑯᐊ 

ᓂᕈᐊᖅᑳᖏᓐᓇᐅᔭᕐᓂᐊᕋᒃᑭᑦ ᐊᓯᖔᖏᑦ 

ᐱᓚᐅᙱᓐᓂᓐᓂ.  

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ 

ᐅᖃᐅᓯᕆᔪᒪᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᓪᓗᒥ ᐱᔭᕇᕈᓐᓇᕈᒪᒐᓗᐊᕐᒪᑦ, 

ᐋᒃᑳᖅᑐᖃᖅᐹ? ᑐᓴᙱᓐᓇᒪ ᑲᔪᓯᓚᐅᕆᑦ ᒥᔅ 

ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᑖᓐᓇ ᓈᒻᒪᓈᖅᑰᔨᙱᒻᒪᑦ ᒐᕙᒪᒃᑯᑦ 

ᐅᖃᐅᓯᖃᖃᑦᑕᕐᒪᑕ ᐃᑲᔪᖅᑐᐃᓂᕋᕋᓗᐊᖅᖢᑎᒃ 

ᐊᒫᒪᒃᑎᑦᑎᓪᓗᑎᒃ ᑭᓯᐊᓂ ᑐᓗᖅᑕᐅᑕᐅᓪᓗᓂᓗ 

ᐃᓛᒃ ᐱᖃᑎᖃᕈᓐᓇᙱᒻᒪᑕ ᐃᓚᒋᔭᒥᖕᓂᒃ 

ᐊᒫᒪᒃᑎᑦᑎᓪᓗᒋᑦ ᐊᐅᓪᓚᖅᑐᖃᕆᐊᖃᕌᖓᑦ 

ᐋᓐᓂᐊᕆᐊᖅᑐᖅᑐᓄᑦ. ᐃᓂᖃᖅᑎᑕᐅᑦᑎᐊᕆᐊᓖᑦ 

ᑕᒪᒃᑯᐊ ᐊᒫᒪᒃᑎᑦᑎᔪᑦ 

ᐃᓚᐅᑎᑕᐅᖃᑦᑕᕈᓐᓇᖁᓪᓗᒋᑦ 

ᐊᐅᓪᓚᕆᐊᖃᖅᑎᓪᓗᒋᑦ ᓇᒃᓴᕈᓐᓇᖃᑦᑕᕐᓂᐊᕐᒪᒋᑦ 

ᕿᑐᕐᖓᓛᖏᑦ. ᖁᕕᐊᓱᒍᑕᐅᖃᑦᑕᕐᓂᐊᕐᒥᖕᒪᑕ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1232 

ᑖᓐᓇ ᖁᕕᐊᓱᒍᑕᐅᓚᐅᕋᓗᐊᖅᑎᓪᓗᒋᑦ ᑕᒪᓐᓇ 

ᐊᒫᒪᒃᑎᑦᑎᓂᖅ. 

 

ᑕᐃᒫᒃ ᓇᐃᑦᑑᖕᒪᑕ ᓈᒻᒪᒃᓯᒃᐸᑦ ᐊᐱᖅᓱᕐᓇᖅ 

ᐊᐱᖅᓲᑎᒋᓂᐊᖅᑕᕋ ᒥᓂᔅᑕᒧᑦ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 129 - 5(2): 

ᐅᒥᐊᒥ ᐊᑦᑕᓇᖅᑕᐅᓕᓂᐅᑉ ᐱᕐᔪᐊᖑᓂᖓ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᑎᖃᖅᑐᖓ ᐅᐱᒍᓱᒍᒪᓪᓗᖓᑦᑕᐅᖅ 

ᖁᔭᓕᔪᒪᓪᓗᖓᓗ. ᑕᐃᒪ ᐊᐅᔭᖅ ᒫᓐᓇᐅᔪᖅ 

ᑕᐅᕙᓂ ᕿᑭᖅᑕᕐᔪᐊᒥ 

ᐱᕐᕈᐊᕿᔪᖃᖅᑐᒻᒪᕆᐊᓘᓚᐅᖅᓯᒪᒻᒪᑦ ᐊᐅᔭᖅ 

ᐃᓛᒃ ᐅᒥᐊᒃᑯᑦ. ᐊᐅᓪᓚᖅᓯᒪᔪᑦ ᑕᐃᒃᑯᐊ 

ᐃᖅᑲᓇᐃᔭᖅᓯᓈᖅᑐᑎᑦ ᐅᒥᐊᒃᑯᑦ ᐱᓕᕆᔪᑦ. 

ᐅᒥᐊᒥᒃ ᐃᓚᖓᓂᒃ ᐃᑭᑦᑐᖃᓚᐅᖅᓯᒪᒻᒪᑦ 

ᓄᖑᑦᓯᐊᖅᑐᓂ ᐅᒥᐊᖅ, ᑭᕕᓪᓗᓂᓗ ᑕᐃᓐᓇ 

ᐅᒥᐊᖅ ᐊᑐᖅᑕᐅᔪᖅ. ᑖᒃᑯᐊ 

ᐃᑲᔪᖅᑐᒻᒪᕆᐊᓘᓚᐅᖅᑐᑦ ᐅᐱᒋᔪᒪᓪᓗᒋᑦ 

ᑕᐃᒃᑯᓂᖓ ᑭᕕᓕᖅᑐᓂᑦ ᐃᑲᔪᕆᐊᖅᓯᒪᓚᐅᖅᑐᑦ. 

ᐃᓅᓕᐊᖃᓪᓚᕆᓚᐅᕐᖓᑕ. 
 

ᑕᐃᒃᑯᐊ ᐱᓗᐊᖅᑐᒥᒃ ᑖᓐᓇ ᓯᕗᓪᓕᖅᐹᒥᒃ 

ᐅᐸᒍᑎᓚᐅᖅᑐᖅ ᑖᔅᓱᒧᖓ ᐅᒥᐊᕐᒧᑦ ᐃᑭᖅᑐᐊᓗᒻᒧᑦ, 

ᔭᐃᐴᑎ ᐊᓕᖅᑲᑐᖅᑐᖅ ᐃᓚᒋᔭᖏᓪᓗ, ᐊᒻᒪᓗ ᓯᑏᕕ 

ᐊᐅᓚᕿᐊᖅ ᐃᓚᒋᔭᖏᓪᓗ. ᑖᒃᑯᐊ 

ᐅᐸᒍᑎᖅᑳᑎᖅᐹᖑᓚᐅᕐᖓᑕ ᑕᐃᑯᖓ ᐅᒥᐊᒧᑦ 

ᑕᐃᓐᓇ ᐅᒥᐊᖅ ᐃᑭᑦᑐᖅ ᑭᕕᓚᐅᕐᖓᑦ ᐃᓄᖃᖅᑐᓂ 

ᓱᕈᓯᖃᖅᑐᓂᓗ ᑕᐃᒃᑯᐊ ᐃᓚᖏᑦ ᐃᓄᒋᔭᖏᑦ 

ᐱᐅᓕᔭᐅᓪᓚᕆᓚᐅᕐᖓᑕ ᑖᒃᑯᓇᙵᑦ ᔭᐃᐴᑎᒃᑯᓐᓂ. 
 

ᑕᐃᒃᑯᐊ ᐅᒥᐊᖅᑐᖃᑦᑕᖅᑐᑦ 

ᐅᔾᔨᖅᓱᑦᑎᐊᖃᑦᑕᖁᕙᒃᑲ ᑕᒪᒃᑯᐊ ᐅᖅᓱᐊᓗᐃᑦ 

ᐅᓯᔭᐅᔪᑦ ᕿᕐᓛᖅᑐᖃᙱᒃᑲᓗᐊᕐᒪᖔᑕ.  

ᕿᕐᓛᖅᑐᖃᖅᑐᒥᓂᐅᑎᓪᓗᒍ ᐅᖅᓱᐊᓗᒻᒥᒃ ᒑᓯᒥᒃ 

ᐅᓯᔭᖓᓂᒃ, ᓱᐴᔫᖅ ᐃᑯᐊᓪᓚᑕᐅᓐᓂᕐᖓᑦ 

ᓱᓇᐅᕝᕙ ᓇᑎᖓ ᑕᒪᓐᓇ ᐃᓗᐊ ᐅᒥᐊᖅ 

ᒑᓰᓐᓈᓘᓕᖅᑎᓪᓗᒍ.  
 

ᐃᑯᐊᓪᓚᑦᑐᐊᓘᓐᓂᓚᐅᖅᓯᒪᒻᒪᑦ ᑕᐃᒪᓐᓇ 

ᐃᒪᐃᓐᓇᒦᑦᑐᑎᑦ ᓱᕈᓯᑯᓗᒻᒥᓪᓗ ᑕᐃᓐᓇ 

ᐊᐃᑉᐸᖃᖅᑐᓂ ᐅᒥᐊᖃᖅᑎᐅᔪᖅ. ᑖᓐᓇ 

ᐃᕐᓂᑯᓗᐊ ᐱᖃᑎᒋᓪᓗᓂᐅᒃ ᑕᕝᕙᓂ ᐅᒥᐊᑉ 

ᐃᓪᓘᔭᖓᑕ ᖄᖓᓂ ᓇᖏᑐᐃᓐᓇᓕᖅᑎᓪᓗᒋᑦ 

ᑕᒪᓐᓇ ᐅᒥᐊᖅ ᐃᑯᐊᓚᔪᐃᓐᓇᐅᓕᖅᑎᓪᓗᒍ. 

ᑕᐃᒃᑯᐊ ᐅᒥᐊᑦ ᐊᓯᖏᑦ ᔭᐃᐴᑎᒃᑯᑦ 

ᑎᑭᐅᑎᔪᒥᓂᐅᓚᐅᖅᓯᒪᒻᒪᑕ ᑖᔅᓱᒥᖓ 

ᐃᓅᓕᐊᖃᓪᓚᕆᓚᐅᕐᖓᑕ ᑕᐃᒃᑯᐊ. ᑕᐃᒪᐃᒻᒪᑦ 

ᑕᒪᒃᑯᐊ ᐅᒥᐊᖅᑐᖃᑦᑕᓂᐊᖅᑐᑦ 

ᐅᔾᔨᖅᓱᕆᐊᒃᑲᓐᓂᖃᑦᑕᖁᕙᒃᑲ ᐅᓯᔭᖏᑦ  

ᐅᖅᓱᐊᓗᐃᑦ ᕿᕐᓛᖅᑐᖃᙱᒃᑲᓗᐊᕐᒪᖔᑕ. ᑕᒪᓐᓇ 

ᑲᑉᐱᐊᓇᖅᑐᓪᓚᕆᐊᓘᒻᒪᑦ. ᑖᔅᓱᒥᖓ 

ᓇᓗᓇᐃᖅᓯᔪᒪᖅᑲᐅᒐᒪ. ᐅᖃᖅᑏ, ᖁᔭᓐᓇᒦᒃ 

ᐅᖃᖅᑎᑕᐅᒐᒪ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 130 - 5(2): 

ᐅᑭᐅᑦᑕᑦᑐᓯ ᐃᖃᓗᒐᓱᒃᑏᑦ ᑲᑐᔾᔨᓂᖓᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑖᒃᑯᐊ 

ᐅᐱᒋᔪᒪᓪᓗᒋᑦ ᐃᖃᓗᒐᓱᑦᑎᐊᖃᑦᑕᖅᑐᐃᑦ ᑕᑉᐹᒥ 

ᖁᑦᑎᒃᑐᒥ, ᕿᑭᖅᑕᕐᔪᐊᒥᓗ ᑖᒃᑯᐊ 

ᑲᑐᔾᔨᖃᑎᒌᖑᓪᓗᑎᑦ ᐆᒪᔪᕐᓂᐊᖅᑎᖏᑦ 

ᐃᖃᓗᒐᓱᖃᑦᑕᕐᒪᑕ ᑕᒫᓂ ᐊᑯᑭᑦᑐᐃᓪᓗ ᓄᓇᑦᑕᓗ 

ᐊᑯᓐᓂᖓᓂᒃ. ᑖᔅᓱᒥᖓ ᒪᑭᑉᐸᓪᓕᐊᑦᑎᐊᖅᓱᑎᑦ 

ᑖᓐᓇ ᒪᑭᑉᐸᓪᓕᐊᓂᖓ ᓄᓇᓕᓐᓄ 

ᑐᓂᑕᐅᑎᒋᖃᑦᑕᕐᒪᒋᑦ ᑖᕝᕙᓂ ᐊᕐᕌᒍᓂ 

ᐱᖓᔪᒋᓕᖅᑕᖓᓂᑦ ᑕᑉᐸᐅᖓ ᐅᒥᐊᕐᔪᐊᖁᑎᖏᑦ 

ᓂᕿᓂᒃ ᐸᓂᖅᑐᓂᒃ. 

 

ᐊᒻᒪᓗ ᖁᐊᕐᓂᒃ ᑕᑉᐸᐅᖓ ᓄᓇᓕᓐᓅᖅᓯᓪᓗᑎᒃ. 

ᑕᐅᓇᓂ ᖃᓪᓗᓐᓈᑦ ᐊᑭᖓᓐᓂ ᐊᑭᖁᑎᖏᓐᓂᑦ 

ᐊᑭᓪᓗᐊᖃᖅᑐᓂᑦ ᓂᐅᕐᕈᑎᖃᖃᑦᑕᕐᒪᑕ ᑖᒃᑯᐊᓗ 

ᓂᐅᕐᕈᑕᐅᔪᐃᑦ ᐅᑎᖅᑎᑕᐅᑲᓐᓂᖃᑦᑕᖅᓱᑎᒃ 

ᑕᐃᒪᓐᓇ ᐊᕐᕌᒍᓄᑦ ᐱᖓᓱᓄᑦ 

ᐱᓕᕆᑦᑎᐊᖅᑐᐊᓘᓕᕐᒪᑕ ᐊᐅᓱᐃᑦᑐᒥ 

ᖃᐅᓱᐃᑦᑐᒥ ᐃᑉᐱᐊᕐᔪᒃ ᐊᒻᒪᓗ ᕿᑭᖅᑕᕐᔪᐊᖅ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᑭᓯᐊᓂ ᐊᕐᕌᒎᔪᒥᑦ ᓯᑯᖃᓗᐊᕐᓂᖓᓄᑦ 

ᐊᐅᓱᐃᑦᑐᓕᐊᕈᓐᓇᓚᐅᖏᒻᒪᑕ ᑭᓯᐊᓂ 

ᖃᖓᑕᓲᒃᑯᒃ ᑕᑉᐱᑯᖓ ᓇᒃᓯᐅᔾᔨᕕᐅᓪᓕᒑᓪᓗᑎᑦ.  

 

ᑕᒫᓂᓗ ᖃᐅᔨᓴᖅᐸᓪᓕᐊᓪᓗᑎᑦ ᑭᖑᑉᐸᕈᔪᓐᓂᑦ 

ᓇᓗᓇᐃᖅᓯᕙᓪᓕᐊᓕᖅᑐᑦ ᐃᑉᐱᐊᕐᔪᒥᒡᓘᓐᓃᑦ  

ᑕᐃᑲᓂ ᓂᕆᔪᓐᓇᖅᓯᓚᐅᕋᒪ 

ᑭᖑᑉᐸᖅᑕᐅᔪᒥᓂᕐᓂᑦ ᐊᓕᐊᓇᐃᖑᕗᖅ ᐊᒻᒪᓗ 

ᓂᕆᐅᓇᑦᑎᐊᖅᐳᖅ ᑖᒃᑯᐊ 

ᓯᕗᓕᒃᓴᖃᑦᑎᐊᕐᓂᖏᓐᓂᑦ ᐱᓕᕆᑦᑎᐊᕐᓗᑎᒃ. 

ᑖᒃᑯᐊ ᑭᒡᒐᖅᑐᖅᑕᐅᒻᒪᑕ ᐆᒪᔪᕐᓂᐊᖅᑐᑯᑦ 

ᐃᔅᓯᕙᐅᑕᓕᒫᖏᓐᓄᑦ ᐊᒻᒪᓗ ᐃᓕᓴᖅᓯᓐᓇᐅᓕᖅᐸᑦ 

ᐃᔅᓯᕙᐅᑕᖓ ᐃᓕᓴᕆᑦᑎᐊᕈᒪᓂᐊᕋᒃᑯ 

ᑕᒫᓃᑦᑐᐊᓐᓅᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ ᑲᔪᓯᓗᑕ. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᕆᔪᒪᕙᕋ ᐅᐱᒋᑦᑎᐊᖅᓱᒍᓗ 

ᐊᖓᔪᒋᓪᓗᒍ ᐊᒻᒪᓗ ᑲᑎᒪᔨᐅᒐᓱᓕᕐᓂᕐᒧᑦ 

ᐸᕐᓇᐃᓯᒪᑦᑎᐊᕐᒪ ᐊᒻᒪᓗ 

ᓇᓐᓂᐊᖅᑎᐅᖏᓐᓇᐅᔭᖅᓯᒪᒻᒪᑦ ᐅᕙᑦᑎᓐᓂᓕᒫᖅ 

ᐱᒋᐊᖅᑎᑦᑎᓯᒪᒻᒪᑦ ᑖᓐᓇ ᔭᐃᐱᑎ ᐊᕿᐊᕈᖅ 

ᐃᓕᓴᕆᔪᒪᑦᑎᐊᖅᐸᕋ ᑕᒫᓃᒍᓐᓇᑲᐃᓐᓈᕐᔪᒻᒪᑦ 

ᐊᐅᓱᐃᑦᑐᒥᖔᖅᓱᓂ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᒋᑦ 

ᒪᒃᑯᓚᐅᖅᓯᒪᒐᓗᐊᖅᑐᒍᖓᐃᑦ. 

 

>>ᐃᓪᓚᖅᑐᑦ 

 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐃᖃᓗᑦᑑᑦᑎᐊᕐᒧᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓕᓴᖅᓯᔪᒪᔪᖓ ᓈᓐᓯ 

ᓇᓄᕋᖅ ᖃᑉᓗᓐ  ᖁᕐᓗᖅᑑᕐᒥᐅᑕᖅ 

ᐅᒥᖕᒪᖅᑑᕐᒥᐅᑕᒃᓴᔭᑐᖃᖅ. ᑕᕝᕙᓂ 

ᐃᓕᓴᖅᓯᒐᔪᐃᒃᑲᑦᑕ ᐊᐅᓕᓂᕐᒦᖔᖅᑐᓂᒃ  

ᑕᒪᐅᖓᕌᖓᑦᑕ ᐊᓕᓇᐃᒍᓱᖃᑦᑕᖅᑐᖓ 

ᒪᓕᒐᓕᐅᕐᕕᐅᖁᑎᖓᓄᑦ ᐃᓯᖃᑦᑕᕐᒪᑕ ᑐᙵᓱᒋᑦ, 

ᓈᓐᓰ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᒡᓗᖁᑎᔅᓯᓐᓄᑦ ᑐᙵᓱᖃᑦᑕᕆᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖁᕐᓗᖅᑐᒧᑦ, ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇ ᑐᙵᓱᑦᑎᔨᒪᔪᖓ ᓂᕈᐊᖅᑎᒋᓯᒪᔭᓐᓂᑦ ᓈᓯ 

ᖃᓪᓗᓐ ᓴᑭᒐ ᔭᐃᐱᑎ ᐊᕿᐊᕈᖅ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᑐᙵᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᑕᒪᐃᓐᓂ ᑐᙵᓱᓪᓕᑦ ᑖᒃᑯᐊ 

ᐃᓕᓴᕆᒍᒪᓗᐊᖅᑕᒃᑲ ᓄᓇᕗᑦ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕆᐊᖅᓯᒪᔪᑦ ᐊᓪᓚᕝᕕᒻᒥ 

ᑎᑎᕋᖅᑎᐅᓂᕐᒥᑦ ᐊᑎᖏ ᑕᐃᒍᕈᒃᑭᑦ 

ᓂᑯᕕᒍᓐᓇᖅᐸᑕ.  

ᓯᕗᓪᓕᖅᐹᖅ ᒥᐊᓕ ᐃᑦᑐᐊᖓᑦ, ᓵᑕ ᑰᑦᓯᐊᕐᔪᒃ, 

ᐱᐊ ᑯᒃᓴᒃ, ᒫᑕ ᓇᐅᓪᓚᖅ ᐊᒻᒪᑦᑕᐅᖅ 

ᐃᓕᓴᐃᔨᖓᑦ ᓂᑰᓪ ᔫᕐᓄᓪ ᑐᙵᓱᑦᑎᐊᕐᓕᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 
 

ᐅᖃᖅᑎ: ᑐᙵᓱᒋᑦᑎ. ᐳᓛᕆᐊᖅᓯᒪᔪᓂᑦ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ 

ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ. ᑐᙵᓱᒋᔅᓯ ᑕᕝᕙᓃᑦᑐᐃᑦ  

ᐊᒻᒪᓗ ᐃᓕᓴᖅᓯᒍᒪᒋᓪᓗᖓ ᑖᒃᑯᐊ 

ᑕᐃᔭᐅᕋᑖᖅᑐᒐᓗᐊᑦ ᐸᖕᓂᖅᑑᒥᖔᖅᓯᒪᔪᑦ 

ᐃᓕᓐᓂᐊᖅᑏᑦ ᑕᒪᐅᖓ 

ᐃᓕᓐᓂᐊᕆᐊᖅᓯᒪᔪᑯᓗᐃᑦ ᒫᑕ ᓇᐅᓪᓚᖅ ᒥᐅᕆ 

ᐃᑦᑐᐊᖓᑦ ᐊᒻᒪ ᐱᐊ ᑰᔅᓯᐊᖅ ᑐᙵᓱᑦᑎᐊᕆᔅᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᕋᒪ. ᑖᒃᑯᐊ 

ᑕᕝᕙᓃᑦᑐᓕᒫᑦ ᑕᐃᔭᐅᙱᑦᑑᒐᓗᐊᓪᓘᓐᓃᑦ 

ᒪᓕᒐᓕᐅᕐᕕᖁᑎᔅᓯᓐᓄᑦ ᑐᙵᓱᖃᑦᑕᕆᑦᑎ ᐊᒻᒪᓗ 

ᑕᐃᒃᑯᐊ ᐱᓗᐊᖅᑐᒥᒃ ᐃᖃᓗᖕᓃᑦᑐᑦ 

ᓇᑭᑐᐃᓐᓈᖅᓯᒪᔪᑦ ᐃᖃᓗᖕᓃᑦᑕᕌᖓᒥᒃ 

ᑐᙵᓇᖅᑐᐊᓘᒐᓗᐊᖅᑐᒍᑦ ᑲᑎᒪᕕᖁᑎᔅᓯᓐᓂ. 

ᑐᙵᓱᖃᑦᑕᕆᑦᑎ ᐳᓛᖃᑦᑕᕆᑦᑎ 

ᐃᒡᓗᖁᑎᔅᓯᓐᓄᑦ. 
 

ᑲᔪᓯᓚᐅᖅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 

ᐊᐱᖅᑯᑦ 172 - 5(2): ᑐᓚᑦᑕᕐᕕᓕᕆᓂᕐᒧᑦ 

ᐸᕐᓇᐅᑎᑐᑦ ᐊᒥᑦᑐᕐᒧᑦ (ᖃᐃᕐᓂᖅ) 
 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᓂᓛᒃ. ᐅᓇ ᐊᐱᖅᑯᑎᒐ ᑐᕌᖅᑎᓐᓂᐊᕋᒃᑯ 

ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ. 

ᑐᕌᑦᑎᕐᓂᐊᖅᑕᕋᐃᓛᒃ ᐊᐱᖅᑯᑎᒐ, 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓄᑦ. 

ᖁᐊᖅᑎᓚᐅᑲᒃᑲᕕᖓ. 
 

ᐅᖃᖅᑎᑦᑎᔩ, ᑕᐃᒪ ᓂᓪᓕᐅᑎᒋᓚᐅᖅᓯᒪᔭᕋ 

ᑕᒪᓐᓇ ᐅᐱᕐᖔᖑᑎᓪᓗᓂ ᐃᒃᓯᕐᕕᓕᕆᓂᖅ, 

ᑐᓚᒃᑕᕐᕕᒃ. ᑕᐃᒪᓗ ᑖᓐᓇ ᒥᓂᔅᑕᐅᓚᐅᖅᑐᖅ 

ᑕᐃᔅᓱᒪᓂ ᕿᒥᕐᕈᕙᓪᓕᐊᓂᐊᕐᓂᕋᓚᐅᖅᓯᒪᖕᒪᑕ  

ᓄᓇᕗᑦ ᓄᓇᓕᖏᓐᓂ ᐱᑖᖅᑳᕆᐊᓕᖕᓂᒃ.  

 

ᒥᓂᔅᑕᖃᐃ ᑕᒪᓐᓇ ᐅᓪᓗᒥ ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᑕᒪᒃᑯᐊ 

ᓯᕗᓪᓕᖅᐸᐅᖑᑎᑕᐅᓂᐊᓚᐅᖅᑐᐃᑦ 

ᑐᓚᒃᑕᕐᕕᖕᓄᑦ? ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᐊᐱᕆᔭᐅᔪᐊᐃᓐᓅᒐᒪ.  

 

ᑖᓐᓇ ᒫᓐᓇᐅᔪᖅ ᓱᓕ ᑭᐅᔭᐅᓪᓚᕆᓚᐅᙱᓐᓇᑦᑕ 

ᑖᒃᑯᐊ ᑐᔅᓯᕋᖅᓯᒪᔭᑦᑎᓐᓄᑦ ᑖᒃᑯᐊ 

ᒐᕙᒪᑐᖃᒃᑯᑎᒍᑦ ᑕᐃᒃᑯᐊ ᑭᓱᑦ ᐃᓄᒃᑎᑐᓂᒃᑯᐊ 

ᑭᓲᓂᕋᖅᑕᐅᔫᒐᓗᐊᒃᑭᐊᖅ ᐃᒪᖅ ᓴᐳᔾᔭᐅᓂᖓᓄᑦ 

ᐸᕐᓇᐅᑎᐅᓂᕋᖅᑕᐅᔪᑦ ᖃᓪᓗᓈᑎᑐᑦ.  

 

ᑕᐃᑰᓇ ᑐᔅᓯᕋᖅᓯᒪᒐᑦᑕ ᑕᒪᒃᑯᓂᖓ 

ᑐᔅᓯᕋᕈᒪᓯᒪᓪᓗᑕ ᓄᓇᓕᓕᒫᓄᑦ ᐊᒻᒪᓗ 

ᖃᐅᔨᓴᕈᑎᒋᓯᓐᓈᕐᓗᒍ, ᐃᓛᒃ 

ᖃᐅᔨᓴᐅᑎᔅᓴᖏᓐᓂᑦ ᑐᔅᓯᕋᖅᓯᒪᒐᑦᑕ. ᒫᓐᓇ 

ᑭᐅᓪᓚᕆᑦᑕᐅᓯᒪᙱᓐᓇᒪ ᓱᓕ ᒫᓐᓇᐅᔪᖅ. ᒫᓐᓇ 

ᑭᓯᐊᓂ ᐅᖃᕈᓐᓇᖅᐳᖓ ᑖᓐᓇ ᐸᕐᓇᒃᑕᐅᒻᒪᑦ ᓱᓕ 

ᐱᓇᓱᕐᔪᐊᖅᑕᕗᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ 

ᑕᒪᓐᓇ ᕿᒥᕐᕈᔭᐅᖕᒪᑦ. ᐅᓇ ᓴᓂᕋᔭᒃ 

ᐃᒃᑲᓪᓕᕙᓪᓕᐊᖏᓐᓇᐅᔭᕐᒪᑦ.  

 

ᐃᓱᒫᓘᑕᐅᕙᓪᓕᐊᓪᓗᓂᓗ ᑕᒪᒃᑯᓂᖓ 

ᐊᖑᓇᓱᒃᑎᐅᔪᓂᒃ. ᐊᖏᕐᕋᕋᓱᓕᕌᖓᒥᒃ 

ᑖᖅᓯᔾᔪᔾᔭᐅᒑᖓᒥᒃ ᐊᐅᓚᐅᑎᖏᓐᓂᒃ 

ᓱᕋᒍᔾᔨᖃᑦᑕᕐᒪᑕ ᐃᒃᑲᕐᕆᖦᖢᑎᒃ. ᑖᒃᑯᐊᑦᑕᐅᖅ 

ᐊᒥᑦᑐᕐᒥᐅᖃᑎᒃᑲ ᐃᒡᓗᓕᖕᒥᐅᑦ ᓄᓇᑦᑎᓐᓄᑦ 

ᓂᐅᕐᕈᒑᖓᒥᒃᑕᐅᖅ ᓯᔾᔭᑎᓐᓂ ᓈᒻᒪᒃᓴᕈᓐᓇᙱᒻᒪᑕ. 

ᑖᓐᓇ ᑕᕝᕙ ᕿᒥᕐᕈᔭᐅᖁᓪᓗᑦᑖᕐᓂᐊᖅᑕᕋ 

ᓴᓂᕋᔭᒃᑕᐅᖅ ᐱᑖᖃᑕᐅᒋᐊᖃᕋᓗᐊᕐᒥᖕᒪᑦ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᕙᓚᐅᖅᑐᐃᑦᑕᐅᖅ ᐊᒥᑦᑐᕐᒧᑦ 

ᑕᐃᒪᓐᓇ ᕿᓄᙵᓱᐃᓐᓇᖅᖢᑎᒃ 

ᐱᑕᖃᓚᐅᙱᖦᖢᓂ ᓴᖅᑭᑕᐅᓚᐅᕋᑎᒃ 

ᓄᖅᑲᖃᑦᑕᓚᐅᕐᒪᑕ. ᑖᓐᓇ ᐅᖃᐅᓯᕆᖅᑲᐅᔭᐃᑦ 

ᑕᕆᐅᕐᓂᒃ ᖃᓄᖅ ᓴᐳᔾᔨᓯᒪᓇᓱᒍᓐᓇᕐᒪᖔᑦᑕ. 

ᐊᑏᑐᖅ ᒥᓂᔅᑕᐅᓗᑎᑦ ᑕᒪᓐᓇ ᓴᓂᕋᔭᒃᑕᐅᖅ 

ᓯᕗᓪᓕᐅᔾᔭᐅᖁᔭᐅᒐᓗᐊᕆᕙᕋ.  

 

ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ, ᑎᑎᖅᑲᖓᓂᒃ 

ᐱᓯᒪᒐᓗᐊᖅᑐᖓ ᑖᒃᑯᓇᙵᑦ, ᑖᒃᑯᓇᙵᑦ 

ᐅᖃᐅᓯᕆᕋᑖᖅᑕᕕᑦ ᑕᕆᐅᕐᒧᑦ ᓴᐳᔾᔨᓂᕐᒧᑦ 

ᐸᕐᓇᐃᔩᑦ. ᖃᖓᓕᑭᐊᖅ ᑕᐃᒪ ᑖᓐᓇ ᐅᓪᓗᖅ 

ᐅᓪᓗᖃᕋᔭᕐᒪᖔᑦ ᖃᖓᒃᑯᑦ 

ᐱᒋᐊᖅᑕᐅᔪᓐᓇᕋᔭᕐᒪᖔᑦ ᑭᐅᓵᕋᓗᐊᖅᑕᒪ 

ᕿᒥᕐᕈᔭᐅᖕᒪᑦ ᓱᓕ. ᐅᓪᓗᕐᒥᒃ ᐋᖅᑭᒃᓯᓯᒪᕕᓯᖅᑲᐃ 

ᐱᕙᓪᓕᐊᔪᓕᕆᔨᒃᑰᑎᓪᓗᓯ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᖁᑎᑖᖅᓯᒪᙱᑦᑐᒍᑦ ᑖᒃᑯᐊ 

ᑕᒪᒃᑭᕋᓱᒃᓯᒪᒐᑦᑎᒍᑦ ᐊᒻᒪᓗ  ᓇᓪᓕᐊᒃ 

ᐱᓂᐊᕋᑦᑎᒍᒃᑭᐊᖅ ᑖᒃᑯᐊ 

ᖃᐅᔨᓴᖅᑕᐅᑦᑎᐊᓚᐅᕐᓗᑎᑦ 

ᐱᔭᕆᐊᖃᖅᑐᕆᔪᖏᓐᓂᒃ. 

 

ᐋᖅᑭᒃᓱᐃᖃᑎᖃᕈᒪᒐᑦᑕ ᑖᒃᑯᓂᖓ 

ᐃᒪᕐᒥᐅᑕᓕᕆᔨᒃᑯᓐᓂᑦ. ᐅᓪᓛᖑᔪᖅ ᑕᐃᓐᓇ 

ᐃᒪᕐᒥᐅᑕᓕᕆᔨᒃᑯᑦ ᒥᓂᔅᑕᖓᑦ ᑎᑭᓯᒪᑎᓪᓗᒍ 

ᑲᑎᒪᖃᑎᒋᒍᓐᓇᖅᑲᐅᒻᒥᒐᒃᑯ ᑖᓐᓇ 

ᐅᖃᐅᓯᕆᒋᐊᒃᑲᓂᖅᑲᐅᔭᕋ ᓂᕆᐅᖅᑐᒍᑦ 

ᑭᐅᔭᐅᑦᑎᐊᕈᒪᓪᓗᑕ ᑖᒃᑯᓄᖓ ᑐᒃᓯᕋᖅᓯᒪᔭᑦᑎᓐᓄ 

ᑭᓯᐊᓂ ᑭᐅᔾᔪᑎᔅᓴᓂᒃ ᐅᓪᓛᖅ ᑲᐃᑦᑎᖅᑲᐅᖏᒻᒪᑦ 

ᑭᓯᐊᓂ ᓂᕆᐅᖁᔭᐅᒐᑦᑕ ᓂᕆᐅᑦᑎᐊᖅᐳᒍᑦ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ 

ᑕᒪᓐᓇ ᕿᒥᕐᕈᔭᐅᕙᓪᓕᐊᓂᐊᓕᕐᒪᑦ. ᐊᑏᓕᑭᐊᖅ 

ᑕᐃᒪ ᐅᓪᓗᓕᕆᓂᐊᕋᒪ. ᑖᓐᓇ ᑕᐃᒪ 

ᑭᒡᒐᖅᑐᖅᑕᒃᑲ ᐊᒥᖅᑐᕐᒥᐅᑦ ᐊᕐᕌᒍ 

ᐊᓂᒍᓚᐅᙱᓐᓂᖓᓂᖃᐃ ᑭᐅᔪᓐᓇᕐᓂᐊᖅᐱᑎᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᑭᐅᔭᐅᔭᕆᐊᖃᕐᓂᐊᖅᑐᒍᑦ ᑕᒫᓂ 

ᐊᕐᕌᒎᔪᒥᒃ ᑖᒃᑯᐊ ᐊᑐᐃᓐᓇᖃᖅᑎᑦᑎᓛᕐᒪᑕ ᐊᒻᒪᓗ 

ᐅᖃᕆᐊᒃᑲᓐᓂᕈᒪᓪᓗᖓ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᕼᐋᒻᓚᒃᑯᓐᓄᑦ ᐊᑐᐃᓐᓇᖃᖅᑎᑦᑎᖃᑦᑕᕐᒪᑕ 

ᑕᒪᒃᑯᓂᖓ ᐊᖅᑯᓯᐅᕐᓂᕈᔪᖕᒧᑦ ᐊᒻᒪᓗ 

ᑐᓚᑦᑕᕐᕕᕈᔪᖕᓄᑦ ᑮᓇᐅᔭᓂᒃ ᑐᒃᓯᕋᑎᓂᒃ. ᑖᓐᓇ 

ᐱᔭᐅᓇᓱᒃᑲᕐᔪᐊᕌᓗᒃ. ᑖᔅᓱᒥᖓᑐᐊᖅ  

ᐅᑕᖅᑭᖏᓪᓗᓯ ᑕᒪᒃᑯᐊ ᐃᓱᒫᓘᑎᕈᔪᐃᑦ ᓄᓇᓕᓐᓄᑦ 

ᐋᖅᑭᑦᑕᐅᔪᓐᓇᖅᑰᔨᑉᐸᑕ. ᐊᑏᒃ ᑐᔅᓯᕋᑦᑎᐊᖃᑦᑕᕆᔅᓯ 

ᒐᕙᒪᖁᑎᕗᑦ ᑕᒫᓂ ᐊᑐᐃᓐᓇᖃᖅᑎᑦᑎᖃᑦᑕᕐᒪᑕ 

ᑮᓇᐅᔭᓂᒃ ᐊᒻᒪᓗ ᐃᓕᔅᓯᓄᑦ ᑖᒃᑯᐊ ᑭᓱᓄᑦ 

ᐊᑐᓛᖅᑕᑎᓐᓂᒃ ᐅᓂᒃᑳᕆᓯᒪᓪᓗᑎᒍᑦ ᑭᓯᐊᓂ ᑖᓐᓇ 

ᑐᔅᓯᕋᑎᒃᑯᑦ ᑐᔅᓯᕋᖅᑕᐅᖃᑦᑕᕐᓕ ᓄᓇᓕᖁᑎᔅᓯᖕᓄᑦ 

ᑖᓐᓇᐅᑎᓪᓗᒍ. ᑖᓐᓇ ᒐᕙᒪᑐᖃᒃᑯᓃᖔᖅᑐᖅ 

ᐊᕐᕌᒍᓄᑦ ᖁᓕᓄᑦ ᑮᓇᐅᔭᕐᔪᐊᓂᒃ 

ᐊᑐᐃᓐᓇᖃᖅᑎᑦᑎᓯᒪᒻᒪᑕ ᑕᕝᕙᓂ ᐃᓗᐊᓂ 

ᐱᓕᕆᑦᑎᐊᕋᓱᓐᓂᐊᕋᑦᑕ ᖃᐅᑉᐸᑲᐅᑎᒋᐅᔾᔮᖏᒻᒥᔪᖅ 

ᓇᓗᓇᖏᒻᒪᑦ ᐅᑕᖅᑭᖃᑦᑕᐅᑎᖏᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐊᕐᕕᐊᑦ ᐅᐊᖕᓇᖓᓄᑦ ᑎᑭᕌᕐᔪᐊᒧᓪᓗ, ᒥᔅᑐ ᒪᐃᓐ. 
 

ᐊᐱᖅᑯᑦ 173 - 5(2): ᒐᕙᒪᑐᖃᒃᑯᑦ 

ᐃᓯᐊᕿᓂᕐᒧᑦ ᑖᒃᓰᔭᐅᑎᒃᓴᖓᑕ 

ᐊᑦᑐᐃᓂᖏᑦ (ᒪᐃᓐ) 
 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐃᓕᑕᕆᒐᖕᒪ 

ᓂᕆᐅᓐᖏᓚᐅᕋᓗᐊᖅᑐᖓ 

ᐃᓕᑕᕆᑦᑎᐊᕐᓂᐊᕐᓂᕋᕐᒪᑦ ᖁᕕᐊᓇᑯᓂ. 

ᒪᓕᒐᓕᐅᖅᑎᐅᖃᑎᒃᑲ ᐅᑉᓗᑦᓯᐊᖅ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐊᐱᖅᕼᐅᕆᐊᖅᖢᒍ 

ᓂᑯᕕᑦᑐᖓ ᐅᖃᖅᑎᑦᑎᔩ.  
 

ᐃᑉᐸᒃᕼᐊᒃ ᑕᐃᒪ ᐱᕙᓪᓕᐊᔪᑎᒍᑦ ᑲᓇᑕᓗᒃᑖᒥ 

ᑕᒪᓐᓇ ᐱᕙᓪᓕᐊᔪᓂ ᕼᐊᒃᕼᐃᐅᒪᓚᐅᖅᕼᐆᖅᑐᖅ 

ᐳᔪᕐᓗᖕᓄᑦ ᐊᑭᒃᕼᐊᒃ ᖃᑉᓗᓈᑐᑦ ᐳᔪᕐᓗᖕᓄᑦ 

ᑖᒃᓯᔅᖏᑦ ᑖᒃᑯᐊ ᒐᕙᒪᑐᖃᒃᑯᑦ ᑕᐃᐊᐃ’ᑐᒥᒃ 

ᑲᓇᑕᓗᒃᑖᒧᑦ ᕼᐊᒃᕼᐄᓂᐊᕐᒪᑕ. ᑖᓐᓇ 

ᖃᐅᔨᒪᓕᖅᑲᒻᒥᖏᖦᖢᑎᒍᓪᓗ ᐅᕙᒍᑦ 

ᓄᓇᕗᒻᒥᐅᑕᐅᑉᓗᑕ ᖃᓄᖅ ᐊᒃᑐᐊᓂᖃᕐᓂᐊᕐᒪᖔᑦ 

ᐅᕙᑦᑎᓐᓄᑦ ᑐᑭᕼᐃᒃᑲᓐᓂᕈᐊᖅᖢᖓ 

ᐊᐱᖅᕼᐅᒃᑐᖓ. 

 

(ᑐᓵᔨᑎᒍᑦ) ᑖᒃᑯᐊ ᑲᓇᑕᒥ ᐊᕙᑎᓕᕆᔨᒃᑯᑦ 

ᑎᑎᕋᖅᓯᒪᔭᖏᑦ ᑕᑯᓪᓗᒋᑦ ᐅᑯᐊ 

ᓄᑖᖑᕆᐊᖅᑎᑕᐅᓚᐅᕐᒪᑕ ᐃᑉᐸᒃᓴᖅ ᓄᓇᕗᑦ 

ᐊᒻᒪᓗ ᐳᔪᕐᓘᑏᑦ ᐱᔾᔪᑎᒋᓪᓗᒋᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓯᖅᑕᐅᕐᓗᑎᒃ ᓄᓇᕗᑦ ᒐᕙᒪᒃᑯᑦ ᑲᓇᑕᐅᑉ 

ᒐᕙᒪᒃᑯᖏᑦ ᑕᒫᓂ ᑖᒃᓰᔭᐃᓂᕐᒥᒃ ᐃᓕᓯᒐᔭᖅᑐᖅ 

ᐊᒻᒪᓗ ᓯᕗᕐᖓᓂ ᑐᑭᓇᓱᒃᓯᒪᓪᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓂ. ᑕᐃᒪᐃᑦᑑᖕᒪᑦ ᓄᓇᕗᑦ ᒐᕙᒪᒃᑯᑦ 

ᑐᑭᓯᓇᓱᒡᕕᒋᒃᑲᓐᓂᕋᔭᖅᐸᒃᑲ… 

 

>>ᐃᓪᓚᖅᑐᑦ 

 

...ᑮᓇᐅᔭᓕᕆᓕᒃᑯᑦ ᒥᓂᔅᑕᖓᖅᑲᐃ ᑐᓴᒐᒃᓴᓂᒃ 

ᓴᖅᑭᑦᑎᒃᑲᓐᓂᕈᓐᓇᖅᐸ? ᐊᑐᐃᓐᓇᐅᕙᓪᓚᐃᓕᕐᒪᑦ 

ᐃᑉᐸᒃᓴᖅ ᐅᖃᐅᓯᕆᔭᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ, ᒥᓂᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᐃᒃᑯᐊ ᑎᑎᖅᑲᖅᑖᕆᓚᐅᖅᑕᒃᑲ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᓪᓕᒪᓂᒃ ᐅᓪᓗᓂᒃ 

ᐅᑯᐊ ᓄᑖᖑᕆᐊᖅᑕᐅᓚᐅᖏᑎᓪᓗᒋᑦ.  

 

ᓇᓗᓇᐃᖅᓯᔪᒪᔪᖓ ᐊᒻᒪᓗ ᐅᖃᖃᑦᑕᖅᓯᒪᒐᒪ 

ᑕᕝᕙᓂ ᓄᓇᕗᑦ ᒐᕙᒪᒃᑯᑦ ᐃᒪᐃᓕᖓᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᑲᔪᖅᑕᐅᔪᒪᓂᐊᖅᖢᑕ ᑖᒃᑯᐊ 

ᐃᓯᐊᕿᕐᓗᖕᓄᑦ ᑖᒃᓰᔭᐅᑏᑦ ᐱᔾᔪᑎᒋᓪᓗᒋᑦ.  

ᓇᓖᕌᕐᕕᒃᓴᖃᓗᐊᙱᓐᓇᑦᑕ ᐅᖅᓱᖅᑐᖅᑐᓂᒃ 

ᑭᓯᐊᓂ ᐅᖅᑰᓴᐅᑎᖃᕐᕕᖕᓂᒃ ᐱᖃᐅᕋᑦᑕ ᓄᓇᕗᒻᒥ 

ᐊᔾᔨᐅᖏᑦᑐᒥᒃ ᐊᓯᓕᒫᕗᑦ ᒐᕙᒪᖃᕖᑦ 

ᑕᑯᓐᓇᖅᖢᑎᒃᑯᑦ ᐊᔾᔨᐅᖏᑦᑐᒦᓐᓇᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ.  

 

ᑕᒪᓐᓇ ᐋᔩᕐᓂᒃᑯᑦ ᑐᑭᓯᔭᐅᓯᒪᓕᖅᑐᖅ 

ᐋᔩᖃᑎᒌᖃᑦᑕᕐᒪᑕ ᑲᓇᑕᐅᑉ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᒪᑯᐊᓗ ᖃᖓᑕᓲᓄᑦ ᐅᖅᓱᐊᓗᐃᑦ 

ᑖᒃᓰᔭᐃᕕᐅᔾᔮᙱᑦᑐᒡᒎᖅ. ᐅᓪᓗᒥᓗ 

ᐅᖃᕈᓐᓇᖅᖢᖓ ᓄᓇᓕᖕᓂ ᑕᒪᒃᑯᐊ  

ᐅᖅᓱᖅᑐᕐᓂᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᐊᑐᖅᑎᑕᐅᔾᔮᙱᑦᑐᒡᒎᖅ ᐃᓯᐊᕿᕐᓗᖕᓄᑦ 

ᑖᒃᓰᔭᐅᑏᑦ ᐱᔾᔪᑎᒋᓪᓗᒋᑦ. ᔪᓚᐃ 1-ᒥᖃᐃ 2019- 

ᒥ ᑕᒪᓐᓇ ᐊᑐᓕᖅᑎᑕᐅᓛᕐᒪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᖁᕕᐊᓇᑯᓂ ᑕᒪᒃᑯᐊ 

ᐃᓚᒋᔭᐅᓂᐊᕐᓂ’ᙱᒻᒪᑕ ᒐᕙᒪᑐᖃᒃᑯᓐᓂ 

ᑐᕼᐊᖅᑎᑕᐅᕼᐃᒪᒐᑉᑕ. ᑎᖕᒥᕼᐆᓄᑦ 

ᐅᖅᕼᐅᕆᔭᐅᕼᐅᖅᑐᑦ ᐊᒻᒪᓗ 

ᐅᖅᕼᐅᐊᓕᐅᕈᑕᐅᕼᐅᖅᑐᑦ ᐅᖅᕼᐅᐃᑦ 

ᐅᖅᕼᐅᐊᓗᐃᑦ.  

 

ᑕᐃᒪ ᐅᓇ ᐊᐱᖅᑰᑎᒋᓕᖅᐸᕋ ᐅᑯᐊᓕᑭᐊᖅ 

ᓇᖕᒥᓂᖅ ᐃᒡᓗᕐᔪᐊᓕᖕᓄᑦ ᐊᑐᒐᐅᕼᐅᖅᑐᖅ 

ᐅᖅᕼᐅᐊᓗᐃᑦ ᐅᖅᕼᐆᑎᓄᑦ, ᐃᒡᓗᓄᑦ ᐅᖅᓱᐊᓗᐃᑦ 

ᐅᖅᑰᓴᐅᑎᖏᓐᓄᑦ, ᑕᒪᒃᑯᐊᓕᑭᐊᖅ 

ᑐᕼᐊᕐᓇᖅᕼᐃᒪᕙᑦ ᐃᓚᒋᔭᐅᓂᐊᕐᒪᖔᑖ 

ᐅᕝᕙᓘᓐᓃᑦ ᐃᓚᒋᔭᐅᓂᐊᙱᒻᒪᖔᑕ ᑕᒪᑦᓱᒪᑉ 

ᐃᓗᐊᓂ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ. ᒫᓐᓇ 

ᐊᒃᓱᕉᑎᒋᓪᓗᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑖᒃᑯᐊ ᐅᖃᐅᓯᕆᓇᓱᒃᑕᕗᑦ. ᑕᐃᒃᑯᐊ 

ᓇᖕᒥᓂᖃᖅᑐᓄᑦ ᐅᖅᓱᐊᓗᖕᓄᑦ ᑖᒃᓰᔭᐅᑎᑦ. 

ᑭᓯᐊᓂᓕ ᒪᒥᐊᓇᖅᑐᖅ ᐃᓚᐅᑎᑕᐅᓂᐊᕐᒪᑕ. 

 

ᒐᕙᒪᐅᓪᓗᑕ ᓇᓖᕌᕈᑎᓂᑦ ᕿᒥᕐᕈᓇᒃᑐᒍᑦ. ᑕᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᓐᓃᙶᖅᑐᑦ ᑕᐃᒃᑯᓄᖓ 

ᐊᑐᖅᐸᒃᑐᓄᑦ ᐅᑎᖅᑎᑕᐅᖃᑦᑕᕐᓂᐊᕐᒪᑕ 

ᐱᓗᐊᕐᓗᒋᑦ ᑕᐃᒃᑯᐊ ᓇᖕᒥᓂᖅ ᐃᒡᓗᖁᑎᓖᑦ. 

ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. ᑕᐃᒪ 

ᖃᐅᔨᒪᔪᒍᑦ ᑲᓇᑕᐅᑉ ᐃᓗᐊᓂ ᑕᒪᓐᓇ 

ᐅᖃᐅᕼᐃᐅᕐᔪᐊᕐᒪᑦ ᒫᓐᓇ. ᐅᑯᐊ  

ᐊᕕᒃᑐᖅᕼᐃᒪᔪᖁᑎᒋᔭᐅᔪᑦ ᑲᓇᑕᐅᑉ ᐃᓗᐊᓂ 

ᑕᒪᑐᒥᖓ ᓈᒻᒪᒃᕼᐊᙱᓪᓚᕆᖕᒪᑕ ᐃᓚᖏᑦ. 

ᐆᒃᑑᑎᒋᓗᒋᑦ ᐋᓐᑎᐅᕆᔪ, ᓴᔅᑳᑦᓱᕙᓐ, ᐊᓪᕘᑕ, 

ᑕᒪᒃᑯᐊᓗᖀᑦ ᐱᕙᓪᓕᐊᔪᑎᒍᓪᓗ 

ᕼᐃᕗᓕᖅᑎᖁᑎᒋᔭᖏᑦ ᐊᑭᕋᖃᓪᓚᕆᒃᖢᑎᒃ 

ᑕᒪᒃᕼᐅᒥᖓ ᐱᓕᕆᐊᖑᔪᒥᒃ ᐅᖃᖅᕼᐃᒪ’ᑕᕐᒪᑕ.  

 

ᐅᕙᒍᓪᓕ ᓄᓇᕗᑦ ᒐᕙᒪᐅᑉᓗᑕ 

ᖃᓄᐃᓕᖓᓂᐊᓕᖅᐱᑕ? ᑖᒃᑯᓂᖓ ᐊᑭᕋᓖᑦ 

ᑕᒪᑐᒪᑉ ᐳᔪᕐᓘᑉ ᐊᑭᒃᕼᐊᖏᓐᓂᒃ ᐊᑭᕋᖃᖅᑐᓂᒃ 

ᐃᓚᒋᔭᐅᓂᐊᓕᖅᐱᑖ? ᕼᐆᕐᓗᒃ ᓇᐅᒃᑯᑐᐃᓐᓇᖅ 

ᐱᕙᓪᓕᐊᔪᑎᒍᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ ᑖᒃᑯᐊ 

ᒐᕙᒪᑐᖃᒃᑯᑦ ᓈᒻᒪᒃᕼᐊᙱᓐᓂᕆᔭᒃᑎᒻᓂᒃ 

ᑐᕼᐊᖅᑎᑦᕼᐃᓂᐊᖅᐱᑖ ᓂᐱᖅᑯᖅᑐᓗᑕ? 

ᐅᕝᕙᓘᓐᓃᑦ ᓂᐱᖃᓗᐊᓚᙱᑉᐱᑕ? 

ᑐᑭᕼᐃᓇᓱᐊᖅᕼᐅᖓ ᑕᒪᑐᒪᑉ ᒥᒃᕼᐋᓄᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑕᒪᑐᒥᖓ 

ᐅᖃᐅᓯᖃᕐᒪᑦ ᐊᒻᒪᓗ ᑕᐃᒃᑯᐊ ᐊᑭᕋᖅᑐᖅᑐᑦ 

ᖃᓄᖅ ᑲᒪᒋᔭᐅᖕᒪᖔᖏᑦ. ᑖᒃᑯᐊ ᐃᓯᐊᕿᕐᓗᐃᑦ 

ᑖᒃᓰᔭᐅᑏᑦ ᐱᔾᔪᑎᒋᓪᓗᒋᑦ ᖃᓄᕐᓗ 

ᐊᑭᓕᖅᓱᐃᑎᑦᑎᓂᐊᕐᒪᖔᑦ ᑮᓇᐅᔭᓪᓗ 

ᐃᓯᖅᐸᓪᓕᐊᔪᑦ ᑭᓱᒧᑦ ᐊᑐᖃᑦᑕᕐᓂᐊᕐᒪᖔᑦ.  

 

ᐃᒪᐃᓕᖓᔪᒍᑦ, ᑖᒃᑯᐊ ᑖᒃᓰᔭᐅᑏᑦ ᓄᓇᕗᒻᒧᑦ 

ᐃᓚᖓᒍᑦ ᐃᓚᐃᓐᓈᕆᓯᒪᙱᑦᑐᑦ ᑭᓯᐊᓂ 

ᐊᓯᖅᑯᕐᕕᒃᓴᖃᙱᓐᓇᑦᑕ ᐅᖅᓱᐊᓗᒃᑐᖅᑐᓂᒃ 

ᑭᓯᐊᓂ ᐆᒻᒪᖅᑯᑎᓯᐅᑎᓂᒃ ᐊᑐᖃᑦᑕᕋᑦᑕ 

ᑕᐃᒪᐃᑦᑑᙱᑦᑎᓪᓗᒋᓪᓕ ᐊᓯᖏᑦ ᒐᕙᒪᖃᕐᕖᑦ.  

 

ᓯᕗᓕᖅᑎᐅᑉ ᑎᑎᕋᕐᕕᐊᑕ ᑖᓐᓇ 

ᐃᓱᒪᖅᓲᑎᒋᓂᐊᖅᑕᖓ ᐃᓱᒪᓕᐅᕈᑎᒋᔭᐅᓗᓂᓗ  

ᒥᓂᔅᑕᐃᑦ ᑲᑎᒪᔨᖏᓐᓄᑦ. ᑕᐃᒃᑯᐊᓗ ᐊᑭᕋᖅᑐᖅᑐᑦ 

ᐃᑲᔪᖅᓱᖅᑐᑦ ᐃᓛᒃ ᐊᑭᕋᖅᑐᖅᑐᑦ 

ᐃᑲᔪᖅᓱᕐᓂᐊᕐᒪᖔᑦᑎᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐸᖕᓂᖅᑑᒧᑦ,  

ᒥᔅ ᓇᑲᓱᒃ. 

 

ᐊᐱᖅᑯᑦ 174 - 5(2): ᐃᑲᔫᑎᑦ ᑎᒥᒥᒍᑦ 

ᐊᔪᕈᑎᖃᖅᑐᓄᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐊᐱᕆᒋᐊᕈᒪᓪᓗᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᖃᐅᔨᒪᔪᒍᑦ ᓄᓇᕘᒥ ᐱᓗᐊᖅᑐᖅ ᑎᒥᒃᑯᑦ 

ᐊᔪᕈᑎᓖᑦ ᐱᒡᒐᓇᖅᑐᖅᓯᐅᖃᑦᑕᕐᖓᑕ ᓄᓇᓕᐅᑉ 

ᐃᓗᐊᓂ ᐊᒻᒪ ᐃᓚᖏᓐᓄᑦ ᐃᓚᔮᕇᓐᓄᑦ ᐊᔅᓱᐊᓗᒃ 

ᑲᒪᒋᔭᐅᑦᑎᐊᕐᓂᖏᑦ ᓇᓗᓇᖃᑦᑕᙱᑦᑑᒐᓗᐊᑦ.  

 

ᑎᒥᒃᑯᑦ ᐊᔪᕈᑎᓖᑦ ᓄᓇᓕᒻᒥᑦ ᐊᔅᓱᕉᑎᖃᖅᐸᒻᒪᑕ 

ᐱᔭᕆᐊᑐᔪᓂᑦ ᐊᑐᐃᓐᓇᐅᒪᙱᓗᐊᖅᑎᓪᓗᒋᑦ 

ᓄᓇᓕᐅᑉ ᐃᓗᐊᓂ. ᐱᓗᐊᖅᑐᒥᒃ ᓱᕈᓰᑦ 

ᐃᓅᓱᑦᑐᐃᓪᓗ. ᐃᑲᔪᖅᑕᐅᒃᑲᓐᓂᕆᐊᖃᖅᐸᑦᑐᐃᑦ 

ᓇᒧᙵᕐᓂᐊᖅᑎᓪᓗᒋᑦ ᓄᓇᓕᐅᑉ ᐃᓗᐊᓂ, 

ᐃᓕᓴᕕᒻᒧᓘᓐᓃᑦ. ᐊᒻᒪᓗ ᐅᓇ 

ᐃᓱᒫᓘᑎᐅᓯᓐᓈᕆᓪᓗᓂ ᐃᑲᔪᖅᑎᖃᑦᑎᐊᕐᓂ 

ᐃᓕᓴᕕᐅᑉ ᐃᓗᐊᓂ, ᐃᓕᓴᐃᔪᓐᓇᑦᑎᐊᖅᑐᓂᑦ 

ᑕᐃᒪᐃᑦᑐᒥᒃ ᑎᒥᒃᑯᑦ ᐊᔪᕈᑎᓕᓐᓂᑦ.  

 

ᑕᒫᓂ ᐊᕐᕌᒍ ᐱᒋᐊᓕᕋᑖᖅᑎᓪᓗᒍ 

ᐃᓕᓐᓂᐊᖅᑎᓄᑦ ᐊᒻᒪᓗ ᑐᓴᐅᒪᖃᑦᑕᓚᐅᕋᑦᑕ 

ᐃᖅᑲᓇᐃᔭᖅᑎᑭᔅᓱᕈᔪᑦᑐᑦ ᐊᒻᒪᓗ ᐃᖅᑲᓇᐃᔮᑦ 

ᐃᓚᖏᑦ ᐱᔭᐅᒌᖅᓯᒪᙱᑦᑐᑦ ᓄᓇᓕᓐᓂ. ᑖᓐᓇ 

ᖄᒃᑲᓐᓂᒋᐊᒍᑦ ᐃᓚᖓᒍᑦ ᐃᓱᒫᓘᑎᐅᒻᒥᒻᒪᑦ 

ᑎᒥᖓᒍᑦ ᑎᒥᒃᑯᑦ ᐊᔪᕈᑎᓖᑦ ᑕᑯᓐᓇᖅᑐᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᓄᓇᑦᑕ 

ᖃᐃᕋᙱᑦᑑᓂᖓ ᑕᒪᒃᑯᐊ ᐃᒃᓯᕙᐅᑕᐃᑦ 

ᐊᒃᓴᑳᔪᓕᖕᓄᑦ ᑕᒪᐅᓇ ᓇᕈᔾᔪᑎᒃᓴᐅᑦᑎᐊᙱᒻᒪᑕ 

ᐃᓚᖏᑦ ᒪᑯᐊᓗ ᐃᑭᒪᕕᒃᓴᖃᕐᓂᖅ ᐋᓐᓂᐊᕕᖕᒧᑦ 

ᐃᒪᓐᓇᓗ ᐊᓯᖏᓪᓗ ᐊᔪᕐᓇᑦᑎᐊᑲᓴᓲᖑᖕᒪᑦ 

ᓇᒧᙵᑲᑕᒋᐊᒃᓴᖅ ᑕᒪᒃᑯᓄᖓ ᓄᓇᓯᐅᑎᓄᑦ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐊᖏᕐᕋᒥ ᐸᖅᑭᔩᑦ ᐊᒃᓱᕈᖃᑦᑕᖅᑑᒐᓗᐊᑦ 

ᐸᖅᑭᒃᓴᖅᑐᓂ ᑭᓯᐊᓂ ᐱᑕᖃᕆᐊᓕᖕᓂᒃ 

ᐱᓯᒪᔪᓐᓇᖃᑦᑕᙱᒻᒪᑕ.  

 

ᐅᖃᖅᑏ, ᖁᔭᓐᓇᒦᖑᒐᓗᐊᖅ ᑕᒪᒃᑯᐊ 

ᐅᑭᐅᖅᑕᖅᑐᒥ ᐃᓚᔮᕇᑦᑐᑦ ᓴᙱᔫᖕᒪᑕ  

ᖃᓂᒌᒃᖢᑎᒃ. ᑕᐃᒪ ᐃᓚᔮᖃᙱᒃᑯᑦᑕ 

ᐱᓕᕆᖃᑦᑕᐅᑎᖃᑦᑕᙱᑉᐸᑕ 

ᐃᑲᔪᖅᓯᖃᑕᐅᑎᖃᑦᑕᙱᑉᐸᑕ ᑖᒃᑯᐊ ᐃᓄᐃᑦ 

ᐅᓪᓗᑕᒫᑦ ᐊᒃᓱᕈᕐᓇᖅᑐᒃᑰᖃᑦᑕᖅᑐᑦ ᑎᒥᒃᑯᑦ 

ᐊᔪᕈᑎᖃᕐᓂᕐᒧᑦ ᐅᓗᕆᐊᓇᖅᑐᒥᒃ 

ᐅᖃᓚᐅᕋᓗᐊᖅᑐᒍᑦ ᑕᒪᒃᑯᐊ ᐃᓚᔮᕗᑦᑕᐅᖅ 

ᐃᑲᔪᖅᓯᖅᑕᐅᔭᕆᐊᖃᖅᐸᖕᒥᖕᒪᑕ. 

 

(ᑐᓵᔨᑎᒎᕈᓐᓃᖅᑐᖅ) ᐃᓕᓴᖅᓯᕗᖓ ᒐᕙᒪᒃᑯᑦ 

ᐊᔾᔨᒌᙱᑦᑑᑕᓂᑦ ᐊᑐᐃᓐᓇᐅᒪᑎᑦᑎᖃᑦᑕᖅᑐᑦ 

ᓄᓇᓕᓐᓄᑦ ᐊᒻᒪᓗ ᑎᒥᒃᑯᑦ ᐊᔪᕈᑎᓕᓐᓄᑦ. ᑭᓯᐊᓂ 

ᐱᓕᕆᒃᑲᓐᓂᕆᐊᖃᖅᑐᑎᓪᓗ ᓇᓗᓇᙱᒻᒪᑦ. 

ᑕᑯᓐᓇᒐᖃᑦᑎᐊᕆᐊᖃᖅᐳᒍᑦ ᐃᓚᒌᓄᑦ 

ᓄᓇᓕᓐᓄᓪᓗ. ᖃᓄᐃᑦᑐᓂᑦ ᐋᖅᑭᒋᐊᕈᑎᔅᓴᓂᑦ 

ᐊᔅᓱᕉᑎᖃᕐᓗᑕ ᐱᓗᐊᖅᑐᒥᒃ ᑎᒥᒃᑯᑦ ᐊᔪᕈᑎᓖᑦ. 

 

ᑖᓐᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᓇᓗᓇᐃᖅᓯᒍᓐᓇᖅᑲ ᒥᓂᔅᑕ (ᑐᓵᔨᑎᒍᑦ) 

ᐅᖃᕆᐊᕈᓐᓇᖅᐸ ᒥᓂᔅᑕ ᖃᓄᖅ ᑮᓇᐅᔭᓂᑦ 

ᓴᓂᕐᕙᐃᖃᑦᑕᕐᒪᖔᑕ ᐃᓄᖕᓄᑦ ᒪᑯᓄᖓ 

ᐃᑲᔪᖅᑕᐅᔭᕆᐊᖃᕐᓂᖅᓴᐅᔪᓄᑦ ᑎᒥᒥᒍᑦ 

ᐊᔪᕈᑎᓖᑦ ᒪᑯᓄᖓ ᓲᕐᓗ ᐃᒃᓯᕙᐅᑕᓂᒃ 

ᐊᒃᓴᑳᔪᓕᖕᓄᑦ ᓄᓇᓯᐅᑎᓄᓪᓘᓐᓃᑦ 

ᐊᔪᕈᑎᐅᓯᐅᑎᓄᑦ ᐊᓯᖏᓐᓄᓪᓗ ᐃᕿᑕᔪᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᑐᑭᓯᑦᑎᐊᖅᑕᕋ ᐃᓱᒫᓘᑕᐅᔪᒥᒃ. 

ᑖᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᒥᓂᔅᑕᐅᓚᐅᙱᒃᑲᓗᐊᖅᑐᖓ ᑕᐃᓐᓇ 

ᓄᓇᖓᓃᙶᖅᑐᖅ ᐅᓂᒃᑳᖑᖃᑦᑕᖅᑐᖅ 

ᑐᓴᕋᓱᑦᑎᐊᕋᓗᐊᕋᒃᑯ. 

 

ᒫᓐᓇᕋᑖᖑᓚᐅᖅᑐᖅ ᐱᓪᓗᒍᓕ ᑮᓇᐅᔭᐃᑦ  

ᓇᑭᙶᖃᑦᑕᕐᒪᖔᑕ. ᑕᐃᒪᓕ 

ᓇᓗᓇᐃᖅᑕᐅᔪᖃᖅᐸᑦ ᓇᐅᒃᑯᑦ ᓄᓇᓕᖕᓂᑦ 

ᐱᔭᕆᐊᖃᖅᑐᖃᕐᒪᖔᑦ 

ᐱᓕᕆᖃᑎᖃᑦᑎᐊᖃᑦᑕᖅᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᓄᓇᓕᖕᓄᑦ  

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᑦᑎᒃᑯᓐᓂ, 

ᐃᓄᓕᕆᔨᒃᑯᓐᓂᒡᓗ ᓇᓗᓇᐃᖅᓯᔭᐅᒃᐸᑕ ᑕᐃᒪ 

ᖃᓄᐃᑦᑐᑦ ᐱᔭᐅᔭᕆᐊᓖᑦ 

ᐱᔭᐅᑲᐅᑎᒋᔪᓐᓇᕐᒪᖔᑕ ᓲᕐᓗ ᐃᒃᓯᕙᐅᑕᕐᓄᑦ 

ᐊᒃᓴᓗᐊᔪᓕᖕᓄᑦ ᐊᒻᒪᓘᓐᓃᑦ ᒪᔪᕈᑕᐅᔪᓐᓇᖅᑐᓄᑦ. 

ᑕᒪᓐᓇ ᓇᕈᔾᔪᑎᖃᕐᓂᖅ ᐊᔪᕐᓇᖅᑑᒐᓗᐊᖅ ᑭᓯᐊᓂ 

ᓄᓇᓖᑦ ᐃᓚᖏᑦ 

ᑳᓐᑐᕌᒃᑦ−ᖃᖅᑎᑦᑎᔪᓐᓇᙱᑦᑑᒐᓗᐊᑦ 

ᐱᑕᖃᖅᑎᑦᑐᑦ ᒪᑯᓄᖓ ᐊᔪᕈᑎᓕᖕᓄᑦ. ᑕᒪᓐᓇ 

ᐊᒃᓱᕈᕐᓇᕐᓂᖃᐃᓐᓇᐅᔭᕐᒪᑦ. ᑕᐃᒪᓕ 

ᐅᖃᐅᓯᖃᓕᕌᖓᑦᑕ ᐱᓗᐊᖅᑐᒥᒃ ᒪᑯᓄᖓ 

ᐅᓯᔪᓐᓇᕐᓂᕐᒧᑦ ᑕᐃᒪᓕ ᓄᓇᓕᖕᓂ 

ᕿᓂᖅᑳᖃᑦᑕᕆᐊᖃᖅᑐᒍᑦ 

ᑳᓐᑐᕌᒃᑦ−ᖃᖅᑐᖃᕈᓐᓇᕐᒪᖔᑦ ᑕᑯᔪᓐᓇᖅᑕᑦᑎᓐᓂᒃ. 

ᒪᑐᐃᖓᑦᑎᐊᖅᑐᒍᑦ ᐅᖃᖃᑎᒋᔪᓐᓇᑦᑎᐊᖅᑕᕋ 

ᒪᓕᒐᓕᐅᖅᑎ ᖃᖓ ᐱᔨᑦᑎᕋᕐᓂᕐᒥᒃ 

ᐱᑕᖃᕆᐊᖃᕐᒪᖔᑦ.  

 

ᐊᑕᐅᓯᐊᕐᓗᒍ ᑭᓯᐊᓂᓕ ᑕᑯᓐᓇᖅᑕᐃᓐᓇᓕᒫᕆᓗᒍ 

ᓄᓇᕗᓕᒫᒥᒃ ᑭᓇᑐᐃᓐᓇᖅ ᐃᓱᒫᓘᑎᖃᖅᐸᑦ 

ᑎᒥᒥᒍᑦ ᐊᔪᕈᑎᓕᖕᓂᒃ ᐱᔨᑦᑎᕋᖅᑕᐅᔪᖃᙱᑉᐸᑦ 

ᑕᐃᒪ ᐅᖃᖃᑎᒋᔪᓐᓇᑦᑎᐊᖅᑕᕋ ᑐᙵᓱᒃᑎᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᒃᑲᓐᓂᕈᒪᔭᕋ ᐊᒻᒪᓗ ᖁᔭᓐᓇᒦᒃ ᑕᒪᓐᓇ 

ᑭᐅᔪᓐᓇᑦᑎᐊᕐᖓᒍ ᒥᓂᔅᑐ. ᑕᐃᒫᒃ ᑎᒥᒃᑯᑦ 

ᐊᔪᕈᑎᓖᑦ ᐃᓕᓐᓂᐊᕐᕕᐅᑉ ᐃᓗᐊᓄᑦ 

ᐃᓕᓐᓂᐊᕆᐊᖅᐸᓪᓕᐊᓕᖅᑎᓪᓗᒋᑦ ᒥᓂᔅᑐ ᖃᓄᖅ 

ᐱᓕᕆᖃᑎᖃᓲᖑᕙ ᒥᓂᔅᑑᖃᑎᖓᓂᒃ 

ᐃᓕᓐᓂᐊᓐᓂᓕᕆᔨᒃᑯᓐᓂ? ᖃᓄᖅᑑᖃᑎᖃᓲᖑᕙᑦ 

ᖃᓄᕐᓗ ᐱᓕᕆᖃᑎᒌᓲᖑᕙᑦ ᑕᒪᔅᓱᒥᖓ 

ᐃᓕᓐᓂᐊᖅᑎᓂᑦ ᑎᒥᒃᑯᑦ ᐊᔪᕈᑎᓕᓐᓂᒃ 

ᐃᓯᖅᐸᓪᓕᐊᓂᐊᓕᖅᑎᓪᓗᒋᑦ ᐃᓕᓴᕕᐅᑉ 

ᐃᓗᐊᓄᑦ, ᐅᕝᕙᓗ ᖃᓄᖅ 

ᐸᕐᓈᕆᔭᖃᒃᑲᓐᓂᓲᖑᒻᒪᖔᑕ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑕᐅᒍᓐᓇᖁᓪᓗᒋᑦ ᑎᒥᒃᑯᑦ ᐊᔪᕈᑎᓖᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐅᖃᖅᑏ. ᐅᖃᖅᑏ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓕ 

ᑕᐅᑐᒃᑕᖓᑎᒍᑦ ᐱᓕᕆᖃᑎᒋᓕᕌᖓᑦᑎᒍ 

ᐃᓕᓐᓂᐊᖅᑐᓕᕆᔨᒃᑯᑦ ᒪᔪᕈᑕᐅᑉᐸᓪᓘᓐᓃᑦ 

ᑎᓕᓯᔾᔪᑕᐅᒃᐸᓪᓘᓐᓃᑦ ᑖᓐᓇ 

ᐊᐅᓚᔪᓐᓇᖅᓯᒃᑲᓐᓂᖁᓪᓗᒍ ᑕᐃᓐᓇ 

ᐱᔭᕆᐊᖃᖅᐸᓪᓕᐊᓂᖏᑦ ᒪᓕᒃᑕᐅᓲᖑᖕᒪᑕ 

ᑐᓐᖓᕕᒋᓗᒍ ᑖᓐᓇ ᐃᓕᓐᓂᐊᖅᑐᖅ.  

 

ᒪᓐᓇᓕ ᐱᓪᓗᒍ ᐊᐱᖅᑯᑎᖓᑕ 

ᐊᐃᑉᐸᕆᖃᑖᖅᑕᖓᓄᑦ ᐱᓕᕆᖃᑎᖃᕐᓂᕐᒥᒃ 

ᑖᒃᑯᐊ ᐃᓗᓕᑯᓘᔭᖏᓐᓂᒃ ᐸᕐᕆᔭᐅᔭᕆᐊᖃᕐᓂᕈᓂ 

ᓱᕈᓯᖅ ᐃᓕᓐᓂᐊᕐᕕᐅᑉ ᐃᒡᓗᕈᓯᖏᓐᓂ ᖃᓄᖅ 

ᐃᑲᔪᖅᓱᖅᑕᐅᔭᕆᐊᖃᖅᐸᑦ. ᑖᓐᓇᓕ 

ᐊᑐᐃᓂᖓᓗᒍ ᐱᓕᕆᐊᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓂ ᒥᓂᔅᑕ 

ᑭᐅᔪᓐᓇᕐᓂᖅᓴᐅᒐᔭᖅᑰᖅᑐᖅ 

ᓇᓗᓇᐃᔭᖅᓯᒪᓚᐅᖅᓱᓂ.  

 

ᑕᐃᒪᓕ ᐋᖅᑭᒃᓯᖃᑦᑕᕋᔭᕐᒪᑕ ᖃᓄᖅ 

ᐃᑲᔪᖅᓱᖅᑕᐅᔭᕆᐊᖃᕐᒪᖔᑦ ᐃᓕᓐᓂᐊᖅᑎ 

ᓈᒻᒪᒡᓗᒍ ᑖᔅᓱᒧᖓ ᐃᓄᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑐ. ᖃᐅᔨᒪᔪᒍᑦ ᓇᒥᑐᐃᓐᓇᖅ ᓄᓇᓕᓐᓂ 

ᑎᒥᒃᑯᑦ ᐊᔪᕈᑎᓖᑦ ᐃᓚᒌᑦ ᐊᑦᓱᐊᓗᒃ 

ᐃᑲᔪᖃᑎᒌᓲᖑᒻᒪᑕ, ᐱᓗᐊᖅᑐᒥ 

ᐊᖏᔪᖅᑳᕆᔭᐅᔪᑦ, ᖃᑕᓐᖑᑎᒌᓪᓗ ᐊᖏᕐᕋᐅᑉ 

ᐃᓗᐊᓂ, ᐃᓚᔮᕇᑦ ᑲᑐᔾᔨᖃᑎᒌᑦᑎᐊᓲᖑᒻᒪᑕ. 

ᐃᓚᖓᒍᓪᓗ ᐱᒡᒐᓇᖅᑐᖅᓯᐅᖃᑦᑕᖅᑐᑦ 

ᐃᑲᔪᖅᑕᐅᒃᑲᓐᓂᕈᒥᓇᓲᖑᒻᒥᒻᒪᑕ  

ᑕᖃᐃᖅᓯᑲᐃᓐᓇᕈᓐᓇᖁᓪᓗᒋᑦ ᐅᕝᕙᓗ ᓄᓇᓕᐅᑉ 

ᐃᓗᐊᓂ ᖃᓄᒃᑲᓐᓂᖅ ᐃᑲᔪᖅᑕᐅᔪᒪᑦᑕᕐᒪᖔᑕ 

ᖃᓄᖅᑑᕋᓲᑦ ᓇᓗᓇᓐᖏᑦᑐᖅ ᐃᓚᔮᕇᑦ.  

 

ᑭᓯᐊᓂ ᐅᓇ ᐊᐱᖅᑯᑎᒋᔪᒪᔭᕋ ᖃᓄᒃᑲᓐᓂᖅ 

ᐃᓪᓗᒥᐅᖃᑎᒌᑦ ᐃᑲᔪᖅᑕᐅᔪᓐᓇᓲᖑᕙᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ, ᐱᓗᐊᖅᑐᒥᒃ  

ᑎᒥᒃᑯᑦ ᐊᔪᕈᑎᓕᓐᓂᒃ ᐱᓯᒪᑦᑎᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᑕᒻᒪᕐᓂᕈᒪ ᐆᒃᑑᑎᒋᓗᒋᑦ 

ᑖᒃᑯᐊ ᐃᓄᓕᕆᔨᒃᑯᑦ ᑕᖃᐃᖅᑎᑦᑎᔪᓐᓇᓲᖑᖕᒪᑕ 

ᑕᖃᐃᖅᓯᕐᕕᖃᕈᓐᓇᖅᑎᑦᑎᓲᖑᖕᒪᑕ ᐊᖏᕐᕋᒥ, 

ᐊᖓᔪᖅᑳᕆᔭᐅᔪᑦ ᑕᖃᐃᖅᓯᕈᓐᓇᖁᓪᓗᒋᑦ ᑕᒪᒃᑯᐊ 

ᐃᑲᔪᖅᑕᐅᖏᓐᓇᕆᐊᓕᖕᓂᒃ. 

 

ᑕᐃᒪᓕ ᒥᓂᔅᑕᐅᖃᑎᒐ ᐅᖃᖃᑎᒋᓚᐅᕋᒃᑯᑦᑕᐅᖅ 

ᑖᓐᓇᖃᐃ ᒪᓕᒐᓕᐅᖅᑎ 

ᐆᒃᑑᑎᖃᑦᑎᐊᒻᒪᕆᒍᓐᓇᖅᐸᑦ ᐱᖓᓲᓗᑕᖃᐃ 

ᐃᒃᓯᕚᖃᑎᒌᒍᓐᓇᖅᑐᒍᑦ ᐋᖅᑭᒃᓱᐃᓗᑕ 

ᖃᓄᐃᑦᑐᓂᒃ ᐱᔨᑦᑎᕋᕈᓐᓇᕐᒪᖔᑦᑕ ᑖᒃᑯᐊ ᐃᓄᐃᑦ 

ᐃᑲᔪᖅᑕᐅᔭᕆᐊᖃᕐᓂᖏᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖏᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 175 - 5(2): ᐃᖅᑲᓇᐃᔭᖅᑎᖃᕐᓂᖅ 

ᓴᓂᑭᓗᐊᑉ ᐋᓐᓂᐊᕕᖓᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᓄᓇᕗᒻᒥᐅᓪᓗ.  

 

ᐊᐱᖅᑯᑎᒃᑲ ᑐᕌᖅᑎᑕᒃᑲ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪ ᑐᑭᓯᐅᒪᒐᒪ ᓴᓂᑭᓗᐊᕐᒥ 

ᐃᓐᓄᒃᑕᐅᓯᒪᓐᖏᑦᑐᑦ ᓱᓕ. 

 

ᒥᓂᔅᑐ ᐃᖅᑲᓇᐃᔮᓂᒃ ᑕᐃᑲᓂ ᓴᓂᑭᓗᐊᕐᒥ 

ᐋᓐᓂᐊᕕᖕᒥ ᐃᓐᓄᒃᓯᒪᕙᑦ 

ᐃᓐᓄᒃᓯᒪᓐᖏᓚᓪᓘᓐᓃᑦ, ᓇᓕᐊᖑᕙᑦ  

ᐃᖅᑲᓇᐃᔮᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᒃᓱᕈᖅᑐᒻᒪᕆᐅᓲᖑᒐᒪ ᑖᒃᑯᐊ 

ᖃᐅᔨᓇᓱᖃᑦᑕᖅᓯᒪᔭᕋᓗᐊᒃᑲ ᒪᓕᒐᓕᐅᖅᑎᐅᑉ 

ᑐᒃᓯᕋᐅᑎᖏᓐᓂᒃ ᑕᐃᒪ ᐋᓐᓂᐊᓯᐅᖅᑎᓂᓪᓗ 

ᐃᓱᒪᓕᕆᔨᓂᓪᓗ ᓄᓇᓕᖕᓂ ᑕᐃᒪ 

ᐊᐱᖅᓱᐃᔭᖅᑎᓪᓗᒋᑦ ᓱᓕ 

ᑭᐅᔪᓐᓇᖅᓯᑐᐃᓐᓇᕆᐊᖃᕋᑦᑕ ᑭᓯᐊᓂ 

ᐅᖃᐅᑎᒋᐊᕈᓐᓇᖅᑕᕋ ᒪᓕᒐᓕᐅᖅᑎ. 

 

ᔪᓚᐃᒧᑦ ᑎᑭᖦᖢᒍ ᑎᓴᒪᐅᖕᒪᑕ ᐃᓂᐅᒐᔭᖅᑐᑦ 

ᐋᓐᓂᐊᓯᐅᖅᑎᓄᑦ ᓴᓂᑭᓗᐊᕐᒥ. ᒪᕐᕉᒃ 

ᐃᓐᓄᒃᓯᒪᓪᓗᑎᒃ ᐃᖅᑲᓇᐃᔭᐃᓐᓇᖅᑑᖕᓂᒃ. 

ᐱᖓᓱᓂᓪᓕ ᐃᖅᑲᓇᐃᔭᑲᐃᓐᓇᖅᑐᓂᒃ ᐊᑕᐅᓯᕐᒥᒃ 

ᐋᓐᓂᐊᓯᐅᖅᑎᖃᓗᐊᖅᑐᖅ ᒫᓐᓇ ᔪᓚᐃᖑᓚᐅᖅᑐᖅ 

ᑎᑭᖦᖢᒍ ᐊᒻᒪᓗ ᐃᓱᒪᓕᕆᔨᒧᑦ ᒪᕐᕉᖕᒪᑎᒃ ᐃᓅᔫᒃ. 

ᑖᓐᓇ ᐱᓕᒻᒪᒃᓯᒪᔪᖅ ᐊᒻᒪᓗ ᑖᓐᓇ 

ᐱᓕᒻᒪᒃᓯᒪᔪᒻᒪᕆᒃ. 

 

ᑖᓐᓇ ᐃᑲᔪᖅᑎᒃᓴᖅ ᐃᓐᓄᒃᓯᒪᙱᑦᑐᖅ. ᑖᒃᑯᐊᓕ 

ᐃᖅᑲᓇᐃᔭᖅᑏᑦ ᐃᓅᓕᓴᕐᓂᐅᙱᑦᑐᒧᑦ 

ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ 

ᒫᓐᓇᑦᑎᐊᑯᓘᔪᒃᓴᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᐃᓗᓕᑯᓘᔭᖏᑦ ᖃᐅᔨᒪᙱᑦᑐᖓᓕ ᑖᒃᑯᐊ  

ᔪᓚᐃᒥ.  

 

ᐅᖃᖅᑏ, ᐃᓛᓐᓂᒃᑯᑦ ᑖᒃᑯᐊ ᐃᓐᓄᒃᓯᒪᔪᑦ. ᒥᓂᔅᑕ 

ᑐᑭᓯᓇᖅᓯᑎᑦᑎᑦᑎᐊᕈᓐᓇᕐᒪᖔᑦ ᖃᓄᖅ  

ᐱᔾᔪᑎᖃᕐᒪᖔᑕ ... 

 

ᐅᖃᖅᑎ (ᑐᓵᔨᑎᒍᑦ): ᒥᔅᑐ ᕋᒻᐴᑦ, ᐅᐊᑦᑎᐊᕈᐊᐃᑦ. 

ᐃᓗᐊᙱᓕᐅᕈᑎᖃᖅᑰᓕᕐᒥᒐᑦᑕ 

ᑐᓴᖅᓴᐅᔾᔪᑎᑦᑎᓐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᐃᓗᐊᙱᓕᐅᕈᑎᖃᖅᑰᔨᓂᖃᕐᒪᑕ 

ᑐᓵᔪᓐᓇᓕᕋᒥᒡᓗᑭᐊᖅ. ᖃᓄᑭᐊᖅ.  

 

ᓄᖅᑲᖓᑲᐃᓐᓇᑦᑎᐊᒻᒪᕆᓚᐅᖅᑕ. 10 ᒥᓂᔅᓯ. 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 14:30ᒥ ᑲᔪᓯᒃᑲᓂᖅᑐᑎᑦ 

14:41ᒥ 

 

ᐅᖃᖅᑎ: ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ 

ᒪᒥᐊᓇᐅᒐᓗᐊᖅ ᐃᓗᐊᙱᓕᐅᕈᑎᖃᕋᑖᕋᑦᑕ 

ᑐᓵᔾᔪᑎᑎᒍᑦ. ᒫᓐᓇ ᑲᔪᓯᒋᐊᓚᐅᕐᓂᐊᕋᑦᑕ 

ᐋᖅᑭᖅᑰᕐᒪᑦ. ᑖᓐᓇ ᑲᔪᓯᑎᓐᓂᐊᖅᑕᕋ 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᕋᒻᐴᑦ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᓴᐅᑦᑎᐊᕐᓂᖅᓴᐅᓕᕋᓗᐊᖅᑯᖓᕐᑲᐃ ᒫᓐᓇ.  

 

>>ᐃᓪᓚᖅᑐᑦ 

 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ 

ᐊᐱᖅᓱᕋᑖᖅᑕᕋ ᐃᓐᓄᒃᑕᐅᓯᒪᙱᑦᑐᓂᒃ 

ᐃᖅᑲᓇᐃᔮᓂᒃ ᓴᓂᑭᓗᐊᕐᒥ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᕙᓪᓚᐃᓚᐅᕐᖓᑎᖏᒃᑯᐊ ᐃᓐᓄᒃᑕᐅᓯᒪᙱᑦᑑᒃ. 

ᐃᓛᓐᓂᒃᑯᑦ ᐃᓐᓄᒃᑕᐅᖃᑦᑕᖏᒻᒪᑕ 

ᓇᓂᓯᒍᓐᓇᖏᓐᓂᑐᐃᓐᓇᐅᖏᑦᑐᖅ 

ᐱᔪᓐᓇᐅᑎᓕᓐᓂᑦ  ᐋᓐᓂᐊᕕᑦᑎᓐᓂᓕ ᓴᓂᑭᓗᐊᕐᒥ 

ᓱᒻᒪᑦ ᐃᓄᑦᑕᐅᒍᓐᓇᖏᓚᓂᒃᑯᐊ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᒪᔪᖃᖅᑐᔅᓴᐅᒻᒥᔪᖅ 

ᐱᐅᒍᓐᓃᖅᑎᑖᓗᒋᖅᑲᐅᒐᒃᑭᑦ 

ᑭᐅᔾᔪᑎᔅᓴᖅᓯᐅᕈᓐᓇᕐᔫᒥᓂᐊᕋᒪ.  

 

>>ᐃᓪᓚᖅᑐᑦ 

 

11−ᓂᒃ ᐃᖅᑲᓇᐃᔮᒃᓴᖁᑎᓕᒃ ᓴᓂᑭᓗᐊᕐᒥ 

ᐋᓐᓂᐊᕕᖓ ᒪᕐᕉᒃ ᐃᓐᓄᑦᑕᐅᓯᒪᖏᑦᑑᒃ. ᑕᐃᒃᑯᐊ 

ᐃᓄᖃᑲᐃᓐᓇᖅᑑᒐᓗᐊᖏᓛᒃ 

ᐃᖅᑲᓇᐃᔭᑲᐃᓐᓇᖅᑑᓐᓄᑦ. ᓯᕗᓪᓕᖅᐹᖅ 

ᐊᐱᖅᑯᑎᒋᖅᑲᐅᔭᖓᓕ ᐱᓪᓗᒍ.  

 

ᐊᑕᐅᓯᐅᙱᑦᑐᒥᒃ ᐱᔾᔪᑎᖃᓲᑦ 

ᐃᓐᓄᑦᑕᐅᖏᔾᔪᑎᖃᓲᓂᓪᓛᑦ ᐃᖅᑲᓇᐃᔮᑦ, 

ᐃᖅᑲᓇᐃᔮᖓᓗ ᖃᓄᐃᑦᑑᓂᖓ, 

ᐊᔾᔨᒌᖏᑦᑐᕈᓘᔭᕐᓄᑦ ᐱᒐᓱᐊᖅᑕᐅᒍᓐᓇᕐᓂᖓ 

ᑕᕝᕙᐅᒥᒻᒪᑕᑦᑕᐅᖅ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᖅᑲᓇᐃᔮᑦ ᐃᓐᓄᒐᓱᑦᑐᒋᑦ 

ᐱᔭᕆᐊᑐᓪᓚᕆᖃᑦᑕᖅᑐᑦ ᐱᖁᑎᕐᔪᐊᖏᓪᓗ 

ᐊᖏᕐᕋᔅᓴᖃᕐᓂᖓᓗ ᑕᕝᕙᑦᑕᐅᖅ  

ᐃᓱᒪᒋᔭᐅᒋᐊᖃᓲᖑᒥᒻᒪᑦ ᐃᖅᑲᓇᐃᔮᓂᑦ 

ᓴᖅᑮᓱᖑᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑐᕌᖓᓂᐊᖅᑐᓂᑦ ᓄᓇᓕᓐᓄᑦ 

ᐃᓪᓗᖃᕆᐊᖃᐃᓐᓇᓲᖑᒻᒪᑕᐃᓛᒃ 

ᐃᓪᓗᖃᕆᐊᖃᔮᓱᖑᒻᒪᑕ ᑕᕝᕙᓂ 

ᑕᐃᒪᐃᑦᑐᓴᐅᒻᒥᔫᒐᓗᐊ. ᑕᕝᕙᐃᓛᒃ ᐃᓚᖓ 

ᐱᔭᕆᐊᑐᔪᖅᓯᐅᕈᑎᒋᓲᕗᑦ ᐃᖅᑲᓇᐃᔮᓂᒃ 

ᐃᓐᓄᐃᒐᓱᑦᑐᑕ ᓄᓇᓕᓐᓂ ᐃᓚᖏᓐᓂ ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ.  

ᒪᓕᒐᓕᐅᖅᑎ ᐃᖃᓗᐃᑦ−ᒪᓕᕋᔭᒧᑦ, ᒥᔅᑐ 

ᓚᐃᑦᓯᑑᓐ. 

 

ᐊᐱᖅᑯᑦ 176 - 5(2): ᐸᓖᓯᒃᑯᓐᓂᑦ 

ᕿᒥᕐᕈᔭᐃᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᖑᓱᑦᑐᑦ  

ᒪᓕᒐᓕᕆᓂᕐᒧᑦ ᒥᓂᔅᑕᐅᔪᒧᑦ.  

ᐅᖃᖅᑏ ᖁᕕᐊᓱᓪᓚᕆᖅᑲᐅᔪᖓ ᒥᓂᔅᑕ 

ᐅᖃᐅᓯᖃᖅᑎᓪᓗᒍ ᐸᓖᓯᑯᑦ 

ᐊᐅᑦᑎᔭᐅᒋᐊᖃᕐᓂᖏᓐᓂ ᒥᓂᔅᑕᐅᑉ ᐅᖃᐅᓯᖓᓂᑦ 

ᐃᑉᐸᔅᓴᖅ ᓂᓪᓕᐊᑎᓪᓗᒍ. ᒪᓕᒐᐅᕐᕕᒃ ᑕᐃᒪ 

ᖃᐅᔨᒪᒻᒪᑦ ᐅᓇ ᐅᖃᐅᓯᐅᓪᓗᐊᑲᓪᓚᖃᑦᑕᔪᒻᒪᑦ 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᓈᓚᓐᓂᖃᖅᑎᓪᓗᒋᑦ 

ᒪᓕᒐᓐᓂᐊᕐᑎᑦ ᑲᑎᒪᔨᖏᑦ ᐱᓪᓗᒋᑦ.  

 

ᐃᑉᐸᔅᓴᖅ ᑕᐃᒪ ᒪᓕᒐᓕᐅᕐᕕᒻᒧᑦ ᓂᓪᓕᐊᓪᓗᓂ 

ᒥᓂᔅᑕ ᐅᖃᓚᐅᕐᖓᑦ ᐱᓕᕆᕕᖓᒎᖅ 

ᑐᑭᓯᐅᒪᑲᑎᒌᓐᓂᕐᒧᑦ ᐊᖏᖃᑎᒌᒍᑎᖃᓯᒪᓕᕐᖓᑕ 

ᐋᑐᕚ ᐸᓕᓯᒃᑯᖏᓐᓂᑦ ᐊᒻᒪ ᑳᒍᕆᒥ 

ᐸᓖᓯᒃᑯᓐᓂᖏᑦ. ᕿᒥᕐᕈᑎᑦᑎᖃᑦᑕᓂᐊᕐᓗᑎᒃ 

ᐱᒻᒪᕆᐊᓗᓐᓂᑦ ᐱᕐᕈᓗᐊᕿᔪᖃᕐᓂᕋᐃᒻᒪᑦ 

ᐱᔾᔪᑎᖃᖅᑐᓂᑦ ᐸᓖᓯᒃᑯᓐᓂᑦ ᑲᓇᑕᒥᑦ 

ᐸᓖᓯᒃᑯᓐᓂᑦ ᓄᓇᕗᒻᒥ. 

 

ᒥᓂᔅᑕ ᐊᖏᕈᓐᓇᖅᑳ ᐊᔾᔨᖏᓐᓂᑦ 

ᐊᖏᖃᑎᒌᒍᑎᐅᓯᒪᔪᐃᑦ ᒪᓕᒐᓕᐅᕐᕕᒻᒧᑦ 

ᓴᖅᑮᒍᓐᓇᖅᑳ ᐅᑭᐊᔅᓴᒃᑯᑦ ᐃᔅᓯᕙᓂᑦ 

ᐃᓱᓕᓚᐅᖅᑎᓐᓇᒍ? ᑕᐃᒪ ᒪᓕᒐᓕᐅᖅᑎᓕᒫᑦ 

ᑕᖅᑲᒃᑯᐊᓗ ᐃᓗᓕᖏᓐᓂᑦ ᖃᐅᔨᒪᓂᐊᕐᖓᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒥᔅᑕ ᓚᐃᑦᓯᑑᓐ ᖁᔭᓐᓇᒦᒃ 

ᐊᐱᕆᕋᑖᕋᕕᑦ ᑕᐃᒫᒃ. ᓱᓕᑦᑎᐊᖅᑐᑎᑦ ᐋᑐᕚ 

ᐸᓖᓯᒃᑯᖏᓐᓂᑦ ᐊᒻᒪᓗᑦᑕᐅᖅ ᐃᐅᐴᓪᑕ 

ᐸᓕᓯᒃᑯᖏᓐᓂᑦ ᐊᖏᖃᑎᒌᒍᑎᖃᖅᓯᒪᔪᒍᑦ. 

 

ᑭᓯᐊᓂ ᒫᓐᓇ ᐅᖃᕈᓐᓇᖏᑦᑐᖓ ᐊᔾᔨᖏᓐᓂᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᑎᑦᑎᒍᓐᓇᕋᔭᕐᒪᖔᑦᑕ ᖃᐅᔨᒋᐊᓚᐅᕐᓗᒋᑦ 

ᑐᓂᒍᓐᓇᕋᔭᕐᒪᖔᒃᑭᑦ ᐅᑎᕐᕕᒋᔪᓐᓇᕋᔭᕋᒃᑭᑦ 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓚᖓᑦ ᑕᕝᕙ ᐃᓱᒫᓘᒋᔭᐅᓂᖅᐸᐅᓯᒪᔪᖅ 

ᐅᖃᐅᓯᐅᓯᒪᔪᖅ ᓄᓇᕘᒥ ᒫᓐᓇ 

ᒪᓕᑕᐅᒐᓱᑉᐸᑦᑐᓂᑦ ᐸᓖᓯᒃᑯ 

ᓇᐅᑦᑎᖅᑐᐅᒐᓱᑎᓪᓗᒋᑦ ᖃᐅᔨᔭᐅᖃᑦᑕᖅᓯᒪᔪᐃᑦ 

ᐱᓪᓗᒋᑦ ᐱᒻᒪᕆᐊᓗᒻᒥᒃ ᖃᓄᐃᑦᑐᖃᓚᐅᖅᑎᓪᓗᒍ 

ᐃᓅᒍᓐᓃᖅᑐᖃᓚᐅᖅᑎᓪᓗᒍᓗ ᑕᖅᑲᐅᖓ 

ᓴᖅᑭᖅᑕᐅᔪᖃᕈᓐᓇᖏᒻᒪᑕ. 

 

ᐅᖃᖅᑏ, ᑕᒪᓐᓇ 

ᐅᑉᐱᕈᓱᒍᓐᓃᖅᑎᑦᑎᕙᓪᓕᐊᔫᔭᕐᖓᑦ ᑕᒪᑐᒥᖓ 

ᑕᐃᒪᐃᑦᑐᓂ ᑲᒪᓂᐅᖃᑦᑕᖅᑐᓂ. ᒥᓂᔅᑕ 

ᓇᓗᓇᐃᖅᓯᒍᓐᓇᓚᖅᑳ ᓱᒻᒪ ᒪᑯᐊ 

ᕿᒥᕐᕈᔭᐅᓚᐅᖅᑎᓪᓗᒋᑦ ᑕᖅᑲᐅᖓ 

ᓴᖅᑭᖅᑕᐅᕙᖏᓚᑦ ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᓚᐃᑦᓯᑑᓐ. 

ᒫᓐᓇᓕ ᓯᕗᓂᕆᓯᒪᔭᖏᑦ ᑐᑭᓯᑎᑦᑎᒋᐊᕈᑏᑦ 

ᐱᓯᒪᖏᓐᓇᒃᑭᑦ ᖃᐅᔨᒋᐊᕈᓐᓇᕋᓗᐊᖅᑐᖓ 

ᒪᓕᒐᓕᕆᔨᒃᑯᓐᓄᑦ ᑖᒃᑯᐊ ᐊᑐᐃᓐᓇᕐᒪᖔᑕ ᐊᒻᒪ 

ᑕᖅᑲᐅᖓ ᓴᖅᑭᒍᓐᓇᕋᔭᕐᒫᖔᑎᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᐃᓛ ᓴᖅᑮᒍᓐᓇᖁᓇᓪᓚᕇᑦᑐᒐᓗᐊᖅ 

ᑕᐃᒃᑯᓂᖓ ᖃᐅᔨᓴᕐᓂᒥᓂᐅᔪᓂᑦ ᑕᖅᑲᐅᖓ 

ᓴᖅᑮᒍᓐᓇᖁᑦᑑᒐᓗᐊᖅ.  

 

ᐃᓚᖓᑦᑕᐅᖅ ᑕᐃᒪ ᐃᓱᒫᓘᓐᓇᖅᑐᖅ 

ᓴᖅᑭᖅᑕᐅᖃᑦᑕᖅᓯᒪᔪᖅ ᓄᓇᕘᒥ ᒫᓐᓇ ᐸᓖᓯᒃᑯᑦ 

ᓇᐅᑦᑎᑦᑐᖅᑕᐅᓂᖏᓐᓂ ᑖᓐᓇ 

ᐃᓱᒫᓘᒋᔭᐅᓲᖓᒻᒪᑦ ᐊᑕᐅᓯᖅ ᐸᓖᓯ ᐸᓖᓯᒃᑯᑦ 

ᐊᑕᐅᓰᑦ ᐸᓖᓯᒃᑰᖃᑎᒥᓂᑦ 

ᖃᐅᔨᓴᖃᑦᑕᖁᔭᐅᖏᒃᑲᓗᐊᕐᖓᑕ.  

 

ᐃᑲᔪᖅᓯᓪᓚᕆᖃᑦᑕᖅᓯᒪᒐᒪ ᖃᐅᔨᒪᔪᑎᑦ ᐅᖃᖅᑏ 

ᐸᓖᓯᑯᓐᓂᑦ ᐃᖅᑲᓇᐃᔭᖃᑕᖅᑐᓂᑦ 

ᐃᓕᓴᕆᓯᒪᓪᓚᕆᒃᑲᒃᑯ. ᑖᓐᓇ ᐃᖅᑲᓇᐃᔮᖅ 

ᐱᒡᒐᓇᓛᖑᖃᑕᐅᒻᒪᑦ. 

 

ᑭᓯᐊᓂᓕ ᐱᐅᔪᐊᓗᓐᓂᒃ ᐱᔾᔪᑎᑕᖃᕐᖓᑦ 

ᐸᓖᓯᐅᖏᑦᑐᓄᑦ ᓇᐅᑦᑎᑐᖅᑕᐅᖃᑦᑕᕆᐊᖃᕐᓂᖏᑦ 

ᐸᓖᓯᒃᑯᑦ ᒥᓂᔅᑕᓗ ᑖᓐᓇ ᖁᕕᐊᒋᔭᕋ ᐃᑉᐸᔅᓴᖅ 

ᒪᑐᐃᖓᓂᕋᓚᐅᕐᖓᑦ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᑐᓂ ᑖᔅᓱᒥᖓ. 

 

ᐅᖃᖅᑏ, ᐱᒋᐊᕈᑎᒃᓴᑦᑎᐊᕙᓪᓚᐃᒐᔭᖅᐸᓚᐃᒻᒪ 

ᐊᖏᖃᑎᒌᒍᑎᓕᐅᕈᓐᓇᕈᑦᑕ ᐊᑕᐅᓯᕐᒥᓘᓐᓃᑦ 

ᐊᑕᐅᓯᖏᑦᑐᒥᓘᓐᓃᑦ ᓇᐅᑦᑎᑐᖅᑎᐅᔪᓂᑦ 

ᐸᓖᓯᐅᖏᑦᑐᓂᒃ ᑲᓇᑕᒥ ᐊᓯᑦᑎᓐᓂ 

ᓂᕈᐊᖅᑕᐅᓯᒪᕕᐅᔪᓂᒃ ᐊᐅᓚᖃᑦᑕᖅᑐᓂᒃ. ᒥᓂᔅᑕ 

ᐊᖏᕈᓐᓇᖅᐹ ᑖᔅᓱᒥᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐋᑕᒻ 

ᐊᐱᕆᒐᕕᑦ. ᐄ, ᐊᖏᕈᓐᓇᖅᑐᖓ ᓇᓖᕌᕋᒃᓴᓂᒃ 

ᕿᒥᕐᕈᐊᕐᓂᕋᕈᓐᓇᖅᑐᖓ. ᓇᓖᕌᕋᒃᓴᐃᑦ ᑖᒃᑯᐊ 

ᕿᒥᕐᕈᓚᐅᕐᓗᑎᒍ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 

ᕿᒥᕐᕈᔭᒃᓴᖏᓐᓂᒃ ᑐᓂᓯᒐᔭᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᓐᖏ. 

 

ᐊᐱᖅᑯᑦ 177 - 5(2): ᓇᓄᓕᕆᓂᕐᒥᒃ 

ᐱᕐᔪᐊᖑᔪᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐃᖅᑲᖅᓴᐅᑎᒋᔪᒪᓪᓗᒍ ᒪᓕᒐᓕᐅᖅᑎᐅᓪᓗᓂ ᒪᑯᐊ  

ᒪᓕᒐᕈᓘᔭᐃᑦ ᓱᑲᖓᓇᖅᑐᐊᓘᖕᒪᑦ, ᐊᒻᒪᓗ 

ᑕᒪᒃᑯᐊ ᐃᓄᐃᑦ ᐱᕈᖅᓯᒪᒐᒪ ᓇᓄᕐᓄᑦ 

ᑰᑕᖃᓐᖏᑐᓪᓗᒋᑦ. ᖃᐅᔨᒪᔪᒍᑦ ᓯᕗᓕᖅᑎᑦᑕ 

ᓄᓇᖓᓂ ᐊᕐᕕᐊᓂ ᓇᓄᖅᑕᐅᔪᖃᓚᐅᖅᑐᖅ ᐊᒻᒪ 

ᓇᐅᔮᓂ ᓇᓄᖅᑕᐅᔪᖃᓚᐅᖅᑐᖅ. ᑖᓐᓇᓕ 

ᐊᐱᖅᑯᑎᒐ ᐊᕙᑎᓕᕆᓂᕐᒧᑦ. 

 

ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑑᓪᓗᓂ ᔫ ᓴᕕᑲᑖᖅ 

ᐃᒪᓐᓇᒃ ᐅᖃᓚᐅᖅᓯᒪᔪᖅ, “ᑕᐃᒃᑯᐊᒎᖅ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ ᐊᐅᓚᑦᑎᔨᖏᑦ ᐳᖅᑐᓂᖅᓴᕐᒥᒃ 

ᓇᓐᓄᑦᑕᐅᔪᓐᓇᖅᑐᓂᒃ ᑕᐅᕙᓂ ᑕᓯᐅᔭᕐᔪᐊᑉ 

ᐱᓇᖕᓇᖓᓂ ᑭᕙᓪᓕᕐᒥ. ᐃᓚᒋᐊᖅᑕᐅᖕᒪᑕ 

38−ᓄᑦ ᐅᑭᐅᑕᒫᑦ ᓇᓄᕐᓄᑦ.” 

 

ᓂᓪᓕᐅᑎᒋᓐᖏᓯᒪᔮᓗᒋᒐᑦᑎᒍ ᒪᓕᒐᓕᐅᖅᑎᑎᒍᑦ 

ᖃᐅᔨᒪᓪᓗᑕ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑎᒥᖃᖅᑐᖅ ᖃᐅᔨᒪᑦᑎᐊᖅᑐᒍᑦ. ᑭᓯᐊᓂᓕ ᑕᐅᕙᓂ 

ᐅᓗᕆᐊᓇᖅᓯᔪᖅ ᐅᕙᑦᑎᓐᓄᑦ ᐊᕐᓇᓄᑦ 

ᐊᑉᐱᖅᑕᕆᐊᖅᑕᖅᑐᓄᑦ ᐸᐅᓐᖓᑦᑕᕆᐊᖅᑕᖅᑐᓄᑦ 

ᐊᒻᒪᑦᑕᐅᖅ ᐅᑭᐊᒃᓵᒃᑯᑦ ᑐᐱᖅᓯᒪᓐᓇᕈᓐᓃᖅᑐᖅ 

ᐃᒡᓗᕐᔪᐊᓐᖑᐊᓪᓘᓐᓃᑦ ᐃᓵᖅᑕᐅᓪᓗᑎᒃ 

ᓱᕈᖅᑎᖅᑕᐅᖃᑦᑕᓕᖅᑐᑦ. 

 

ᐊᒻᒪᑦᑕᐅᖅ ᒥᓂᔅᑑᓪᓗᓂ ᐅᖃᓚᐅᖅᑐᖅ 

ᐊᕙᑎᓕᕆᓂᕐᒧᑦ, “2011−2014 ᑖᒃᑯᐊᒎᖅ 

ᐊᕙᑎᓕᕆᓂᕐᒥᒃ ᐱᐅᓂᖅᐹᕐᒥᒃ ᖃᐅᔨᒪᔪᕐᔪᐊᑦ 

ᐊᑐᖅᑕᐅᓪᓗᑎᒃ ᕿᑭᖅᑖᓗᖕᒥ Baffin Bay ᐊᒻᒪ 

Kane Basin ᓇᓄᖁᑎᖏᑦ ᐱᓕᕆᖃᑎᖃᖅᓱᑎᒃ 

ᐊᑯᑭᖅᑐᕐᒥᐅᓂᒃ ᑲᓛᖦᖠᑦ ᓄᓇᖓᓐᓂ ᐊᒻᒪ 

ᑲᓇᑕᐅᑉ ᒐᕙᒪᖓᓂᒃ.”. 

 

ᖃᓄᕐᖑᓇ ᐃᓄᑐᐃᓐᓇᐅᓪᓗᖓ ᑐᑭᓯᔪᒪᔪᖓ 

ᒥᓂᔅᑐᒥᒃ ᐊᕙᑎᓕᕆᓂᕐᒥᒃ ᑐᑭᓯᔪᒪᔪᖓ ᓲᖅ  

ᐃᓄᐃᑦ ᐅᖃᖃᑦᑕᖅᑎᓪᓗᒋᑦ ᓇᓄᖃᓗᐊᓕᖅᑐᖅ 

ᐊᒻᒪ ᖃᐅᔨᒪᔨᕐᔪᐊᑦ ᐅᖃᖃᑦᑕᖅᓱᑎᒃ 

ᓇᓄᐃᕈᑎᓕᖅᑐᒍᑦ. ᓱᓇᐃᓐᓇ ᑐᓐᖓᕕᓪᓚᑦᑖᖑᕙ 

ᑖᓐᓇ ᐊᕙᑎᓕᕆᓂᕐᒧᑦ ᐊᐱᖅᑯᑎᒐ ᓯᕗᓪᓕᖅᐹᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᐊᓇ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅ ᑕᐅᑐᓐᖏ 

ᐃᓱᒫᓘᑎᒋᔭᓐᓂᒃ ᐅᖃᐅᓯᖃᕋᕕᑦ. ᑖᒃᑯᐊᓕ 

ᐊᕙᑎᓕᕆᔨᒃᑯᑦᑕᐅᖅ ᐃᓱᒫᓗᒻᒥᔪᑦᑕᐅᖅ ᓇᓄᕐᒧᑦ 

ᐱᒋᐊᖅᑕᐅᖃᑦᑕᓕᖅᑐᓂᒃ ᖃᔅᓯᐅᓂᖏᓐᓂᒃ  

ᐊᖑᓇᓱᒃᑎᕗᑦ ᓄᓇᖃᖅᑐᐃᓪᓗ ᐊᓯᕙᕐᒃᓯᒪᒐᐃᒻᒪᑕ.  

 

ᓇᓐᓄᒃᑕᐅᒍᓐᓇᖅᑐᐃᑦ ᑲᑎᑦᑐᒋᑦ ᐃᓱᖏᑦ 

ᐊᐅᓚᑕᐅᖃᑦᑕᖅᑐᑦ ᓄᓇᕗᒻ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᑕᐃᒃᑯᐊ ᖃᔅᓯᑦ 

ᐱᔭᐅᒍᓐᓇᖅᑎᑕᐅᓂᐊᕐᒪᖔᑕ ᐊᑐᓕᖁᔭᓕᐅᓲᑦ 

ᐅᕙᓐᓄᑦ ᒥᓂᔅᑑᓪᓗᖓ ᐊᕙᑎᓕᕆᔨᒃᑯᓐᓄᑦ. 

ᑕᐃᒪᓕ ᕿᒥᕐᕈᓲᕆᕙᕗᑦ ᑖᒃᑯᐊ, ᑭᓯᐊᓂ 

ᑕᐃᔅᓱᒪᓂ ᓇᓄᖅᑕᐅᔪᖃᓚᐅᖅᑎᓪᓗᒍ 

ᐅᖃᐅᓯᐅᓯᒪᓐᖏᑦᑐᖅ ᐊᓯᔾᔨᖅᑕᐅᓂᐊᕐᒪᖔᑕ 

ᑖᒃᑯᐊ ᓇᓐᓄᒃᑕᐅᒍᓐᓇᖅᑐᓕᒫᑦ. ᑭᓯᐊᓂ 

ᖃᐅᔨᒪᔫᒐᓗᐊᑦ ᑕᒪᑐᒥᖓ ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ. ᓈᓚᓐᓂᖃᖅᑎᑦᑎᓛᕐᒪᑕ 

ᒫᓐᓇᕈᓘᓛᖅᑐᖅ ᓇᓐᓄᑦᑕᐅᒍᓐᓇᖅᑐᓕᒫᑦ 

ᐅᖃᐅᓯᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᒥᓂᔅᑐ ᑭᐅᑦᑎᐊᕐᒪᑦ. 

ᐃᒪᓐᓇ ᑕᓗᐴᖅᑕᐅᖃᑦᑕᓕᓚᐅᕋᒪ ᓇᓄᒻᒧᑦ 

ᑐᖁᑕᐅᔪᕐᒪᑦ ᐃᓅᖃᑎᒋᔭᒃᑲᓂᒃ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖅᑲᑎᒋᓐᖏᑕᒃᑲᓂᒃ ᐊᒻᒪ ᓇᒻᒥᓂᖅ 

ᓂᕈᐊᖅᑕᐅᕕᒋᓯᒪᔭᕋ ᐃᒡᓗᓕᒑᕐᔪᒃ 14-ᓂᒃ 

ᓇᓐᓄᒍᓐᓇᕐᒪᑦ. ᓴᐳᑎᓇᓱᒃᓱᑎᒃ ᓄᓇᒥᓐᓂᒃ 4-ᓂᑦ 

ᑐᖂᑦᑎᓯᒫᓂᓕᖅᑐᑦ. 

 

ᐊᒡᓛᑦ ᓄᓇᖓᑦᑕ ᖁᐊᖅᓰᕕᖓ ᒪᕐᕈᐃᖅᑕᐅᓪᓗᓂ 

ᓇᓄᕐᓄᑦ ᐊᑕᐅᓰᖅᑕᐅᓪᓗᓂ ᐃᑖᖅᑕᐅᓚᐅᖅᑐᖅ. 

ᑖᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᖃᐅᔨᓴᖅᑕᐅᒻᒪᑕᒎᖅ, 

ᐄᑯᓗᒃ, ᖃᑉᓗᓈᑎᑑᕐᓂᐊᕋᒪ. 

 

(ᑐᓵᔨᑎᒍᑦ) ᑖᒃᑯᐊ ᐊᕙᑎᓕᕆᔨᒃᑯᑦ 

ᖃᐅᔨᓴᓚᐅᕐᖓᑕ ᓈᓴᐃᓚᐅᕐᖓᑕᐃᓛᒃ 

ᓈᓴᐃᖅᑐᐊᓚᐅᕐᖓᑕ ᕿᑭᖅᑖᓘᑉ ᐃᒪᖓᓂ ᑲᐃᓐ 

ᐃᒪᖓᓂᓗ ᓇᓄᒋᔭᖏᓐᓂᑦ ᐊᑯᑭᑦᑐᕐᒥᐅᓂᒃ 

ᒐᕙᒪᑐᖃᒃᑯᓐᓂᓪᓗ ᐱᖃᑎᖃᖅᑐᑎᑦ.  

 

ᖃᐅᔨᔭᒥᓃᑦ ᓈᓴᐃᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ 

ᑕᒪᒃᑮᒃ ᓇᓄᐃᑦ ᐊᒡᒍᖅᓯᒪᔪᐃᑦ ᐊᒥᓱᐊᓗᐃᑦ 

ᓱᓕᒎᖅ ᐊᒥᓱᕈᖅᐸᓪᓕᐊᔪᐃᑦ. ᐊᒻᒪᑦᑕᐅᖅ 

ᐱᖓᓐᓇᖅᐸᓯᖓᓂᒃ ᑕᓯᐅᔭᕐᔪᐊᑉ 

ᖃᐅᔨᓴᖅᑕᐅᓪᓚᕆᓐᓂᖅᑲᑕ ᓈᓴᖅᑕᐅᓪᓚᕆᓪᓗᑎᒃ 

ᓇᓗᓇᐃᖅᓯᒐᔭᖅᑐᑦ ᑕᐅᕙᒃᑯᐊ ᓇᓄᖏᑦ ᐊᒥᓲᒻᒪᑕ 

ᐊᒥᓱᕈᖅᐸᓪᓕᐊᓪᓗᑎᓪᓗ.  

 

ᐊᑯᑭᑦᑐᕐᒥᐅᑦ ᑳᓇᑕᒥᐅᓪᓗ ᑲᑎᒪᔨᑖᓚᐅᖅᓯᒪᒻᒪᑕ 

ᐊᑐᓕᖁᔭᓕᐅᖅᑐᒥᓂᐅᓪᓗᑎᒃ 160−ᓂᒃ 

ᓇᓐᓄᒍᓐᓇᖅᑎᑦᑎᖁᔨᔪᒥᓃᑦ ᕿᑭᖅᑖᓗᒻᒥ ᑲᐃᓐ 

ᐃᒪᖓᓂᓪᓗ. ᓇᓄᓕᒫᑦ ᓇᓄᖃᖅᑐᓕᒫᑦ, 80−ᓂᑦ 

ᐃᓚᙵᖅᑕᐅᒍᓐᓇᖃᑦᑕᕐᓗᑎᒃ 

ᓂᕈᐊᖅᑕᐅᓯᒪᕕᐅᔪᓄᑦ ᐃᓛᒃᑯᑦ, ᑖᒃᑯᐊ 

ᐊᑯᑭᑦᑐᕐᒥᐅᑦ ᐊᑐᓕᖅᑎᑦᑎᔪᒥᓃᑦ ᑖᒃᑯᓂᖓ. 

 

ᐃᓄᑐᐃᓐᓇᐅᓪᓗᖓᓕ ᒪᓕᒐᓕᐅᖅᑎᐅᙱᓪᓗᖓ 

ᓇᓗᓕᓪᓚᕆᒃᓯᒪᒐᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᓇᑭᓪᓕ ᑐᓴᖃᑦᑕᕐᖓᑕ?  

 

ᐊᑐᓕᖁᔭᓕᐅᖅᑐᒥᓂᐅᓪᓗᑎᑦ ᐃᓕᓐᓄᑦ  

ᒥᓂᔅᑕᐅᓪᓗᑎᑦ ᐊᕙᑎᓕᕆᔨᒃᑯᓐᓄᑦ ᖃᓄᐃᑦᑐᓂᒃ 

ᖃᐅᔨᓴᕐᓂᒥᓂᕐᓃᙶᖅᑲᓂᒃᑯᐊ? ᓇᑭᓂᒃᑯᐊ 

ᑐᓴᐅᒪᔾᔪᑎᖏᑦ ᐱᔭᐅᖃᑦᑕᖅᑲᑦ? ᑕᒪᒃᑯᐊ 

ᐃᓄᑐᐃᓐᓇᐃᑦ ᐱᓪᓗᒋᑦ ᐃᓪᓗᕋᓛᕋᑦᑕᐅᖅ ᓇᓄᕐᒧᑦ 

ᓱᕋᑦᑕᐅᔪᒻᒥᔪᖅ ᑎᓴᒪᓕᒐᓗ ᐊᒃᖤᒧᑦ 

ᓱᕋᑦᑕᐅᔪᒋᓪᓗᓂ, ᓈᓴᐃᔪᖃᕐᓂᐅᓴᕚ ᒫᓐᓇ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᑦ 

ᐱᓕᕆᕕᖓᑦ ᑖᓐᓇ ᓇᓄᕐᓂᒃ ᓈᓴᐃᖃᑦᑕᖅᑐᑦ 

ᐊᒻᒪᓗ ᑐᓴᒐᒃᓴᐃᑦ ᑕᐃᒃᑯᐊ ᐱᖃᑦᑕᖅᑕᖏᑦ 

ᓄᐊᖃᑦᑕᖅᑕᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ ᓄᐊᖃᑦᑕᖅᑕᖏᑦ 

ᒥᐊᓂᖅᓯᔨᐅᖃᑎᒋᔭᖏᓐᓂᖏᓐᓄᑦ ᐊᕙᑎᓕᕆᔨᒃᑯᑦ 

ᐱᓕᕆᕕᖓᓐᓃᙶᖅᑐᓂᑦ 

ᒥᐊᓂᖅᓯᖃᑎᖃᖃᑦᑕᖅᑐᑦ ᓇᓄᓕᕆᓪᓗᑎᒃ. 

ᑭᒡᓕᓯᓂᐊᖅᑏᑦ ᖃᐅᔨᒪᔭᖏᓐᓂᒃ ᐊᑐᖃᑦᑕᖅᑐᑦ 

ᑭᓯᐊᓂ ᑖᒃᑯᐊ ᑐᓴᒐᒃᓴᓂᒃ ᓄᐊᑦᑎᓇᓱᖃᑦᑕᖅᑐᒍᑦ 

ᐋᖅᑭᒃᓱᖃᑦᑕᖅᑐᑦ ᑲᑎᙵᔪᓂᒃ 

ᓇᓐᓄᒃᑕᐅᔪᓐᓇᖅᑐᓂᑦ. ᐋᖅᑭᒃᓯᓪᓗᑎᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᓈᓚᖕᓂᖃᕐᓗᑎᒃ 

ᑲᑎᒪᑎᑦᑎᓂᐊᖅᑐᑦ ᓇᓄᓕᕆᓗᑎᒃ ᓄᕖᑉᐱᕆᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᖓᑦ 

ᐊᕙᑎᓕᕆᔨᒃᑯᑦ ᑖᔅᓱᒧᖓ ᑭᐅᒐᕕᑦ. 

ᐊᐱᖅᓲᑎᖃᙱᑦᑐᖓ ᓈᓚᖕᓂᖃᕐᓂᕐᒧᑦ ᐊᐱᖅᓱᖅ 

ᐃᓛᒃ ᑲᑎᒪᓂᕐᒧᑦ. ᑐᓴᕈᒪᔪᖓ 

ᖃᐅᔨᓴᕈᑎᐅᖃᑦᑕᓚᐅᖅᑐᓂᒃ ᑭᒡᓕᓯᓂᐊᖅᑎᓄᑦ 

ᖃᐅᓴᖅᑕᐅᓂᑯᕕᓂᕐᓂᒃ ᑐᓴᐅᒪᔾᔪᑎᓂᒃ ᓇᓄᐃᑦ 

ᐅᓄᕐᓂᕆᔭᖏᓐᓄᑦ ᐃᓱᒪᓕᐅᕈᑎᒋᔭᐅᖃᑦᑕᖅᑐᑦ? 

 

ᑲᑎᙵᔪᑦ ᓇᓐᓄᒃᑕᐅᔪᓐᓇᖅᑐᑦ ᐅᒃᐱᕈᓱᒃᑐᖓ 

ᐃᓅᓪᓗᑕᑦᑕᐅᖅ ᐅᑉᐱᕈᓱᖕᒪᑕ ᒪᕐᕉᒃ ᐊᖑᓇᓱᒃᑏᒃ 

ᓇᓄᕐᒧᑦ ᐃᓄᐊᖅᑕᐅᓚᐅᖅᑎᓪᓗᒋᒃ ᕿᑐᕐᖓᓖᒃ, 

ᐊᓈᓇᖃᖅᑐᑦ ᓂᕆᑎᑦᑎᔭᕆᐊᓖᑦ ᓇᓄᕐᒧᑦ 

ᐹᔭᐅᓪᓗᑎᑦ ᐃᓅᔪᓐᓃᓚᐅᕐᒪᑕ 

ᑕᑯᒃᑲᓐᓂᓚᐅᖅᓯᒪᔾᔮᕈᓐᓃᖅᑕᕗᑦ.  

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒃᐱᕈᓱᒃᑐᖓ ᐃᓅᓪᓗᖓ ᐃᔨᒋᖓᙱᓪᓗᑕ 

ᓇᓄᕐᓂᒃ ᐊᐅᓪᓗᔾᔨᖔᕋᑦᑕ ᓄᓇᖃᖅᑳᖅᓯᒪᔪᑦ 

ᐱᔪᓐᓇᐅᑎᖏᓐᓂᑦ ᐊᖑᓇᓱᒍᓐᓇᕐᓂᕐᒧᑦ. ᓇᓃᑉᐸᑦ 

ᓄᓇᖃᖅᑳᖅᓯᒪᔪᑦ ᐊᖑᓇᓱᒍᓐᓇᕐᓂᕐᒧᑦ 

ᐱᔪᓐᓇᐅᑎᖏᑦ ᑕᕝᕙᓂ? ᐅᑉᐱᕈᓱᑦᑐᖓ ᐃᓅᓯᕐᒧᑦ 

ᓴᐳᒻᒥᒃᖠᕐᓂᖅ ᐱᒻᒪᕆᐅᓂᖅᓴᐅᖕᒪᑦ. ᐃᓄᐃᑦ 

ᐅᖃᖅᑎᓪᓗᒋᑦ ᓇᓄᐃᑦ ᐅᓄᓗᐊᓕᕐᓂᕋᖅᑕᐅᓪᓗᒋᑦ. 

 

ᑕᐃᒪᐃᓕᓚᐅᖅᑎᓪᓗᖓ ᐅᓄᖅᑐᑦ ᐊᖑᓇᓱᒃᑐᑦ 

ᐅᕙᓐᓄᑦ ᐅᐸᖃᑦᑕᖅᓯᒪᓕᕐᒪᑕ ᐅᓄᖅᑐᑦ 

ᑰᑕᖃᙱᒃᑲᓗᐊᕐᓗᑎᒃ ᓇᓐᓄᖃᑦᑕᕐᓂᐊᓕᖅᑐᑦ 

ᑕᐃᒪᓐᓇᐃᓯᒪᓕᖅᑐᖅ ᐊᕐᕕᐊᓂ 

ᑐᓴᖅᑎᑕᐅᓚᐅᕐᒥᔪᖓ ᓇᐅᔮᓂ ᐊᖑᓇᓱᒃᑏᑦ 

ᓇᓄᕐᓂᒃ ᑐᖁᕋᐃᖃᑦᑕᓕᖅᑐᑦ ᐊᒥᖓ 

ᐱᔭᐅᑐᐃᓐᓇᖅᖢᓂ ᐊᖑᓇᓱᒃᑎ ᖃᐃᓚᐅᕐᒥᖕᒪᑦ 

ᐅᐸᒃᖢᓂ ᐅᕙᓐᓄᑦ. ᑐᓴᖅᑎᑕᐅᔭᕆᐊᖃᕈᓐᓃᖅᑐᒍᑦ 

ᐆᒪᔪᓕᕆᔨᒃᑯᓐᓂᑦ ᐃᒃᐱᒍᓱᓕᕐᒪᑕ ᓲᕐᓗ 

ᓈᓚᒍᓐᓃᖅᑐᑦ ᑕᐃᒪᓐᓇ ᑐᓵᒻᒪᕆᒍᓐᓃᖅᑐᑦ 

ᑕᐃᒪᓐᓇ ᐅᖃᐅᔾᔭᐅᓚᐅᕋᒪ. ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ, ᒥᓂᔅᑖ ᑭᐅᒐᕕᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᓇᓗᓇᐃᓚᐅᕈᖅ 

ᐊᐱᖅᑯᑎᒋᔭᐃᑦ, ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᓇᓐᓄᒃᑕᐅᔪᓐᓇᖅᑐᑦ 

ᐅᓄᕐᓂᕆᔭᖏᓐᓂ ᒪᓕᒃᖢᒋᑦ ᑭᒡᓕᓯᓂᐊᖅᑏᑦ 

ᖃᐅᔨᓴᖃᑦᑕᖅᓯᒪᔭᖏᑦ ᑕᒪᒃᑯᓂᖓ 

ᖃᐅᔨᓴᐃᓪᓗᑎᒃ ᐃᓄᐃᑦ ᐊᖑᓇᓱᖃᑦᑕᖅᑕᖏᓐᓂᒃ. 

 

ᖃᐅᔨᔪᒪᔪᖓ ᒥᓂᓯᑕ ᐊᑐᓕᖁᔭᓕᐊᓂᒃ 

ᐱᑎᑕᐅᔭᕌᖓᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓂ ᐊᒻᒪ ᑲᑎᙵᔪᑦ ᐆᒪᔪᖅᑕᐅᔪᓐᓇᖅᑐᑦ 

ᓴᓇᔭᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᖏᑦ 

ᐱᖃᐊᓯᐅᔾᔭᐅᖃᑦᑕᖅᐹᑦ? ᓇᓄᐃᑦ 

ᐅᓄᖅᓯᕙᓪᓕᐊᓂᕋᖅᑕᐅᑎᓪᓗᒍ 

ᐱᖃᐊᓯᐅᔾᔭᐅᖃᑦᑕᖅᐸ? ᓇᓄᐃᑦ ᐊᑐᓕᖁᔭᓕᐊᓂᒃ 

ᐊᑐᓕᖅᑎᑕᐅᖃᑦᑕᖅᐸᑦ? ᓇᐅᒃᑯᑦ ᐃᓄᐃᑦ 

ᖃᐅᔨᒪᓂᕆᔭᖓᑦ ᐃᓱᒪᓕᐅᓕᕌᖓᒥ ᐃᒃᓯᕙᐅᑖᖅ 

ᐋᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᓱ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕘ 

ᒐᕙᒪᒃᑯᖏᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ 

ᐱᓕᕆᐊᖃᖃᑦᑕᕐᒪᑕ ᑭᒡᓕᓯᓂᐊᖅᑏᑦ 

ᓈᓴᐃᖃᑦᑕᖅᑐᑦ ᓄᐊᑦᑎᓪᓗᑎᒡᓗ ᐃᓄᐃᑦ  

ᖃᐅᔨᒪᔭᑐᖃᖏᓐᓂ ᐆᒪᔪᐃᑦ ᒥᒃᓵᓂ 

ᑎᓕᔭᐅᓯᒪᔾᔪᑎᖏᑦ ᒪᓕᒃᖢᒋᑦ. ᓄᓇᕘ ᒐᕙᒪᒃᑯᖏᑦ 

ᑐᓴᕋᓱᐊᖃᑦᑕᖅᑐᑦ ᓄᓇᓕᖕᓂ 

ᖃᐅᔨᓴᐃᓚᐅᖅᑎᓪᓗᒋᑦ ᓄᑖᓂᒃ 

ᑐᓴᕋᒃᓴᖃᓕᕌᖓᒥᒃ ᐃᓄᖕᓂᒃ 

ᐳᓚᕋᔾᔪᑎᖃᖃᑦᑕᖅᑐᑦ ᖃᐅᔨᒋᐊᖅᖢᑎᒃ. 

 

ᓄᓇᕘᑦ ᒐᕙᒪᒃᑯᖏᑦ ᑖᒃᑯᐊ ᐊᕙᑎᓕᕆᔨᒃᑯᑦ 

ᐱᓕᕆᕕᖁᑎᒋᔭᖏᑦ ᐊᑕᐅᑦᑏᒃᑯᑦ ᑕᒪᒃᑯᓂᖓ 

ᓄᓇᓕᖕᓂ ᐃᓱᒫᓘᑎᒋᔭᐅᔪᓂᒃ 

ᑭᐅᔭᖅᑐᕋᓱᖃᑦᑕᖅᑐᑦ. ᑕᐃᒪᓕ ᓄᓇᖃᖅᑐᖅ 

ᐃᓅᓯᖓ ᐊᑦᑕᕐᓇᖅᑐᒦᓱᕆᓕᖅᐸᑕ 

ᐅᓗᕆᐊᓇᖅᓯᖅᐸᑦ ᓇᓄᕐᒧᑦ. ᐱᔪᓐᓇᐅᑎᖃᕐᒪᑕ 

ᓇᓄᒍᓐᓇᖅᑐᑦ. ᑕᐃᒃᑯᐊ 

ᑐᓴᕋᓱᐊᕈᑎᓕᒫᕆᖃᑦᑕᖅᑕᕗᑦ 

ᐋᖅᑭᒃᓱᐃᔾᔪᑕᐅᖃᑦᑕᖅᑐᑦ ᑲᑎᖓᔪᓂᒃ 

ᐅᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ 

ᐋᖅᑭᒃᓲᔾᔭᐅᖃᑦᑕᖅᑐᑦ ᐳᓚᕋᑕᐅᓪᓗᑎᒃ 

ᐃᓐᓇᑐᖃᐃᓪᓗ ᐃᓄᐃᓪᓗ ᖃᐅᔨᒪᓂᖏᓐᓂᒃ 

ᑎᒍᒥᐊᖅᑏᑦ ᑐᓴᕆᐊᕐᕕᐅᓲᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖁᕐᓗᖅᑑᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 178 - 5(2): ᐊᒫᒪᑎᑦᑎᓂᕐᒧᑦ 

ᐊᒃᓱᕈᕐᓇᕆᔭᐅᔪᐃᑦ (ᖃᒥᓐᖑᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᒫᓐᓇ ᐊᐱᖅᑯᑎᒋᒍᒪᔭᕋ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᙱᑦᑐᔨᕆᔨᒃᑯᑦ.  

 

ᐅᖃᖅᑏ, ᐅᐊᑦᑎᐊᖅ ᐅᖃᐅᓯᖃᖅᑲᐅᒐᒪ 

ᐊᒃᓱᕉᓴᖅᑎᑕᐅᖃᑦᑕᕐᒪᑕ ᐊᒫᒪᒃᑎᑦᑎᖃᑦᑕᖅᑐᑦ 

ᐊᐅᓪᓚᕆᐊᖃᓕᕌᖓᒥᒃ ᐱᖃᑎᖃᕐᓗᑎᒃ 

ᐋᓐᓂᐊᕆᐊᖅᑐᖅᓯᒪᔪᓂᑦ ᓇᒃᓴᖅᑎᑕᐅᔪᓐᓇᖏᒻᒪᑕ 

ᐊᒫᒪᒃᑎᑕᖏᓐᓂᒃ ᓄᑕᕌᓛᒥᒃ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᐱᓕᕆᕕᖓᑦᑕ ᑕᐃᒃᑯᐊ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐊᒐᖁᑎᖓ ᐱᖃᑎᖃᖃᑦᑕᖅᑐᓂᒃ 

ᐋᓐᓂᐊᕆᐊᖅᑐᖅᑐᓂᒃ ᐊᒃᑐᐊᓂᖃᖅᐹ 

ᐊᒫᒪᒃᑎᑦᑎᔪᑦ ᐊᓈᓇᒋᔭᐅᔪᖅ 

ᐱᖃᑎᖃᕈᓐᓇᕋᓗᐊᕐᒪᖔᑦ ᕿᑐᕐᖓᓛᖏᑦ 

ᓇᒃᓴᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ.  

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᑖᔅᓱᒥᖓ ᓴᖅᑭᑦᑎᖕᒪᑦ 

ᑲᑎᒪᔨ. ᑭᖑᓂᑦᑎᓐᓂ ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ 

ᓴᖅᑭᒃᑲᓐᓂᕐᓂᐊᕐᒥᔪᖅ ᖃᐅᔨᒪᔪᖓ. ᑭᓇᑐᐃᓐᓇᖅ 

ᑖᒃᑯᐊ ᐊᑐᓂ ᐃᓛᒃᑰᖓᓪᓗᑎᒃ ᑲᒪᒋᔭᐅᖃᑦᑕᖅᑐᑦ 

ᐋᒃᑳᖅᑕᐅᔪᕕᓂᐅᒃᐸᑦ. 

 

ᑖᓐᓇ ᐊᒫᒪᒃᑎᑦᑎᔪᖅ, ᐊᔪᐃᓐᓇᕆᐊᕈᓐᓇᖅᑐᕉᖅ, 

ᑭᓯᐊᓂ ᑖᔅᓱᒧᖓᓕ ᐊᐱᖅᑯᑎᒋᔭᖓ ᑭᐅᑲᐅᑎᒋᓗᒍ 

ᐊᒫᒪᒃᑎᑦᑎᓂᖅ, ᑖᓐᓇ ᐱᒻᒪᕆᐊᓘᖕᒪᑦ 

ᕿᑐᕐᖓᖃᕐᓂᐅᑉ ᓂᕿᑦᑎᐊᕙᓐᓂᒡᓗ 

ᖃᓄᐃᖏᑦᑎᐊᕐᓗᑎᒃ ᐃᓅᔪᕋᓛᑦ ᐱᖃᑦᑕᖁᓪᓗᒋᑦ 

ᓴᙱᓪᓗᓂᓗ ᐊᒫᒪᒃᑎᑦᑎᓂᑐᐃᓐᓇᕐᒧᑦ 

ᖃᐅᑕᒫᖅᓯᐅᑎᓪᓚᕆᐅᖕᒪᑦ 

ᐱᓇᓱᐊᕈᓯᖃᑐᐃᓐᓇᖏᓪᓗᑎᒃ 

ᐅᓪᓗᖃᑐᐃᓐᓇᖏᓪᓗᑎᒡᓗ ᑕᒪᓐᓇ ᑕᐃᒪᐃᒻᒪᑦ.  

 

ᑕᐃᒪᓕ ᖃᖓᑐᐃᓐᓇᖅ ᐊᐅᓪᓚᖅᑐᖃᕐᓂᐊᖅᐸᑦ 

ᐱᖃᑎᖃᕐᓗᓂ ᐊᒫᒪᒃᑎᑦᑎᔪᖅ ᑕᐃᒪᓕ 

ᐊᒡᕕᐊᕈᑕᐅᔪᓐᓇᖃᑦᑕᖅᑐᑦ ᐊᓯᐊᓂᒃ 

ᐱᖃᑎᖃᖁᔨᔪᓐᓇᖅᑐᖅ ᑖᓐᓇ ᐊᒫᒪᒃᑎᑦᑎᔪᖅ 

ᐸᖅᑭᑦᑎᐊᖏᔾᔪᑎᖃᖦᖤᕐᓂᐊᕐᒪᑦ 

ᕿᑐᕐᖓᓛᓕᔭᕐᓗᓂᓗ ᑖᓐᓇᓗ 

ᕿᑐᕐᖓᓕᕆᔭᕆᐊᖃᖅᑕᖓ ᐱᑎᓪᓗᒍ. 

 

ᑖᒃᑯᐊ ᐃᓱᒪᒋᖃᓯᐅᑎᔭᕆᐊᖃᕋᑦᑎᒍ ᑭᖒᒪᔭᐅᔪᓂᒃ 

ᐊᐅᓪᓚᖅᑎᑦᑎᓕᕌᖓᒥᒃ ᐋᓐᓂᐊᕆᐊᖅᑐᖅᑐᓂᒃ 

ᐃᓱᒫᓘᑎᒋᖔᖃᑦᑕᖅᑕᕗᑦ ᑖᓐᓇᑕᒡᒐ 

ᐃᓅᓕᓴᖅᑕᐅᒋᐊᖅᑐᖅᑐᖅ ᐋᓐᓂᐊᕆᐊᖅᑐᕐᒪᑦ 

ᐃᓛᒃ ᐋᓐᓂᐊᖅᑐᖅ ᐃᓅᓕᓴᖅᑕᐅᔭᖅᑐᕐᒪᑦ. ᑖᓐᓇ 

ᐊᓈᓇᒋᔭᐅᔪᖅ ᑖᓐᓇ ᐊᐅᓪᓚᖃᑎᖃᕈᒪᒍᓂ 

ᐊᒫᒪᒃᑎᑕᒥᓂᒃ ᐊᒡᕕᐊᔾᔮᙱᑉᐸᑦ ᐸᖅᑭᒃᖠᓂᖓᓄᑦ  

ᐋᓐᓂᐊᖅᑐᒥᒃ, ᐄᕼᐄ, ᐱᔪᓐᓇᑦᑎᐊᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᐅᖃᖅᑏ, 

ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ ᐊᑐᐊᒐᖏᑦ 

ᑐᓗᖅᑐᐊᖃᑦᑕᐅᑎᖕᒪᑕ ᐃᒻᒥᓄᑦ. ᒥᓂᔅᑕ 

ᐊᖏᕈᓐᓇᖅᐹ ᐃᖅᑲᓇᐃᔭᖅᑎᖏᑦ ᕿᒥᕐᕈᓇᖁᓗᒋᑦ 

ᑕᐃᒃᑯᐊ ᐋᓐᓂᐊᖅᑐᓂᒃ ᐊᐅᓪᓚᐅᔾᔨᖃᑦᑕᖅᑐᑦ 

ᐊᑐᐊᒐᖏᓐᓂᒃ ᕿᒥᕐᕈᓇᑦᑎᐊᖁᓪᓗᒋᑦ 

ᐱᖃᑎᖃᕈᓐᓇᕐᓂᐊᕐᒪᑕ ᑕᐃᒃᑯᐊ ᐱᖃᑎᖃᕐᓗᑎᒃ 

ᐊᐅᓪᓚᕈᓐᓇᖅᑎᑕᐅᖃᑦᑕᖅᑐᑦ ᐊᒫᒪᒃᑎᑦᑎᔪᒥᒃ 

ᐱᖃᑎᖃᕈᓐᓇᕐᓗᑎᑦ ᐃᓛᒃ ᓇᒃᓴᕈᓐᓇᕐᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᕿᒥᕐᕈᓇᒋᐊᓕᓚᐅᖅᓯᒪᔪᒍᑦ 

ᑕᐃᔅᓱᒥᖓ ᐊᐅᓪᓚᖅᑐᑦ ᐃᓅᓕᓴᖅᑕᐅᔭᖅᑐᖅᑐᖅ 

ᐊᐅᓪᓚᖃᑦᑕᖅᑐᖅ ᐊᑐᐊᒐᖏᓐᓂᒃ 

ᕿᒥᕐᕈᓕᓚᐅᖅᑐᒍᑦ 2017-ᖑᑎᓪᓗᒍ. ᒫᓐᓇ 

ᑭᖑᓪᓕᖅᐹᖅᓯᐅᑎᖏᓐᓂᒃ ᑲᒪᓂᐊᓕᖅᑐᒍᑦ ᐊᒻᒪ 

ᐊᑐᓕᖅᑎᑕᐅᕝᕕᒃᓴᖓᓂᒃ ᐄᐳᕈᓪ 2019-ᒥ 

ᐅᓪᓗᖁᑎᖃᖅᑐᒍᑦ.  

 

ᑖᓐᓇ ᐱᓕᕆᐊᕆᔭᐅᔪᖅ ᒫᓐᓇ. ᐃᓚᒋᐊᕈᒪᓪᓗᒍᓗ 

ᑭᓯᐊᓂᓕ ᑖᒃᑯᐊ ᐊᕝᕕᐊᕋᔭᖅᑐᒍᑦ ᐊᓈᓇᒋᔭᐅᔪᑦ 

ᐊᒫᒪᒃᑎᑦᑎᔪᖅ ᐃᓚᐅᖁᒐᔭᙱᑕᕗᑦ ᑭᓯᐊᓂ 

ᐸᖅᑭᒃᖠᑦᑎᐊᕐᔪᑎᒋᓂᐊᙱᑉᐸᒍ ᑖᓐᓇ ᓄᑕᕋᓛᖅ 

ᐊᒫᒪᒃᑎᑕᖓ. ᑖᒃᑯᐊ ᓈᒻᒪᓈᓗᐊᕌᓗᖃᑦᑕᙱᒻᒪᑦ 

ᑕᐃᒪᓐᓇ ᐊᕐᕕᐊᖁᔨᓐᓇᙱᒻᒪᑦ. 

 

ᑎᓕᐅᕆᕗᖓᓕ ᑕᐃᒪᓕ ᐃᓱᒫᓘᑎᑕᖃᖅᐸᑦ 

ᓂᕈᐊᖅᑕᐅᕝᕕᒋᓯᒪᔭᖓᑕ ᐃᓗᐊᓂ 

ᐃᓱᒫᓘᑎᑕᖃᖅᐸᑦ ᐅᕙᓐᓄᑦ 

ᑐᓴᖅᑎᑕᐅᑲᐅᑎᒋᔪᒪᓪᓗᖓ ᑎᑎᕋᕐᕕᒃ ᐅᕙᖓ 

ᑎᑎᕋᕐᕕᖓᒍᑦ ᐅᕝᕙᓘᓐᓃᑦ ᐅᓐᓂᕐᓗᒃᓴᕐᕕᖕᒧᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑯᖓ ᐃᑲᔪᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐃᓄᐃᑦ 

ᑕᐃᒪᓐᓇ ᑲᒪᒋᔭᐅᔪᒪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 179 - 5(2): ᑐᓚᑦᑕᕐᕕᓕᕆᓂᕐᒧᑦ 

ᐸᕐᓇᐅᑎᑦ (ᕿᔪᒃᑖᖅ) 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪ ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᖕᒪᑦ 

ᐅᓇ ᐊᐱᖅᑯᓯᒋᓂᐊᖅᑕᕋ ᑐᕌᖅᑎᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ 

ᒥᓂᔅᑕᖓᓐᓄᑦ.  
 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑲᐅᒻᒪᑦ ᑕᒪᒃᑯᐊ 

ᑐᓚᑦᑕᕐᕖᑦ ᑐᓚᑦᑕᕐᕕᑦᑖᕆᐊᖃᖅᑐᐃᑦ ᓄᓇᓖ 

ᒥᑭᓂᖅᓴᐃᑦ ᐱᔾᔪᑎᒋᓪᓗᒋᑦ. ᐅᖃᖅᑎᑦᑎᔩ, ᑕᐃᒪ 

ᓇᓗᓇᐃᖅᓯᒪᒻᒪᑦ ᓇᓗᓇᐃᔭᐃᖅᓯᒪᖅᑲᐅᒻᒪᑦ 

ᐅᖃᖅᑲᐅᒻᒪᑦ ᒥᓂᔅᑕ ᑖᒃᑯᐊ ᐱᔭᕆᐊᖃᓪᓚᕆᑦᑐᑦ 

ᓄᓇᓖᑦ ᓱᓕ ᒫᓐᓇ ᐋᖅᑭᑎᖅᑕᐅᓯᒪᙱᒻᒪᑕ 

ᓇᓕᐊᑦ ᓯᕗᓪᓕᐅᔭᕆᐊᖃᕐᒪᖔᖅ.  
 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ 

ᐋᖅᑭᑦᑎᖅᑕᐅᓕᖅᑲᑕᖃᐃ ᓯᕗᓪᓕᐅᔭᕆᐊᖃᒻᒪᕆᑦᑐᑦ 

ᐃᓚᖏᑦ ᐱᒻᒪᑕ ᓄᓇᕗᑦ ᖃᐅᔨᒪᒐᑦᑎᒍᑦ ᑕᒪᓐᓇ 

ᓄᓇᒋᔭᕗᑦ ᐃᓚᖏᑦ ᓄᓇᓖᑦ 

ᐃᒪᖅᑐᔪᒥᐅᑕᐅᓂᖅᓴᐅᒻᒪᑕ ᐊᒻᒪᓗ ᐃᓚᖏᑦ 

ᓄᓇᒥᐅᑕᐅᓂᖅᓴᐅᓪᓗᑎᑦ ᓄᓇᓕᐅᔪᑦ ᑕᒪᒃᑯᐊ. 

ᑭᒡᒐᖅᑐᐃᒐᒪᑦᑕᐅᖅ ᐃᒪᕕᒻᒥᐅᑕᐅᓪᓚᕆᑦᑐᑦ ᑕᒪᕐᒥᒃ 

ᑖᒃᑯᐊᒃ ᓄᓇᓕᖁᑎᒋᔮᒃᑲᒃ ᑲᖏᖅᑐᒑᐱᒃ ᐊᒻᒪ 

ᕿᑭᖅᑕᕐᔪᐊᖅ. ᖃᐅᔨᒪᒐᑦᑕ ᑕᒪᓐᓇ ᐃᒪᖅ 

ᐊᒃᓱᒻᒪᕆᐊᓗᒃ ᓱᕋᐃᖃᑦᑕᕐᖓᑦ ᑕᒪᒃᑯᓂᖓ 

ᐊᑭᑐᔫᑎᐊᓗᓐᓂᒃ ᐊᖑᓇᓲᑎᓂᒃ ᐱᓗᐊᖅᑐᖅ. 

ᐊᖑᓇᓲᑏᑦ ᐃᓚᖏᑦ ᓱᕋᑦᑕᐅᓪᓚᕆᓲᖑᒻᒪᑕ ᐃᒪᐅᑉ 

ᐊᐅᓚᓂᖓᓄᑦ ᐅᒥᐊᒃᑯᕕᖃᑦᑎᐊᙱᑦᑐᑦ 

ᐱᔾᔪᑎᒋᓪᓗᒋᑦ.  
 

ᐅᖃᖅᑎᑦᑎᔩ, ᑕᒪᓐᓇᖃᐃ ᒥᓂᔅᑕᐅᑉ 

ᐱᓕᕆᐊᕆᓕᖅᐸᒍ ᐱᓕᕆᓕᖅᑲᑦ ᑕᒪᑐᒥᖓ 

ᑕᒪᒃᑯᓂᖓ ᑕᑯᓐᓇᕐᔫᒥᓂᐊᕋᓗᐊᖅᑲ 

ᓯᕗᓪᓕᐅᔭᕆᐊᖃᓪᓚᕆᑦᑐᓂᒃ ᐃᒪᖅᑐᓂᖏᑦ 

ᓄᓇᓖᑦ ᐃᒪᕕᓪᓚᕆᑦᑐᒦᑦᑐᑦ ᐱᔾᔪᑎᒋᓪᓗᒋᑦ? 

ᑕᒪᓐᓇ ᓯᕗᓪᓕᐅᔭᕆᐊᖃᓪᓚᕆᒻᒪᑦ. ᑖᓐᓇ 

ᑲᖏᖅᑐᒑᐱᖃᐃ 

ᓯᕗᓪᓕᐅᔾᔭᐅᖃᑕᐅᒋᐊᖃᕋᔭᕋᓗᐊᖅᑲ ᑕᒪᒃᑯᓂᖓ 

ᐸᕐᓇᐃᓕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᐊᐱᕆᑦᑎᐊᕋᕕᐅᒃ 

ᑖᔅᓱᒪᐅᑉ ᒥᒃᓵᓄᑦ. ᑖᓐᓇᐃᓛᒃ ᕿᑭᖅᑕᕐᔪᐊᒧᑦ 

ᐸᕐᓇᑕᐅᓯᒪᓚᐅᖅᑐᑦ ᑕᐃᑲᓂ ᐊᕐᕌᓂᐅᓚᐅᖅᑐᑦ  

ᑐᔅᓯᕋᐅᑎᒋᓚᐅᖅᓯᒪᒐᑦᑎᒍᑦ ᑕᐃᑰᓇ ᒐᕙᒪᑐᖃᒃᑯᑦ 

ᑮᓇᐅᔭᓄᑦ ᐊᑐᐃᓐᓇᖃᕐᕕᒋᔭᐅᔪᓄᑦ 

ᖃᓪᓗᓈᑎᑑᖅᑐᖅ ᑲᓇᑕᒥ ᑕᐅᖅᓰᓂᕐᒧᑦ 

ᐊᖅᑯᑎᖏᑦ ᑮᓇᐅᔭᑦ, ᑕᐃᑰᓇ 

ᐊᖏᖅᑕᐅᓚᐅᙱᒻᒪᑕ ᑭᓯᐊᓂ 

ᓴᐱᓕᔾᔮᙱᓐᓂᕋᖅᓱᑕ ᐅᖃᓚᐅᖅᓯᒪᒐᑦᑕ. ᓱᓕ 

ᒫᓐᓇᒧᑦ ᑖᓐᓇ ᐃᓱᒪᒋᓪᓗᑎᒍᑦ.  

 

ᐄ, ᑖᒃᑯᐊ ᐱᓇᓱᐃᓐᓇᕐᓂᐊᖅᑕᕗᑦ ᐊᒻᒪᓗ ᑖᓐᓇ 

ᐅᖃᐅᓯᐅᒪᓪᓗᓂ ᑖᓐᓇᐅᓗᓂ ᑭᓯᐊᓂ ᓄᓇᓖᑦ 

ᓇᓪᓕᐊᓂᑦ ᐋᖅᑭᓱᐃᓯᒪᖏᑦᑐᒍᑦ ᐊᔾᔨᒌᖏᑦᑐᓂᑦ 

ᑮᓇᐅᔭᓂᑦ ᑐᒃᓯᕋᖅᓯᒪᒐᑦᑕ ᑕᕝᕘᓇ 

ᖃᐅᔨᒪᖃᑎᒌᓐᓂᐊᖅᐳᒍᑦ ᒐᕙᒪᑐᖃᒃᑯᑦ 

ᐊᔾᔨᒌᖏᑦᑐᓂᑦ ᓴᖅᑭᔮᖅᑎᑦᑎᒻᒪᑕ ᑖᓐᓇ 

ᕿᑭᖅᑕᕐᔪᐊᒦᑦᑐᖅ ᑕᕝᕘᓇ ᐱᓇᓱᑦᓱᑎᒍ 

ᓄᓇᓕᕋᓛᑦ ᑕᕝᕘᓇ ᐊᓯᖓᖓᒍᑦᑕᐅᖅ 

ᐱᓇᓱᒃᑭᓪᓗᑎᒍᑦ ᑕᐃᑰᓇ ᐃᒪᕐᒥᑦ 

ᐸᖅᑭᑦᑎᐊᕋᓱᓐᓂᕐᒧᑦ ᐸᕐᓇᐅᑎᒃᑯᑎᒍᑦ ᑕᐃᒪᓐᓇ 

ᑕᒪᒃᑯᓂᖓ ᐊᔾᔨᒌᖏᑦᑐᓂᑦ ᐱᓇᓱᒃᒪᒐᑦᑕ. 

 

ᐊᒻᒪᓗ ᑖᒃᑯᐊ ᐅᖃᐅᑎᑦᑎᐊᕋᓱᖃᑦᑕᖅᓱᑎᒍᑦ 

ᒐᕙᒪᑐᖃᒃᑯᑦ ᑲᓇᑕᒥᓪᓕ ᓴᓇᓕᕋᒥᑦ ᑕᒪᒃᑯᓂᖓ 

ᓴᓇᑦᑎᐊᖃᑦᑕᓚᐅᖅᓯᒪᒻᒪᑕ ᒫᓐᓇᓕ ᐅᕙᒍᑦ 

ᐳᐃᒍᖅᑕᐅᓯᒪᖅᑰᔨᒐᑦᑕ ᐱᔭᐅᔭᕆᐊᖃᓪᓚᑖᕋᑦᑕ. 

ᒫᓐᓇ ᐊᓕᐊᓇᐃᒍᓱᑉᐳᖓ ᐱᖓᓱᐃᑦ ᓄᓇᓖᑦ 

ᑕᐃᒪᓐᓇᐃᑦᑐᓂᑦ ᓴᓇᔭᐅᕙᓪᓕᐊᒻᒪᑕ ᐊᒻᒪᓗ 

ᐅᖃᐅᓯᕆᑲᑕᐃᓐᓇᖅᓱᒋᑦ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ ᐱᓕᕆᑦᑎᐊᕆᐊᖃᓂᖏᓐᓂᑦ. 

 

ᒫᓐᓇᐅᔪᖅ ᓴᖅᑭᔮᑐᖃᓪᓚᕆᖏᓐᓂᖓᓐᓄᑦ 

ᑮᓇᐅᔭᓂᑦ ᐊᑐᐃᓐᓇᖃᕐᕕᐅᓕᕋᐃᒐᑦᑕ 

ᐊᔾᔨᒌᖏᑦᑐᑎᒍᑦ ᑐᔅᓯᕋᕋᓱᖃᑦᑕᖅᑐᒍᑦ ᑭᓯᐊᓂ 

ᒫᓐᓇ ᓇᓪᓕᐊ ᓄᓇᓕᓐᓄᑦ ᐋᖅᑭᓱᐃᓪᓚᕆᓐᓇᑦᑕ 

ᑭᓯᐊᓂ ᓄᓇᓕᓕᒫᑦᑎᐊᑦ ᐃᔨᒋᔭᕗᑦ ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᐊᐱᖅᑯᓯᕆᕋᑖᙱᑕᕋᓗᐊᓐᓂᒃ 

ᑐᑭᓯᑎᑦᑎᐊᕐᒪᖓ ᑖᔅᓱᒥᖓ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᐊᐱᕆᓇᓱᕋᑖᕋᓗᐊᖅᑐᖓ 

ᓄᓇᓕᖁᑎᒋᔭᒪᐊᐃᑉᐸᖔᖓᓂᑦ ᑲᖏᖅᑐᒑᐱᒻᒥ 

ᑖᓐᓇ ᒥᑭᔫᑎᓄᑦ ᒪᑯᓄᖓ ᐅᒥᐅᓄᑦ 

ᑐᓚᑦᑕᕐᕕᓕᐅᖅᑕᐅᔭᕆᐊᖃᕐᓂᖓ 

ᓯᕗᓪᓕᖅᐸᐅᖃᑕᐅᔭᕆᐊᖃᓪᓚᕆᒻᒪᑦ. 

 

ᖃᐅᔨᒪᒐᒃᑯ ᑕᒪᒃᑯᐊ ᐃᒪᕕᒻᒥ 

ᐃᒪᕕᐊᓘᒦᓐᓂᖅᓴᐃᑦ ᐊᒃᓱᕈᓪᓚᕆᑉᐸᒻᒪᑕ 

ᐃᖏᐅᓕᓕᕐᔪᐊᕌᓘᓕᖅᐸᑐᑎᓪᓗ ᐅᒥᐊᓂᑦ 

ᐊᑭᑐᔪᐊᓗᓐᓂᑦ ᓱᕋᐃᔭᐃᖃᖅᐸᒻᒪᑕ 

ᑐᓚᑦᑕᕐᕕᖃᖏᑦᑐᑦ ᒥᑭᔫᑎᓄᑦ ᐅᒥᐅᓄᑦ. 

ᑖᓐᓇ ᐊᐱᖅᑯᓯᕆᓇᓱᖅᑲᐅᒐᓗᖓᐊᖅᑕᕋ 

ᑲᖏᖅᑐᒑᐱᒃ ᓯᕗᓪᓕᐅᔾᔭᐅᖃᑕᐅᒐᔭᕋᓗᐊᕐᒪᖔᖅ 

ᑕᒪᒃᑯᓄᖓ ᒥᑭᔫᑎᓄᑦ ᐅᒥᐊᕋᓛᓄᑦ 

ᑐᓚᑦᑕᕐᕕᐅᖅᑐᖃᓕᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᒪᒥᐊᓇᖅ ᑖᓐᓇ ᑲᖏᖅᑐᒑᐱᒃ ᓇᒻᒥᓂᑯᓗᒃ 

ᐅᖃᐅᓯᕆᕋᑖᖏᓐᓇᑯ ᑭᓯᐊᓂ ᐅᖃᕋᑖᖅᓱᖓ 

ᓄᓇᓖᑦ ᒥᑭᑦᑐᐃᑦ ᐊᒻᒪᓗ ᑕᒪᒃᑯᓂᖓ ᐱᓇᓱᑦᑐᐃᑦ 

ᒐᕙᒪᑐᖃᒃᑯᑎᒍᑦ ᑕᐃᒃᑯᐊ ᑮᓇᐅᔭᖏᓐᓂᒃ 

ᑐᔅᓯᕋᕐᕕᒋᓯᒪᔭᕗᑦ ᑖᒃᑯᐊ ᐃᒪᕐᒧᑦ ᐸᖅᑭᓂᕐᒧᑦ 

ᐸᕐᓇᐅᑎᓄᑦ. 

 

ᑖᒃᑯᓄᖓ ᓄᓇᓕᓕᒫᓄᑦ ᐸᕐᓇᐅᑎᒋᓯᒪᒐᑦᑎᒍᑦ 

ᑖᓐᓇ ᑲᖏᖅᑐᒑᐱᒃ ᐱᖃᓯᐅᑎᓪᓗᓂ ᐊᒻᒪᓗ ᑖᓐᓇ 

ᐃᓚᒋᐊᑲᓐᓂᐊᕐᔪᒍᒪᓪᓗᒍ ᑖᒃᑯᐊ ᒐᕙᒪᑐᖃᒃᑯᑦ, 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑏᒌᖏᑦ ᐊᖏᕈᑎᒥᑦ ᐃᓛ ᐊᖏᕈᑎᒥᑦ 

ᐱᕙᓪᓕᐊᓇᓱᒃᓯᒪᒻᒪᑕ ᑖᒃᓱᒧᖓ ᑕᓪᓗᕈᑎᐅᑉ ᐃᒫᓂ 

ᐸᖅᑭᔭᐅᓇᓱᑦᑐᒥᑦ ᑕᐃᑰᓇ ᐅᖃᐅᓯᐅᓚᐅᖅᓯᒪᒻᒪᑦ 

ᑭᓯᐊᓂ ᒫᓐᓇ ᑖᒃᑯᐊ ᕿᑭᖅᑕᓂᒃᑯᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ ᒐᕙᒪᑐᖃᒃᑯᑦ ᑖᑯᐊ 

ᐃᓄᐃᑦ ᒪᑭᑉᐹᓪᓕᕈᑎᔅᓴᖏᓐᓄᑦ ᐊᖏᕈᑎᓂᑦ 

ᐱᓕᕆᓇᓱᒻᒪᑕ ᑖᓐᓇ ᐃᓗᐊᓃᓐᓂᐊᖅᑯᔨᓯᒪᓪᓗᓂ  

ᑭᓯᐊᓂ ᒫᓐᓇᐅᔪᖅ ᐋᖅᑭᔅᓯᒪᓪᓚᕆᙱᒥᒻᒪᑦ 

ᑕᐃᒪᓐᓇ ᐊᔾᔨᒌᖏᑦᑑᓂᑦ ᐃᓛ ᐱᓇᓱᒃᓯᒪᔪᒍᑦ 

ᑖᒃᑯᐊ ᓄᓇᓕᖁᑎᑎᑦ ᐃᓚᒋᔭᐅᓪᓗᑎᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ,  

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐊᖏᕈᓐᓇᖅᐸ ᐱᓕᕆᖃᑎᖃᕐᓂᐊᓂᕋᕐᓗᓂ 

ᑖᑯᓂᖓ ᕼᐋᒻᓚᒃᑯᓐᓂ ᑲᖏᖅᑐᒑᐱᒻᒥ ᑖᓐᓇ 

ᐸᕐᓇᑕᐅᑎᓪᓗᒍ ᖃᓄᖅ ᐱᓕᕆᐊᖑᓂᐊᕐᒪᖔᖅ 

ᑐᓚᑦᑕᕐᕕᓕᐅᖅᑎᓪᓗᒋᑦ ᒥᑭᔫᑎᓂᑦ ᑕᒪᒃᑯᓂᖓ. 

ᕼᐋᒻᓚᒃᑯᓐᓂᖃᐃ ᐱᓕᕆᖃᑎᖃᕐᓂᐊᕐᓂᕋᕐᓗᓂ 

ᓇᓗᓇᐃᖅᓯᔪᓐᓇᖅᐳᖅ ᒥᓂᔅᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᓕᕆᐊᖃᑎᖃᖅᓯᒪᔪᐃᑦ ᑕᕝᕙᓂ 

ᐊᕐᕌᓂ ᐅᖓᑖᓂ ᐊᕐᕌᓂᓂᖃᐃ. ᕿᑭᖅᑕᓃᒃᑯᑦ 

ᑲᑐᔾᔨᖃᑎᒌᒃᑯᖏᑦ ᐃᒪᕐᒥᐅᑕᓕᕆᔨᒃᑯᓪᓗ ᑖᒃᑯᐊ 

ᐊᒻᒪᓗ ᐅᕙᑦᑎᓐᓂ 

ᐱᕙᓪᓕᐊᔪᓕᕆᔨᒃᑯᓐᓃᙶᖅᑐᓂᑦ. 

 

ᑖᒃᑯᐊ ᓄᓇᓖᑦ ᑕᓪᓕᒪᐃᑦ ᐊᑦᑐᖅᑕᐅᓯᒪᓂᐊᖅᑐᐃᑦ 

ᑕᓪᓗᕈᑎᐅᑉ ᐃᒫᓄᑦ ᕿᒥᕐᕈᔭᐅᕙᓪᓕᐊᓗᑎᑦ 

ᕼᐋᒻᓚᒃᑯᓐᓂ ᑲᑎᒪᖃᑎᖃᖃᑦᑕᓚᐅᖅᓯᒪᒻᒪᑕ 

ᕿᑭᖅᑕᕐᔪᐊᒥ ᐱᓚᐅᒻᒪᑕᑭᐊᖅ ᖃᐅᔨᓇᒋᑦ ᑭᓯᐊᓂ 

ᑭᒡᒐᑐᖅᑕᓐᓂ ᑖᒃᑯᐊ ᑕᓪᓕᒪᓄᑦ ᓄᓇᓕᓐᓄᑦ 

ᐳᓚᕋᑉᐸᓪᓕᐊᑎᓪᓗᒋᑦ 

ᐃᒃᐱᐊᕐᔪᒻᒦᒍᓐᓇᓚᐅᖅᓯᒪᒐᒪ ᑖᒃᑯᓄᖓ 

ᑐᓚᑦᑕᕕᔅᓴᐅᔪᖏᓐᓄᑦ ᑐᕌᖓᔪᓄᑦ. ᑖᒃᑯᐊ ᓄᓇᓖᑦ 

ᑕᓪᓕᒪᐃᑦ ᐊᑦᑐᖅᑕᐅᓯᒪᔪᐃᑦ ᑕᓪᓗᕈᑎᐅᑉ 

ᐃᒫᓄᖓᔪᐃᑦ ᐱᓕᕆᐊᕆᔭᐅᕙᓪᓕᐊᒋᐊᓯᑎᓪᓗᒋᑦ 

ᐊᕐᕌᓂ ᑖᒃᑯᐊ ᑲᑎᒪᑎᑦᑎᖃᑦᑕᓚᐅᕐᒪᑕ 

ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 180 - 5(2): ᐃᑲᔫᑎᑦ ᓄᓇᕗᒻᒥ 

ᐊᖑᓇᓱᒃᑎᓄᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓈᒻᒪᑦᑎᐊᐸᓘᔭᕐᓂᖅᖢᓂᓗ. ᐊᐱᖅᑯᑎᒐ ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑕᒧᑦ. 

 

ᑕᐃᒪᐃᓛᖅ ᐅᐊᑦᑎᐊᓵᖅ ᐱᒋᐊᓕᓵᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᐅᓂᒃᑳᖅᑲᐅᖕᒥᖕᒪᓂᓛᒃ 

ᖃᔭᕆᐊᖏᑦ ᐅᒥᐊᖓ ᖃᔭᕆᐊᖑᔪᒃᓴᐅᒐᒥ 

ᐃᑭᓚᐅᖅᓯᒪᓐᓂᕐᒪᑦ, ᐃᓛᒃ ᑕᒪᓐᓇ 

ᓯᕗᓪᓕᖅᐹᖑᙱᒻᒪᑦ ᓇᓂᑐᐃᓐᓇᖅ ᓄᓇᑦᑎᓐᓂ 

ᑕᒪᒃᑯᐊ ᐊᖑᓇᓱᒃᑏᑦ ᐊᖑᓇᓲᑎᖏᓐᓂᒃ 

ᐊᓯᐅᔨᖃᑦᑕᕐᒪᑕ. ᐅᒥᐊᕐᒥᓂᓪᓘᓐᓃᑦ ᐅᕝᕙᓘᓐᓃᑦ 

ᐊᐅᓚᐅᑎᒥᓂᒃ, ᐊᐅᓚᐅᑎᖏᑦ ᑭᕕᔪᐃᑦ ᐃᒃᓴᕐᕕᖕᒥ 

ᓲᕐᓗ ᒫᓐᓇᓵᖅ ᑕᐃᒪ ᐃᒡᓗᓕᖕᒥ ᐃᒃᓴᕐᕕᖓᓂ 

ᑎᓂᒻᒪᑦ ᐅᒥᐊᖓ ᓇᑉᐸᕋᒥ ᐊᐅᓚᐅᑎᖏᑦ 

ᑭᕕᓪᓗᑎᒡᓗ ᐃᒪᕐᒧᑦ ᐊᒃᑐᖅᑕᐅᖕᒪᑕ. ᐊᔪᓕᖅᑐᑦ 

ᐊᔪᓕᓵᑦᑎᐊᓚᐅᖅᑐᐃᑦ. 

 

ᑕᒪᓐᓇ ᓄᑖᖑᙱᒻᒪᑦ ᐊᒻᒪᓗ ᓇᓗᓇᙱᑦᑐᖅ 

ᑐᓴᐅᒪᖃᑦᑕᕋᓗᐊᖅᖢᑕ ᒐᕙᒪᒃᑯᑦ ᐃᑲᔫᑎᓂᒃ 

ᐱᑕᖃᕐᓂᕋᖅᑕᐅᖕᒪᑕ. ᐃᒻᒪᖄ ᒥᓂᔅᑕ ᑖᒃᑯᓄᖓ 

ᑐᓵᔪᓄᑦ ᓄᓇᕗᒻᒥᐅᓄᑦ 

ᓇᓗᓇᐃᔭᑦᑎᐊᒃᑲᓐᓂᕈᓐᓇᖅᐸ ᑕᐃᒪᓐᓇᐃᑦᑐᒥᒃ 

ᐱᑕᖃᖅᐹ ᖃᓄᐃᓕᖓᕙᓗ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᕙᑎᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᑐᑦ ᐊᖑᓇᓱᑦᑎᓂᒃ ᐃᑲᔪᕈᒪᓪᓗᑎ 

ᐊᒻᒪᓗ ᐱᓕᕆᐊᖑᖅᑎᑕᐅᓯᒪᔪᓂᒃ ᐱᓖᑦ 

ᐆᒪᔪᓕᕆᓂᕐᒧᑦ ᑮᓇᐅᔭᑦ ᐅᑎᖅᑐᒃᓴᐃᑦ ᐅᒪᔪᕐᓄᑦ. 

ᑕᒪᒃᑯᐊ ᐃᑲᔫᑏᑦ ᑲᔪᓯᑎᑕᐅᖏᓐᓇᓂᐊᖅᑐᑦ 

2018−19-ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᖃᔅᓯᐸᓗᓐᓂᒃ ᑮᓇᐅᔭᓂᒃ ᑕᕝᕗᖓ 

ᓴᓂᕐᕙᐃᖃᑦᑕᖅᓯᒪᕙᑦ ᑖᒃᑯᐊ ᐊᕙᑎᓕᕆᔨᒃᑯᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍᓗ ᒥᔅᑕ 

ᖁᐊᓴ ᐊᐱᖅᑯᑎᖃᕐᒪᑦ ᑕᒪᑐᒧᖓ. ᑕᐃᒃᑯᐊ 

ᐆᒪᔪᕐᓄᑦ ᓯᖁᖅᑎᑦᑕᐅᔪᑕᖃᖅᐸᑦ $40,000 

ᓴᓂᕐᕙᐃᓯᒪᔪᑦ ᐆᒪᔪᕐᓄᑦ ᓯᖁᖅᑎᖅᑕᐅᔪᑦ 

ᑮᓇᐅᔭᖁᑎᖏᑦ $60,000-ᖏᓐᓃᑦᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

$40,000 $60,000−ᓗ ᑖᒃᑯᐊ ᒥᑭᑦᑐᑯᓘᖕᒪᑎᒃ 

ᐊᐅᓚᐅᑏᑦ ᐅᒥᐊᑦ ᐊᑭᑐᕐᔪᐊᓕᕐᒪᑕ ᒫᓐᓇ 

ᓇᓂᑐᐃᓐᓇᖅ ᑕᒫᓂ ᖃᐅᔨᒪᓪᓗᑕᓗ ᓄᓇᕗᒻᒥ 

ᓱᓇᓕᒫᑦ ᐊᑭᑐᒻᒪᑕ. ᑕᒪᒃᑯᐊ ᐊᑭᑐᔪᕐᔪᐊᕌᓗᓕᕐᒪᑕ. 

ᑖᒃᑯᐊ ᒥᑭᑦᑐᑦ ᓈᒻᒪᓗᐊᕋᔭᙱᑦᑐᑦ 

ᖃᔅᓰᓐᓇᐸᓗᐃᖅᑲᐃ. 

 

ᐊᖑᓇᓱᒃᑏᑦ ᐊᓯᐅᔨᔪᐃᑦ ᑖᔅᓱᒥᖓ 

ᐊᑐᕈᓐᓇᕋᔭᖅᑐᒃᓴᐅᔪᑦ ᓄᓇᕗᓕᒫᖅ ᑕᐅᑐᒃᑯᑦᑎᒍ. 

ᑖᓐᓇ ᕿᒥᕐᕈᐊᖅᑕᐅᑲᓐᓂᕆᐊᖃᓪᓚᕆᒃᑐᖅ ᐊᒻᒪᓗ 

ᑕᕝᕙᓕ ᓄᓇᓕᖕᓂ ᑭᒃᑯᓐᓄᑦ ᐅᐸᒍᓐᓇᖅᐸᑦ 

ᐊᖑᓇᓱᒃᑎ ᐃᑲᔫᑎᒥᒃ ᑖᔅᓱᒥᖓ ᑎᒍᓯᔪᒪᓐᓂᖅᐸᑦ? 

ᑕᒡᕙᓂ ᓄᓇᓕᓪᓚᕆᖕᓂ ᑭᒃᑯᓐᓄᑦ ᐅᐸᒍᓐᓇᖅᐸ? 

ᓈᓴᐅᑎᑕᖃᖅᐸ ᑕᓚᕘᖅᑕᖃᖅᐹ? ᑕᓚᕘᓕ ᑖᒃᑯᐊ 

ᒐᕙᒪᒃᑯᑦ ᐊᑑᑎᖃᖅᔪᐊᕐᒪᑕ. ᑕᓚᕘᖅᑕᖃᖅᐹ 

ᐅᕝᕙᓘᓐᓃᑦ ᑭᒃᑯᓐᓂᒃ ᐅᐸᖃᑦᑕᕆᐊᖃᖅᐸᑦ ᑖᒃᑯᐊ 

ᐊᖑᓇᓱᑦᑏᑦ ᐊᓯᐅᔨᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ):  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. ᐃᓄᐃᑦ ᐊᖑᓇᓱᒃᑎᓪᓘᓐᓃᑦ 

ᐊᖑᓇᓱᒃᑏᑦ ᐆᒪᔪᓕᕆᔨᒃᑯᓐᓄᑦ ᐅᐸᒍᓐᓇᖅᑐᑦ 

ᐊᒻᒪᓗ ᐃᑲᔪᖅᑕᐅᔪᓐᓇᖅᑐᑦ ᑕᐃᒃᑯᓄᖓ 

ᑕᑕᑎᕆᐊᓖᑦ ᑕᒪᒃᑯᐊ ᑕᑕᑎᖅᑕᐅᔪᓐᓇᕐᓂᐊᕐᒪᑕ 

ᑭᓱᓂᒡᓗ ᑎᑎᕋᕆᐊᖃᕐᒪᖔᑦ ᐱᔪᓐᓇᕐᓂᐊᕈᑎᒃ  

ᑖᒃᑯᓂᖓ ᑮᓇᐅᔭᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕈᓱᓚᐅᕆᑦᑎ ᐅᖃᐅᓯᒃᑯᑦ ᐊᐱᖅᓱᕈᓐᓇᕐᓂᖅ 

ᒫᓐᓇ ᐱᕕᖃᕈᓐᓃᕐᒪᑦ ᐊᒻᒪᓗ ᑲᑎᒪᔾᔪᑎᒃᓴᑦᑎᓐᓂ 

ᑲᔪᓯᓂᐊᖅᖢᑕ. ᑎᑎᖅᑲᑎᒍᑦ ᐊᐱᖅᑯᑎᑦ. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᑭᐅᔾᔪᑎᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᑦ. ᒪᓕᒐᓕᐅᖅᑎ 

ᐊᒡᒍᒧᑦ, ᒥᔅᑐ ᖁᐊᓴ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 002 - 5(2): ᐊᖅᑯᑎᓂᑦ 

ᖄᓕᖅᓱᐃᓂᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒦᓛᒃ 

ᖁᕕᐊᓱᑦᑎᐊᖅᑐᖓ ᑖᒃᑯᓂᖓ ᐊᑎᓕᐅᖅᓯᒪᔪᓂᒃ 

ᐊᑎᓕᐅᖅᑕᐅᓚᐅᖅᑐᓂᒃ 200 ᐅᖓᑖᓃᑦᑐᓂᒃ 

ᑕᕝᕙᓂ ᓄᓇᓕᖁᑎᓐᓂ ᐃᒡᓗᓕᖕᒥ.  

 

ᐅᖃᖅᑎᑦᑎᔩ, ᑖᓐᓇ ᐊᑎᓕᐅᕈᑕᐅᔪᖅ 

ᓇᓗᓇᐃᔭᒃᑲᓐᓂᕈᒪᔪᖅ ᒐᕙᒪᐅᔪᓄᑦ ᑕᒪᓐᓇ 

ᐊᖅᑯᑎᒋᕙᑦᑕᕗᑦ ᐳᔪᖓ ᐋᓐᓂᐊᖅᑕᐃᓕᕆᓂᕐᒧᑦ 

ᐊᒃᑑᑎᖃᓪᓚᕆᖕᒪᑦ ᐋᓐᓂᐊᓕᕈᑕᐅᔪᓐᓇᕐᒪᑦ ᐊᒻᒪᓗ 

ᐊᐅᔭᐅᓕᕌᖓᑦ ᑕᒪᓐᓇ ᐊᖏᔪᒥᒃ ᑕᑯᖃᑦᑕᕋᑦᑎᒍ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓ ᑖᓐᓇ 

ᐊᑎᓕᐅᕈᑕᐅᔪᖅ ᓴᖅᑭᓐᓂᐊᕋᒃᑯ ᑖᒃᑯᐊ 

ᑭᒡᒐᑐᕐᓗᒋᑦ ᓂᕈᐊᖅᑎᒃᑲ ᐃᒡᓗᓕᖕᒥ ᐊᒻᒪᓗ 

ᓂᕆᐅᑦᑎᐊᖅᐳᖓ ᑖᒃᑯᐊ ᒐᕙᒪᒃᑯᑦ ᑖᔅᓱᒥᖓ 

ᕿᒥᕐᕈᐊᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

ᓴᖅᑭᑕᐅᓂᖏᑦ ᑎᑎᖅᑲᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅᑐ ᖁᐊᓴ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 059 - 5(2): ᓄᓇᕗᑦ 

ᒐᕙᒪᒃᑯᑦ ᑐᓴᒐᒃᓴᓕᐊᖓ ᐊᖅᑯᑎᓂᒃ 

ᖄᓕᖅᓱᐃᓂᕐᒥᒃ ᐃᒡᓗᓕᒻᒥ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᐅᖅᑲᐅᔪᖅ ᓴᖅᑭᑦᑎᖅᑲᐅᔪᖓ ᑎᑎᖅᑲᓂᒃ 

ᑐᒃᓯᕋᐅᑎᓂᒃ ᑭᒡᒐᖅᑐᖅᖢᒋᑦ ᐃᒡᓗᓕᖕᒥᐅᑕᐃᑦ 

ᒫᓐᓇᕈᓘᖅᑲᐅᔪᖅ 

 

>>ᐃᓪᓚᖅᑐᑦ 

 

... ᓂᕈᐊᖅᑎᒃᑲ ᑭᒡᒐᖅᑐᖅᖢᒋᑦ ᑖᒃᑯᐊ ᒐᕙᒪᒃᑯᓐᓂᒃ 

ᐱᒋᐊᖅᑎᑦᑎᔪᒪᖕᒪᑕ ᑕᒪᒃᑯᐊ ᐊᖅᑯᑏᑦ 

ᕿᑯᓕᖅᑕᐅᖁᓪᓗᒋᑦ ᐋᓐᓂᐊᕐᓇᕐᒪᑕ ᑕᒪᒃᑯᐊ 

ᐳᔪᕐᓗᐃᑦ.  

 

ᐅᖃᖅᑏ, ᑕᐃᒪᓐᓇ ᐱᐅᓲᖑᔪᖅ ᓯᕗᕐᖓᓂ 

ᐊᑐᖅᑕᐅᓯᒪᔪᓂᒃ ᐃᓱᒪᖃᕐᓂᕈᑦᑕ ᐅᓪᓗᒥᐅᓕᖅᑐᖅ 

ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 

ᐱᓕᕆᐊᖑᑎᓪᓗᒋᑦ ᐊᒻᒪᓗ ᑕᐃᒪᐃᑦᑑᑎᓪᓗᒍ 

ᑕᒪᓐᓇ ᐱᔾᔪᑎᒋᓪᓗᒍ 2008−ᒥ 

ᐱᕙᓪᓕᐊᔪᒃᑰᖅᑎᑦᑎᓚᐅᖅᑕᐅᓚᐅᖅᑐᒥᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᖓ ᓄᓇᕗᑦ ᒐᕙᒪᒃᑯ 

$12.0 ᒥᓕᐊᓐᓂᒃ ᑐᓂᓯᓂᐊᕐᒪᑦ ᑕᒫᓂ ᐃᖃᓗᖕᓂ 

ᐊᖅᑯᑏᑦ ᕿᑯᓕᖅᑕᐅᓂᐊᕐᒪᑕ. ᑕᐃᔅᓱᒪᓂ 

ᕿᑯᓕᖅᑕᐅᔪᒪᓚᐅᖅᓯᒪᔪᑦ ᐋᓐᓂᐊᖃᕐᓇᖅᑑᓂᖓ 

ᐱᔾᔪᑎᒋᓪᓗᒍ. ᑕᒪᓐᓇ ᓄᓇᓕᐸᐅᔭᕐᒥ ᐳᔪᖅ 

ᐱᑕᖃᕈᓐᓃᕐᓂᐊᕐᒪᑦ.  

 

ᑕᐃᒪᐃᑦᑑᖕᒪᑦ ᑖᓐᓇ ᐊᑐᖅᑕᐅᓚᐅᖅᓯᒪᖕᒪᑦ ᑕᒪᓐᓇ 

ᐃᓱᒪᒋᔭᐅᓂᐊᖅᐳᖅ ᑖᒃᑯᐊ ᑭᐅᔭᐅᓂᐊᓕᖅᑎᓪᓗᒋᑦ 

ᐊᑎᓕᐅᖅᑕᐅᓯᒪᔪᑦ ᐃᒡᓗᓕᖕᒥᐅᓂᑦ. 

 

ᑕᐃᔅᓱᒪᓂ 2008-ᒥ ᒪᐃᔭᐅᔪᖅ ᐃᓕᓴᐱ ᓯᐅᑎᐊᐱᒃ 

ᒪᐃᔭᕆᔭᐅᓚᐅᖅᓯᒪᖕᒪᑦ ᐊᒻᒪᓗ ᐱᕙᓪᓕᐊᔪᑦ 

ᑕᐃᕕᑎ ᔪᐊᓇᓯᐅᓚᐅᖅᓯᒪᓪᓗᓂᓗ ᑕᐃᔅᓱᒪᓂ 

ᑐᑭᓯᒋᐊᕐᕕᐅᒃᑲᓐᓂᕈᓐᓇᓚᐅᖅᓯᒪᔪᖅ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐅᖃᖅᑏᑦ.  

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ. 

ᐱᖁᔨᕗᖔᕐᓂᐊᓂᕐᒧᑦ ᖃᐅᔨᒃᑲᐃᔾᔪᑎᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᑦ.  

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓄ,ᑦ ᒥᓂᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖏᑦᑕ ᒪᓕᒐᖓ 

- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ−ᓂᒋᐊᓄᑦ ᑖᓐᓇ ᒪᓕᒐᒃᓴᖅ 8, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖏᑦᑕ ᐱᖁᔭᕐᔪᐊᖓ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᖕᒥᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ 

ᐱᖁᔭᒃᓴᖅ ᓈᓴᐅᑎᓕᒃ 8, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᐳᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 2, 2018-2019  - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ−ᓂᒋᐊᓄᑦ ᑖᓐᓇ ᒪᓕᒐᒃᓴᖅ 10, ᑮᓇᐅᔭᑦ 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᖓ ᒪᓕᒐᖅ, 

ᓈᓴᐅᑎᓕᒃ 2, 2018-2019, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᖕᒥᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ  

ᐱᖁᔭᒃᓴᖅ ᓈᓴᐅᑎᓕᒃ 10, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᐳᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᕼᐃᒃᔅ. 

 

ᒪᓕᒐᒃᓴᖅ 11 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

4, 2017-2018  - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐊᕐᕕᐊᑦ−ᓂᒋᐊᓄᑦ ᑖᓐᓇ ᒪᓕᒐᒃᓴᖅ 11, ᑮᓇᐅᔭᑦ 

ᐃᓚᒋᐊᕈᑎᐊ ᐊᐅᓚᔾᔪᑏᑦ ᒪᑭᒪᐅᑏᓪᓗ ᒪᓕᒐᖅ, 

ᓈᓴᐅᑎᓕᒃ 4, 2017-2018−ᒧᑦ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᖕᒥᑦ ᓈᒻᒪᒃᓴᖅᑐᑦ ᐃᓵᒡᓕᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ 

ᐱᖁᔭᒃᓴᖅ ᓈᓴᐅᑎᓕᒃ 11, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᐳᖅ. 

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 

ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᒪᓕᒐᒃᓴᖅ 13 - ᐱᖁᑎᓂᑦ ᖁᔭᓈᖅᓯᓂᕐᒧᑦ 

ᒪᓕᒐᖅ, 2017−2018  - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪ ᑭᖑᓪᓕᖅᐹᖅ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᐊᕐᕕᐊᑦ−ᓂᒋᐊᓄᑦ ᑖᓐᓇ 

ᒪᓕᒐᒃᓴᖅ 13, ᐱᖁᑏᑦ ᐊᑭᓕᒃᓴᑐᖃᐃᑦ 

ᐲᖅᑕᐅᖁᓪᓗᒋᑦ, 2017-2018 , ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᓈᒻᒪᖕᒪᑦ. ᐱᖁᔨᕗᖔᕈᖕᒥᑦ ᓈᒻᒪᒃᓴᖅᑐᑦ? 

ᓈᒻᒪᒃᓴᙱᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ 

ᐱᖁᔭᒃᓴᖅ ᓈᓴᐅᑎᓕᒃ 13, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓯᒪᓕᖅᐳᖅ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᒡᓗ. ᐱᖁᔭᒃᓴᖅ 

ᓇᐃᓴᐅᑎᓕᒃ 9, ᐃᒃᓯᕙᐅᑕᐅᓂᐊᖅᑐᖅ ᒥᔅᑕ ᕋᒻᐴᑦ.  

 

ᑲᑎᒪᑐᐃᓐᓇᕐᓂᖅ ᐱᒋᐊᓚᐅᙱᓐᓂᖓᓂ ᒫᓐᓇ 20 

ᒥᓂᒻᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 15:27ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:52ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᒃᓴᒃᑯᑦ, 

ᑲᑎᒪᑐᐃᓐᓇᕐᓂᕐᒥᑦ ᒪᑐᐃᖅᐳᒍᑦ ᑕᒡᕙᓂ 

ᑲᑎᒪᓂᕐᒥᑦ ᐅᑯᓄᖓ ᑲᒪᒋᔭᒃᓴᖃᕋᑦᑕ, ᒪᓕᒐᒃᓴᖅ 

9, ᖃᓄᐃᓕᔪᒪᕙᑦ ᑲᑎᒪᔩᑦ ᒥᔅᑕ ᒪᐃᓐ?  

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ, ᐱᒋᐊᕈᒪᔭᕗᑦ 

ᕿᒥᕐᕈᓂᖅ ᒪᓕᒐᒃᓴᖅ 9 ᐊᑭᑐᔪᖅᑐᓐᓄᑦ 

ᑮᓇᐅᔭᖅᑕᐅᑎᒃᓴᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᒋᐊᕈᑎᒋᓪᓗᒋᑦ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ, 

ᐊᖏᖃᑎᒌᒃᐱᑖ, ᑖᓐᓇ ᓯᕗᓪᓕᖅᐹᒥ 

ᑲᒪᒋᔪᒪᓪᓗᑎᒍᑦ ᒪᓕᒐᒃᓴᖅ 9.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2019-2020 

- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ − 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ, ᐃᖅᑲᓇᐃᔭᖅᑎᖃᖅᐱᑦ 

ᑕᒡᕙᓃᖃᑎᒋᔪᒪᔭᕐᓂ ᑲᑎᒪᔨᐅᑉ ᓵᖓᓐᓄ, ᒥᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐄ. 

 

ᐃᒃᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ, 

ᑲᑎᒪᔩᑦ ᐊᖏᖅᐸᑦ ᑖᓐᓇ ᒥᓂᔅᑕ 

ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᖕᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐊᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑎ, 

ᑖᒃᑯᐊ ᐃᓯᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᑎᑎᕋᖅᓯᒪᓂᐊᕐᒪᑕ, ᒥᓂᔅᑕ ᕼᐃᒃᔅ, 

ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑎ ᑭᒃᑰᖕᒪᖔᑕ ᑖᒃᑯᐊ 

ᒪᑐᐃᕈᑎᓐᓄ ᑲᔪᓯᓂᐊᖅᐳᑎ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᓕᖅᐱᓐᓂ ᑲᑎᒪᔩᑦ 

ᖃᐅᔨᒪᑦᑎᐊᕐᒪᑕ ᒥᓂᔅᑕᐅᑉ ᑐᖓᓕᖓ ᑳᓖᒃ ᔅᑖᒃᓕ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪᓗ ᓴᐅᒥᓐᓂᒃ, 

ᑐᑭᒧᐊᖅᑎᑦᑎᔨ ᒥᔅᑕ ᑯᕆᒃ ᐹᑦᔅᑖᒃ. 

 

ᑕᐃᒪ ᐱᕕᖃᕐᓂᓐᓂ ᖁᕕᐊᓱᒃᐳᖓ, ᑖᒃᑯᐊ 2019-

20 ᐊᑭᑐᔪᖅᑐᖅᑐᓂ ᑮᓇᐅᔭᖅᑐᕐᕕᒃᓴᖏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᑖᒃᑯᐊ ᑖᒃᑯᓂᖓ 

ᑕᐅᑐᒐᖃᓪᓗᐊᖃᕋᑦᑕ ᑕᒪᒃᑯᐊ ᐃᓂᖐᔾᔪᑎᖃᕐᓗᓂ, 

ᓄᑖᙳᖅᑎᒋᐊᓖᑦ, ᐱᑐᖃᙳᖅᐸᓪᓕᐊᓕᖅᑐᑦ, 

ᐋᓐᓂᐊᕐᕕᒃᐳᑦ, ᐋᓐᓂᐊᕐᕕᖁᑎᕗᑦ. 

 

ᑖᒃᑯᐊ ᐱᓕᕆᕝᕕᒃᐳᑦ ᐅᖃᖅᓯᒪᑦᑎᐊᕐᒪᑕ, 

ᐊᑦᑕᕐᓇᙱᑦᑐᓂ ᓄᑖᓂ ᑲᔪᓯᑦᑎᐊᖅᑐᓂ 

ᐊᕙᑎᒧᓪᓗ ᐱᖃᓐᓂᖅᑐᓂ ᑖᒃᑯᐊ 

ᐃᖅᑲᓇᐃᔭᖅᑎᓄ ᐃᓅᓴᖅᑕᐅᖃᑦᑕᖅᑐᓄᓪᓗ 

ᓄᓇᕗᒻᒥ. 

 

ᐃᒃᓯᕙᐅᑖ, 2018 ᐊᐅᔭᖓᓂ, ᑕᒪᒃᑯᐊ 

ᐋᓐᓂᐊᕐᕕᐅᕙᒌᖅᑐᓄ ᐃᓂᖏᓪᓗ ᓴᓂᑭᓗᐊᕐᒥ, 

ᑭᙵᕐᒥᓗ ᑲᔪᓯᕙᓪᓕᐊᖅᑐᑦ, ᑖᒃᑯᐊ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒃᐸᖅᑎᖅᑕᐅᕙᓪᓕᐊᓪᓗᑎ 

ᑎᑎᕋᐊᔭᖅᑕᐅᓐᓂᙱᑦᑐᑦ ᑖᒃᑯᐊ 

ᓇᓗᓇᐃᖅᓯᒪᓂᖏᑦ ᐅᖃᐅᓯᐊᓂᐊᖅᐳ 

ᐅᐊᑦᑎᐊᕈᒃᑲᓐᓂ. 

 

ᕿᑭᖅᑕᕐᔪᐊᕐᒥ ᐋᓐᓂᐊᕐᕕᖕᒥ ᐸᕐᓇᖅᑕᐅᓂᖓ 

ᐱᔭᕇᖅᑕᐃᓂᐊᖅᑐᖅ ᒫᔾᔨ 2019−ᒥ, ᑖᒃᑯᐊᓕ 

ᐃᖅᑲᓇᐃᔭᐅᑎᒃᓴᐃᑦ ᑎᑎᕋᐅᔭᖅᑕᐅᓲᑦ 

ᓇᒃᐸᖅᑎᖅᑕᐅᖕᒥᔫᑦ ᑐᒃᓯᕋᖅᑕᐅᓯᒪᔪᐃᑦ 

ᐃᓚᒋᓪᓗᒋᑦ 2020-21 ᐊᑭᑐᐊᔭᖅᑐᖅᑐᓄ 

ᑐᒃᓯᕋᑏᑦ ᐃᓚᒋᓗᒍᑦ. ᖃᒪᓂᑦᑐᐊᖅ, ᖁᕐᓗᖅᑑᕐᓗ 

ᑖᒃᑯᐊᒃ ᒪᕐᕉᖕᒪᑎᒃ ᐋᓐᓂᐊᕐᕕᒃᑖᑦ 

ᓇᓗᓇᐃᖅᑕᐅᓯᒪᔪᑦ ᐋᓐᓂᐊᕐᕕᖏᑦ 

ᐃᓇᖏᖅᑕᐅᓂᐊᕌᖓᑦ. 

 

ᐃᒃᓯᕙᐅᑖᖅ, ᒪᓕᒐᓕᖅᑏᓪᓗ, ᓂᕆᐅᒋᔭᐅᕗᑦ 

ᑖᒃᑯᐊ ᐸᕐᓇᒃᑕᐅᓂᖓ ᐋᓐᓂᐊᕐᕕᖕᓄ ᐃᓂᒋᔭᐅᔪᓄ 

ᐱᒋᐊᕐᓂᐊᓕᖅᑑᑦ ᑖᒃᑯᐊ ᐃᓱᓕᑉᐸᓪᓕᐊᓕᖅᑎᓪᓗᒍ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᐃᓕᖅᑐᖅᑐᓄᑦ 

ᐸᕐᓇᐅᑎᓄᑦ. 

 

ᐊᕐᕌᒍᓄᑦ 2019-2020, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᖅᐳᑦ ᓱᓕ 

$5.65 ᒥᓕᐊᒃᑲᓐᓂᕐᓂ ᑎᓴᒪᓄ 

ᓇᓗᓇᐃᖅᑕᐅᓯᒪᔪᓂ ᐊᑭᑐᔪᓄ ᐱᓕᕆᐊᒃᓴᓂ 

ᓇᐃᓈᕐᓗᒋᑦ ᑖᒃᑯᐊ ᐅᖃᐅᓯᕆᓂᐊᖅᐸᒃᑲ ᐊᑐᓂ. 

 

ᐃᒃᓯᕙᐅᑖ, ᑲᑎᒪᔩᓪᓗ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᒃᓯᕋᐳᑦ 

ᖄᒃᑲᓐᓂᐊᒍᑦ $12.3 ᒥᓕᐊᓐᓂ ᑲᔪᓰᓐᓇᖁᓪᓗᒍ 

ᐊᕐᕌᒍᓂ ᑭᖑᓪᓕᕐᒥ ᓴᓇᔭᐅᓂᖏᑦ ᓴᓂᑎᓗᐊᕐᒥ 

ᐋᓐᓂᐊᕐᕕᖓᑕ ᓴᓇᔭᐅᓂᖓᓄᑦ, ᑖᓐᓇ 

ᓴᓇᔭᐅᓂᖓ ᐱᒋᐊᓚᐅᖅᓯᒪᕗ ᔪᓚᐃ 

2018−ᖑᑎᓪᓗᒍᑦ $250,000−ᑲᓐᓂᕐᓂ 

ᐱᑕᖃᕆᐊᖃᕐᓂᖓ ᐊᕐᕌᒍᐊᓂ 2020-2021, 

ᐱᔭᕇᕈᑎᒃᓴᖏᓐᓂᑦ ᓴᓇᔭᐅᓂᖓᓂᒃ ᐊᒻᒪᓗ 

ᐱᔭᕇᕈᑎᒃᓴᖏᓐᓄᑦ ᑖᒃᑯᐊ 

ᓇᓪᓕᐅᒃᑯᒫᖃᕐᓂᖏᓐᓂ ᑖᒃᑯᐊ 

ᐋᖅᑭᒃᓱᖅᑕᐅᑦᑎᐊᖁᓪᓗᒋᑦ ᐱᖁᑎᕐᔪᐊ. $17.65 

ᒥᓕᐊᓐ ᐊᖏᖅᑕᐅᓯᒪᕗᑦ ᓯᕗᓂᖓᒍᑦ 

ᐊᑭᑐᔪᖅᑑᑎᒍᑦ ᑮᓇᐅᔭᖅᑑᑎᒃᓴᖏᑦ ᐃᑲᔪᖅᑐᕈᑎᑦ 

ᐱᓕᕆᐊᓄᑦ, ᑲᑎᑦᖢᒋᑦ ᒥᒃᓴᐅᓯᖅᑕᐅᓯᒪᓪᓗᒋᑦ 

$30.2 ᒥᓕᐊᓂᒃ ᓂᕆᐅᒋᔭᐅᕗᑦ ᑖᒃᑯᐊ ᓄᑖᑦ 

ᐋᓐᓂᐊᕐᕖᑦ ᐸᖅᑭᔾᔪᑕᐅᓂᐊᕐᒪᑦ ᓴᓂᑭᓗᐊᕐᒥᐅᓄᑦ 

ᓯᑎᐱᕆ 2020 ᐱᒋᐊᖅᑎᓪᓗᒍᑦ.  

ᐃᒃᓯᕙᐅᑖ, ᑲᑎᒪᔨᓪᓗ ᐱᓕᕆᕝᕕᖕᒥ ᑐᒃᓯᕋᕐᒥᔪᑦ 

$18.3 ᒥᓕᐊᓂᒃ ᐊᕐᕌᒍᓂ 2019-20, ᑖᓐᓇᓕ 

ᐊᕐᕌᒍᖓ ᓯᕗᓪᓕᖅᐹᖓ ᓴᓇᔭᐅᒋᐊᕐᓂᓐᓄ 

ᑭᙵᐃᑦ ᐋᓐᓂᐊᕐᕕᖓᓄᑦ. ᒫᓐᓇᐅᔪᖅ, ᑖᒃᑯᐊ 

ᓇᓗᓇᐃᔭᖅᓯᒪᔪᑦ ᑎᑎᕋᐅᔭᖅᑕᐅᔪᖅ 

ᐱᔭᕇᖅᑕᐅᕙᓪᓕᐊᓕᖅᑐᑦ ᑖᒃᑯᐊ 

ᑳᓐᑐᕌᒃᑖᕈᑎᒃᓴᖏᑦ ᓴᓇᔭᐅᓂᒃᓴᖏᓐᓂ ᔮᓄᐊᕆ 

2019 ᓄᖑᓚᐅᖅᑎᓐᓇᒍᑦ, ᐱᔪᓐᓇᐅᑎᑕᕐᓂ 

ᑳᓐᑐᕌᒃᑖᕐᓂᖏᓐᓄᑦ ᓯᕗᓂᖓᓄᑦ 2019 

ᐅᒥᐊᕐᔪᐊᒃᑯᑦ ᑎᑭᓚᐅᙱᑎᓪᓗᒍ, ᑭᖑᓂᖓᒍᓪᓕ 

ᐊᕐᕌᒍᖏᑎᒍᑦ ᐱᓕᕆᕝᕖᑦ ᑐᒃᓯᕋᕐᓂᐊᕐᒥᔪᑦ 

ᒥᒃᓴᐅᓯᒃᓴᒪᔪᑦ $12.8 ᒥᓕᐊᓐ 2020-21 

ᑮᓇᐅᔭᖃᖅᑎᓪᓗᒍ ᑭᖑᓪᓕᕐᒥ ᐊᐅᔭᒃᑯᑦ 

ᓴᓇᔭᐅᔾᔪᑎᒃᓴᖏᓂᑦ. ᐊᒻᒪᓗ 

ᐱᑕᖃᕆᐊᖃᒃᑲᓐᓂᕐᓂᖓ $250,000−ᓂᒃ 2021-

22 ᐱᔭᕇᖅᑕᐅᔾᔪᑎᒃᓴᖏᓐᓂ ᓴᓇᔭᐅᓂᖏᑕ 

ᓇᓪᓕᐅᒃᑯᒫᖃᕐᓂᖏᑕᓗ ᑖᓐᓇᓗ 

ᐱᕙᒌᔭᖅᑕᐅᓗᓂᓄᑖᖅ ᐃᒡᓗ.  

 

ᐃᒃᓯᕙᐅᑖᖅ, ᑲᑎᒪᔨᓗ ᑭᙵᕐᓂ ᐋᓐᓂᐊᕐᕕᒃ 

ᐊᑭᖃᕐᓂᐊᕋᓱᒋᔭᐅᓪᓗᓂ $33.05 ᒥᓕᐊᓂᒃ 

ᓂᕆᐅᒋᔭᐅᕗᖅ ᒪᑐᐃᖓᓕᕐᓂᐊᕆᐊᖓ 

ᐃᓅᓕᓴᖅᑕᐅᓕᕐᓗᓂᓗ 2021 ᐅᑭᐊᒃᓵᖓᓂ.  

ᑖᓐᓇ ᓇᓗᓇᐃᔭᖅᓯᒪᔪᖅ ᑎᑎᕋᐅᔭᖅᑕᐅᓂᖓ 

ᓴᓇᔭᐅᓂᖓᓗ ᓄᑖᑦ ᐋᓐᓂᐊᕐᕖᑦ ᐱᓕᕆᕝᕖᑦ 

ᑖᓐᓇ ᐊᑑᑎᖃᑦᑎᐊᖅᑐᓂ ᐊᒻᒪᓗ ᐊᔾᔨᒌᑦᑐᓂᒃ 

ᑎᑎᕋᐅᔭᖅᓯᒪᓪᓗᑎᒃ ᐊᒻᒪᓗ ᓈᒻᒪᓛᖑᔪᓂᒃ 

ᓇᓗᓇᐃᖅᑕᐅᔪᓂᒃ ᑖᒃᑯᓄᖓ ᐱᖓᓱᓄᑦ 

ᑭᖑᓂᖓᒍᑦ ᐋᓐᓂᐊᕕᒻᒥ ᐃᓇᖏᖅᑕᐅᔾᔪᑎᒃᓴᓄᑦ, 

ᐅᑯᐊᖑᓪᓗᑎᒃ: ᓇᐅᔮᑦ, ᑕᓗᕐᔪᐊᑦ ᐊᒻᒪᓗ 

ᐃᒃᐱᐊᕐᔪᒃ.  

 

ᒫᓐᓇᐅᔪᖅ ᓯᕗᓂᒃᓴᒥᓗ ᐋᓐᓂᐊᕕᓐᓄᑦ 

ᑎᑎᕋᐅᔭᖅᑕᐅᓯᒪᔪᒥᒃ ᓲᕐᓗ ᐃᓚᓕᐅᔾᔨᓯᒪᓂᐊᕐᒪᑕ 

ᓇᓗᓇᐃᔭᖅᑕᐅᓯᒪᔪᓂ ᒪᑯᓂᖓ 

ᐊᓂᐊᕙᓪᓕᐊᕝᕕᐅᙱᑦᑐᓂᒃ ᒪᑯᐊ 

ᐳᕙᓪᓗᑦᑐᓕᕆᔾᔪᑎᓂᒃ ᐊᒻᒪᓗ ᓴᐃᓕᕝᕕᔅᓴᓂᒃ 

ᑕᒪᒃᑯᐊ ᐃᓱᒪᓕᕆᓂᕐᒧᑦ ᒪᑯᓄᖓ 

ᐱᔭᕆᐊᖃᑲᐅᑎᒋᔪᓄᑦ.  

 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᔅᓯᕙᐅᑖᖅ, ᑲᑎᒪᔩᑦ ᑖᓐᓇ ᐱᓕᕆᕝᕕᒃ 

ᑐᔅᓯᕋᕐᒥᔪᕐᒃ $1.5 ᒥᓕᐊᓂᒃ ᒥᑭᓐᓂᖅᓴᓄᑦ 

ᐊᑭᑐᔪᖅᑐᖅᑐᓄᑦ ᓂᐅᕕᕈᑎᔅᓴᓂᒃ. ᑖᒃᑯᐊ 

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ 

ᓂᐅᕕᐅᑎᒃᓴᖏᓐᓂᒃ ᐃᓅᓕᓴᐅᑎᓄᑦ, 

ᓄᓇᓯᐅᑎᓄᑦ, ᐃᒃᓯᕙᐅᑕᕐᓄᓪᓗ.  

 

ᑕᐃᒪ ᓇᓗᓇᐃᔭᖅᓯᒪᔪᓂᒃ 

ᐊᑐᐃᓐᓇᐅᑎᑦᑎᓂᐊᖅᐳᖓ ᓄᓇᓯᐅᑎᓄᑦ 

ᐃᖅᑲᓇᐃᔭᐅᑎᓄᓪᓗ ᐃᓇᖏᕐᓂᐊᖅᓯᒪᔭᓐᓄᑦ 

2019−20 ᑖᒃᑯᐊ ᓯᕗᓪᓕᐅᑎᑕᐅᓯᒪᔪᑦ 

ᐱᔭᕇᖅᓯᒪᓕᖅᑎᓪᓗᒋᑦ ᐊᕐᕌᒍ 2019−20. 

 

ᐱᓕᕆᕝᕕᑉᐳᑦ ᑐᒃᓯᕋᕐᒥᔪᖅ $3.5 ᒥᓕᐊᓂᒃ 

ᑲᔪᓯᕙᓪᓕᐊᔪᑦ ᐱᑐᖃᕈᖅᐸᓪᓕᐊᔪᓄᑦ ᐊᒻᒪᓗ 

ᒪᑭᒪᔾᔪᑎᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᖁᑎᖏᓐᓄᑦ. ᑖᓐᓇ ᐊᕐᕌᒍᑕᒫᑦ ᓴᓂᕐᕙᐃᓂᖅ 

ᑐᕌᖓᒻᒪᑦ ᒥᑭᔫᑕᐅᓂᖅᓴᓄᑦ ᓄᑖᖑᖅᑎᑦᑎᓂᕐᒧᑦ 

ᓴᓇᒋᐊᕐᓂᕐᒧᑦ ᐊᑭᓕᕆᐊᓕᓐᓄᓪᓗ 

ᓄᑖᖑᖅᑎᕆᓂᕐᓄᑦ ᐱᓕᕆᕝᕕᐅᑉ ᑖᒃᑯᐊᓗ 

ᐱᑕᖃᕆᐊᖃᓪᓚᑦᑖᕐᒪᑕ ᒪᑯᐊ ᐱᑐᖃᕈᖅᐸᓪᓕᐊᔪᑦ 

ᑲᒪᒋᔭᐅᑦᑎᐊᖁᓪᓗᒋᑦ ᐋᕐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᖁᑎᖏᑦ.  

 

ᐃᒃᓯᕙᐅᑖᖅ, ᑲᑎᒪᔩᓪᓗ ᓴᓂᕐᕙᐃᓯᒪᒻᒥᔪᒍᑦ 

ᓇᓪᓕᐅᒃᑯᒫᒃᓴᓂᒃ ᑐᐊᕕᕐᓇᖅᑐᒃᑯᑦ ᓴᓇᔾᔪᑎᒃᓴᓂᒃ 

ᐱᑕᖃᕆᐊᖃᑐᐃᓐᓇᕆᐊᓕᓐᓂᒃ ᐋᓐᓂᐊᕕᓐᓂ 

ᑕᒫᓂ ᐊᕐᕌᒍ ᐊᑐᖅᑎᓪᓗᒍ. 

 

ᒪᑐᔾᔪᑎᒋᓗᒍ ᐱᓕᕆᕝᕖᑦ ᑖᒃᑯᐊ 

ᐱᐅᓯᕙᓪᓕᐊᑎᑦᑎᔪᒪᒐᑦᑕ ᑎᑎᕋᐅᔭᖅᑕᐅᓯᒪᔪᓂ 

ᓄᑖᓂᒃ ᐋᓐᓂᐊᕕᓐᓂᒃ ᐊᓯᖏᓐᓂᒡᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᑎᕐᔪᐊᓂᒃ  

ᑖᒃᑯᐊ ᐱᑕᖃᕆᐊᓖᑦ ᐱᔨᑦᑎᕋᖅᐸᑦᑕᕗᑦ 

ᓄᓇᓕᖁᑎᕗᓪᓗ. 

 

ᑖᓐᓇ ᐊᑭᑐᔪᖅᑐᖅᑐᓄᑦ ᐸᕐᓇᐅᑦ ᑕᑯᓪᓗᒍ 

ᐅᖃᕐᓂᐊᕐᒪᑦ ᐃᓅᓕᓴᖅᑕᐅᕕᒻᒥᒃ 

ᐱᑕᖃᕆᐊᖃᖅᖢᓂᓗ ᐱᔨᑦᑎᕋᕐᓂᕐᒧᑦ, 

ᐊᑐᐃᓐᓇᐅᔪᓂᒃ ᓄᓇᕗᒻᒥᐅᓄᑦ 

ᐱᑐᖃᖑᖅᐸᓪᓕᐊᔪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᖁᑎᖏᑦ ᓯᕗᓪᓕᐅᔾᔭᐅᕙᓪᓕᐊᓗᑎᒃ 

ᑲᔪᓯᕙᓪᓕᐊᔪᓄᑦ ᒪᑭᒪᑎᑦᑎᓂᕐᒧᑦ. ᐃᒃᓯᕙᐅᑖᖅ  

ᑲᑎᒪᔩᑦ ᖁᔭᓐᓇᒦᖅᑕᐃᓐᓇᕆᕙᔅᓯ ᐃᑲᔪᖅᓯᓂᖅᓯ 

ᑖᒃᑯᓄᖓ ᐱᒻᒪᕆᐅᔪᓄᑦ ᐱᔭᒃᓴᓄᑦ ᐊᒻᒪᓗ 

ᑐᙵᓱᑦᑎᑦᑎᐊᖅᐸᓯ ᐊᐱᖅᑯᑎᒃᓯ ᐅᖃᓯᖅᓯᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᕈᑎᒃᓴᓂᒃ 

ᐅᖃᐅᑎᒃᓴᖃᖅᐸ, ᒥᔅ ᓇᑲᓱᒃ ᑲᔪᓯᒋᐊᕆᑦ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᕈᑎᔅᓴᓂᒃ ᐅᖃᐅᑎᒃᓴᖃᕋᒪ ᐅᖃᕈᑎᓗᒋᑦ 

ᑲᑎᒪᕌᓛᑦ ᐃᓅᓯᑦᑎᐊᕙᓕᕆᓂᕐᒧᑦ ᐊᒻᒪᓗ 

ᑲᑎᒪᓂᑐᐃᓐᓇᕐᒧᑦ ᐱᒋᐊᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᕐᓂᕐᒧᓪᓗ ᑐᒃᓯᕋᖅᑕᐅᔪᓄᑦ 

2019−20 ᐊᑭᑐᔪᖅᑐᖅᑐᓄᑦ ᑮᓇᐅᔭᖅᑐᕈᑎᖏᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ.  

 

ᐱᓕᕆᕝᕕᖏᓐᓂ ᑖᒃᑯᐊ ᐊᑭᑐᔪᖅᑑᑎᖏᑦ 

ᑮᓇᐅᔭᖅᑐᕈᑎᒃᓴᖏᑦ 2019−20 $35.6.5 

ᒥᓕᐊᙳᒻᒪᑕ ᑎᓴᒪᓄᑦ ᐱᓕᕆᐊᒃᓴᓄᑦ 

ᐱᖃᓯᐅᑎᓗᒋᑦ ᒫᓐᓇ ᑲᔪᓰᓐᓇᖅᑐᒥᒃ ᐋᓐᓂᐊᕕᒻᒥ 

ᐃᓇᖐᔾᔪᑎᒃᓴᐃᑦ. ᐅᕝᕙᐅᑯᐊ ᓄᓇᓕᖏᓐᓂ 

ᑭᙵᐃᑦ ᐊᒻᒪ ᓴᓂᑭᓗᐊᖅ ᐊᒻᒪᓗ ᓄᓇᕗᓕᒫᒧᑦ 

ᑮᓇᐅᔭᖅᑐᕈᑎᔅᓴᐅᔪᓄᑦ ᒪᑯᓄᖓ 

ᐱᑐᖃᓐᖑᖅᐸᓪᓕᐊᔪᓄᑦ ᓴᓇᔾᔪᑎᔅᓴᓄᑦ 

ᒥᑭᔫᑕᐅᓂᖅᓴᓄᓪᓗ ᐊᑭᑐᔪᓄᑦ ᓂᐅᕕᕈᑎᔅᓴᓄᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᖑᖃᑕᐅᔪᓪᓗ ᑐᑭᓯᕗᑦ 

ᑖᓐᓇ ᓯᕕᑐᔪᒃᑯᑦ ᑐᕌᒐᖃᕐᒪᑕ ᒪᑯᓄᖓ 

ᐱᑐᖃᖑᖅᐸᓪᓕᐊᔪᓄᑦ ᐋᓐᓂᐊᕕᓐᓄᑦ ᐃᓇᖐᓂᕐᒥᒃ 

ᓄᓇᕗᓕᒫᒥ. ᑕᐃᒪᓕ ᓵᖓᓐᓃᑎᓪᓗᒋᑦ ᑲᑎᒪᔨᕋᓛᑦ 

ᐅᖃᐅᑎᖃᖅᑎᓪᓗᒋᑦ ᐱᓕᕆᕝᕕᖓᑦᑕ 

ᓯᕗᓪᓕᖅᓯᐅᑎᖏᑦ 2019−20 ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕈᑎᔅᓴᖏᑦ. ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 

ᑖᒃᑯᐊ ᐋᓐᓂᐊᕖᑦ ᖃᒪᓂᑦᑐᐊᒥ ᕿᑭᖅᑕᕐᔪᐊᒥᓗ 

ᑭᖑᓪᓕᐅᓇᔭᕐᒪᑕ ᐱᓪᓗᒍ ᐃᓱᒪᒃᓴᖅᓯᐅᕈᑕᐅᓂᖏᑦ 

ᐃᓇᖏᖅᑕᐅᓂᖏᑦᑕ. ᑕᐃᒪᓕ ᑲᑎᒪᔨᕋᓛᑦ 

ᓂᕆᐅᒋᔭᖃᖅᑎᓪᓗᒋᑦ ᑖᒃᑯᓂᖓ ᐱᓕᕆᐊᓂᒃ 

ᓯᕗᓂᒃᓴᑎᓐᓂ ᐊᑭᑐᔪᖅᑐᖅᑐᓄᑦ ᐸᕐᓇᐅᑎᖏᓐᓂᒃ. 

ᑲᑎᒪᔨᕋᓛᖑᖃᑕᐅᔪᑦ ᖁᔭᓕᒐᔭᕆᕗᑦ 

ᓄᑖᙳᕆᐊᖅᓯᒪᔪᓂᒃ ᑐᓴᐅᒪᔾᔪᑎᔅᓴᓂᒃ ᓇᓕᐊᒃ 

ᐋᓐᓂᐊᕖᑦ ᓯᕗᓪᓕᐅᔾᔭᐅᓕᐊᓯᒪᒻᒪᖔᑕ 

ᐃᓇᖏᖅᑕᐅᔾᔪᑎᔅᓴᖏᓐᓂᒃ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᙳᖅᑎᕆᔾᔪᑎᔅᓴᓂᓪᓘᓐᓃᑦ ᐊᒻᒪᓗ 

ᑲᖓᒃᑰᓂᕆᕋᔭᖅᑕᖏᓐᓂ ᓇᑉᐸᖅᑎᑕᐅᓂᖏᑦᑕ.  

 

ᑕᐃᒪ ᐃᓕᓚᐅᖅᓯᒐᓗᐊᖅᑎᓪᓗᒋᑦ ᑕᒪᒃᑯᐊ 

ᐋᓐᓂᐊᕖᑦ ᓴᓇᔭᐅᔪᕕᓂᐅᔭᕆᐊᖓ 

ᓄᑖᖑᓂᖅᓴᐅᒻᒪᑕ ᐊᓯᖏᓐᓂᒃ ᑭᓯᐊᓂ 

ᐊᓯᖏᑦᑕᐅᖅ ᐃᓄᒋᐊᑦᓯᕙᓪᓕᐊᓂᖏᓐᓄᑦ 

ᐱᔾᔪᑎᒋᓪᓗᒍ ᐅᕝᕙᓘᓐᓃᑦ 

ᑎᑎᕋᕐᕕᖃᙱᓗᐊᕐᓂᖏᑦ ᒫᓐᓇᑲᐅᑎᒋ 

ᐊᒃᑐᖅᓯᓂᖃᖅᓯᒪᒻᒪᑦᑕ ᐃᒪᓐᓇ 

ᐱᓕᕆᐊᖃᕈᓐᓇᕐᓂᖏᓐᓂ 

ᐱᔨᑦᑎᕋᕈᓐᓇᕐᓂᖏᓐᓄᓪᓗ. ᑕᒪᓐᓇ 

ᐃᓗᐊᖏᓕᐅᕈᑎᕙᓪᓕᖑᓯᒪᔪᒻᒪᑦᕆᐅᒻᒪᑦ ᓄᓇᓖᑦ 

ᐃᓚᖏᓐᓂ. ᑲᑎᒪᔨᕋᓛᖑᖃᑕᐅᔪᑦ 

ᐊᔭᐅᖅᑐᐃᑦᑎᐊᖅᐳᑦ ᒥᓂᔅᑕᒥᒃ 

ᐃᖅᑲᓇᐃᔭᖅᑎᖏᓐᓂᓪᓗ ᒥᓂᓯᑕᐅᖃᑎᖏᓐᓂᓗ 

ᑕᒪᒃᑯᐊ ᐃᓂᖃᕆᐊᖃᒃᑲᓂᕐᓃᑦ ᑕᒫᓂ ᓄᓇᓕᓐᓂ 

ᐋᓐᓂᐊᕕᓐᓂ ᑕᒪᒃᑯᐊ ᐃᓂᖃᙱᓗᐊᕐᓂᖏᑦ 

ᓇᓗᓇᐃᖅᑕᐅᓯᒪᑎᓪᓗᒋᑦ.  

 

ᑲᑎᒪᔨᕋᓛᖑᖃᑕᐅᔪᑦ ᐃᓕᓴᖅᓯᕗᑦ ᑕᒪᒃᑯᐊ ᓲᕐᓗ 

ᐃᖅᑲᓇᐃᔭᖅᑐᓂᓪᓗ ᐊᖏᕐᕋᖃᖅᑐᓂ ᓄᑖᒥ 

ᐋᓐᓂᐊᕕᓕᐊᖑᕙᓪᓕᐊᔪᓄᑦ ᑮᓇᐅᔭᑎᒍᑦ 

ᑲᔪᓯᔪᓐᓇᑦᑎᐊᕈᓐᓃᕐᓂᖅ ᑕᒪᒃᑯᐊ ᒪᓕᒐᖏᑦ 

ᐃᒡᓗᓕᐅᕐᓂᕐᒧᑦ ᐋᓐᓂᐊᕕᓐᓄᑦ ᐱᓪᓗᒋᑦ. ᑭᓯᐊᓂ 

ᐅᔾᔨᕆᔭᐅᓯᒪᒻᒪᑕ ᑖᒃᑯᐊ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ ᐊᖏᕐᕋᖃᕆᐊᖃᕐᒪᑕ ᑖᒃᑯᐊ 

ᐃᓱᒪᒋᖃᓯᐅᔾᔭᐅᑦᑎᐊᕆᐊᖃᕐᒪᑕ 

ᐸᕐᓇᒃᑕᐅᕙᓪᓕᐊᑎᓪᓗᒋᑦ ᓄᑖᑦ ᐋᓐᓂᐊᕖᑦ.  

ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑐᐃᑎᐊᖅᐳᑦ ᒥᓂᔅᑕᒥᒃ 

ᐱᓕᕆᕙᓪᓕᐊᖁᓪᓗᒍ ᑖᒃᑯᐊ ᐱᓕᕆᖃᑎᒋᔭᖏᑦ 

ᓲᕐᓗᒃ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᑕᒪᒃᑯᐊ 

ᐊᖏᕐᕋᖃᕆᐊᖃᕐᓂᖏᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ ᑖᒃᑯᐊ ᐃᖅᑲᓇᐃᔭᖃᑦᑕᓂᐊᖅᑐᑦ 

ᓄᑖᓂᑦ ᐋᓐᓂᐊᕕᓐᓂ ᑭᓱᐃᔾᔪᑕᐅᖁᓪᓗᒋᑦ 

ᒫᓐᓇᒫᒃᑯᑦ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᓯᒪᒻᒥᒻᒪᑕ ᑖᒃᑯᐊ 

ᐊᑭᑐᔪᖅᑐᖅᑐᓄᑦ ᓇᓗᓇᐃᖅᑕᐅᓯᒪᔭᖏᑦ ᒫᓐᓇ 

ᑮᓇᐅᔭᖅᑐᕈᑎᒃᓴᖏᓐᓄᑦ 2019−20 ᐊᑭᑐᔪᖅᑐᓄᑦ 

ᐅᕝᕙᓘᓐᓃᑦ ᐱᓕᕆᕕᐅᑉ 2020-2024 ᐊᕐᕌᒍᓄᑦ 

ᑕᓪᓕᒪᓄᑦ ᐊᑭᑐᔪᖅᑐᖅᑐᓄᑦ ᐸᕐᓇᐅᑎᖏᑦ 

ᐋᖅᑭᒍᑎᔅᓴᖏᓐᓂᒃ ᑕᒪᒃᑯᐊ ᐃᓱᒪᓕᕆᓂᕐᒧᑦ 

ᐊᔪᓕᐅᑎᖃᖅᓯᒪᔪᓄᑦ ᐅᕝᕙᓘᓐᓃᑦ ᐃᓐᓇᐃᑦ 

ᐸᖅᑭᔭᐅᓂᖏᓐᓄᑦ. ᒥᓂᔅᑕ ᓵᖓᓐᓃᑎᓪᓗᒍ 

ᑲᑎᒪᔨᕋᓛᑦ ᐅᖃᖃᑎᒌᑎᓪᓗᒋᑦ ᐱᓕᕆᕝᕕᐅᑉ 

ᓯᕗᓪᓕᖅᓯᐅᑎᖏᑦ 2019−20 ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕈᑎᒃᓴᖏᑦ ᑲᑎᒪᔨᕋᓛᖑᖃᑕᐅᔪᑦ 

ᑐᑭᓯᑎᑕᐅᓪᓗᓂ ᑖᒃᑯᐊ ᓇᓖᕌᕈᑎᒃᓴᐃᑦ 

ᖃᔅᓯᑲᓪᓚᐃᑦ ᐃᓱᒪᒃᓴᖅᓯᐅᕈᑕᐅᓯᒪᒻᒪᑕ ᑕᕝᕘᓇ. 

ᐊᔭᐅᖅᑐᐃᕗᓪᓗ ᒥᓂᔅᑕᒥᒃ ᑕᒪᒃᑯᐊ 

ᐅᖃᖅᐸᓪᓕᐊᖏᓐᓇᖁᓪᓗᒋᑦ ᓯᕗᓂᔅᓴᒥ 

ᐱᒋᐊᖅᑎᑕᐅᒐᔭᙳᐊᖅᑐᓂᒃ. ᑲᑎᒪᔨᕋᓛᑦ 

ᐃᑲᔪᖅᑐᐃᑎᐊᕐᒪᑕ ᒥᓂᔅᑕᒥᒃ ᐱᓕᕆᓇᓱᑦᑎᓪᓗᒍ 

ᑕᒪᓐᓇ ᐊᖏᓪᓕᒋᐊᕋᓱᓪᓗᒍ ᒐᕙᒪᑐᖃᒃᑯᓐᓂ 

ᐃᑲᔪᖅᓯᖅᑕᐅᓂᖃᖅᑯ ᐋᖅᑭᒍᑎᔅᓴᖃᖁᓪᓗᒋᑦ 

ᑕᕝᕘᓇᖅᑐᑦ.  

 

ᑲᓇᑕᓕᒫᒥ ᑕᐅᑐᑦᑕᐅᓯᒪᔪᒻᒪᕆᐅᒻᒪᑦ ᓲᕐᓗᒃ 

ᒪᑯᓄᖓ ᖁᐊᖅᓵᓇᖃᑦᑕᖅᓯᒪᔪᓄᑦ ᑖᒃᑯᐊ 

ᐃᓕᓐᓂᐊᕆᐊᖅᑎᑕᐅᖃᑦᑕᖅᓯᒪᔪᓄᑦ. ᑖᒃᑯᐊ 

ᐃᓄᐊᖅᑕᐅᓯᒪᔪᑦ ᑭᙳᖅᑕᐅᓯᒪᔪᓪᓗ 

ᓄᓇᖃᖅᑳᖅᓯᒪᔪᓄᑦ ᖃᐅᔨᔭᓐᓂ ᐊᒻᒪᓗ 

ᖃᐅᔨᔭᐅᓯᒪᔪᑦ ᓱᓕᔪᒥᒃ ᑲᑎᒪᔨᕋᓛᖏᑦ ᑖᒃᑯᐊ 

ᐱᓕᕆᖁᔭᐅᓂᖏᓐᓄᑦ. ᒐᕙᒪᑐᖃᒃᑯᑦ ᑕᐃᒪ 

ᐱᐅᖃᕐᒪᑕ ᑮᓇᐅᔭᖃᖅᑎᑦᑎᓂᒻᒪᕆᒻᒥ ᐱᕕᖃᕐᒪᑕ 

ᑕᒪᒃᑯᓄᖓ ᐊᑭᑐᔪᖅᑐᖅᑐᓄᑦ ᐊᐅᓚᔾᔪᑎᒃᓴᓄᓪᓗ 

ᐃᑲᔪᖅᑐᐃᔪᓄᑦ ᐱᒋᐊᖅᑎᑕᐅᔪᑦ ᐱᔭᕆᐊᓖᓪᓗ 

ᐋᖅᑭᒍᑎᒃᓴᖏᓐᓂᒃ ᓇᓗᓇᐃᖅᑕᐅᓯᒪᔪᑦ 

ᑖᒃᑯᑎᒎᓇ.  

 

ᐃᒃᓯᕙᐅᑖᖅ, ᑕᒪᓐᓇ ᓄᓇᕗᒻᒥ ᑐᙵᔪᒧᑦ 

ᓯᕕᑐᔪᒃᑯᑦ ᐃᕐᓂᓐᓂ ᐸᖅᑭᔭᐅᓃᑦ ᐅᖃᐅᓯᐅᓯᒪᒻᒪᑕ 

ᐅᓄᖅᑐᐃᓱᖅᑐᑎᑦ ᒪᓕᒐᓕᐅᖅᕕᒻᒥ. ᒥᓂᔅᑕ 

ᓵᖓᓐᓃᑎᓪᓗᒍ ᑲᑎᒪᔨᕋᓛᑦ ᓵᖓᓂ ᑖᒃᑯᐊ 

ᐱᓕᕆᕝᕕᖓᑕ ᐅᖃᐅᓯᐅᑎᓪᓗᒋᑦ 

ᓯᕗᓪᓕᖅᓯᐅᑎᖏᑦ 2019−20 ᐊᑭᑐᔪᖅᑐᖅᑐᑦ 

ᑮᓇᐅᔭᕈᑎᔅᓴᖏᑦ ᑲᑎᒪᔩᑦ ᑐᑭᓯᑎᑕᐅᓚᐅᕐᒪᑕ 

ᑖᓐᓇ ᓈᒪᔪᒻᒪᕆᐅᔪᒥᒃ ᖃᐅᔨᓴᕐᓂᖅ 

ᓇᓖᕌᒐᔅᓴᖏᓐᓄᑦ ᓄᓂᕚᒥ ᒫᓐᓇ 

ᐱᓕᕆᐊᖑᒻᒪᑕᒎᖅ. ᑲᑎᒪᔨᐅᖃᑕᐅᔪᑦ 

ᓂᕆᐅᒋᔭᖃᑦᑎᐊᖅᐳᑦ ᕿᒥᕐᕈᓂᐊᕐᓂᕐᒥᒃ 

ᓴᖅᑭᑦᑐᕕᓂᕐᓂᑕᐃᑦ ᑕᐃᒃᑯᐊ ᖃᐅᔨᓴᖅᑲᐅᔪᓂᒃ 

ᐱᕕᖃᓯᔪᑎᑐᐊᕈᑎ. 
 

ᑲᑎᒪᔩᑦ ᐅᔾᔨᓱᕐᒪᑕ ᖃᒪᓂ’ᑐᐊᕐᒥ ᐃᓐᓇᕐᓄᑦ 

ᐃᓂᒋᔭᐅᔪᖅ ᒫᓐᓇ ᓴᓇᔭᐅᕙᓪᓕᐊᖏᓐᓇᕐᒪᑦ 

ᓄᑖᖑᖅᑎᑕᐅᕙᓪᓕᐊᓕᖅᑐᓂ ᓂᕆᑦᑎᐊᖅᑐᑎᒡᓗ 

ᐅᖃᐅᔾᔭᐅᑲᓂᕐᓂ ᑖᓐᓇ ᖃᖓ ᐱᖁᑎᖅᔪᐊ 

ᒪᑐᐃᒃᑲᓐᓂᕈᓐᓇᓂᐊᕐᒪᖔᖅ.  
 

ᐃᒃᓯᕙᐅᑖᖅ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕝᕕᖓ ᑐᒃᓯᕋᐅᑎᖓ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖅᑐᕈᑎᔅᓴᓄᑦ ᐱᖃᓯᐅᔾᔨᒻᒪᑕ 

ᒪᕐᕉᓕᖅᑲᖓᔪᓂᒃ ᑮᓇᐅᔭᓂᒃ 

ᐱᑐᖃᙳᖅᐸᓪᓕᐊᔪᓄᑦ ᐱᓕᕆᐊᖅ ᐊᒻᒪᓗ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᔫᑕᐅᓂᖅᓴᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᐊᓂᒃ. 

ᖃᐅᔨᒪᑦᑎᐊᖅᐳᑦ ᑲᑎᒪᔨᐅᖃᑕᐅᔪᑦ ᐃᒪᓐᓇ 

ᐅᖃᐅᔾᔭᐅᑲᓐᓂᕐᓂᐊᕆᐊᖏᑦ ᖃᓄᐃᑦᑐᑦ 

ᐱᓕᕆᐊᔅᓴᐃᑦ ᓯᕗᓪᓕᐅᔾᔭᐅᓯᒪᒻᒪᖔᑕ ᑖᒃᑯᐊ 

ᐊᑖᒍᑦ.  

 

ᐃᒃᓯᕙᐅᑖᖅ, ᐃᓱᓕᑉᐳᑦ ᑕᕝᕙ ᒪᑐᐃᕈᑎᒃᑲ 

ᑖᒃᑯᓄᖓ ᑐᔅᓯᕌᖑᔪᓄᑦ 2019−20 ᐊᑭᑐᔪᖅᑐᖅᑐᑦ 

ᑮᓇᐅᔭᖅᑐᕈᑎᒃᓴᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 

ᐅᑉᐱᕈᓱᑦᑎᐊᖅᑐᖓ ᑖᒃᑯᐊ ᑲᑎᒪᔨᐅᖃᑕᐅᔪᑦ 

ᐅᖃᐅᓯᔅᓴᖃᕐᓂᐊᕐᒪᑕ ᐊᐱᖅᑯᑎᔅᓴᖃᕐᓗᑎᑦ 

ᑲᔪᓯᒍᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒫᓐᓇ ᒪᑐᐃᑲᐃᓐᓇᓕᖅᑲᕋ ᐅᖃᐅᓯᔅᓴᑐᐃᓐᓇᖃᕈᔅᓯ. 

ᐅᖃᐅᓯᔅᓴᑐᐃᓐᓇᕐᓂᑦ ᒫᓐᓇ 

ᐊᐱᖅᓱᙱᑲᐃᓐᓇᖄᕐᓗᓯ ᐊᐱᖅᓱᕐᓂᐊᑐᐃᓐᓇᖅᑯᓯ 

ᑖᒃᑯᐊ ᑮᓇᐅᔭᓕᕆᓕᕈᑦᑕ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᖅᓯᒍᑎᓂ ᑲᑎᒪᔨᕋᓛᖑᔪᐃᑦ ᑖᒃᑯᐊ ᐃᓅᓯᕐᒥ 

ᖃᓄᐃᙱᑦᑎᐊᕋᓱᐊᕐᓂᕐᒧᑦ ᒥᓂᔅᑕ ᓴᖅᑭᔮᖅᑎᓪᓗᒍ 

ᓵᖓᓂ ᑲᑎᒪᔨᕋᓛᑦ. ᑲᑎᒪᔨᕋᓛᑦ ᑐᑭᓯᑎᑕᐅᔪᒻᒪᑕ 

ᓇᓖᕌᕋᔅᓴᓂᒡᒎᖅ ᐃᓱᒪᔅᓴᖅᓯᐅᕈᑎᖃᕐᖓᑕ 

ᐊᑕᐅᓯᐅᙱᑦᑐᒥ ᐱᔾᔪᑎᖃᖅᑐᑎᑦ ᐃᓱᒪᓕᕆᓂᕐᒥᒃ 

ᐊᔪᓕᕈᑎᖃᖅᓯᒪᔪᓄᑦ ᐊᒻᒪᑦᑕᐅᖅ 

ᐃᓐᓇᑐᖃᓕᕆᓂᕐᒧᑦ.  

ᒫᓐᓇ ᒥᓂᔅᑕ ᖃᓄᐃᓕᖓᓕᕐᒪᖔᑕ  ᑖᒃᑯᐊ 

ᐊᐱᕆᒍᒃᑯᑦ ᓈᒻᒪᐸᓪᓚᐃᒻᒪᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒫᓐᓇ 

ᐅᖃᐅᓯᔅᓴᑐᐃᓐᓇᕐᓂᒃ ᒪᑐᐃᖅᓯᑲᐃᓐᓇᕋᑖᕋᒪ 

ᐊᐱᖅᓱᕈᓐᓇᕐᓂᐊᑐᐃᓐᓇᖅᑐᓯ ᑎᑭᐅᑎᒍᑦᑕ 

ᐊᐱᖅᑯᑎᓄᑦ, ᐱᔭᕇᑲᐃᓐᓇᖅᑮᑦ? ᖁᔭᓐᓇᒦᒃ. ᒥᔅᑐ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) 

ᑖᒃᑯᐊ ᒥᑭᔫᑕᐅᓂᖅᓴᐃᑦ ᐊᑭᑐᔪᖅᑐᖅᑐᐃᑦ 

ᐱᓕᕆᓃᑦ $1.5 ᒥᓕᐊᓐ, ᑖᒃᑯᐊ ᐋᓐᓂᐊᔪᓄᑦ 

ᐊᐃᔅᓯᕈᑕᐅᓲᑦ ᓄᓇᓯᐅᑏᑦ, ᐃᓚᖏᔭᐅᖃᑕᐅᕚᑦ  

ᑕᕝᕙᓂ ᒥᑭᔫᑎᓄᑦ ᐊᑭᑐᔪᓄᑦ? ᑕᒪᒃᑯᐊ 

ᐋᓐᓂᐊᕕᒻᒧᑦ ᓱᓇᒃᑯᑖᑦ ᓄᓇᓯᐅᑏᑦ ᑕᕝᕗᖓᑦᑕᐅᖅ 

ᐃᓕᖃᐅᓯᐅᑎᒋᕚᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕᒨᓚᐅᖏᓐᓂᕐᓂ ᐅᖃᒃᑲᓂᖅᑯᖓ 

ᐅᖃᐅᓯᒃᓴᖃᑐᐃᓐᓇᖃᕈᔅᓯ ᐊᐱᕆᕋᑖᕋᒪ 

ᐊᐱᖅᓱᙱᑲᐃᓐᓇᖄᓗᓯ ᒥᓂᔅᑕᒧᑦ. 

ᑲᔪᓯᒋᐊᑦᑎᐊᒻᒪᕆᓕᕐᓚᖔ? ᐋᒡᒐᐃ, ᒪᒥᐊᓇᖅ. ᒥᔅᑕ 

ᒪᐃᓐ ᐅᖃᐅᓯᒃᑐᐃᓐᓇᖃᖅᑮᑦ? ᐊᑏᒎᖅ. 

 

>>ᐃᓪᓚᖅᑐᑦ 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᑕᐃᓕᑎᑦᓯᓂᖅ 

ᐱᖕᒪᕆᐅᖕᒪᑦ ᖃᐅᔨᒪᓗᒃᑖᕋᑉᑕ, ᑭᒡᒐᖅᑐᖅᑕᒃᑲ 

ᐃᔾᔭᕈᑎᕼᐅᐊᖅᖢᒋᑦ ᑎᑭᕋᕐᔪᐊᕐᒥᓪᓗ ᐊᕐᕕᐊᕐᒥᐅᑦ 

ᖃᐅᔨᒪᓗᒃᑖᕐᒪᑕ ᐋᓐᓂᐊ’ᑕᐃᓕᑎᑦᓯᓂᖅ ᓄᓇᑦᑎᓂ 

ᐱᓕᕆᐊᖑᒃᑲᓐᓂᕆᐊᓕᓪᓚᕆᒃ. ᑎᐊ’ᐊ 

ᐅᖃᐅᕼᐃᕆᒐᔪᒃᑕᔾᔪᐊᕆᒐᓗᐊᖅᖢᒍ 

ᐅᖃᐅᕼᐃᒃᑲᓐᓂᒥᐊᖅᐸᕋ ᖃᐅᔨᑦᑕᕋᑉᑕ 

ᐃᓅᔪᓐᓃᖅᑐᓂᒃ, ᐋᓐᓂᐊᓕᖅᑐᓂᒃ ᑕᒪᒃᑯᐊᓗ 

ᐱᓕᕆᔪᑦ ᐋᓐᓂᐊᕐᕖᑦ ᐃᓗᐊᓂ ᐊᒃᕼᐅᕈᖅᖢᑎᒃ 

ᓇᔭᙳᐃᑦ. ᐊᒃᕼᕈᓪᓚᕆᒃᑕᕐᒪᑕ 

ᓇᔭᙳᐊᑭᒃᓴᐃᔭᐅᓐᓇᖅᖢᑕ. 

 

ᐃᖢᐊᖅᕼᐃᔨᑭᒃᕼᐃᓐᓇᐅᔭᖅᖢᑕ 

ᐆᒃᑑᑎᒋᔫᓪᓗᐊᕋᒃᑯ ᑖᓐᓇ ᐋᓐᓂᐊᕐᕕᒋᔭᑉᐳᑦ 

ᐊᕐᕕᐊᓂ ᒥᑭᓗᐊᓕᕐᒪᑦ. 

ᓇᔭᙳᑭᒃᓴᐃᓐᓇᐅᔭᖅᑑᒐᓗᐃᑦ ᐊᒥᓲᓂᖅᓴᓂᒃ 

ᐱᑕᖃᓕᕋᓗᐊᖅᐸᑦ ᐃᓂᑭᒃᑐᒐᔮᖕᒥᒃ 

ᐱᓕᕆᑕᐅᑦᑕ’ᓂᐊᕐᒪᑕ, ᓂᕈᑭᒃᑐᒐᔮᖕᒥᒃ. ᖃᓄᖅ 

ᐱᓕᕆᔨᖃᑦᓯᐊᕆᐊᖃᕐᓂᖅ ᐱᒻᒪᕆᐅᑎᓪᓗᒍ ᑖᒃᑯᐊ 

ᐃᒡᓗᖁᑎᕗᑦ ᐋ’ᓂᐊᕕᖁᑎᕗᑦ 

ᐋᖅᑭᐅᒪᑦᓯᐊᕆᐊᖃᕐᓂᖏᑦ 

ᓴᓇᔭᐅᓯᒪᑦᓯᐊᕆᐊᖃᕐᓂᖏᑦ ᐱᒻᒪᕆᐅᒻᒪᒃᑕᐅᖅ, 

ᐊᑦᑐᐊᓂᖃᓪᓚᕆᕼᐅᕐᒪᑦ ᐃᓄᖁᑎᑉᑎᓐᓄᑦ.  

 

ᐅᖃᐅᓯᒃᓴᑐᐃᓐᓇᐅᑉᓗᓂ ᐃᑲᔪᖅᑐᖅᓯᐊᐸᒃᑲ ᑖᒃᑯᐊ 

ᐱᓕᕆᕝᕕᒃ ᓄᓇᕗᒻᒥᐅᓂᒃ ᐃᑲᔪᕈᐊᖅᖢᑎᒃ 

ᐱᓕᕆᕼᐅᕐᒪᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᒃᓴᑐᐃᓐᓇᕐᒥᒃ ᐅᖃᕈᒪᔪᖃᒃᑲᓂᖅᑑᔮᖏᒻᒪᑦ 

ᑲᔪᓯᒋᐊᖅᑕ. H-3−ᖓᓃᑦᑐᒍᑦ ᐊᑭᑐᔪᖅᑐᕈᑎᔅᓴᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐊᖓᔪᖅᑳᖃᕐᕕᖓᑦ, ᐊᐱᖅᑯᑎᒃᓴᖃᕐᕕᐅᕚᑦ? ᒥᔅᑕ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᒋᐊᖅᑰᖅᑲᐅᔭᕋ ᑕᐃᒪᐃᓛᒃ ᑕᒡᕙᓂ 

ᓇᓗᓇᐃᔭᖃᑦᑕᕐᒪᑕ ᑕᒪᒃᑯᓄᖓ ᒥᑭᓐᓂᖅᓴᓄᑦ 

ᐊᑐᖅᑕᐅᖃᑦᑕᕐᓃᑦ, ᑕᒪᒃᑯᐊ ᓇᓗᓇᐃᔭᖃᑦᑕᕐᒪᑕ 

ᐋᓐᓂᐊᔪᓄᑦ ᐊᑐᖅᑕᐅᕙᒃᑐᑦ, ᓄᓇᓯᐅᑏᑦ, 

ᐃᓪᓗᓯᐅᑏᑦ, ᑖᒃᑯᐊᖑᒻᒪᑕ. 

 

ᒪᓐᓇᓕ ᐊᐱᖅᑯᑎᒋᓗᐊᖅᐸᒻᒥᔭᕋ ᓄᓇᓖᑦᑕᐅᖅ 

ᐊᖏᓂᖅᓴᐃᑦ ᑕᒪᒃᑯᐊ ᓲᕐᓗᒃ ᐃᒡᓗᓕᒃ 

ᑕᑯᓐᓇᙳᐊᖅᖢᒍ 2000−ᐸᓘᓕᕐᒪᑦ ᐃᓄᖏᑦ 

ᐃᒡᓗᓕᒃ. ᒥᑦᑕᕐᕕᖓ ᓲᖃᐃᒻᒪᑦ ᑕᑉᐱᑲ 

ᖁᓛᓃᓐᓂᖅᓴᐅᖕᒪᑦ 

ᐅᖓᓯᓗᐊᒻᒪᕆᐊᓗᙱᒃᑲᓗᐊᖅᖢᓂ ᐅᖓᓯᒃᖢᓂᓗ, 

ᐃᓚᖏᓐᓄᑦ ᐋᓐᓂᐊᓗᐊᖅᑐᓄᑦ 

ᒥᑦᑕᕐᕕᓕᐊᕆᐊᖃᖅᑐᓄᑦ ᐅᕝᕙᓘᓐᓃᑦ 

ᑐᐊᕕᕐᓇᖅᑐᖃᓕᕌᖓᑦ ᑕᒪᔾᔭᐅᖃᑦᑕᕐᒪᑕ 

ᐃᓄᓕᕐᔪᐊᖑᓕᖅᖢᓂᓗ ᐃᒡᓗᓕᒃ. 

 

ᑕᒪᒃᑯᐊ ᑕᒪᒃᑯᓂᖓᓕᒃ ᐋᓐᓂᐊᖅᑕᐅᓂᒃ 

ᑐᐊᕕᕐᓇᖅᑐᒃᑯᑦ ᓄᓇᓯᐅᑏᑦ ᑕᐃᒪᓐᓇᐃᑦᑐᓂᖅᑲᐃ 

ᐃᓚᒋᔭᐅᑎᒃᑎᖃᑦᑕᖅᐸᐃᑦ 

ᐃᓚᒋᔭᐅᑎᖅᑎᖃᑦᑕᖅᐸᑦ ᑖᒃᑯᓂᐊ ᒥᑭᔫᑎᓂᒃ 

ᐊᑭᑐᔫᑏᑦ, ᒥᑭᑦᑑᑎᓄᑦ ᐊᑑᑎᓂᐊᖅᑐᓂᒃ 

ᐅᖃᐅᓯᖃᓕᕌᖓᑕ. ᑖᓐᓇᓕ ᑕᑯᖃᑦᑕᖏᑦᑎᐊᕋᒃᑯᑦ 

ᑖᒃᑯᓇᙵᑦ ᓴᖅᑭᑎᑦᑎᓕᕌᖓᑦᑕ. ᓯᕗᓪᓕᖅᐹᖅ 

ᐊᐱᖅᑯᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᔭᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᐊᐱᖅᑯᑎᑦᑎᐊᕚᓪᓗᒻᒥᒃ ᐋᒡᒐ 

ᑭᐅᔪᓐᓇᖅᑕᕋ, ᐋᒡᒐ. ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᐊᑐᐃᓐᓇᐅᑦᑎᓲᖑᒻᒪᑕ 

ᕼᐋᒻᓚᒃᑯᖏᓐᓄᑦ ᖁᕐᓗᖅᑐᒻᒥᐅᑕᐃᑦ ᕼᐋᒻᓚᒃᑯᖏᑦ 

ᓂᐅᕕᓚᐅᖅᓯᒪᒻᒥᔪᐃᑦ ᐋᓐᓂᐊᔪᖅᑕᐅᑎᒃᓴᒥᒃ,  

ᑳᓐᑐᕌᒃᑎᑦᑎᓪᓗᑎᒃ ᐃᖅᑲᓇᐃᔭᖅᑎᑦᑎᑕᖅᑯᑦ. 

ᐋᓐᓂᐊᔪᓂᑦ ᖃᖓᑕᓲᒃᑯᕕᓕᐊᕈᔾᔨᖃᑦᑕᓂᐊᖅᑐᓂᒃ 

ᐅᕝᕙᓘᓐᓃᑦ ᐊᓯᐊᓄᑦ ᐅᓯᖃᑦᑕᕈᓐᓇᓂᐊᖅᑐᓂᒃ 

ᑮᓇᐅᔭᓕᐅᕈᑕᐅᔪᒍᓐᓇᕆᓪᓗᓂᑦᑕᐅᖅ 

ᕼᐋᒻᓚᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ. ᑕᒪᓐᓇ ᑐᑭᓯᑦᑎᐊᕋᒃᑯ 

ᖁᔭᓐᓇᒦᒃ.  

 

ᖃᐅᔨᒪᓪᓗᖓᓗᑦ ᓄᓇᑦᑎᓐᓃᙶᓵᑦᑎᐊᖅᖢᖓ 

ᑕᐃᒪᒎᑦ 40-ᖑᒻᒪᑕ ᐊᓐᓂᐊᔪᖅᑕᐅᑦ, 

ᐊᑐᐃᓐᓇᐅᓂᐊᖅᑐᑦ ᓄᓇᓕᖕᓄᑦ ᓄᓇᕗᒻᒧᑦ. 

ᑖᒃᑯᓄᖓ ᒐᕙᒪᒃᑯᓐᓃᖔᖏᑦᑐᑦ, 40 

ᐊᑐᐃᓐᓇᐅᓂᐊᖅᑐᒡᒎᑦ ᑕᕝᕙ ᖃᐅᔨᒪᔪᖓ ᐃᒡᓗᓕᒃ 

ᑕᐃᒪᓐᓇᐃᑦᑐᖅᑖᑐᐃᓐᓇᕆᐊᖃᖅᑐᖅ 

ᑐᓴᐅᒪᓂᐊᖅᐳᒍᑦ ᖃᐅᔨᒪᓂᐊᖅᐳᒍᑦ. 

 

ᐄ, ᐃᒻᒪᖄ ᐆᒥᖓ ᐊᐱᕆᒃᑲᓐᓂᖅᖤᕈᒪ 

ᐃᒃᓯᕙᐅᑖᖅ, ᑕᒪᒃᑯᐊᑦᑕᐅᖃᐃ ᐃᓐᓇᖁᑎᕗᑦ 

ᓲᕐᓗᒃ ᐊᔪᕈᑎᓕᖅᑎᑐᑦ ᐃᓕᖅᑯᓯᖃᖃᑦᑕᕐᒥᖕᒪᑕ 

ᐃᓐᓇᓪᓚᕆᐅᒑᖓᒥᒃ ᒪᑯᓂᖓ 

ᐊᒃᓴᓗᐊᕆᐊᖃᖅᑐᓂᒃ ᐃᒃᓯᕙᐅᑕᖃᖅᐸᒻᒪᑕ 

ᐃᓐᓇᖁᑎᕗᑦ. ᓇᒧᖓᐅᔪᒪᓕᕌᖓᒥᒡᓗ 

ᐋᓐᓂᐊᕐᕕᖕᒧᓪᓘᓐᓃᑦ ᕿᓂᖃᑦᑕᕐᒪᑕ ᑭᓇᒧᒃᑐᖅ 

ᐋᓐᓂᐊᕕᖕᒧᑦ ᐊᒡᔭᖅᑕᐅᓚᐅᕐᒪᖓ, 

ᑕᒪᔾᔭᐅᖃᑦᑕᕐᒪᑕ. 

 

ᑕᐃᒪ ᑖᓐᓇ ᐊᐱᖅᑯᑎᒋᒃᑲᓐᓂᕐᓂᐊᓕᕆᕙᕋ 

ᑖᒃᑯᓄᖓ ᒥᑭᔫᑎᓄᑦ ᐊᑭᑐᔫᓄᑦ ᑐᕌᖓᔪᑦ 

ᓄᓇᓯᐅᑏᑦ ᓄᓇᓯᐅᑎᖃᖃᑦᑕᕐᒪᑕ, ᑖᒃᑯᐊ 

ᐊᑐᖅᑕᐅᖃᑦᑕᕆᕗᖅᑲᐃᑦ ᓲᕐᓗᒃ ᑖᒃᑯᓄᖓ 

ᐊᔪᕈᑎᓕᖕᓄᑦ ᓄᓇᓕᖕᓃᑦᑐᓂᒃ ᐃᓐᓇᐃᑦ 

ᐱᓗᐊᖅᖢᒋᑦ ᐋᓐᓂᐊᕐᕕᓕᐊᕆᐊᓕᓐᓄᑦ, 

ᑕᒪᒃᑯᓄᖓ ᐊᑐᖃᑦᑕᕐᓂᐊᖅᐹᑦ? 

ᐆᕚᓚᑲᓴᑦᑎᐊᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᓯᐅᑏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓂᐅᕕᐊᖑᓲᑦ 

ᐃᖅᑲᓇᐃᔭᖅᑎᓄᑦ ᑐᕌᖓᓲᖑᒻᒪᑕ ᐊᖏᕐᕋᓂ 

ᐃᑲᔪᕆᐊᖅᑏᑦ ᐋᓐᓂᐊᓯᐅᖅᑏᑦ ᐊᖏᕐᕋᓄᑦ 

ᐳᓚᕋᐅᑎᒃᓴᖏᑦ ᐄᔭᒐᕐᓄᓪᓘᓐᓃᑦ 

ᐸᔪᑦᑎᕆ...ᐄᔭᒐᖅᑎᑦᑎᔭᖅᑐᖃᑦᑕᓂᕐᒧᓘᓐᓃᑦ. 

 

ᑭᓯᐊᓂ ᐅᓯᔾᔪᑎᔅᓴᐅᙱᒻᒪᑕ ᐋᓐᓂᐊᔪᓄᑦ 

ᐊᑕᐅᓯᐅᖏᑦᑐᓄᑦ ᐱᔾᔪᑎᖃᖅᑐᓂ, ᐊᑕᐅᓯᖅ 

ᓱᓇᒃᑯᑖᖃᒃᑲᓐᓂᕆᐊᖃᕋᔭᕐᖓᑦ ᓄᓇᓯᐅᑎᐅᑉ 

ᐃᓗᐊ, ᐃᒫᒃ ᐋᓐᓂᐊᔪᖅᑕᐅᑎᐅᓂᐊᖅᑲᑦ 

ᐊᑭᕋᐅᒻᒧᑦ ᐃᓂᖃᕆᐊᖃᖃᑦᑕᕆᕗᖅ ᐊᒻᒪ 

ᐊᔅᓴᓗᐊᓕᒻᒥᒃ ᐃᓯᒍᓐᓇᕐᓗᓂ ᐃᔅᓯᕚᖅᑐᒥᒃ, 

ᑕᒪᔾᔭᕈᓘᔭᐅᒻᒪᑕᑦᑕᐅᖅ ᐅᓯᖃᑦᑕᕐᓂᐊᕈᑦᑕ 

ᐋᓐᓂᐊᔪᓂᒃ ᐊᒻᒪ ᖃᓄᐃᓕᔪᖃᑲᓪᓚᓂᖅᑲᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ 

ᓄᓇᓯᐅᑏᑦ ᑐᕌᖓᒻᒪᑕ. ᓇᓪᓕᐅᒃᑯᒫᖏᑦ 

ᐱᖃᐅᓯᔾᔨᒍᓐᓇᕋᔭᙱᒻᒪᑕ ᐅᓯᔭᖏᓐᓂᒃ ᐊᒻᒪᓗ 

ᓄᓇᓕᓐᓂ ᓴᖅᑭᖅᑕᐅᔪᓐᓇᖅᑐᑦ ᐃᓱᒪᒋᓪᓗᒋᑦ 

ᕼᐋᒻᒪᓚᐅᒃᓄᓪᓘᓐᓃᑦ ᓇᒻᒥᓂᖃᐅᑎᓕᓄᓪᓘᓐᓃᑦ.  

 

ᖃᐅᔨᒪᒐᒪᓕ ᐃᖃᓗᓐᓂ RL Hᐊᓐᓴᓐ−ᑯᑦ 

ᓇᒻᒥᓂᖃᐅᑎ ᐅᓯᖃᑦᑕᕐᖓᑕ ᐱᒡᒐᖅᑐᓂᒃ 

ᑳᓐᑐᕌᒃᑯᑦ, ᑕᕝᕙᑦᑕᐅᖅ ᐱᕙᓪᓕᐊᔪᑎᒍᑦ 

ᐱᕙᓪᓕᐊᔪᓕᕆᔨᒃᑯᑎᒍᑦ ᓇᒻᒥᓂᖃᐅᑎᓄᑦ 

ᕼᐋᒻᒪᓚᓐᓄᓘᓐᓃᑦ ᑕᐃᒪᑦᑐᓂᒃ ᐱᔨᑦᑎᕋᐅᑎᓂᒃ 

ᓴᖅᑮᔪᖃᕈᓐᓇᑦᑎᐊᖅᑐᖅ ᑳᓐᑐᕌᒃᑰᖃᑦᑕᕐᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑕᒪᑯᒥᖓ ᑐᑭᓯᒃᑲᓐᓂᐊᕐᔪᒃᑲᑦᑕ. 

 

ᑕᐃᒪ ᑐᑭᓯᒃᑲᓐᓂᐊᕐᔪᒍᒪᑐᐃᓐᓇᖅᐳᖓ ᓲᕐᓗ 

ᐃᒡᓗᓕᖕᒥ ᑕᐃᒪᓐᓇᐃᖅᑐᖅᑕᖃᖅᐸᑦ 

ᓇᖕᒥᓂᖃᖅᑐᒥᒃ, ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ  

ᑕᕝᕗᖓ ᑳᓐᑐᕌᒃᑦ ᐊᑕᓇᔭᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ.   

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᒥᐊᓇᖅ. ᑕᕝᕙᓂ ᓇᓗᓇᐃᖅᓯᑦᑎᐊᑲᐃᓐᓇᕋᓐᓄᑦ 

ᐃᓐᓇᑐᖃᐃᑦ ᐊᒻᒪᓗ ᑐᐊᕕᕐᓇᑐᖅᓯᐅᖅᑐᖅ 

ᐋᓐᓂᐊᔪᖅ ᐊᐅᓪᓚᖅᑎᑕᐅᒋᐊᓕᒃ. 

ᐋᓐᓂᐊᔪᖅᑕᐅᑏᓪᓕ ᐆᑑᑎᒋᓗᒋᓂᓛᒃ ᑮᓇᐅᔭᓂᒃ 

ᐅᑎᖅᑎᑦᑎᕕᐅᓲᑦ ᐊᑭᓕᕋᔅᓴᓂᒃ ᑐᓂᓯᒐᐃᒻᒪᑕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᑕᒪᒃᑯᐊ 

ᕼᐋᒻᓚᒃᑯᑎᒍᑦ ᐋᖅᑭᑦᑕᐅᓯᒪᔾᔮᓲᑦ.  

 

ᐃᓐᓇᑐᖃᕐᓂᓪᓕ ᐅᓯᑲᖅᑕᕐᓗᓂ 

ᐊᔾᔨᒋᑦᑎᐊᖏᒻᒥᒻᒪᒍ. ᐃᓐᓇᑐᖃᒃᑯᕕᓕᕆᔨᒃᑯᑦ 

ᐃᓐᓇᑐᖃᑯᕕᓕᕆᔨᖃᖅᑲᑕᐃᓛ ᐃᒡᓗᓕᑦᑎᑐᑦ 

ᐅᓯᔭᐅᖃᑦᑕᕋᔭᕐᖓᑕ ᓄᓇᓯᐅᑎᖓᓄᑦ 

ᑳᓐᑐᕌᑕᐅᓯᒪᓗᓂ. ᑕᐃᒪᐃᑦᑐᑦ ᐱᔨᑦᑎᕋᐅᑎ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊᑦᑕᐅᖅ 

ᐸᓂᖅᓰᕖᑦᓂᕋᖅᑕᐅᔪᐃᑦ ᑕᒪᓐᓇ 

ᓇᓗᓇᐃᔭᖅᑕᐅᖃᐅᒻᒥᖕᒪᑦ. ᑕᒪᒃᑯᐊᑦᑕᐅᖅ 

ᐃᓚᒋᔭᐅᒋᕚᑦ ᑖᒃᑯᓄᖓ 

ᐋᓐᓂᐊᖅᑕᐃᓕᔨᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓪᓚᕆᐊᓗᒃ ᑖᓐᓇ 

ᑭᐅᔭᕐᓂᖏᑦᑐᐊᓗᒃ.  

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᖃᑕᐅᒐᔭᖅᑐᑦ  

ᑕᐃᒪᐃᑦᑐᓄᑦ ᐃᓪᓘᔪᓄᑦ ᓴᓇᔪᖃᕐᓂᐊᓂᖅᑲᑦ. 

ᐊᖏᖃᑎᒌᒐᓱᐊᖏᓐᓇᖃᑦᑕᖅᑐᒍᑦ ᐊᔾᔨᒌᙱᑦᑐᓂᑦ 

ᒐᕙᒪᑐᖃᒃᑯᓂᓪᓗ ᑮᓇᐅᔭᓂᑦ ᑐᓂᓯᓯᒪᑦᑕᕆᕗᑦ 

ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕈᑎᔅᓴᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ ᕿᒥᕐᕈᓗᑎᑦ 

ᖃᓄᐃᑦᑐᓂᒃ ᐱᖁᑎᖅᔪᐊᓂ 

ᓇᑉᐸᖅᑎᕆᒋᐊᖃᕋᔭᕐᒪᖔᑕ.  

 

ᐊᒻᒪᓗᑦᑕᐅᖅ, ᐱᕙᓪᓪᓕᐊᔪᑎᒍᑦ ᑐᓴᐅᒪᒻᒥᒐᔅᓯ 

ᑐᙵᕕᒃᑯᑦ ᑲᑐᔾᔨᖃᑕᐅᓪᓗᑎᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ 

ᒐᕙᒪᑐᖃᒃᑯᑎᒍᓪᓗ ᕿᒥᕐᕈᒻᒪᑕ ᖃᓄᖅ 

ᐱᖁᑎᖅᔪᐊᓕᐅᕈᓐᓇᕋᔭᕐᒪᖔᑕ ᑕᐃᒪᐃᑦᑐᒥ 

ᓄᓇᕗᑉ ᐃᓗᐊᓂ ᒫᓐᓇᐅᑎᒋᐸᓗᒃ 

ᐅᐊᑦᑎᐊᕈᖔᖑᙱᑦᑐᖅ. ᒫᓐᓇᓕ 

ᐊᖏᖅᓯᒪᓂᕋᓪᓚᕆᓪᓗᑕ ᓴᖅᑭᓪᓚᕆᑦᑐᖃᕐᓂᐊᕐᓗᒍ 

ᐅᖃᕈᓐᓇᙱᑦᑐᖓ ᐊᖏᖃᑎᒌᒐᓱᓐᓂᒻᒦᒃᑲᑦᑕ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᐱᒋᐊᕈᑎᖏᓐᓂ ᒥᓂᔅᑕᐅᑉ ᓇᓗᓇᐃᖅᓯᒪᒻᒪᑦ ᑖᓐᓇ 

ᕿᑭᖅᑕᕐᔪᐊᖅ, ᒪᒥᐊᓇᖅ, ᐸᕐᓇᑦᑕᐅᓯᒪᓂᖓ 

ᐱᔭᕇᖅᓯᒪᔭᕆᐊᖃᕐᓂᐊᖅᑐᖅ ᒫᑦᓯ 2019-ᒥ 

ᐋᓐᓂᐊᕕᔅᓴᐅᑉ ᑎᑎᕋᐅᔭᖅᑕᐅᓯᒪᓂᖓ.  

 

ᐅᓇ ᐊᐱᖅᑯᓯᕆᔪᒪᓪᓗᒍ, ᑕᐃᒪ ᓄᓇᓕᓐᓂ 

ᐃᓅᔪᓐᓃᖅᑐᖃᖅᑎᓪᓗᒍ ᑕᒪᒃᑯᐊ ᑎᒥᐅᔪᑦ 

ᐃᓅᔪᓐᓃᖅᓯᒪᔪᑦ ᐃᓛᓐᓂ ᐊᑯᓂ 

ᐅᑕᖅᑭᔭᕆᐊᖃᓲᖑᒻᒪᑕ ᐃᓚᒋᔭᖏᓐᓄᓪᓕ 

ᑎᑭᑦᑐᖃᕆᐊᖃᖅᑐᖃᖅᑎᓪᓗᒍ 

ᐃᓗᕕᖅᑕᐅᓂᐊᖅᑎᓪᓗᒍ ᑖᓐᓇ ᐃᓅᔪᓐᓃᖅᓯᒪᔪᖅ. 

 

ᑕᕝᕙᓂᓕ ᓄᓇᑦᑎᓐᓂ 

ᐃᓂᖃᑦᑎᐊᙱᓪᓚᕆᓲᖑᒻᒪᑕ ᑕᒪᒃᑯᐊ 

ᐃᓅᔪᓐᓃᖅᓯᒪᔪᑦ ᐅᑕᖅᑭᔭᐅᑎᓪᓗᒋᑦ 

ᓄᓇᒨᖅᑕᐅᓂᐊᖅᑎᓪᓗᒍ ᑖᓐᓇ ᑎᒥᐅᔪᖅ. ᐃᓪᓗᒥ 

ᐱᑕᖃᑦᑎᐊᕈᓐᓇᖏᓪᓚᕆᒻᒪᑦ. ᑖᓐᓇ 

ᐋᓐᓂᐊᕕᔅᓴᐅᔪᖅ ᑎᑎᕋᐅᔭᖅᑕᐅᓯᒪᓂᖓ 

ᐱᔭᕇᖅᑕᐅᓯᒪᔭᕆᐊᖃᕐᓂᐊᑎᓪᓗᒍ ᑕᒫᓂ 

ᐅᐱᕐᖓᔅᓵᖑᔪᖅ. ᑕᐃᒪᐃᑦᑐᒥᖃᐃ 

ᐱᖃᓯᐅᔾᔨᓯᒪᓂᐊᖅᑲ ᑕᒪᒃᑯᓄᖓ 

ᐃᓅᔪᓐᓃᖅᓯᒪᔪᓄᑦ ᐃᓕᔭᐅᓯᒪᕕᐅᔪᓐᓇᖅᑐᒥ  

ᐅᑕᖅᑭᔾᔪᑎᐅᔪᓐᓇᖅᑐᒥ ᑕᕝᕙᓂ ᑐᖁᖓᔪᒃᑯᕕᒻᒥ 

ᓲᕐᓗ ᑕᐃᔪᓐᓇᖅᑕᕋᖃᐃ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᔪᒃᑖᖅ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᑐᑭᓯᓯᒪᔭᒃᑯᓪᓕ ᑐᖁᖓᔪᒃᑯᕕᓐᓂ 

ᐸᕐᓇᐅᑕᐅᖃᓯᐅᔾᔭᐅᔪᖃᙱᑦᑐᖅ ᕿᑭᖅᑕᕐᔪᐊᖅ 

ᐋᓐᓂᐊᕕᔅᓴᖓᓄᑦ. ᑮᓇᐅᔭᓂᑦ 

ᐊᑐᐃᓐᓇᖅᑕᓕᐅᒐᓗᐊᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓂ ᑕᐃᒪᐃᑦᑐᒧᑦ ᑐᕌᖓᓂᐊᖅᑐᓂᒃ 

ᕼᐊᒻᒪᓚᒃᑯᖏᑕ ᐸᕐᓇᐅᑎᖏᑎᒍᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ. ᕼᐊᒻᒪᓚᒃᑯᓐᓄᑦ 

ᑲᒪᒋᔭᐅᒋᐊᖃᓕᕋᔭᖅᑐᖅ ᐋᖅᑭᐅᒪᑎᑕᐅᓂᖓ 

ᐃᖅᑲᓇᐃᔭᖅᑎᖃᖅᑎᑕᐅᓂᖓᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕿᔪᒃᑖᖅ. ᑕᐃᒫ? ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᖅᕕᒋᔪᒪᔭᕋ ᐊᐱᖅᑯᑎᒋᖅᑲᐅᔭᕐᓄᑦ 

ᑲᑎᒪᔨᕋᓛᓄᑦ.  

 

ᒪᒃᐱᒐᖅ 2-ᒥ ᓇᓗᓇᐃᖅᓯᖅᑲᐅᒐᒪ 

ᐊᑭᑐᔪᖅᑐᕈᑎᒃᓴᑭᓗᐊᕐᒪᑕᒎᖅ, ᐃᓱᒪᓕᕆᔨᓂᕐᒧᑦ 

ᐊᔪᓕᕈᑕᐅᖃᑦᑕᖅᑐᓄᓪᓗ ᑲᒪᔾᔪᑎᒃᓴᓂᒃ. 

13−ᒧᐊᖅᑎᓪᓗᑎᑦ ᑲᑎᒪᔨᕋᓛᓵᖏᓐᓄᑦ 

ᓱᖅᑯᐃᖅᓯᓚᐅᕋᑦᑕ ᐊᔾᔨᒌᙱᑦᑐᓂᒃ 

ᓇᓕᕋᕈᑎᒃᓴᓂᒃ ᐊᑐᕐᓂᐊᕋᔅᓯ 

ᐃᓱᒪᒃᓴᖅᓯᐅᕈᑎᖃᕐᓂᐊᕋᔅᓯ, 

ᑐᓴᖅᑎᑦᑎᖃᑦᑕᕐᓗᓯᓗ ᒫᓐᓇᖃᐃ 

ᐅᓂᒃᑳᒐᓛᒍᓐᓇᕐᒪᖔᖅᐱᑦ ᑖᔅᓱᒪᑉ ᒥᒃᓵᓄ 

ᖃᓄᐃᒍᓐᓇᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᔅᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖ. ᒫᓐᓇ ᐅᓂᒃᑳᑦᑎᐊᕈᒪᓪᓗᖓ, 

ᐱᕕᖃᑦᑎᐊᕋᑦᑕ. ᐅᖃᖅᑲᐅᒐᒪ ᑭᐅᑎᓪᓗᖓ ᒥᔅᑕ 

ᖁᐊᓴᐅᑉ ᐊᐱᖅᑯᑎᖓᓄᑦ, ᒫᓐᓇ ᐋᔩᖃᑎᖃᕋᑦᑕ, 

ᑖᒃᑯᓂᖓ ᒫᓐᓇ ᕿᓚᓈᓗᐊᕐᒪᑦ ᒫᓐᓇ 

ᓂᓪᓕᐅᑎᒋᔭᕆᐊᒃᓴᖅ ᑕᒪᑐᒪ ᒥᒃᓵᓄ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᔅᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᒡᓗ ᒥᓂᔅᑕ, ᑕᐃᒪᓕ 

ᐅᒃᐱᕈᓱᒃᑐᖓ ᒥᔅᑕ ᖁᐊᓴ ᐊᐱᖅᓲᑎᖃᖅᑲᐅᖕᒪᑦ 

ᐃᓱᒪᓕᕆᓂᐅᑉ, ᐃᓱᒪᓕᕆᔨᓂᒃ ᐃᖅᑲᓇᐃᔭᖅᑎᓂᒃ 

ᐊᐱᖅᑯᑎᒋᓂᐊᖅᑕᕋ ᑖᔅᓱᑉᒪ ᒥᒃᓵᓄ 

ᐊᔪᓕᕈᑎᖃᕐᓂᕐᒧᓪᓗ ᐸᓂᖅᓰᕕᖕᓂ ᐃᓄᐃᓪᓗ 

ᐸᖅᑭᕕᖏᑦ ᐃᓐᓇᕐᓂᒃ ᑖᒃᑯᐊ ᑲᒪᒋᔭᐅᓂᐊᕐᒪᖔᑕ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᔅᓂᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖ, ᖁᔭᓐᓇᒦᒃ ᐊᐱᕆᒐᕕᑦ. ᐱᔾᔪᑎᒋᓪᓗᒍᑦ 

ᐃᓱᒪᓕᕆᓂᖅ, ᒫᓐᓇ ᐸᕐᓇᐃᒐᓗᐊᕋᑦᑕ 

ᑲᖏᖅᖠᓂᕐᒧᑦ ᐃᓱᒪᓕᕆᕝᕕᐅᖃᑦᑕᕐᓂᐊᖅᑐᒥᒃ, 

ᓇᒃᐸᖅᑎᕆᓂᐊᖅᑐᑦ 2021-2022−ᒥᓗ 

ᑮᓇᐅᔭᓕᕆᓂᐅᑉ ᐊᕐᕌᒍᐊᓄ, ᐊᒻᒪᓗᑦᑕᐅ 

ᒫᓐᓇᕋᑖᖑᓚᐅᖅᑐᖅ ᓄᑖᕈᕆᐊᖅᓯᓚᐅᕋᑦᑕ 

ᐃᖃᓗᒃᑑᑦᑎᐊᕐᒥᑦ, ᐃᓱᒪᓕᕆᓂᕐᒧᑦ 

ᐱᓕᕆᕕᐅᖃᑦᑕᖅᑐᒥᒃ. ᑖᓐᓇ 

ᐃᖅᑲᓇᐃᖅᑕᐅᓂᐊᖅᑐᖅ ᑕᖅᑭᕆᔭᑦᑎᓐᓂ.  

ᖃᖓᑐᐃᓐᓇ ᐅᓪᓗᒥ ᒫᓐᓇ ᐱᕙᓪᓕᐊᓂᖃᖅᑐᒍᑦ 

ᑖᔅᓱᒪᑉ ᒥᒃᓵᓂ. 

 

ᐅᖃᐅᓯᖃᖅᑎᓪᓗᑕ ᐃᓐᓇᐃ ᐸᖅᑭᔭᐅᓂᖓᓂᒃ 

ᓄᓇᕗᒻᒥ ᐊᔾᔨᒋᙱᒻᒪᒍᑦ ᑎᒥᐅᔪᖅ ᑖᓐᓇ. 

ᐅᖃᐃᓐᓇᐅᔭᕋᒪ ᑲᓇᑕᐅᑉ ᒐᕙᒪᖏᑦ ᒪᓕᒡᓗᒋᑦ  

ᐃᓐᓇᑐᖃᐃᑦ ᑕᒪᒃᑯᐊ ᐱᐅᓯᕐᕕᒋᔭᐅᖕᒪᑕ. ᐅᕙᒍᓪᓕ 

ᐅᓄᙱᑦᑐᕈᓘᔪᒍᑦ ᓄᓇᕗᒻᒥ ᓇᖕᒥᓂᖃᖅᑐᒍᑦ 

ᐃᓐᓇᑐᖃᒃᑯᕖᖕᓂᑦ, ᐸᖅᑭᒃᖠᕝᕕᐅᖃᑦᑕᖅᑐᓂ, 

ᑖᒃᑯᐊᒃ ᐱᔨᔅᓯᕈᑏᑦ ᑕᑯᓇᒡᓗᒋᑦ ᐱᖁᑎᕐᔪᐊᓪᓗ 

ᐊᑭᑐᔪᖅᑐᕈᑎᒃᓴᖏᓪᓗ ᐊᐅᓚᔾᔪᑎᖏᑦ ᑕᒪᒃᑯᐊ 

ᐃᓱᒪᒋᓪᓗᒋᑦ ᐃᓱᒪᒋᔭᒃᑯᑦ ᒫᓐᓇ ᑮᓇᐅᔭᑭᓗᐊᕋᑦᑕ. 

ᑕᒪᒃᑯᓂᖓ ᐱᓕᕆᖃᑎᒋᓂᐊᖅᑕᑦᑎᓐᓂᒃ 

ᑕᐱᒃᓴᑦᑎᓐᓂᒃ ᕿᓂᖃᑦᑕᕐᓂᐊᖅᑐᒍᑦ, 

ᐸᖅᑭᒃᖠᖃᑦᑕᕐᓂᐊᖅᑐᓂᑦ ᐃᓐᓇᑐᖃᕐᓂᒃ ᓄᓇᕗᒻᒥ. 

ᑕᒪᒃᑯᐊ ᓯᕗᒧᐊᑦᑎᐊᖁᓇᕐᓂᐊᖅᑐᖅ 

ᓯᕗᓂᒃᓴᕆᓂᐊᖅᑐᑦᑎᓐᓂᒃ ᐊᑯᓂᐅᙱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ, 

ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ, 

ᓱᖅᑯᐃᖅᓯᔪᖓ ᒐᕙᒪᒃᑯᑦ ᓇᖕᒥᓂᖃᒐᔪᙱᒻᒪᑕ 

ᑕᐃᒪᓐᓇ ᐱᓕᕆᕝᕕᐅᔪᓂ ᐃᓱᒪᓕᕆᕝᕕᐅᔪᒥᒃ, 

ᑕᐃᒪᓐᓇᐃᓕᓚᐅᖅᑎᓪᓗᖓ ᐃᓱᒪᒋᔭᔅᓯ ᑖᒃᑯᐊ 

ᑕᐱᖅᓱᖅᐸᒃᑲ, ᑕᐱᖃᕐᓗᓯ ᑕᒪᑐᒧᖓ 

ᐃᓱᒪᓕᕆᕕᖕᒧᑦ, ᐱᓕᕆᕕᖃᖁᓪᓗᓯ, ᐊᒻᒪᓗᑦᑕᐅᖅ 

ᐊᐱᖅᑯᑎᒋᓂᐊᖅᑕᕋ ᑕᐱᖃᕐᓗᓯ 

ᐱᓕᕆᖃᑎᖃᕐᓂᐅᑉ ᒥᒃᓵᓄ ᐱᔨᔅᓯᖅᑕᐅᒥᖓᓄᑦ 

ᐊᑭᓖᖃᑦᑕᕐᓂᐊᖅᐹ? ᐅᕝᕙᓘᓐᓃᒃ ᒥᓂᔅᑕ 

ᐊᑭᑐᔪᖅᑐᕈᑎᒃᓴᓂᑦ ᑮᓇᐅᔭᓂᒃ 

ᐃᑲᔪᕈᑎᒃᓴᐅᓂᐊᖅᑐᓂᒃ ᑐᓂᓯᔪᓐᓇᕋᔭᖅᐸᑦ 

ᑎᒥᖁᑎᒋᔭᐅᔪᒧᑦ ᐃᓐᓇᑐᖃᒃᑯᕕᖕᒥ 

ᓴᓇᓂᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖ. ᕿᒥᕐᕈᓇᒃᑎᓪᓗᑕ ᑖᒃᑯᓂᖓ, 

ᑕᒪᒃᑯᓂᖓ ᐊᑭᑐᔪᖅᑐᕈᑎᒃᓴᓂᑦ ᐊᑯᓂᐊᓗᒃ 

ᐸᕐᓇᐅᑎᓕᐅᖃᑦᑕᕐᒪᑕ. ᖃᐅᔨᒪᔪᖓ ᓯᕗᓕᖅᑎᕗᑦ 

ᐊᒻᒪᓗᑦᑕᐅᖅ ᒥᓂᔅᑕᐅᖃᑎᒃᑲ ᐃᓗᓐᓇᑕ. 

ᐱᓕᕆᐊᒃᓴᓂᑦ ᓯᕗᒻᒧᐊᖁᔨᑦᑎᐊᕋᑦᑕ ᒫᓐᓇᑲᐅᑎᒋ 

ᐅᐊᑦᑎᕈᒃᑲᓐᓂᐅᙱᑦᑐᖅ ᑕᒪᒃᑯᐊ ᓄᓇᕗᒻᒥᐅᑕᐃᑦ 

ᐃᓐᓇᑐᖃᐃᑦ ᓄᓇᕗᑦ ᓯᓚᑖᓂ ᐸᖅᑭᔭᐅᖕᒪᑕ.  

ᐅᕙᖓᑦᑕᐅᖅ ᑕᕝᕙᓂ ᓄᓇᕗᒻᒥ, ᓄᓇᕗᒥᐅᑕᐃ 

ᐅᑎᖅᑎᑦᑐᒪᓪᓗᒋᑦ ᐃᓚᒋᔭᖏᓐᓄᑦ  

ᐅᑎᖅᑎᑕᐅᖁᖕᒥᔭᕋᓗᐊᒃᑲ, ᓄᓇᓕᖏᓐᓂ 

ᖃᓂᓐᓂᖅᓴᐅᓕᕐᓗᒋᑦ, ᑕᐃᒪᐃᖁᓇᖅᑐᑦ. ᑭᓯᐊᓂ 

ᑕᐃᒪᐃᓕᐅᕐᓂᐊᖅᑎᓪᓗᑕ ᑲᑐᔾᔨᖃᑎᒌᓂᒃ 

ᑕᐱᖃᕐᓗᑕ ᑯᐊᐳᕇᓴᐅᔪᓂᒡᓘᓐᓃᒃ 

ᕼᐋᒻᓚᓂᒡᓘᓐᓃᒃ ᐱᓕᕆᖃᑎᖃᕆᐊᖃᕋᑦᑕ. 

ᐃᓄᐃᓪᓘᓐᓃᒃ ᑎᒥᖁᑎᒋᔭᖏᓐᓄᒃ ᑕᐱᖃᕐᓗᑕ 

ᐱᓕᕆᔭᕆᐊᖃᕋᑦᑕ ᓲᕐᓗᒃ ᐱᔨᔅᓯᕈᑎᐅᔪᓄ 

ᐊᑭᓕᖁᑎᖃᖃᑦᑕᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᓯᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓪᓗᖓ ᐅᑎᕆᐊᕐᓗᖓ ᖁᐊᓴᐅᑉ 

ᐊᐱᖅᑯᑎᒋᖅᑲᐅᔭᖓᓄᑦ ᓄᓇᕗᑦ ᐃᓗᐊᓃᙱᑦᑐᑦ 

ᐆᑦᑑᑎᒋᓗᒍ ᕕᓂᐱᒡᒥ ᐃᒡᓗᐊᓗᖓ. ᑕᐃᓐᓇ 

ᓄᓇᒃᑰᕈᑎᖓ ᐱᓱᒍᓐᓇᙱᑦᑐᓄᑦ 

ᑭᕕᒃᓯᔪᓐᓇᙱᒻᒪᑦ ᐊᒃᓴᓗᐊᖃᖅᑐᓂᑦ 

ᐊᔭᐅᖅᑕᐅᔪᓄᑦ. ᑕᐃᒃᑯᐊᓕ ᐅᓇᓕ ᐊᓪᓚᐃᑦ 

ᓄᓇᒃᑰᕈᑎᖓᑦ ᐱᐅᔪᒻᒪᕆᐊᓘᖕᒪᑦ. 

 

(ᑐᓵᔨᑎᒍᑦ) ᐅᑎᕐᕕᒋᓪᓗᒋᑦ ᑕᒪᒃᑯᐊ 

ᐊᐱᖅᑯᑎᒋᖅᑲᐅᔭᖓᑦ ᖁᐊᓴᐅᑉ ᑕᐃᒃᑯᐊ ᓄᓇᕗᑦ 

ᓯᓚᑖᓃᑦᑐᑦ ᐃᓄᐃᑦ ᕕᓂᐱᒡᒦᑦᑐᑦ 

ᐋᓐᓂᐊᕐᕕᓕᐊᖅᑐᑦ ᓇᔪᒐᖓᓃᑦᑐᑦ ᑕᒪᒃᑯᐊ 

ᓄᓇᓯᐅᑏᑦ ᑭᕕᒃᓯᔪᓐᓇᙱᒻᒪᑕ ᑕᒪᒃᑯᓂᖓ 

ᐊᒃᓴᓗᐊᓕᒻᒦᑦᑐᓂᒃ. ᑕᒪᒃᑯᐊ 

ᐃᓱᒪᒃᓴᖅᓯᐅᕈᑕᐅᓯᒪᕚᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᙱ, ᐃᖅᑲᐃᑎᑐᐃᓐᓇᕐᓗᒋᑦ ᐊᐱᖅᓱᖅᑐᑎᑦ 

ᐃᓄᒃᑎᑐᑦ ᖃᓪᓗᓈᑎᑐᓪᓗ ᑐᓵᔨᖃᕋᑦᑕ 

ᖃᐅᔨᒪᑦᑎᐊᕋᓱᑦᑕ. ᒫᓐᓇ ᐱᕕᑭᑦᑑᒐᑦᑕ ᓇᓕᐊ  

ᐅᖃᐅᓯᖅ ᒪᓕᒡᓗᒍ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. 

ᐅᖃᐅᓯᖃᖅᑎᓪᓗᑕ ᓄᓇᕗᑦ ᓯᓚᑖᓃ 

ᐅᓯᑲᖅᑕᐅᑎᖃᑦᑕᖅᑐᓂᑦ ᑳᓐᑐᕌᒃᑦ−ᑕᐅᓯᒪᔪᓂᑦ 

ᐃᓄᐃᑦ ᓇᔪᒐᖓ ᐋᓐᓂᐊᕐᕕᓕᐊᖅᑐᓄᑦ 

ᐱᔾᔪᑎᒋᓪᓗᒍ ᕕᓂᐱᒡᒥ ᐅᕝᕙᓘᓐᓃᑦ ᕿᑭᖅᑖᓗᖕᒥ, 

ᐋᑐᕚᒦᑦᑐᓂᑦ, ᐃᐊᑦᒪᓐᑕᓐᒥᓘᓐᓃᑦ 

ᔭᓗᓇᐃᑉ−ᒦᑦᑐᓪᓘᓐᓃᑦ. ᕕᓂᐱᒡᒥ ᐃᓄᖕᓄᑦ 

ᑐᔪᕐᒥᕕᐅᖃᑦᑕᖅᑐᖅ ᑕᐃᓐᓇ ᑳᓐᑐᕌᒃᑦ−ᑕᐅᓯᒪᔪᖅ. 

ᑖᓐᓇ ᐱᔾᔪᑎᒋᓪᓗᒍ ᓄᓇᓯᐅᑏᑦ 

ᓂᐅᕕᖅᑕᐅᒐᔭᖅᑐᑦ ᑖᔅᓱᒧᖓ 

ᑳᓐᑐᕌᒃᑦ−ᑎᑕᐅᓯᒪᔪᓄᑦ ᐱᔨᔅᓯᕈᑎᖃᕐᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ. ᑐᓴᕈᒪᓪᓗᖓ ᒫᓐᓇ 

ᖃᓄᐃᓕᖓᒻᒪᖔᑕ ᓴᓂᑭᓗᐊᕐᒥ ᐋᓐᓂᐊᕕᒃᓴᖓᓄᑦ 

ᑭᖑᕕᖅᓯᔾᔪᑎᐅᓂᐊᖅᑐᖅ ᑭᙵᕐᓂᓗ 

ᓴᓂᑭᓗᐊᕐᒥᓗ. ᐊᖑᒻᒪᑎᑦᑎᐊᖅᐹ? ᐅᕝᕙᓘᓐᓃᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᐃᓄᐃᓴᒃᓯᓗᐊᖅᐸᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖑᒻᒪᑎᑦᑎᐊᖅᑐᑦ ᐊᒻᒪ 

ᑮᓇᐅᔭᖅᑐᕈᑎᒃᓴᖏᓐᓄᑦ ᑐᖓᐅᑦᑎᖕᒪᖔᑕ 

ᖃᐅᔨᒪᙱᑦᑐᖓ ᑭᓯᐊᓂ ᐱᔭᕇᖅᑕᐅᑉᐸᑕ 

ᖃᐅᔨᒪᓕᓛᕋᑦᑕ ᑐᖓᐅᑦᑎᓐᓂᕐᒪᖔᑕ 

ᐅᖓᑕᐅᑦᑎᓐᓂᕐᒪᖔᑕᓘᓐᓃᑦ. ᒫᓐᓇ 

ᖃᐅᔨᒪᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ. ᐃᒡᓗᑭᒃᓴᕐᓂᖅ ᐃᒡᓗᖃᕐᓂᖅ 

ᐋᓐᓂᐊᕐᕕᖕᒧᑦ ᐱᓕᕆᔨᐅᔪᓄᑦ 

ᐃᓱᒫᓗᒋᔭᐅᓪᓚᑦᑖᖃᑦᑕᕐᒪᑦ. ᑕᐃᒪᓕᖃᐃ ᐅᑉᓗᒥ 

ᓄᑖᓂᒃ ᐱᓕᕆᔨᓄᑦ ᓇᔭᙳᐊᓄᑦ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᐅᖃᑦᑕᕐᓂᐊᖅᐸᑦ ᑕᒪᒃᑯᐊ ᐋᓐᓂᐊᕐᕕᖕᒥ 

ᓴᓇᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᐃᒡᓗᓕᐅᓕᕌᖓᑦᑕ 

ᒐᕙᒪᒃᑯᑦ ᐱᖁᑎᒋᓂᐊᖅᑕᖏᓐᓂᒃ ᓄᓇᓕᖕᓂ 

ᑕᐃᒪᓐᓇ ᐃᖅᑲᓇᐃᔭᖅᑎᑖᕆᐊᖃᓲᖑᒻᒥᖕᒪᑕ. 

 

ᑖᒃᑯᐊ ᐋᓐᓂᐊᕐᕕᓕᐅᖅᑎᓪᓗᑕ ᓄᑖᒥᒃ 

ᐃᖅᑲᓇᐃᔭᖅᑎᖏᑦ ᐅᓄᖅᓯᒋᐊᖃᑦᑕᙱᒻᒪᑕ. 

ᑭᓯᐊᓂ ᐃᖅᑲᓇᐃᔭᖅᑎᖏᑦ 

ᐅᓄᖅᓯᒋᐊᖅᑎᑕᐅᓐᓂᖅᐸᑕ ᑮᓇᐅᔭᖅᑐᕈᑎᒃᓴᐃᑦ 

ᑲᒪᒋᐅᓂᖏᑎᒍᑦ ᓄᓇᓕᖕᓂ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐊᓯᔾᔨᕋᔭᙱᑦᑐᑦ ᑭᓯᐊᓂ 

ᐋᖅᑭᒋᐊᖅᑕᐅᓐᓂᖅᐸᑕ ᑕᒪᒃᑯᐊ ᐊᐅᓚᔾᔪᑎᓂᑦ 

ᐋᖅᑭᐅᒪᐃᓐᓇᕈᑎᖏᓐᓃᙶᖅᑐᓪᓗ.  

 

ᑭᒡᒍᓯᖅ ᓇᐃᓈᕐᓗᒍ ᐋᒃᑲ. ᑭᓯᐊᓂ ᖃᖓᑐᐃᓐᓇᖅ 

ᑕᐃᒪ ᐃᒡᓗᕐᔪᐊᓂᑦ ᓴᓇᓕᖅᑎᓪᓗᒋᑦ ᓄᓇᓕᖕᓂ 

ᑮᓇᐅᔭᓕᕆᔨᒃᑯᑦ ᓄᓇᓕᖕᓄᓪᓗ ᒐᕙᒪᒃᑯᓪᓗ 

ᐱᔨᔅᓯᖅᑎᒃᑯᑦ ᐱᓕᕆᕕᖓᓐᓂ 

ᐅᖃᖃᑎᖃᖃᑦᑕᖅᑐᑦ ᓄᓇᕗᒻᒥᓗ 

ᐃᒡᓗᓕᕆᔨᕐᔪᐊᒃᑯᖏᓐᓂᑦ ᐊᒻᒪ ᑖᒃᑯᐊ 

ᐃᓚᐅᖃᑦᑕᖅᑐᑦ ᐱᖁᑎᕐᔪᐊᓕᐅᕋᓱᐊᖅᑎᓪᓗᒋᑦ 

ᖃᐅᔨᓴᐃᖅᑳᕋᓱᒃᖢᑎᒃ ᐃᖅᑲᓇᐃᔭᖅᑎ 

ᐃᒡᓗᒃᓴᖏᓐᓂᑦ ᓴᓇᒃᑲᓐᓂᕆᐊᖃᕐᒪᖔᑕ ᑕᐃᑲᓂ 

ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᐊᓯᖏᑦ ᓄᓇᓖᑦ 

ᓱᓇᓂᑦ ᒪᑯᓂᖓ ᐃᓚᖏᑦ ᐃᑦᑕᕐᓂᑕᐅᓕᕐᒪᑕ 

ᐋᓐᓂᐊᕐᕕᖏᑦ. ᓇᓗᓇᐃᖅᑕᐅᓯᒪᕚᑦ ᓇᓕᐊᑦ 

ᓄᓇᓕᖕᓂ ᐋᓐᓂᐊᕐᕕᒃᑖᕆᐊᖃᕐᒪᖔᖏᑦᑕ 

ᐅᕝᕙᓘᕝᕙ ᐋᓐᓂᐊᕐᕖᑦ ᐋᖅᑭᒋᐊᕐᒪᖔᖏᑦᑕ 

ᓯᕗᓂᕆᓂᐊᖅᑕᑦᑎᓐᓂ? ᐊᒻᒪᓗ ᖃᓄᐃᑦᑐᓂᒃ 

ᐋᖅᑮᓯᒪᕙᑦ ᐃᖅᑲᖅᓴᐅᑎᒋᔭᐅᓯᒪᕚᑦ ᑕᒪᒃᑯᐊ 

ᐃᑦᑕᕐᓂᑕᙳᖅᐸᓪᓕᐊᔪᑦ ᐋᓐᓂᐊᕐᕖᑦ 

ᖃᓄᐃᓕᐅᖅᑕᐅᓂᐊᕐᒪᖔᖏᑦᑕ ᓄᓇᓕᖕᓂ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᙱ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᖅᑎᓪᓚᒃᑲ ᒪᓕᒐᓕᐅᖅᑎᐅᖃᑎᒃᑲ 

ᑕᕝᕙᓂ ᓴᓂᑭᓗᐊᕐᒥ ᑭᙵᕐᓂᓗ ᑖᒃᑯᐊ 

ᓇᑉᐸᖅᑎᕆᒻᒪᑕ ᐋᓐᓂᐊᕕᒃᓴᒥᒃ 

ᑎᑎᕋᐅᔭᖅᑕᐅᕙᓪᓕᐊᓕᕐᒪᑕ ᒫᓐᓇ 

ᐸᕐᓇᐅᒃᑕᐅᕙᒡᓕᐊᓪᓗᓂᓪᓗ ᑕᐃᓐᓇ. ᒫᔅᓯ 2019-ᒥ 

ᐱᔭᕇᖅᑕᐅᓂᐊᖅᑐᖅ ᐸᕐᓇᒃᑕᐅᓂᖓ ᑖᔅᓱᒪ. 

ᖃᒪᓂᑦᑐᐊᕐᒥ ᕿᒥᕐᕈᓇᒃ ᑕᐅᑐᒃᑐᒍᑦ 

ᐸᕐᓇᐃᒋᐊᕐᓂᐊᕐᓗᑎᒃ 2021-ᒥ, ᑲᖏᖅᖠᓂᕐᒥ 

ᐊᕐᕕᐊᓂᓗ ᐊᖏᓪᓕᒋᐊᖅᑕᐅᓗᑎᒃ ᐋᓐᓂᐊᕕᖏᑦ 

ᑕᐃᑲᓂ. 2023, 204, 2025 ᑕᐃᒪᓐᓇ 

ᑭᖑᓕᕇᒃᑕᕐᓗᑎᒃ ᐊᒻᒪᓗᒃᑕᐅᖅ ᐱᔭᕇᖅᐸᑦ 

ᐸᕐᓇᐃᒋᐊᓕᕋᔭᖅᐳᒍᑦ ᖁᓪᓗᖅᑐᕐᒧᑦ 

ᐋᓐᓂᐊᕕᒃᓴᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᓱᒋᑦᓯ ᐃᖅᑲᓇᐃᔭᖅᑎᐅᔪᓯ ᒥᓂᔅᑕᓗ. 

ᖁᔭᒋᑦᑎᐊᖅᐸᒃᑲ ᖁᓪᓗᖅᑐᖅ ᓇᓗᓇᐃᖅᑕᐅᓯᒪᖕᒪᑦ 

ᐋᓐᓂᐊᕕᒃᓴᖓ ᐊᓯᔾᔨᖅᑕᐅᖁᓪᓗᒍ ᓂᕆᐅᒃᑐᒍᑦ 

ᐸᕐᓇᐃᕕᖕᒦᓐᓂᐊᖅᑐᖅ ᐊᕐᕌᒍᑦ ᑕᓪᓕᒪᑦ ᐸᕐᓇᐅᑎ 

ᐃᓗᐊᓂ. ᓇᓗᓇᐃᖅᓯᔪᓐᓇᖅᐲᑦ ᐊᓯᔾᔨᖅᑕᐅᔪᑦ 

ᐊᑭᑐᔪᖅᑐᕈᑎᒃᓴ ᐃᓗᐊᓃᓐᓂᐊᖅᐹᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᙳᐊᖅ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᖅᑲᒪᓃᑦᑐᖅ 

ᐊᑭᑐᔪᖅᑐᕈᑎᒃᓴᓄᑦ ᒫᓐᓇ ᐸᕐᓇᐅᑎᓃᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᐊᕐᓗᖓ, ᐱᔨᔅᓯᕈᑎᓂᒃ 

ᐊᑭᓖᖃᑦᑕᕐᓂᐊᖅᑐᓂᒃ ᐊᓯᖏᓐᓂᑦ ᐊᓯᖏᓐᓂᒃ 

ᑎᒥᐅᔪᓂᒃ ᐃᓐᓇᑐᖃᕐᓄᑦ ᐸᖅᑭᖦᖠᔾᔪᑎᓄᑦ 

ᖁᓪᓗᖅᑐᒥ ᑖᒃᑯᐊ ᑎᑎᕋᐅᔭᖅᑕᐅᓯᒪᔪᕉᖅ ᑖᔅᓱᒪ 

ᑐᒃᓯᕋᐅᑎᓕᐊᕆᔭᐅᓯᒪᔫᑉ ᒥᒃᓵᓄᑦ, ᖃᓄᕐᓕ 

ᐃᓱᒪᒋᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᑦᑎᐊᒥᒃ ᑐᓴᕆᐅᖅᑐᖓ. 

ᐅᖃᙳᐊᑐᐃᓐᓇᖅᑐᖓ. 

 

>>ᐃᓪᓚᖅᑐᑦ 

 

ᓴᓂᑦᑎᐊᕐᓂ ᐃᒃᓯᕚᖅᐸᓚᐅᖅᓯᒪᒐᒪ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᐸᕐᓇᐃᔩᑦ ᑲᑎᒪᔨᕋᓛᖏᓐᓂᑦ 

ᑲᑎᒪᖃᑎᖃᓚᐅᖅᓯᒪᔪᖓ ᑕᐃᔅᓱᒪᓂ ᐊᒻᒪ 

ᓂᕆᐅᑦᑎᐊᖅᑐᖓ ᐃᖅᑲᓇᐃᔭᖃᑎᖃᕈᒪᓪᓗᖓ 

ᒥᓂᔅᑕᐅᖃᑎᒋᔭᒃᑲ ᑲᑎᒪᔨᖏᓐᓂᑦ. ᕿᓂᕐᓂᐊᕋᑦᑕ 

ᑕᐱᕆᓂᐊᖅᑕᒃᑎᓐᓂᒃ, ᕼᐋᒻᓚᒃᑯᑦ ᒥᓂᔅᑕᐃᓪᓗᑦ 

ᑕᒪᒃᑯᐊ ᐃᓐᓇᑐᖃᕐᓄᑦ 

ᐸᖅᑭᖦᖠᔨᐅᖃᑦᑕᕐᓂᐊᕐᓗᑎᒃ ᑕᒪᒃᑯᓂᖓ 

ᑲᒪᖃᑦᑕᕐᓗᑎᒃ ᓯᕗᓂᒃᓴᒃᑎᓐᓄᑦ ᑕᑯᓛᕈᒪᓪᓗᒋᑦ 

ᐱᕙᓪᓕᐊᓂᕆᔭᖓ ᑖᔅᓱᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᖃᒥᙳᐊᖅ ᐱᔭᕇᖅᐲᑦ? ᖁᔭᓐᓇᒦᒃ. 

ᒥᔅᑕ ᒪᐃᓐ. 

 

ᒪᐃᓐ: ᓯᕗᓪᓕᖅᐹᒥᖃᐃ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑰᑎᒋᐊᓂᓵᒑ ᑕᒪᓐᓇ ᐃᓐᓇᐅᑎᕝᕕᓕᕆᓂᖅ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᕋᑖᕐᒪᑦ  

ᑖᒃᑯᓂᖓᒎᖅ ᑐᓴᖅᑎᑦᑎᓛᕈᒪᒥᒎᖅ ᓄᑖᓂᒃ 

ᒫᓐᓇᕈᓗᒃ. ᐅᓂᒃᑳᒐᓛᒍᓐᓇᖅᐹ? ᐱᓇᓱᐊᕈᓯᕐᓄᑦ 

ᐊᒡᒋᖅᑐᓂᒃ ᐊᕐᕌᒍᒥᓘᓐᓃᑦ ᐊᒡᒋᖅᑐᒥᒃ, 

ᑐᓴᒐᒃᓴᑲᓐᓂᕐᒥᒃ ᐱᕝᕕᒋᔪᒪᓪᓗᒍ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕈᒥᓇᐅᒐᓗᐊᖅ 

ᑎᒥᖁᑎᖃᕋᑦᑕ ᑎᒥᖁᑎᒥᒃ ᑳᓐᑐᕌᑦᑎᓚᐅᕋᑦᑕ 

ᓇᓖᕌᕈᑎᒃᓴᓂᒃ ᑎᑎᕋᖁᓪᓗᒋᑦ ᐊᔾᔨᒌᖏᑦᑐᓂᒃ 

ᐊᑐᖅᑕᐅᔪᓐᓇᐅᖅᑐᓂᒃ ᐃᓐᓇᒃᑯᕕᐅᒐᔭᖅᑐᓂᒃ 

ᓄᓇᕘᑦ ᐃᓗᐊᓂ.  

 

ᑖᒃᑯᐊ ᓇᖕᒥᓂᖅ ᐊᑭᑐᔪᖅᑐᕈᑎᒃᓴᕗᑦ 

ᐃᓄᐃᓴᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕕᖓ ᐱᔪᓐᓇᖅᑎᑕᐅᓕᕐᒪᑦ building 

canada fund-ᑯᓐᓂᑦ ᐱᕈᒃᓴᐃᔾᔪᑎᒃᓴᓂᑦ 

ᑮᓇᐅᔭᓂ ᑕᐃᑲᙵᑦ ᐱᔪᓐᓇᓚᐅᖏᒻᒪᑕ. ᑕᐃᓐᓇ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᖕᒥᓂᕆᔭᐅᔪᑦ 

ᑕᐃᒃᑯᐊ ᑕᐃᑲᖓᑦ ᐱᔪᓐᓇᖅᑐᑦ ᑮᓇᐅᔭᓂᑦ. 

 

ᑭᓯᐊᓂᓕ ᑎᑎᕋᐅᔭᖅᓯᒪᔪᑦ ᑳᓐᑐᕌᒃᑕᐅᓯᒪᔪᑦ 

ᐱᔨᔅᓯᕈᑏᓪᓗᒍ ᐊᑭᓖᖃᑦᑕᑎᓪᓗᑕᓗ 

ᐱᔨᔅᓯᕈᑎᖃᖅᑐᖃᖅᑎᓪᓗᒍ ᐅᒡᒍᖅᑐᖅᓯᒪᓂᐅᑉ 

ᐃᓗᐊᓂ ᓄᓇᓖᓪᓗ ᐃᓗᐊᓂ. ᐊᔾᔨᒌᖏᑦᑑᖕᒪᑕ, 

ᑐᓴᒐᒃᓴᐃᑦ ᑕᒪᒃᑯᐊ ᓄᐊᑕᐅᔪᑦ ᒫᓐᓇᐅᔪᖅ ᑕᐃᒃᑯᐊ 

ᑐᓴᒐᒃᓴᐃᑦ ᐃᓘᓐᓇᖏᑦ ᐱᓚᐅᙱᓂᓐᓂ 

ᒥᓂᔅᑕᐅᖃᑎᒃᑲ ᑲᑎᒪᔨᓐᓄᐊᖅᑳᓚᐅᕐᓗᖓ ᑭᓯᐊᓂ 

ᐃᓱᒪᓕᐅᕈᓐᓇᓛᕋᑕ ᓇᒧᙵᐅᓂᐊᕐᒪᖔᑦᑕ 

ᐅᖃᐅᔾᔨᔪᓐᓇᖏᑦᑐᖓ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᒥ ᑕᐃᓐᓇ ᐃᓐᓇᒃᑯᕕᒃ ᐱᔾᔪᑎᒋᓪᓗᒍ  

ᐃᓱᒫᓗᑎᒋᐱᓪᓚᒃᑲᒃᑯ ᑕᒪᓐᓇ ᑕᐃᓐᓇ ᐃᓐᓇᒃᑯᕕᒃ 

ᐱᔾᔪᑎᒋᓪᓗᒋᑦ. ᓇᒻᒥᓂᕆᔭᐅᒻᒪᓂᓐᓇ ᐃᓪᓗᖁᑖ 

ᐃᓪᓗᓕᕆᔨᖅᔪᐊᒃᑯᓐᓄᑦ ᐊᒻᒪᓗ 

ᑎᒥᙳᖅᑎᑕᐅᓯᒪᔪᑦ ᐊᑕᐅᓯᐅᙱᑦᑐᑦ 

ᑕᐃᒃᑯᐊᖑᒃᖤᖅᐳᑦ ᐊᐅᓚᔾᔩᑦ ᑳᓐᑐᕌᑕᐅᓯᒪᔪᖅ 

ᐃᒡᓗᓕᕆᔨᒃᑯᑦ ᑕᐃᔅᓱᒥᖓ ᓴᓇᖃᑦᑕᒃᖤᖅᐳᑦ 

ᐱᖁᑎᒋᔭᐅᒻᒪᑦ ᑕᐃᒃᑯᓄᖓ 

ᐃᒡᓗᓕᕆᔨᖅᔪᐊᒃᑯᓐᓄᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔩᑦ ᓇᐅᒃᑯᒃᑭᐊᖅ ᑕᐃᑯᖓ 

ᐃᓚᒋᔭᐅᖃᑕᐅᒻᒪᑦ ᐸᖅᑭᕕᐅᒻᒪᑦ. 

 

ᓲᖃᐃᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᐅᑯᐊ 

ᐊᑭᑐᔪᖅᑐᕈᑎᔅᓴᐃᑦ ᐅᖃᐅᓯᕆᒐᑦᑎᒃᑯᑦ 

ᐃᓱᒪᔅᓴᖅᓯᐅᕈᑕᐅᓯᒪᕙᖃᐃ ᑕᐃᓐᓇ ᐃᓐᓇᒃᑯᕕᒃ 

ᐃᒡᓗᓕᕆᔨᖅᔪᐊᒃᑯᓐᓄᑦ ᑎᒍᒥᐊᖅᑕᐅᔫᒐᓗᐊᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᐊᖅᑕᐅᖔᕐᓗᓂ? 

ᐋᖅᑭᒋᐊᕈᑕᐅᓇᔭᖅᐸᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓇᓚᐅᕐᓗᒍ 

ᑭᓯᐊᓂᐅᔭᕆᐊᖃᕐᓂᐊᖅᑐᖅ ᐊᒻᒪᓗ 

ᐅᖃᓪᓚᖃᑎᒋᓗᒍ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᐱᓕᕆᕝᕕᐊ ᑐᑭᓯᒃᑲᓂᕐᓂᐊᕋᒃᑯ 

ᖃᓄᖅ ᐊᐅᓚᑕᐅᒻᒪᖔᖓ 

ᓱᕐᕋᒍᑎᒋᑕᐅᔾᔮᑐᔅᓴᐅᙱᑦᑐᖅ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓂ ᐊᐅᓚᑕᐅᒐᓗᐊᖅᑎᓪᓗᒍ ᐊᒻᒪᓗ 

ᑕᐃᒃᑯᐊ ᐊᖅᑯᑎᒋᓐᓇᕋᔭᖅᑕᔅᓴᕆᓪᓗᑎᒃᑯᑦ.  

 

ᑕᐃᓐᓇ ᓱᕐᓗᖃᐃ ᐊᖏᓪᓕᒋᐊᖅᑕᐅᓂᐊᖅᐸᑦ 

ᑕᐃᓐᓇ ᐃᒡᓗᖅᔪᐊ ᒪᑯᓄᖓ 

ᐅᓗᕆᐊᓇᖅᑐᖅᑕᖃᖅᐸᑦ ᑮᓇᐅᔭᖅᕕᑎᑦᑎᓐᓂ 

ᑭᓯᐊᓂ ᐊᑐᕐᓗᑕ ᓴᓇᐅᔭᒃᑲᓐᓂᕋᔭᖅᑐᖅ.  

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᓇ 

ᐱᕕᑖᖅᑎᑦᑎᑲᓐᓂᖃᑦᑕᖅᑐᑦ ᑲᓇᑕᒥ 

ᐃᒡᓗᓕᕆᔨᖅᔪᐊᒃᑯᓐᓂ ᑮᓇᐅᔭᓂᒃ 

ᑎᒍᓯᔪᓐᓇᖃᑦᑕᕐᒪᑕ. 

 

ᓱᕐᕋᐅᑎᓇᔭᖅᑐᔅᓴᐅᙱᑦᑐᖅ ᑭᓯᐊᓂ 

ᕿᒥᕐᕈᓇᖃᑎᒋᓚᐅᕐᓗᒍ ᑕᐃᓐᓇ ᒥᓂᔅᑕ 

ᑕᐃᒪᐃᑦᑐᓕᕆᔨ ᐱᐅᓂᖅᓴᐅᓇᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᑐᒍ. ᐱᕚᓪᓕᐅᑕᐅᓇᔭᕐᓂᖓ 

ᑕᑯᓐᓇᖅᑕᕋ ᐃᒡᓗᓕᕆᔨᖅᔪᐊᒃᑯᓐᓄᑦ 

ᑎᒍᒥᐊᖅᑕᐅᖏᓐᓇᖅᐸᑦ. ᑳᓐᑐᕌᔅᓴᓂᑦ 2016-ᒥ 

ᓴᖅᑭᖅᑐᖃᓚᐅᖅᓯᒪᒻᒪᑦ ᑕᐃᓐᓇ 

ᓄᑖᙳᕆᐊᖅᑎᑕᐅᓂᐊᕐᒪᑦ ᐊᒻᒪᓗ 

ᑳᓐᑐᕌᑐᖃᓚᐅᖅᖢᓂ ᓱᓕ ᐅᓪᓗᒥᒧᑦ ᑎᑭᒃᖢᒍ 

ᐱᔭᕇᖅᑕᐅᓯᒪᙱᑦᑐᖅ.  

 

ᑕᐃᓐᓇ ᐊᐅᓚᑦᑎᔨᒥᒃ ᐅᖃᐅᓯᖃᙱᑦᑐᖓ 

ᑕᐃᒃᑯᐊᓕ ᐃᒻᒥᒃᑰᕐᒪᑕ 

ᑕᐃᒪᐃᑦᑐᓕᕆᔨᙱᒃᖢᑎᓪᓗ ᐊᒻᒪᓗ 

ᐃᒡᓗᓕᕆᔨᖅᔪᐊᒃᑯᓐᓄᑦ ᓵᓇᓱᙱᑦᑐᖓ. ᐃᓐᓇᕐᓂᑦ 

ᑕᐃᒃᑲᓃᑦᑐᖃᕐᒪᑦ ᓲᕐᓗ ᐃᒐᓛᖏᑦ ᑰᒃᑐᑦ ᒪᑯᐊᓗ 

ᓄᑎᒃᓯᒪᔪᑦ ᐊᑭᕐᖓᖏᑦ. ᐊᕐᕌᒎᓐᓄᑦ ᒪᕐᕉᓐᓄᑦ 

ᐅᖃᐅᔾᔭᐅᖃᑦᑕᖅᓯᒪᔪᓂᒃᑯᑦ ᐄ, ᐅᓇ 

ᓄᑖᙳᕆᐊᖅᑎᑕᐅᓂᐊᖅᑐᖅ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᑲᒪᒋᔨᐅᙱᑦᑑᒐᓗᐊᑦ. 

 

ᑭᓯᐊᓂ ᑐᑭᓯᑎᑦᑎᓇᓱᑐᐃᓐᓇᖅᑐᖓ ᑭᓱᒥᒃ 

ᐃᓱᒫᓗᑎᖃᕐᒪᖔᑦ. ᐃᖅᑲᓇᐃᔭᑦᑎᐊᖅᑐᐋᓗᓪᓗᑎᑦ 

ᒪᑯᐊ ᐊᐅᓚᑦᑎᐊᖅᑐᐋᓗᓪᓗᑎᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᐃᓄᐃᓐᓇᐸᓗᓐᓂᓪᓗ 

ᐃᖅᑲᓇᐃᔭᖅᑎᖃᖅᖢᑎᒃ. ᑭᓯᐊᓂ  

ᐊᑭᑐᔪᖅᑐᕈᑎᔅᓴᐃᑦ ᐅᖃᐅᓯᕆᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᒃᑯᖃᐃ ᒥᓂᔅᑕᖓᑦ 

ᐅᖃᓪᓚᖃᑎᖃᕈᓐᓇᕐᓂᐊᖅᐳᖅ 

ᐃᒡᓗᓕᕆᔨᖅᔪᐊᒃᑯᓐᓂᒃ 

ᐱᐅᓂᖅᓴᐅᓕᕋᔭᙱᒻᒪᖔᖓ ᑕᐃᓐᓇ ᐃᒡᓗ 

ᐊᓯᐊᓄᑦ ᑎᒍᒥᐊᖅᑕᐅᓕᕐᓗᓂ? ᑖᓐᓇᖃᐃ 

ᒥᓂᔅᑕᐅᑉ ᑭᐅᔪᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓇᒍᓐᓇᖅᑕᕋ 

ᐱᔾᔪᑎᔅᓴᑦᑎᐊᕙᓐᓂᒃ ᕿᓈᓇᓱᓪᓗᖓ. ᑕᐃᓐᓇ 

ᐃᒡᓗᖅᔪᐊᖅ ᐊᒻᒪᓗ ᐃᒪᐃᓕᖓᔪᓐᓇᖅᑐᖓ ᐊᕐᕌᒎᒃ 

ᒪᕐᕉᓕᖅᑑᒃ ᐅᖓᑖᓄᓪᓘᓐᓃᑦ ᑕᐃᒃᑯᐊ ᐃᒐᓛᖏᑦ 

ᑕᐃᒃᑯᐊ ᑕᑯᓚᐅᖅᓯᒪᒐᒃᑭ ᐊᒻᒪᓗ ᑳᓐᑐᕌᔅᓴᐃᑦ 

ᑕᐃᒃᑯᐊ ᓴᖅᑭᑕᐅᓚᐅᖅᖢᓂ ᓴᓇᔭᐅᔪᓐᓇᓂᐊᕐᒪᑦ.  

ᐃᒪᐃᓕᔪᓐᓇᖅᑐᖓᓕ, ᖃᓄᐃᒻᒪᑦ ᐅᑯᐊ ᓱᓕ 

ᐱᔭᕇᖅᑕᐅᙱᓚᑦ ᑭᓱᒥᓪᓗ ᐱᔾᔪᑎᖃᖅᖢᑎᒃ 

ᑭᖑᕙᖅᓯᒪᓗᐊᖅᐸᑦ ᑕᒪᒃᑯᐊᕈᔪᐃᑦ 

ᑐᑭᓯᓇᓱᒍᓐᓇᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᐊᒃᑲᓐᓂᑐᐃᓐᓇᕐᓗᒍ ᑕᐃᓐᓇ ᐃᓐᓇᒃᑯᕕᒃ 

ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ ᑕᐃᓐᓇ ᓂᕐᕆᓯᓄᑦ 

ᐅᐊᓴᐅᑎᕈᓗᒃ ᑲᑉᐳᔾᔭᖅᑐᖅ ᒪᓕᒐᓂᒃ 

ᓯᖁᒥᑦᑎᓯᒪᖕᒪᑦ ᓂᕐᕆᓰᑦ ᐅᐊᓴ ᓂᕐᕆᓯᓄᑦ 

ᐅᐊᓴᐅᑎᖃᙱᑎᓪᓗᒋᑦ. 

 

ᑖᓐᓇ ᒥᑭᔫᒐᓗᐊᖅ ᑭᓯᐊᓂ ᐃᓐᓇᐅᖕᒪᑕ  

ᐃᓱᒫᓘᑎᒋᔭᕆᐊᖃᖅᑕᕗᑦ ᑕᐃᒪᓐᓇ ᒪᓕᒐᓂᒃ 

ᐱᑕᖃᕆᐊᖃᕐᓃᑦ ᐱᔾᔪᑎᒋᓪᓗᒋᑦ.  

 

ᖃᒪᓂ’ᑐᐊᕐᒥᒡᓗ ᒪᑯᐊ ᓄᑕᐅᙱᑦᑐᑦ 

ᓄᑖᙳᕆᐊᖅᑎᑕᐅᕙᓪᓕᐊᓂᖏᑦ ᖃᒪᓂ’ᑐᐊᖅ 

ᐃᓚᒋᔭᐅᖃᑕᐅᓪᓗᓂ. ᒥᓂᔅᑕᖃᐃ 

ᐅᓂᒃᑳᕈᓐᓇᖅᐳᖅ ᖃᓄᐃᓕᖓᓕᕐᒪᖔᖅ ᑕᐃᓐᓇ 

ᐃᖅᑲᓇᐃᔮᕆᔭᐅᔪᖅ ᖃᒪᓂ’ᑐᐊᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᒡᓕᑎᕐᓗᒍᖃᐃ, ᑕᐃᑲᓂᓵᓚᐅᕋᒪ 

ᒫᓐᓇᕈᓗᒃ ᕿᒥᕐᕈᓇᒃᖢᑎᒃᑯᓪᓗ ᑕᐃᒃᑯᐊ ᐃᒡᓗᕐᔪᐊᑦ 

ᑕᐃᑲᓂ. ᐊᒻᒪ ᑕᐃᔅᓱᒪᓂ ᒪᑯᐊ ᓱᕈᖅᓯᒪᔪᑦ ᐃᔾᔪᑦ 

ᐴᖅᑲᖅᑕᐅᓯᒪᓚᐅᖅᓯᒪᖕᒪᑕ ᐊᒻᒪᓗ 

ᖃᐅᔨᓴᖅᑕᐅᓪᓗᑎᑦ ᑕᒪᒃᑯᐊ ᒐᕙᒪᒃᑯᑦ 

ᐃᒡᓗᖁᑎᖏᑦ ᐊᒻᒪᓗ ᑕᐃᓐᓇ 

ᐃᓐᓄᒃᑕᐅᒃᑲᓐᓂᕈᓐᓇᓕᕐᒪᖔᖅ ᑕᒪᓐᓇ 

ᖃᐅᔨᓴᓚᐅᖅᑕᕗᑦ. 

 

ᐃᓚᖏᓪᓗᐃᒃᑯᐊ ᐃᖅᑲᓇᐃᔮᖑᔭᕆᐊᓖᑦ 

ᐅᐱᕐᖔᖑᖅᓰᑦᓯᐊᕆᔭᐅᓂᐊᖅᑐᑦ ᑕᐃᒃᑯᐊᓗ 

ᐃᔾᔪᐃᑦ ᓱᕈᖅᓯᒪᔪᑦ ᓄᒃᑎᕆᐊᖃᖅᖢᑎᑦ 

ᓄᒃᑎᖅᑕᐅᔭᕆᐊᖃᖅᖢᑎᑦ. 

 

ᑕᒪᒃᑯᐊᕈᓗᐃᑦ ᐱᔭᕇᖅᑕᐅᑉᐸᑕ ᑭᓯᐊᓂ 

ᐃᓐᓄᒃᑕᐅᒃᑲᓐᓂᕈᓐᓇᖅᓯᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ. 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᖃᒪᓂ’ᑐᐊᕐᒥ ᐊᐱᖅᑯᑎᒋᔭᕋ, ᐊᕐᕕᐊᒥ 

ᐃᓐᓇᒃᑯᕕᒃ ᐊᔾᔨᒋᙱᒻᒪᒍ. ᑕᐃᓐᓇ 

ᐃᒡᓗᓯᐅᑏᓂᒃᑯᐊ ᖃᓄᖅ ᒐᕙᒪᒃᑯᓐᓄᑦ 

ᓂᐅᕕᖅᑕᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ. 

ᐊᑭᔪᖅᑐᕈᑏᑦ ᒥᑭᔫᑎᓄᑦ ᐊᑐᖅᑐᒃᓴᓂᑦ 

ᐊᑐᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᕐᕕᐊᓂ ᐃᓐᓇᒃᑯᕕᒃ ᐅᑎᕐᕕᒋᓗᒍ ᑕᐃᒪᓐᓇ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᐅᖁᖦᖤᖅᐸᒃᑲ 

ᐊᕐᕕᐊᓂ ᐃᓐᓇᒃᑯᕕᒃ ᐱᔾᔪᑎᒋᓪᓗᒋᑦ. 

 

ᐃᓐᓇᖓᐃᓐᓇ ᐃᓚᖓᑦ ᐃᒃᓯᕙᐅᑕᑯᑖᖕᒥᒃ 

ᓂᐅᕕᕆᐊᖅᑐᓚᐅᖅᓯᒪᕗᑦ 

ᐱᐅᙱᓗᐊᖅᑐᐊᓘᓕᕐᒪᑦ ᓂᐅᕕᕆᐊᕌᓪᓚᒃᑲᒥᒃ 

ᑕᐃᒪᐃᑦᑐᖅᑖᓚᐅᖅᓯᒪᔪᖅ ᐃᓄᒃᑕᕐᕕᖕᒥ 

ᐊᑐᖅᑕᐅᖃᑦᑕᕐᓂᐊᕐᒪᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 

 

ᐊᒻᒪᓗ ᑕᐃᓐᓇ ᐋᓐᓂᐊᕕᒃ ᓄᑖᖅ 

ᓴᓇᔭᐅᕙᓪᓕᐊᓂᐊᖅᑐᖅ ᐱᔾᔪᑎᒋᓪᓗᒋᑦ 

ᐃᓚᖓᓂᓐᓇ ᑭᙵᕐᓂ ᓴᓂᑭᓗᐊᕐᒥᓗ 

ᓴᓇᕕᐅᓂᐊᕐᒪᑕ, ᖃᓄᐃᓕᐅᖅᓯᒪᕕᓯ 

ᐃᑭᓴᕋᐃᙱᑦᑐᓂᒃ ᓱᓇᒃᑯᑖᖃᖅᑎᑕᐅᓂᐊᕐᒪᑕ? 

ᖃᐅᔨᒪᓪᓗᖓ ᐃᒃᑯᐊ ᐃᓕᓐᓂᐊᕐᕖᑦ 

ᐃᑭᓴᕋᐃᙱᑦᑐᓂᑦ ᒪᑯᓂᖓ ᓱᓇᒃᑯᑖᓂᒃ ᕿᔪᓂᒡᓗ 

ᓴᓇᔭᐅᓯᒪᓕᕐᒪᑕ ᑕᐃᒃᑯᐊᓕᑭᐊᖅ ᐋᓐᓂᐊᕕᕋᓛᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒑᓗᓐᓂᒃ 

ᒪᓕᒃᓯᒪᖃᑦᑕᕆᐊᖃᖅᑐᒍᑦ ᐃᒡᓗᓕᐅᕐᓂᐊᓕᕌᖓᑦᑕ. 

ᒪᑯᐊ ᐃᑭᓴᕋᐃᙱᑦᑐᓂᑦ ᓱᓇᒃᑯᑖᓂᒃ ᓴᓇᓗᑎᒃ 

ᒪᑯᐊᓗ ᐹᑦ ᒪᓕᒐᖏᑦ ᒪᓕᖃᑦᑕᖅᑕᕗᑦ. 

ᑕᒪᒃᑯᐊᓕᒫᖅ ᐊᑐᖃᑦᑕᖅᑕᕗᑦ ᖄᒃᑲᓐᓂᐊᒍᓪᓗ 

ᖃᓄᐃᓕᒋᐊᕐᕕᖃᑦᑎᐊᒃᑲᓐᓂᒻᒪᕆᖦᖢᑎᒃᑯᑦ. ᒪᑯᐊᓗ 

ᐃᑭᑦᑐᖃᓯᑲᓪᓚᓐᓂᖅᐸᑦ ᐃᓯᐊᕿᓕᕐᓂᖅᐸᓪᓘᓐᓃᑦ 

ᒪᑯᐊ ᐃᒥᕐᒧᑦ ᑯᕕᑲᐅᑎᒋᓲᑦ ᑕᒪᒃᑯᐊᖑᔪᑦ. 

ᑕᐃᒪᐃᑦᑐᖃᐅᕐᓂᐊᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑖᒃᑯᓂᖓᒃᓴᐃᓐᓇᖅ ᐅᖃᐅᓯᖃᕐᓗᖓ, 

ᐊᑦᑕᓇᕐᔭᐃᖅᓯᒪᓂᖅ. ᑖᓐᓇ ᐱᕐᔪᐊᕌᓗᒃ. 

ᐊᑦᑕᓇᙱᑦᑐᒦᑦᑕᕆᐊᖃᕐᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᕆᔭᒥᓂᒃ 

ᐱᓕᕆᐊᖃᖃᑦᑕᕐᓂᐊᕐᒪᑕ 

ᐅᓗᕆᐊᓵᖅᑕᐅᙱᓪᓗᑎᒃ ᑲᑉᐱᐊᓵᖅᑕᐅᙱᓪᓗᑎᑦ 

ᖃᓄᖅ ᑎᒥᐊᒍᑦ ᐋᓐᓂᖅᑕᐅᙱᓪᓗᑎᒃ. 

 

ᖃᐅᔨᒪᔪᖓ ᒪᑯᐊ ᐅᐊᑦᓯᔩᓂᒃᑯᐊ 

ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ ᐊᐅᓚᔾᔪᑏᑦ ᒪᑭᒪᐅᑏᑦ 

ᑮᓇᐅᔭᖁᑎᖏᑦ ᐊᑐᖅᑕᐅᓪᓗᑎᒃ. ᓴᓂᑭᓗᐊᖅ 

ᐱᔾᔪᑎᒋᓪᓗᒍ ᖃᓄᖅ ᐊᓯᔾᔨᖅᓯᒪᐅᑎᓂᒃ 

ᐱᑕᖃᐅᓕᖅᐹ? 

ᐅᓗᕆᐊᓇᙱᓐᓂᖅᓴᐅᓕᕈᓐᓇᕐᓂᐊᕐᒪᑦ 

ᐅᓗᕆᐊᓇᙱᑦᑐᒦᓐᓂᖅᓴᐅᓕᕈᓐᓇᕐᓂᐊᕐᒪᑕ  

ᐃᖅᑲᓇᐃᔭᖅᑏᑦ ᐊᒻᒪᓗ ᐃᓅᓕᓴᖅᑕᐅᔭᖅᑐᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᑖᓐᓇ ᕿᒥᕐᕈᓇᓚᐅᕐᓗᒎᔭᕐᓂᐊᖅᑐᖅ ᐹᑉ 

ᓵᑦᑎᐊᑉ ᐃᓯᖅᑕᕐᕕᐅᓂᖅᐹᒥ ᑕᐃᑲᓂ 

ᐱᑕᖃᓕᕇᖅᑐᖅ ᓲᕐᓗᒃ ᐱᕋᔭᒍᒪᔪᓂᒃ 

ᖃᓄᐃᓕᐅᕐᓂᕐᓗᒍᒪᔪᒥᒃ ᐃᓯᖅᑐᖃᕐᓂᐊᖅᐸᑦ 

ᐃᖅᑲᓇᐃᔭᖅᑎᕗᑦ ᐊᑦᑕᓇᙱᑦᑐᒦᑦᑐᓐᓇᕐᓂᐊᕐᒪᑕ. 

ᓯᕗᓪᓕᐅᑎᓯᒪᓪᓚᕆᒃᖢᑎᒃᑯᓪᓗ ᑖᒃᑯᐊ ᑖᓐᓇ. ᒫᓐᓇ 

ᑕᐃᒪᐃᓕᖓᔪᒍᑦ. ᒪᒥᐊᓇᐅᒐᓗᐊᖅ 

ᑕᐃᒪᐃᑦᑕᕆᐊᖃᖃᑦᑕᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᑎᖁᑎᖃᕈᓐᓃᕋᒪ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ ᒥᔅᑕ ᕼᐃᒃᔅ ᑐᙵᓱᒋᔅᓯ. 

ᐆᒥᖓᓕ ᐊᐱᖅᑯᑎᖃᕈᒪᔪᖓ. ᓄᓇᕘᒥ ᐅᖃᐅᓯᖅ 

ᐃᓛᒃ ᓇᓗᓇᐃᖅᑕᐅᓯᒪᓕᖅᑎᓪᓗᒍ ᑲᓇᑕᒥ 

ᓱᐴᖅᑐᕐᓗᒐᖅ ᐅᕝᕙᓗ ᓱᕐᕋᓇᖅᑐᖅ ᐊᒻᒪᓗ 

ᐃᓚᖏᑦ ᐃᓄᐃᑦ ᑭᙴᒪᑦᑎᓲᖑᒻᒪᑕ 

ᑭᙴᒪᓇᓲᖑᒻᒪᑦ ᐊᔪᓕᖅᓯᒪᔪᓄᑦ ᐊᑐᐃᓐᓇᐅᒪᔪᒥᒃ 

ᒪᒥᓴᕐᕕᖃᐃ, ᑕᐃᒪᐃᑦᑐᒥᒃ ᖃᓄᐃᓕᖓᑦᑕᒻᒪᖔᓪᓕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓈᕆᔭᖃᑦᑕᕐᒪᖔᑦ 

ᐊᔪᓕᖅᓯᒪᔪᓄᑦ ᐃᑲᔪᕐᕕᐅᔪᓐᓇᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ 

ᐅᖃᓪᓚᖃᑎᒋᔭᕗᓂᒃᑯᐊ ᐊᓯᖏᑦ ᐱᓕᕆᕝᕖᑦ 

ᐅᐃᕆᓯᒪᔪᓄᑦ ᐸᓂᖅᓰᕕᒃ ᐱᔾᔪᑎᒋᓪᓗᒍ. ᒪᑯᐊᓗ 

ᐃᓅᓕᓴᐃᑦ ᐃᓛᒃ ᐃᓄᖕᓂᒃ ᐃᑲᔪᖅᑏᑦ 

ᐊᐅᓪᓚᐅᔾᔨᖃᑦᑕᖅᑐᓪᓗ ᑕᖅᑲᐅᖓ 

ᐊᑭᑐᔪᖅᑐᕈᑎᒃᓴᐃᑦ ᓯᓕᖅᑯᒃᑲᓗᐊᖅᖢᑎᒃᑯᑦ 

ᑭᓯᐊᓂ ᐃᓱᒪᒃᑯᑦ 

ᐊᑲᐅᙱᓕᐅᕈᑎᖃᖅᑐᖃᓪᓚᕆᒃᐸᑦ  

ᐃᒡᓗᕈᓯᖅᑕᖃᐅᕐᒥᔪᖅ ᐸᕐᖓᐃᖅᓯᒪᔪᓐᓇᖅᑐᒥᒃ 

ᐋᓐᓂᔾᔭᐃᒃᑯᓯᖅᓯᒪᔪᒥᒃ ᐸᕐᓇᐅᑎᑦᑎᓐᓄᑦ ᑕᒪᒃᑯᐊ 

ᑐᒃᓯᕌᕆᓯᒪᔭᕗᑦ ᐸᕐᓇᐅᑎᑎᒍᑦ ᑐᒃᓯᕌᕆᓯᒪᔭᕗᑦ 

ᐸᓂᖅᓰᕕᒃᓴᓕᐅᕈᒪᓪᓗᑕ. ᒫᓐᓇ 

ᑕᐃᒪᐃᓕᑐᐃᓐᓇᕈᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᒥᓂᔅᑕᖃᐃ ᐅᖃᕋᑖᕐᖓᑦ 

ᐸᕐᓈᕆᔭᖃᖅᑐᐃᑦ ᐅᕝᕙᓗ ᐃᓱᒪᒋᔭᖃᖅᓯᒪᔪᑦ 

ᑕᐃᒪᐃᑦᑐᒥᒃ ᐸᕐᓈᕆᔭᖃᖅᐸᓪᓕᐊᒍᒪᓪᓗᑎᑦ. 

ᒐᕙᒪᑐᖃᒃᑯᑦ ᓇᓗᓇᐃᖅᓯᓯᒪᕚᑦ? ᐃᓛᒃ 

ᓇᓗᓇᐃᖅᓯᓯᒪᒻᒪᑕ ᓄᓇᖃᖅᑳᖅᓯᒪᔪᓄᑦ 

ᐊᑐᐃᓐᓇᐅᒪᑎᑦᑎᒋᐊᒃᑲᓐᓂᕈᒪᓗᑎᒃ ᑮᓇᐅᔭᓂᒃ. 

ᑖᓐᓇ ᓄᓇᕗᑦ, ᐃᓛᒃ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᓄᐃᓕᖓᕙᑦ 

ᐱᓕᕆᖃᑎᖃᖅᑳᑦ ᑖᔅᓱᒧᖓ ᖃᓄᕐᓗ 

ᓇᒧᙵᐸᓪᓕᐊᒍᓇᖅᑲᓪᓗ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 

ᐅᖃᓪᓚᖃᑎᒌᓐᓇᖃᑦᑕᖅᑐᕗᓂᒃᑯᐊ ᐊᒻᒪᓗ 

ᑲᑐᔾᔨᖃᑎᒌᓐᓂᒃᑰᖃᑎᖃᕈᓐᓇᕐᓂᐊᖅᑕᒃᓴᕆᔭᕗᑦ 

ᑕᐃᒪᐃᑦᑐᒥᒃ ᐸᓂᖅᓰᕕᒻᒥᒃ ᐱᑕᖃᓕᖁᓪᓗᒍ 

ᓄᓇᕗᒻᒥ ᑮᓇᐅᔭᖃᖅᑎᑦᑎᓇᔭᖅᑐᑦ ᖃᔅᓯᓂᒃ 

ᑮᓇᐅᔭᖅᑐᕋᔭᙳᐊᕐᒪᖔᖓᑦ ᑐᑭᓯᔭᐅᓇᓱᒃᑎᓪᓗᒍ 

ᐅᖃᑦᑎᐊᒃᑲᓐᓂᕈᒥᓇᐅᒐᓗᐊᖅ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᒋᓗᑎᒃᑰᔪᓐᓇᕐᓂᐊᖅᑰᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᓇᑲᓱᒃ. 

ᓇᑲᓱᒃ: ᑕᒪᓐᓇ ᐅᖃᖃᑎᒌᖕᓂᖅ 

ᖃᓄᖅᑑᖃᑎᒌᖕᓂᖅ ᒐᕙᒪᑐᖃᒃᑯᓐᓂ 

ᐱᓕᕆᖃᑎᖃᖅᑎᓪᓗᓯ ᑕᐃᒪ ᖃᖓᒧᑦ 

ᑐᑭᓯᓇᖅᓯᓂᖅᓴᐅᒐᔭᖅᑳ ᑲᔪᓯᒐᔭᑦᑕᕐᒪᖔᖅ ᑕᒪᓐᓇ 

ᖃᐅᔨᓴᕐᓂᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 

ᐃᓱᒪᖅᓱᕐᓂᕈᒪᓕ ᑭᖑᓪᓕᕐᒥ ᒐᕙᒪᑐᖃᒃᑯᓂᓛᒃ 

ᑮᓇᐅᔭᓂᑦ ᓴᖅᑮᑲᓐᓂᒥᑉᐸᑖ ᑕᐃᑲᓂᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅ ᓇᑲᓱᒃ. 

 

ᓇᑲᓱᒃ: ᐅᓇ ᐊᓯᐊᓄᑦ ᓴᖑᓕᕐᒥᓗᖓ 

ᕿᑭᖅᑕᕐᔪᐊᖅ ᐊᒻᒪᓗ ᓴᓂᑭᓗᐊᖅ 

ᓴᓇᔭᐅᕙᓪᓕᐊᓂᐊᕐᓂᖏᑦ ᑭᙵᐃᓪᓗ.  

 

ᓇᓗᓇᐃᖅᓯᓯᒪᒻᒪᑕ ᓄᓇᓕᕋᓛᒦᑦᑐᑎᒍᑦ ᐊᔅᓱᐊᓗᒃ 

ᖃᐅᔨᓲᖑᒐᑦᑕ ᓴᓇᕙᓪᓕᐊᔪᐃᑦ ᒐᕙᒪᒃᑯᑦ 

ᐱᖁᑎᖏᓐᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓛᒃ 

ᐋᓐᓂᐊᕕᔅᓴᐃᑦ ᓴᓇᔭᐅᓕᖅᑲᑕ ᖃᓄᖅ ᒐᕙᒪᒃᑯᑦ 

ᖃᐅᔨᒪᒋᐊᖃᕋᔭᖅᑲᑦ ᐃᖅᑲᓇᐃᔭᖅᑎᓂᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᑦᑎᐊᕐᓂᖅᓴᐅᔪᓐᓇᑦᑕᕐᒪᖔᑕ? 

ᖃᐅᔨᓴᕐᓂᖃᓲᖑᙱᑦᑐᐃᓪᓕᖃᐃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᒪᔅᓱᒥᖓ 

ᐋᓐᓂᐊᕕᒻᒥ ᓴᓇᑎᓪᓗᒋᑦ? ᑕᒻᒪᖅᑐᖓᓗᑭᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᖁᔭᓐᓇᒦᒃ. ᑳᓐᑐᕌᒃᑦ−ᑯᑦ ᑖᓐᓇ 

ᐋᓐᓂᐊᕕᓕᐅᖅᑐᐃᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑎᒎᓲᖑᒻᒪᑕ. ᑕᐃᒃᑯᐊᓪᓕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ 

ᐊᖏᖃᑎᒌᒍᑎᑎᒍᑦ ᐋᖅᑭᑦᑕᐅᓯᒪᓲᑦ 

ᑳᓐᑐᕌᒃᑦ−ᖓᓂ. ᒥᔅᑕ ᕼᐃᒃᔅ 

ᑭᐅᔪᓐᓇᔾᔮᕙᓪᓚᐃᙱᒃᑳᑏᑦ? ᐅᕝᕙᓘᓐᓃᑦ 

ᐊᔾᔨᑐᐃᓐᓇᖓᓂᒃ ᑭᐅᕋᑖᕋᒃᑭᑦ  

ᑭᐅᓂᐊᖅᐸᓪᓚᐃᒑᑎᑦ.  

 

ᐊᓯᐊᓂᖔᖅ ᐊᐱᖅᑯᔅᓴᖃᖅᑮᑦ, ᒥᔅ ᓇᑲᓱᒃ. 

 

ᓇᑲᓱᒃ: ᐊᐱᖅᑯᑎᖃᕈᓐᓃ. ᓇᓗᓕᕈᔪᒃᑲᒪ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ ᑭᙵᕐᓂ 

ᐋᓐᓂᐊᕕᓕᐊᖑᓂᐊᖅᑐᒥᒃ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᓕᒃ. 

 

ᖃᐅᔨᓯᒪᒐᒪ ᑕᐃᒪ ᐊᖏᓂᖓ ᐊᓯᔾᔨᖅᑕᐅᓯᒪᒻᒪᑦ 

ᐊᕐᕌᓂᓂᑦ ᖃᓄᑎᒋᐅᓂᔅᓴᖓ 1,730 ᑭᑉᐹᕆᑦᑐᑦ 

ᒦᑕᓂᑦ ᐊᖏᓂᖃᕐᓂᐊᓚᐅᖅᓯᒪᒐᓗᐊᕐᖓᑦ ᒫᓐᓇᓕ 

ᑖᒃᑯᐊ ᓇᓗᓇᐃᖅᑐᕈᑎᖏᑦ 2,048  ᑭᑉᐹᕆᑦᑐᑦ 

ᒦᑕᐅᓛᕐᖓᑕᒎᖅ.  

 

ᐊᐱᕆᖅᑳᕈᒪᕗᖓᓕ ᓱᒻᒪᓄᓇ 

ᐊᖏᓪᓕᒋᐊᖅᑕᐅᓂᐅᓴᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑎᑎᕋᐅᔭᖅᑕᐅᕙᓪᓕᐊᑎᓪᓗᒋᑦ 

ᑕᐃᒪᐃᑦᑐᑦ ᐅᖃᖃᑎᒌᒍᑕᐅᓲᖑᒻᒪᑕ ᑕᐃᒃᑯᐊ 

ᐋᓐᓂᐊᕕᒻᒥ ᐃᖅᑲᓇᐃᔭᕋᔭᖅᑐᐃᑦ 

ᓈᒻᒪᓐᓂᐊᕋᓗᐊᕐᒪᖔᑕ ᓴᓇᔭᐅᓂᐅᓴᔪᐃᑦ 

ᕿᒥᕐᕈᐊᖅᑕᐅᓲᖑᒻᒪᑕ ᐃᖅᑲᓇᐃᔭᕋᔭᖅᑐᓄᓪᓗ.  

 

ᐃᓪᓗᕈᓯᖏᑦ ᐳᕙᓪᓗᑦᑐᓄᓪᓘᓐᓃᑦ ᑲᒪᕕᔅᓴᐃᑦ 

ᐅᕝᕙᓘᓐᓃᑦ ᐃᓱᒪᓕᕆᕝᕕᔅᓴᐃᑦ 

ᐃᓄᑑᑎᑦᑎᑲᐃᓐᓇᕕᔅᓴᐃᑦ 

ᐃᓄᑑᖃᑎᖃᑲᐃᓐᓇᕕᔅᓴᐃᑦ ᑕᐃᒪᐃᑦᑐᓂᑦ 

ᐱᑕᖃᑦᑎᐊᕋᓗᐊᕐᒪᖔᖅ ᖃᐅᔨᓴᓲᖑᒻᒪᑕ 

ᐃᖅᑲᓇᐃᔭᕋᔭᖅᑐᐃᑦ.  

ᑎᑎᕋᐅᔭᖅᑕᐅᕆᐊᙵᓕᕋᑖᖅᑎᓪᓗᒋᑦ 

ᑕᐃᒪᐅᓲᖑᑦᑕᖅᑯᖅ. ᐸᕐᓇᑕᐅᕙᓪᓕᐊᑐᐃᓐᓇᑎᓪᓗᒍ 

ᕿᒥᕐᕈᔭᐅᑦᑎᐊᑎᓪᓗᒍ ᐃᓪᓗᓕᒫᖅ 

ᑐᙵᕕᒋᒐᔭᖅᑕᖓᓗ. ᑕᐃᒫᒃ 

ᐸᕐᓇᑕᐅᒋᐊᒃᑲᓐᓂᓲᖑᕗᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ 

ᐊᖏᓪᓕᒋᐊᖅᑕᐅᓪᓗᐊᑲᓪᓛᕐᔪᓐᓂᐅᓴᒻᒪᓂᓛᒃ. 

ᑕᕝᕙᓂ ᑕᑯᙱᑎᐊᕐᒥᒐᒪᓕ ᑮᓇᐅᔭᖏᑕ 

ᐊᑭᑐᔪᖅᑐᕈᑎᔅᓴᖏᑕ ᐃᓚᒋᐊᕈᑎᖏᓐᓂᑦ? 

ᐊᖏᓪᓕᒋᐊᖅᑕᐅᓂᖅᓴᐅᓪᓗᓂ 

ᐊᑭᑐᓂᖅᓴᐅᔾᔮᙱᑦᑐᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ. ᑕᐃᒪ ᐅᑎᕐᕕᒋᒻᒥᒍᑦᑎᒍᐃᓛᒃ 

ᒥᔅᓴᐅᓯᔭᐅᒋᐊᖃᓛᕐᒥᒻᒪᑕ ᐋᓐᓂᐊᕕᐅᑉ ᐊᑭᔅᓴᖏᑦ. 

ᐃᒫᒃ ᒪᓕᓲᖑᒐᑦᑕ ᐊᓂᒍᖅᓯᒪᔪᓂᒃ 

ᖃᑦᑎᕌᕐᓂᕐᒪᖔᑕ ᑕᐃᒃᑯᐊ ᖃᐅᓱᐃᑦᑐᒥ 

ᐃᒃᐱᐊᕐᔪᒻᒥᓗ ᓴᓇᓂᐅᔪᔪᐃᑦ 

ᐃᓱᒪᒋᔭᐅᖃᓯᐅᑎᔪᒻᒪᑕ ᒥᔅᓴᐅᓯᑎᓪᓗᒋᑦ 

ᐊᑭᔅᓴᖓᓂ. 

 

ᑕᐃᒪ ᒥᔅᓴᐅᓯᔭᐅᑐᐃᓐᓇᖅᑳᓲᖑᒻᒪᑦ. 

ᐆᑦᑐᖅᓯᒪᓂᖏᓐᓂ ᑕᕝᕙᓂ ᐱᒋᐊᓕᕋᑖᖅᑎᓪᓗᒋᑦ 

ᐊᑭᖏᓐᓂ ᐃᓱᒪᖃᓗᐊᓲᖑᙱᒻᒪᑕ. 

ᐸᕐᓇᑕᐅᒃᑲᓂᖅᐸᓪᓕᐊᑎᓪᓗᒍ 

ᖃᓄᐃᑦᑐᓚᑦᑖᖑᓛᕐᒪᖔᖅ ᐱᔭᕇᖅᑕᐅᓕᖅᑎᓪᓗᒍ 

ᐸᕐᓇᑕᐅᓂᖓ ᑕᕝᕘᓇ ᑳᓐᑐᕌᑕᐅᒐᓱᐊᓕᖅᑎᓪᓗᒍ 

ᐊᑭᖓᓗ ᖃᐅᔨᔭᐅᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᙵᕐᓂ ᐋᓐᓂᐊᕕᓕᐊᖑᓂᐊᖅᑐᒥ 

ᐊᐱᖅᓱᕈᑎᖃᒃᑲᓐᓂᕈᒪᒐᒪ. ᑖᓐᓇ ᑭᖑᓪᓕᖅᐹᖅ 

ᑎᑎᕋᖅᓯᒪᔪᖅ ᓇᓗᓇᐃᖅᑐᕈᑎᖏᓐᓂ 

ᐱᒍᓐᓇᖅᓯᑐᐊᑦᑎᐊᕈᑎᑦ ᑕᐃᒪ ᖁᓕᓂᑦ 

ᐊᖏᕐᕋᔅᓴᓂᒃ ᑲᑎᙵᔪᓂᒃ ᐃᓪᓗᓕᐅᕋᔭᖅᑐᐃᒡᒎᖅ 

ᐃᖅᑲᓇᐃᔭᖅᑎᖏᑕ ᓇᔪᕋᔭᖅᑕᖓᓂ. 

 

ᒥᓂᔅᑕ ᓇᓗᓇᐃᕆᐊᒃᑲᓐᓂᕈᓐᓇᖅᑲᐅᒃ ᑖᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᔅᓴᐃᓐᓇᑐᐃᓐᓇᖅ ᑭᐅᖅᑲᐅᒐᒪ 

ᓴᓂᑭᓗᐊᕐᒥ ᒪᓕᒐᓕᐅᖅᑎᖓᓄᑦ ᐅᓪᓗᒥ 

ᐊᐱᖅᓱᕐᓇᐅᑎᓪᓗᒍ.  

 

ᖃᖓᑐᐃᓐᓇᒃᑯᑦ ᐋᓐᓂᐊᕕᓕᐅᖅᑐᖃᕋᐃᒻᒪᑦ ᓄᑖᒥᒃ 

ᓄᓇᓕᒻᒥ ᐱᒋᐊᖃᕐᓂᖏᑦ ᒪᓕᑦᑐᒋᑦ 

ᐃᖅᑲᓇᐃᔭᖅᑎᖏᓪᓗ 

ᐊᒥᓱᕈᕆᐊᕆᐊᖃᑲᓪᓚᓂᖅᑲᑕ ᐊᖏᕐᕋᔅᓴᖏᑦ 

ᐊᒥᓱᕈᕆᐊᕆᐊᖃᕋᔭᕐᒥᒻᒪᑕ 

ᐋᓐᓂᐊᕕᓕᐅᖅᑐᖃᕐᓂᐊᑎᓪᓗᒍ. 

 

ᐊᒥᓱᑲᓪᓛᓗᐃᑦ ᐋᓂᐊᕕᐅᑉ ᖁᓛᓂ 

ᐊᖏᕐᕋᖃᐅᕐᖓᑕ. ᑕᐃᒫᒃ ᐅᖃᖅᑲᐅᒐᒪ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᐅᖃᖃᑎᒋᖃᑦᑕᖅᑐᑎᒍ ᑮᓇᐅᔭᓕᕆᔨᒃᑯᓪᓗ 

ᐋᖅᑮᖃᑎᒌᓲᖑᔪᒍᑦ ᖃᓄᑎᒋ ᐊᖏᓂᐊᕐᒪᖔᖅ. 

ᐃᖅᑲᓇᐃᔭᖅᑎᓄᑦ 

ᐊᖏᕐᕋᖅᓴᑖᒃᑲᓐᓂᕆᐊᖃᕐᓂᐊᖅᑑᔭᖅᑲᑕ ᓄᑖᒥ 

ᐋᓐᓂᐊᕕᓕᐅᖅᑐᖃᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖓ 3, ᑭᙵᕐᓂ ᐋᓐᓂᐊᕕᓕᐊᖑᓂᐊᖅᑐ 

ᓇᓗᓇᐃᖅᑐᕈᑎᖏᓐᓂ ᖁᓛᓂ. ᑕᕝᕙᓂ 

ᑐᑭᓯᒃᑲᓐᓂᕈᑎᔅᓴᑕᖃᒃᑲᓂᕐᖓᑦ ᖁᓕᓂᑦ 

ᑲᑎᙵᒐᔭᖅᑐᓂᒃ ᐊᖏᕐᕋᔅᓴᓂ. ᐊᒻᒪᓗᑦᑕᐅᖅ, 

ᑭᖑᓪᓕᖅᐹᖅ ᑎᑎᕋᖅᓯᒪᔪᑦ ᐅᖃᖅᓯᒪᒋᓪᓗᓂ 

ᓴᓇᒋᐊᖅᑕᐅᒐᔭᕐᒥᔪᖅᑕᐅ ᑕᓪᓕᒪᑦ ᑲᑎᙵᔪᑦ 

ᐊᖏᕐᕋᐅᔪᑦ ᑖᔅᓱᒧᖓ ᐃᓚᒋᔭᐅᓗᑎᑦ.  

 

ᑕᕝᕙᓂ ᓇᓗᓕᕈᔪᑲᐃᓐᓇᕋᑖᕋᒪ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓴᓇᓛᖅᑲᑦ ᖁᓕᓂᒃ 

ᑲᑎᙵᔪᓂᒃ ᐅᕝᕙᓘᓐᓃᑦ ᑕᓪᓕᒪᑦ ᑲᑎᙵᔪᑦ 

ᓴᓇᒋᐊᖅᑕᐅᑐᐃᓐᓇᓛᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃᑰᖅᑐᑦ ᑖᒃᑯᐊ ᒪᕐᕉᒃ 

ᐱᓕᕆᓂᐅᒐᔭᖅᑑᒃ. ᑖᓐᓇ ᑕᓪᓕᒪᑦ ᑲᑎᙵᐅᖅᑐᑦ 

ᐋᓐᓂᐊᕕᒻᒧᑦ ᐊᑕᔪᑦ ᐅᖃᐅᓯᐅᓯᒪᑦᑕᖅᑯ.  

 

ᐅᑯᐊ ᐅᖃᕋᓱᖅᑲᐅᔪᖓ ᑖᒃᑯᐊ 

ᐅᖃᐅᓯᐅᒍᓐᓇᕐᖓᑕ ᐸᕐᓇᑕᐅᓂᖓ 

ᐱᔭᕇᖅᐸᓪᓕᐊᑎᓪᓗᒍ ᑭᙵᕐᓂ ᑖᒃᑯᐊ ᑕᒪᔾᔭ 

ᐅᖃᐅᓯᐅᑦᑎᐊᑲᓐᓂᕋᔭᖅᑯᑦ 

ᐱᔭᕇᖅᑕᐅᒐᓱᐊᓕᕐᓗᑎᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ ᐃᓪᓗᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᓄᓪᓗ ᓇᓕᐊ 

ᐊᑲᐅᓂᖅᐹᖑᒐᔭᕐᒪᖔᖅ ᐊᖅᑯᑎᒋᓗᒍ ᑕᐃᔅᓱᒧᖓ 

ᐋᓐᓂᐊᕕᔅᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᓕᓴᕆᒃᑲᓐᓂᕈᓐᓇᕋᕕᙵ. ᐊᑕᐅᓯᑐᐊᕐᒥ 

ᐊᐱᖅᑯᑎᔅᓴᖃᖅᑐᖓ.  

ᖃᐅᔨᒍᒪᓕᑲᓪᓚᕕᐅᑎᕋᑖᕋᒪ 

ᐃᓱᒪᔅᓴᖅᓯᐅᕈᑎᖃᖅᓯᒪᔪᖃᖅᑳ  

ᓴᓇᒋᐊᖅᑕᐅᔪᖃᕐᓂᐊᕐᓗᓂᓘᓐᓃᑦ 

ᐊᖏᓪᓕᒋᐊᖅᑕᐅᓕᐅᖃᕐᓗᓂᓘᓐᓃᑦ 

ᐊᕕᑦᑐᖅᓯᒪᓂᖏᓐᓂ ᐋᓐᓂᐊᕕᓪᓚᕆᐅᔪᓂ ᓄᓇᕗᑦ 

ᓯᓚᑖᓂ ᑲᒪᔭᐅᔭᖅᑐᖃᑦᑕᖅᑐᐃᑦ 

ᐃᑲᔪᖅᑕᐅᖔᕈᓐᓇᓕᕐᓗᑎᑦ ᑕᒫᓂ ᑳᓐᓱᓕᕆᓂᕐᒧᑦ 

ᐊᒻᒪ ᑕᖅᑐᕐᓗᑦᑐᓄᑦ ᐃᑲᔪᕐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᐅᑐᙱ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓᐃᓛᒃ 

ᒪᓕᒐᓕᐅᖅᑎᐅᑉ ᐅᖃᐅᓯᕆᔪᒥᓇᕕᐅᑎᑦᑐᖅ 

ᐊᕐᕌᒍᓂᑦ ᖃᑦᑎᓂᒃᑭᐊᖅ 

ᐅᖃᐅᓯᐅᒐᓛᖃᑦᑕᖅᓯᒪᔪᖅ ᑕᖅᑐᓗᒃᑐᐃᑦ ᑕᐃᒃᑯᐊ 

ᐊᐅᖏᑦ ᐅᐊᓴᖅᑕᐅᓂᖏᑦ ᒪᕐᕉᒃ ᓄᓇᕗᒻᒥᐅᑖᒃ 

ᐊᐅᖏᒃ ᐃᕐᕈᓴᖅᑕᐅᒋᐊᖅᑐᖃᑦᑕᕐᖓᑎᒃ. ᑕᐃᒃᑯᐊ 

ᐃᓕᓴᑎᑕᐅᒋᐊᖃᕋᔭᖅᑐᑎᑦ ᑕᐃᒪᐃᑦᑐᓕᕆᔩᑦ. 

ᐊᑭᑐᓗᐊᕋᔭᖅᐸᓚᐃᒻᒫᑦ. 

 

ᒪᑯᐊᓕ ᑳᓐᓱᓖᑦ ᐋᖅᑭᑦᑕᐅᒍᓐᓇᙱᑦᑐᓂᑦ 

ᐋᓐᓂᐊᓖᑦ, ᐃᓕᓴᑎᑕᐅᒋᐊᖃᕋᔭᕐᖓᑕᑦᑕᐅᖅ 

ᐄᔭᒐᓕᕆᓂᖅ ᑕᐃᒪᐃᑦᑐᓄᑦ ᑕᐃᒪᐃᑦᑐᓂᑦ 

ᓄᓇᕗᒻᒥ ᐃᑲᔪᖃᑦᑕᕈᓐᓇᕆᐊᖃᕋᓗᐊᖅᑐᒍᑦ 

ᐃᓚᖓᒍᑦ ᓄᓇᓕᓐᓂ 

ᐱᔭᕆᐊᑐᒐᔭᖅᑐᔅᓴᐅᔫᒐᓗᐊᖅ. ᖃᑦᑎᐅᓂᖏᑦ 

ᒪᓕᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᖃᕆᐊᖃᕋᔭᕐᖓᑦ 

ᖃᑦᑎᒻᒪᕆᓐᓂᒃᑭᐊᖅ. ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᐋᓐᓂᐊᕕᓪᓚᕆᖏᓐᓄᑦ ᐃᓕᖅᑳᖅᑲᑕ 

ᐱᐅᓂᖅᓴᐅᒐᔭᖅᐸᓪᓚᐃᔪᖅ. ᐃᖃᓗᓐᓂ 

ᐆᑦᑑᑎᒋᓗᒍ.  

 

ᓄᓇᕘᒧᖅᓯᕙᓪᓕᐊᑐᐃᓐᓇᕈᒪᒐᓗᐊᖅᑐᒍᓂᓛᒃ 

ᐊᔪᕐᓇᙱᒐᐃᑉᐸᑦ ᐃᑲᔪᖅᑕᐅᒍᑎᐅᖃᑦᑕᖅᑐᓂᒃ 

ᐃᓛᓐᓂᒃᑯᑦ ᓇᓖᕌᕋᔅᓴᖅᑕᖃᓲᖑᒻᒥᒻᒪᑦ 

ᐊᔾᔨᒌᙱᑦᑐᓂᑦ ᐊᓯᖏᓐᓂᓗ 

ᓇᓖᕌᕋᔅᓴᖃᙱᑦᑎᐊᒻᒪᕆᓲᖑᓪᓗᑕ.  

ᐅᖃᖃᑎᖃᖃᑦᑕᖅᓯᒪᔪᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᑕᒪᒃᑯᐊ ᑕᒪᐅᖓ 

ᑎᑭᑎᑕᐅᔫᒥᑎᒐᓱᒃᑲᓗᐊᖅᑐᒋᑦ. ᐃᓱᒪᒋᔭᖃᕈᔅᓯᓗ 

ᖃᓄᖅ ᑕᐃᒪᐃᓕᕙᓪᓕᐊᓯᒍᓐᓇᕋᔭᕐᒪᖔᑦᑕ  

ᐅᖃᐅᔾᔭᐅᒍᒪᑦᑎᐊᖅᑐᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᖏᕐᕋᒧᑦ 

ᖃᓪᓕᔫᒥᓛᕐᖓᑕ ᑕᐃᒃᑯᐊ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᑎᖁᑎᖃᕈᓐᓃᕋᒪ ᐊᐱᕆᒍᒪᓯᒪᔪᓄᑦ. 

ᐅᖃᓕᖅᑭᑦᑖᒋᐊᖃᖃᑦᑕᓂᐊᙱᓐᓇᒪ 

ᐃᓵᑦᑎᐊᖃᑦᑕᓚᐅᕆᔅᓯ. ᒥᔅᑕ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐳᐃᒍᔾᔮᙱᓚᕋ ᑖᓐᓇ. 

 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᐸᓪᓚᐃᓕᖅᑐᖓ 

ᕿᑭᖅᑕᕐᔪᐊᒥ ᐋᓐᓂᐊᕐᕕᓕᐅᕐᓂᐅᓴᑦᑕᕐᖓᑕ 

ᖃᒪᓂ’ᑐᐊᕐᒥ ᖁᕐᓗᖅᑐᕐᓗ ᑕᐃᒪᑦᑕᐅᖅ 

ᓇᓗᓇᐃᖅᑕᐅᓯᒪᒋᓪᓗᑎᑦ ᐋᓐᓂᐊᕕᑖᕆᐊᓖᑦ. 

ᑖᒃᑯᐊᓕ ᐋᓐᓂᐊᕖᑦ ᐃᓱᒪᒋᓯᒪᒋᕕᓯᐅᒃ 

ᐃᕐᓂᓱᒃᓰᕕᔅᓴᓄᑦ ᐃᓪᓗᕈᓯᖅᑖᖅᑎᒋᐊᖏᑖ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓵ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒫᒃ ᑕᐃᔭᐅᓪᓚᕆᔅᓯᒪᙱᑦᑐᖅ. 

ᐃᓪᓗᕈᓯᖃᐅᖅᑑᒐᓗᐊᑦ ᐋᓐᓂᐊᕕᒃ 

ᐊᑐᖅᑕᐅᒍᓐᓇᕋᔭᖅᑐᓂᑦ ᐃᕐᓂᓱᑦᑐᖃᓕᖅᑳᑦ. 

 

ᐃᕐᓂᓱᔅᓰᔪᓄᓪᓗ ᐊᑐᖅᑕᐅᒍᓐᓇᕋᔭᖅᑐᔅᓴᐅᔪᓂᑦ 

ᐃᑲᔪᖅᓯᖃᑦᑕᐃᓐᓇᖅᓯᒪᒐᒃᑯ ᑕᒪᓐᓇ ᓄᓇᕘᒥ. 

ᑕᐃᒫᓪᓗ ᐱᕙᓪᓕᐊᖁᑦᑎᐊᕐᓂᐊᖅᑕᕋ. 

ᐃᖃᓗᒃᑑᑦᑎᐊᕐᒥ ᐊᐅᓚᑦᑎᐊᖅᓯᒪᔪᐊᓘᒻᒪᑕᓕ 

ᓄᓇᓖᑦ ᐊᓯᖏᓐᓄᑦ 

ᐃᕐᓂᓱᔅᓰᔭᖅᑐᖃᑦᑕᖅᓯᒪᒻᒪᕆᒻᒪᑕ. 

ᐃᑲᔪᕆᐊᖃᑦᑕᖅᓯᒪᔪᑦ 

ᐃᕐᓂᓱᔅᓰᔭᖅᑐᙱᒃᑲᓗᐊᖅᑐᑎᒃ. ᓇᔾᔨᔪᓂᒃ 

ᓯᖓᐃᔪᓂᑦ ᐃᑲᔪᕆᐊᖃᑦᑕᖅᓯᒪᔪᑦ 

ᐃᓅᕋᑖᖅᑐᖃᖅᓯᒪᔪᖃᖅᑎᓪᓗᒍᓕ.  

ᐊᐅᓚᑦᑎᐊᖅᓯᒪᔪᐊᓗᒃ ᑕᐅᕙᓂ.  

 

ᑖᓐᓇ ᑲᒪᓂᕗᑦ ᐊᓯᔾᔨᐸᓪᓕᐊᒻᒪᑦ ᐊᒻᒪᓗ 

ᒫᓐᓇᓕᓴᕈᖅᐸᓪᓕᐊᓪᓗᓂ. ᑲᖏᖅᓯᓂᕐᒥᑦᑕᐅᖅ 

ᓂᓪᓕᐊᕋᑖᓚᐅᕐᒥᒐᒪ ᐱᓇᓱᐊᕈᓯᖅᑲᐃ ᐱᖓᓱᑦ 

ᐊᓂᒍᓕᖅᑐᐃᑦ. ᑕᐃᒃᑯᓄᖓ ᐃᕐᓂᓱᔅᓰᔪᓄᑦ. 

ᐃᕐᓂᓱᔅᓰᔨᕈᖅᑐᒥᓂᕐᒧᑦ. ᐅᐱᒍᓱᓪᓚᕆᑦᑐᑦ 

ᓄᓇᕗᒥᐅᓂᑦ ᐃᑲᔪᕈᓐᓇᐸᒃᑲᒥᒎᖅ. ᑕᒪᓐᓇ 

ᐱᕙᓪᓕᐊᔭᐅᒃᑲᓐᓂᖁᒻᒥᔭᕋᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ 

ᐊᐱᕆᒍᒪᔭᕋ ᐊᕐᕕᐊᑦ ᐋᓐᓂᐊᕕᖓᑕ 

ᐊᖏᓪᓕᒋᐊᖅᑕᐅᓂᕆᒐᓱᓐᓂᐊᖅᑕᖓᓄᑦ. ᒥᓂᔅᑕᑉ 

ᐅᖃᐅᓯᕆᒐᓛᖅᑲᐅᒻᒪᒍ. ᑕᐃᒪᓕ ᐱᔭᐅᕙᓪᓕᐊᓂᖓ 

ᐱᕙᓪᓕᐊᔭᐅᓂᖓ ᑕᑯᓐᓈᖅᑐᒍ ᖃᖓ ᑕᐃᒪ 

ᐱᒋᐊᖅᑕᐅᒐᔭᙳᐊᖅᑳ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐸᕐᓇᓂᕐᒦᒻᒪᑦ ᒫᓐᓇ. 

ᓂᕆᐅᒃᑲᓗᐊᖅᑐᒍᑦ ᓴᓇᔭᐅᒋᐊᕈᓐᓇᓛᕆᐊᖓ 

2024-2025 ᐊᕐᕌᒍᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ 

ᓱᖅᑯᐃᖅᓯᔪᒪᓪᓗᖓ ᑖᒃᑯᐊ ᐸᕐᓇᐃᓂᐅᖃᑦᑕᖅᑐᑦ 

ᒥᒃᓵᓄᑦ ᖃᓄᖅ ᑕᐅᑦᑐᖃᕐᒪᖔᑕ. ᖃᓄᕐᓕ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒪᖃᑦᑕᖅᐹᑦ 

ᐋᓐᓂᐊᕕᒃ ᐊᖏᓪᓕᒋᐊᖅᑕᐅᔭᕆᐊᖃᓕᕌᖓᑦ?  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1272 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᓄᑲᓪᓚᒃᑐᓂᒃ 

ᐊᔾᔨᒌᙱᑦᑐᓂᒃ ᐊᑐᖃᑦᑕᖅᑐᑦ. ᓲᕐᓗᒃ ᐆᑦᑑᑎᒋᓗᒍ 

ᐊᕐᕕᐊᑦ ᐃᓄᒋᐊᒃᓯᕙᓪᓕᐊᒻᒪᑕ ᓱᒃᑲᓐᓂᖅᐹᖑᔪᓂᑦ 

ᒫᓐᓇ ᐃᒡᓗ ᑕᐃᓐᓇ ᓴᓇᔭᐅᓚᐅᖅᑐᖅ ᐊᕐᕌᒍ 

2000−ᖓᓐᓂ ᕿᒥᕐᕈᓇᒃᖢᒋᑦ ᑖᒃᑯᐊ 

ᐃᓄᒋᐊᒃᓯᕙᓪᓕᐊᓂᕆᔭᖏᑦ ᓄᓇᓖᑦ 

1,900−ᖑᓚᐅᖅᓯᒪᓪᓗᑎᑦ ᒫᓐᓇ 

3,000−ᖏᓐᓃᓕᕐᒪᑕ−ᑲᓴᐅᓕᕐᒪᑕ. ᑕᐃᒪᓐᓇᖃᐃ 

ᓂᕆᐅᓚᐅᙱᒻᒪᑕ. 

 

ᑕᐃᒪᓐᓇ ᐃᓄᒋᐊᒃᓯᕐᔪᐊᑲᐅᑎᒋᓂᐊᕐᓂᖓᓂᒃ 

ᐃᒡᓗᕐᔪᐊᓕᐅᖅᑎᓪᓗᒋᑦ ᑕᐃᔅᓱᒪᓂ. 

ᐃᓄᒋᐊᒃᓯᕙᓪᓕᐊᓂᖅ ᐋᓐᓂᐊᕕᓕᐊᖅᑐᑦ 

ᐅᓄᖅᓯᕙᓪᓕᐊᓂᖏᑦ ᒪᓕᒃᑕᐅᓪᓗᑎᑦ 

ᐃᓂᖃᖅᑮᖃᖅᑐᓪᓗ ᑐᓴᖅᑲᐅᒻᒥᒐᕕᑦ ᐅᓄᖅᑐᓂᑦ 

ᐃᖅᑲᓇᐃᔭᖅᑎᓂᑦ ᑐᓴᖃᑦᑕᕋᑦᑕ ᑕᐃᑲᓂ 

ᐊᒃᓱᐊᓗᒃ ᐱᓕᕆᑦᑎᐊᕐᒪᑕ ᐃᖅᑲᓇᐃᔭᖅᑎᓂᓪᓗ 

ᑐᓴᕌᖓᑦᑕ ᑖᒃᑯᐊ ᐱᖃᓯᐅᑎᖃᑦᑕᕐᒥᔭᕗᑦ.  

ᑭᙴᒪᔭᐅᔪᑦ ᐋᓐᓂᐊᕕᓐᓄᓪᓗ ᑕᑯᔭᖅᑐᕌᖓᒪ 

ᑕᑯᑎᑕᐅᖃᑦᑕᕋᒪ ᐃᒡᓗᕈᓯᕐᒥᒃ 

ᐱᖁᑎᒃᑯᕕᑐᐃᓐᓇᐅᓪᓗᓂ ᓲᕐᓗᒃ ᐅᓄᖅᑐᐊᓗᐃᑦ 

ᑕᖅᑲᒧᖓ ᑎᒍᑲᐅᑎᒋᔭᕆᐊᓖᑦ 

ᐊᑐᐃᓐᓇᐅᑲᐅᑎᒋᔭᕆᐊᖃᖅᑑᒐᓗᐊᑦ 

ᑐᖅᑯᖅᑕᖅᑎᑕᐅᖃᑦᑕᖅᓯᒪᖕᒪᑕ 

ᐅᐸᓗᖓᐃᔭᑦᑎᐊᖅᓯᒪᖃᑦᑕᖅᑐᑦ 

ᐸᒻᒥᐅᕌᓗᒃᑲᓗᐊᖅᖢᑎᒃ. 

 

ᐊᔾᔨᒌᙱᑦᑐᓂᒃ ᐱᔾᔪᑎᖃᖃᑦᑕᖅᑐᑦ 

ᐃᓄᒋᐊᒃᓯᕙᓪᓕᐊᓂᖏᑦ ᑐᓴᖃᑦᑕᖅᖢᑎᓪᓗ ᐊᒻᒪ 

ᐃᓅᓕᓴᖅᑕᐅᔭᕆᐊᖃᖅᑐᑦ ᑭᙴᒪᒃᖠᕈᑎᒋᔭᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑐᓴᕋᒃᑯ ᐊᓕᐊᓇᐃᒍᓱᒃᑐᖓ 

ᑖᒃᑯᐊ ᑕᕝᕙᓃᒻᒪᑦ ᐸᕐᓇᐃᓂᕐᒦᖕᒪᑦ  

ᐸᕐᓇᔭᐅᖁᓪᓗᒍ ᑭᙴᒪᓪᓚᕆᒃᑲᑦᑎᒍᑦ ᐊᕐᕕᐊᓂ 

ᐊᒻᒪᓗᑦᑕᐅᖅ ᐊᓯᖏᑦᑕᐅᖅ ᓄᓇᓖᑦ ᑕᐃᒃᑯᐊ 

ᐃᓄᒋᐊᒃᓯᕙᓪᓕᐊᔪᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑕᐃᒃᑯᐊ 

ᐅᖁᒪᐃᓐᓂᕐᓂᐊᕐᕕᖁᑎᒋᔭᖏᑦ 

ᖃᐅᔨᓴᐃᕕᐅᖃᑦᑕᖅᑐᑦ ᑐᓴᒐᒃᓴᒥᒃ ᑕᑯᓚᐅᕋᒪ 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᔅᓯᓂᒃ 

ᐅᖁᒪᐃᓐᓂᕐᓂᐊᕐᕕᖃᕐᒪᖔᑕ ᓄᓇᕗᒻᒥ 

ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᒐᒃᓴᐃᑦ ᐱᓯᒪᔭᕋ ᓱᖅᑯᐃᒪᔭᕋ 

ᒪᓕᒃᖢᒍ, ᐋᓐᓂᐊᕕᖕᓂ 

ᐅᖁᒪᐃᓐᓂᕐᓂᐊᕐᕕᖃᖅᑐᐃᓐᓇᐅᔪᖅ 

ᑕᐃᒪᓐᓇᐃᑦᑐᓂᒃ ᑲᒪᓪᓗᑎᑦ ᐱᓕᕆᐊᖃᖅᑐᑦ 

ᐃᒻᒪᖄ ᐃᓚᖏᑦ ᓄᓇᓕᖏᑦ ᖃᓄᐃᑦᑕᐃᓕᒪᓂᕐᒧᑦ 

ᐋᓐᓂᐊᖅᑕᐃᓕᒪᑎᑦᑎᓂᒃᑯᑦ ᐊᒻᒪ ᓄᑕᕋᓛᑦ 

ᖃᓄᐃᑦᑕᐃᓕᒪᑎᑕᐅᓂᖏᑎᒍᑦ 

ᐋᓐᓂᐊᖃᖅᑕᐃᓕᒪᑎᑦᑎᔩᓪᓗ ᑕᒪᒃᑯᐊ ᓄᓇᓕᖕᓂ 

ᑲᒪᒋᔭᐅᓪᓗᑎᒃ ᑭᓯᐊᓂᓕ ᑖᒃᑯᐊ ᑕᐅᑐᓪᓗᒋᑦ 

ᐅᖁᒪᐃᓐᓂᕐᓂᐊᕐᕕᓕᕆᔨᒃᑯᑦ ᐋᓐᓂᐊᕕᖕᒦᖃᑦᑕᖅᑐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᑦᑎᐊᒃᑲᓐᓂᓚᐅᕐᓚᒍ ᐊᐱᖅᑯᑎᒐ. 

ᐃᖃᓗᖕᓂ ᐆᑦᑑᑎᖃᖅᖢᖓ ᐃᒻᒥᒃᑰᖅᑐᒥᒃ 

ᐅᖁᒪᐃᓐᓂᕐᓂᐊᕐᕕᖃᕐᒪᑕ. ᑭᒃᑯᑐᐃᓐᓇᕐᓄᒃ 

ᐅᐸᒃᑕᐅᔭᖅᑐᖅ. ᖃᔅᓯᐅᕙᑦ ᐃᒻᒥᒃᑰᖅᑐᑦ 

ᐅᖁᒪᐃᓐᓂᕐᓂᐊᕐᕕᖃᖅᑐᑦ ᓄᓇᕗᑦ ᓄᓇᓕᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᖕᓂ ᑖᓐᓇ 

ᑕᐃᒪᐃᑦᑐᑐᐊᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᓐᓇ 

ᐱᔾᔪᑎᒋᓪᓗᒍ ᐊᑭᑐᔪᖅᑐᕈᑎᒃᓴᑦ. 

ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᓴᓇᔪᓐᓇᕐᒪᖔᑕ 

ᐃᒻᒥᒃᑰᖅᑐᒥᒃ ᐅᖁᒪᐃᓐᓂᕐᓂᐊᕐᕕᖕᒥ ᓄᓇᓕᖕᓂ 

ᐊᓯᖏᓐᓂᒃ? ᐱᔾᔪᑎᒋᓪᓗᒍ ᐅᓄᑲᓪᓚᒃᑐᓂᑦ 

ᐱᔾᔪᑎᖃᖅᑰᕋᑦᑕ ᐃᑲᔪᕈᑎᖃᕈᓐᓇᓪᓚᕆᖕᒪᑦ 

ᐆᑦᑑᑎᒋᓗᒍ ᑲᐴᕋᐅᔭᕆᐊᖃᓕᕌᖓᑕ ᑕᒪᒃᑯᓄᖓ 

ᐃᓅᓕᓴᖅᑕᐅᔭᕆᐊᓖᑦ ᐱᕐᔪᐊᖑᙱᑦᑐᓂᒃ. 

ᐋᓐᓂᐊᕕᓪᓚᕆᖕᒧᐊᕈᒪᙱᑦᑐᑦ ᐋᓐᓂᐊᕕᖕᒥᓗ 

ᐸᕐᒥᐅᖅᑐᐊᓘᖃᑦᑕᕐᒪᑕ. ᐊᑯᓂᐊᓗᒃ 

ᐅᑕᖅᑭᔭᕆᐊᖃᖃᑦᑕᕐᒪᑕ ᐋᓐᓂᐊᓯᐅᑎᒥᒃ 

ᑕᑯᓇᓱᒃᖢᑎᒃ ᑕᕝᕙ ᑖᓐᓇ ᐱᔾᔪᑎᒋᓪᓗᒍ 

ᐊᐱᖅᑯᑎᒃᓴᕆᔭᕋ. ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ 

ᑕᐃᒪᓐᓇᐃᑦᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕆᐊᓖᑦ 

ᐅᕝᕙᓘᓐᓃᑦ ᐃᓛᒃ ᑲᒪᒋᔭᐅᔭᕆᐊᓖᑦ ᐸᕐᓇᐅᑎᖏᑦ 

ᐱᔭᕇᖅᑕᐅᑉᐸᑕ ᕿᒥᕐᕈᓇᖃᑦᑕᕋᑦᑕ ᓯᕗᒧᑦ. 

ᖃᓄᐃᑦᑐᓂᒃ ᓂᕆᐅᒐᔭᕐᒪᖔᑕ ᒪᒥᐊᓇᖅᑑᒐᓗᐊᖅ 

ᑖᒃᑯᐊ ᐊᕐᕌᒍᑦ 2000−ᒥ 

ᑕᐃᒪᐃᓕᐅᑦᑎᐊᕐᓂᙱᓐᓇᑦᑕ 

ᐃᓄᒋᐊᒃᓯᕙᓪᓕᐊᓂᐊᖅᑐᓂᒃ  

ᐃᓱᒪᔅᓴᖅᓯᐅᕈᑎᖃᕐᓂᖏᒻᒪᑕ. ᒪᒥᐊᓇᖅᑑᒐᓗᐊᖅ.  

 

ᑕᐅᑐᙳᐊᕆᐊᔅᓴᖅ ᐊᔪᕋᒪ ᐃᒥᒃᑰᖅᑐᒧᑦ 

ᐅᖁᒪᐃᓐᓂᓂᐊᕐᕕᒻᒥ ᑕᑯᒍᑦᑕ ᐊᔾᔨᒌᔅᓴᐃᓐᓇᕐᓂᑦ 

ᑕᕝᕙᓂ ᐊᑕᐅᓯᕐᒦᒃᑯᑎᑦ ᐊᑲᐅᒐᔭᕐᒪᑦ ᐃᓚᖓ 

ᐃᓚᙵᖅᑕᐅᑉᐸᑦ ᐊᓯᐊᓂ ᐃᓪᓗᒧᑦ. 

ᓱᒃᑲᓂᖅᓴᐅᓕᕋᔭᖅᑐᔅᓴᐅᔫᒐᓗᐊᑦ ᑭᓯᐊᓂ  

ᐃᒻᒥᑰᖅᑐᒥᒃ ᐃᓪᓗᒥᒃ ᑕᑯᒍᑦᑕ 

ᐊᑭᑐᓂᖅᓴᐅᓕᕋᔭᕐᒪᑦ. ᐊᔾᔨᒌᙱᒻᒪᒍ 

ᓄᑖᕈᕆᐊᖅᓯᓂᕐᒧᑦ ᐃᓪᓗᖅᔪᐊᕐᒧᑦ. 

ᐊᖑᒻᒪᑎᓇᓱᓐᓂᐊᕐᓗᓂ ᑕᐃᒪᐃᑦᑐᓂᒃ 

ᑲᒪᕙᓐᓂᕐᒧᑦ. ᖃᐅᔨᒪᑦᑎᐊᕋᑦᑕ ᐊᑭᑐᔪᖅᑐᕈᑎᕗᑦ 

ᐊᒥᒐᖅᑐᕈᓘᒻᒪᑕ.  

 

ᑖᒃᑯᐊ ᑕᕝᕘᓇ ᐊᑑᑎᖃᕐᓂᖓᓂᒃ ᑕᑯᙱᑦᑐᖓ 

ᐃᒻᒪᖃ ᐅᖃᖃᑎᖃᒃᑲᓐᓂᕈᓐᓇᕋᔭᖅᑐᖓ 

ᒫᓐᓇᐅᙱᑦᑑᒐᓗᐊᖅ ᑖᔅᓱᒪ ᒥᔅᓵᓄᑦ 

ᐋᒻᒥᑎᓯᒪᖅᑰᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑖᔅᓱᒧᖓ ᐊᑐᐃᓐᓇᕈᕋᑖᖅᑕᐃ 

ᑎᒍᓂᐊᖅᐸᕋ. 

 

ᑖᒃᑯᐊ ᑭᕙᓪᓕᖅ ᑐᔪᕐᒥᕕᒃ ᑕᐃᒃᑯᐊ 

ᐅᓂᒃᑳᕈᓐᓇᕐᒪᖔᒋᑦ ᑭᕙᓪᓕᕐᒥᐅᑦ ᑐᔪᕐᒥᕕᔅᓴᖓ 

ᐋᓐᓂᐊᕆᐊᖅᑐᖅᓯᒪᔪᓂᒃ ᖃᓄᐃᑦᑐᓂᒃ 

ᐸᕐᓇᐅᑎᖃᕐᒪᖔᑕ ᑖᔅᓱᒧᖓ ᒥᔅᓵᓄᑦ 

ᓯᕗᓂᔅᓴᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕆᐅᙱᑦᑐᒍᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᒡᓗᖁᑎᒋᓛᙱᑕᖓ 

ᑭᓯᐊᓂ ᑳᓐᑐᕌᑕᐅᓯᒪᓛᖅᑐᖅ ᑕᐃᒃᑯᐊ ᑐᔪᕐᒥᕕᖏᑦ 

ᐋᓐᓂᐊᕆᐊᖅᑐᖅᑐᑦ. 

ᐋᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᑦ ᑲᓇᑕᒥ ᒫᓐᓇ 

ᐋᔨᖃᑎᖃᖅᑐᒍᑦ. ᑐᓴᒐᒃᓴᓂᑦ ᐱᓐᓂᕈᒪ 

ᒪᓕᒐᓕᐅᖅᕕᒻᒧᑦ ᐊᒻᒪ ᑕᖅᑲᒃᑯᓄᖓ 

ᑐᓴᖅᑎᑦᑎᓛᖅᐳᖓ ᐱᔪᓐᓇᖅᓯᑐᐊᕈᒃᑯ ᑖᓐᓇ ᐊᒻᒪ  

ᓂᕆᐅᑦᑎᐊᖅᑐᖓ ᐱᔨᔅᓯᕈᑎᑦ ᑕᐃᒃᑯᐊ 

ᐊᑐᐃᓐᓇᕈᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ, ᐊᑏ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏ, 

ᐃᒃᓯᕙᐅᑕᑦᑎᐊᕚᓗᒐᕕᑦ ᑲᔪᓯᑦᑎᐊᕆᑦᑕᐅᖅ.  

 

ᐃᒻᒪᖃ ᒥᓂᔅᑕ ᐅᓂᒃᑳᑲᓐᓂᐊᕐᔪᒍᓐᓇᕐᒪᖔᖅ 

ᐅᖃᖃᑎᖃᕐᓂᕐᒪᑕᒎᖅ ᒐᕙᒪᑐᖃᒃᑯᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᓐᓄᑦ ᑕᖅᑲᒃᑯᐊ 

ᑐᓴᐅᒪᓕᕇᕐᒪᑕ ᑐᔪᕐᒥᕕᖃᓛᕐᒪᑕ ᑲᖏᖅᖠᓂᕐᒥ 

ᐋᓐᓂᐊᕆᐊᖅᑐᖅᓯᒪᔪᑦ. ᑐᓴᒐᒃᓴᑲᓐᓂᕐᓂᑦ 

ᐱᔪᒪᔪᖓ ᑭᓱᓂᒃ ᐅᖃᐅᓯᖃᖅᐸᓪᓕᐊᓕᕐᒪᖔᑕ 

ᑖᔅᓱᒪ ᒥᔅᓵᓄᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒍᑦ ᐊᓂᒍᖅᑎᓪᓗᒋᑦ ᑖᓐᓇ 

ᐊᑯᓂᐋᓗᒃ ᐱᓕᕆᐊᕆᔭᐅᓯᒪᓕᕐᒪᑦ 

ᐅᖃᐅᑕᐅᓯᒪᓪᓗᓂ. ᐃᓕᓴᖅᓯᓯᒪᔪᑦ ᒐᕙᒪᑐᖃᒃᑯᓐᓂ 

ᐃᑲᔪᖅᑐᐃᔪᑦ ᑭᓯᐊᓂ ᓯᕗᓪᓕᖅᐹᑦᑎᐊᒥ ᑕᐅᓄᖓ 

ᑲᑎᒪᔾᔪᑕᐅᔭᕇᕐᓂᐊᕐᒪᑦ. ᖃᓄᐃᑦᑐᓂᒃ 

ᑭᖒᒪᒃᖤᒪᖔᑕ ᖃᔅᓯᑖᓚᕌᕋᔭᕐᒪᖔᓪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᓇᑕᒥ 

ᐱᓕᕆᖃᑎᒋᔭᕆᐊᖃᕋᑦᑎᒍ. 

 

ᑖᒃᑯᐊ ᑕᐃᒪᓐᓇᑎᒋ ᑕᐅᕗᖓᑎᒋ 

ᐅᕗᖓᐅᔨᑎᒋᓚᐅᙱᒻᒪᑕ ᐅᖃᖃᑎᒌᓐᓂᐅᔪᖅ. 

ᑭᓯᐊᓂ ᓂᕆᐅᑦᑎᐊᖅᑐᖓ ᒫᓐᓇ 

ᐋᔨᖃᑎᒌᓐᓂᑎᓐᓂ ᒐᕙᒪᑐᖃᒃᑯᓐᓂ 

ᓯᕗᒧᐊᒐᔭᕐᓂᖓᓂ ᑖᓐᓇ ᐊᑯᓂᐅᙱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᑲᐃᓐᓇᕐᓗᖓ ᑭᕙᓪᓕᕐᒥ ᑐᔪᕐᒥᕕᒃ 

ᑰᔾᔪᐊᕌᓗᒃ, ᒫᓂᑑᐸᒥ ᑐᔪᕐᒥᕕᒃ ᓄᓇᕗᑦ 

ᒐᕙᒪᒃᑯᖏᑕ ᐱᖁᑎᒋᒻᒪᒍᒎᖅ ᑕᐃᓐᓇ. 

ᑐᓴᖅᑎᑦᑎᔪᓐᓇᕐᒪᖔᖅ ᒥᓂᔅᑕ ᑐᓴᒐᒃᓴᓂᑦ ᒫᓐᓇ 

ᐊᑭᑐᔪᓄᑦ ᐃᓪᓗᖅᔪᐊᖁᑎᖓᓂᒃ 

ᑰᔾᔪᐊᕌᓗᒻᒦᑦᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕋᑖᕋᒪ ᒥᓂᔅᑕᐅᓂᓐᓄᑦ ᑕᕝᕗᖓ 

ᐃᖅᑲᓇᐃᔭᖅᑎᒃᑲ ᑖᒃᑯᐊ ᐅᖃᖃᑎᒋᓗᒋᑦ 

ᐃᓱᒪᓕᐅᕈᑎᒋᔭᕆᐊᖃᕐᓂᐊᖅᑐᒍᑦ ᓯᕗᓂᔅᓴᑎᓐᓂ 

ᐊᑯᓂᐅᙱᑦᑐᖅ. ᐅᐊᑦᑎᐊᖅ ᐅᖃᖅᑲᐅᒐᒪ 

ᑐᔪᕐᒥᕖᑦ ᐅᓄᕐᓂᖅᓴᐃᑦ ᓇᒻᒥᓂᕆᔭᐅᙱᒻᒪᑕ 

ᒐᕙᒪᒃᑯᓐᓄᑦ ᑕᐃᓐᓇ ᑭᓯᐊᓂ ᓇᒻᒥᓂᕆᔭᐅᒻᒪᑦ 

ᒐᕙᒪᒃᑯᓐᓄᑦ ᐊᑐᖅᑕᐅᙱᓗᐊᖅᓯᒪᓪᓗᓂᓗ 

ᐃᓱᒪᒋᔭᕋ ᐃᓱᒪᒋᓪᓗᒍ ᓇᓖᕌᕈᑎ 

ᐊᑐᒃᑲᓂᕐᓗᒍᓘᓐᓃᑦ ᑮᓇᐅᔭᖅᑐᕐᓂᖓ 

ᐊᑐᖅᑕᐅᑎᐊᕐᓗᓂ ᐅᕝᕙᓘᓐᓃᑦ 

ᐊᑐᕈᓐᓃᑎᐊᒻᒪᕆᓪᓗᒍ.  

 

ᑕᐃᒪᓐᓇ ᐊᑐᖅᑕᐅᓗᐊᕌᓗᙱᒻᒪᑦ ᒫᓐᓇ. 

ᐅᖃᖃᑎᒋᔭᕆᐊᖃᕐᓂᐊᖅᑕᕗᑦ ᒫᓂᑑᕙᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᖏᑦ ᐱᔨᔅᓯᕈᑎᓂᒃ 

ᐅᓄᖅᓯᒋᐊᖅᓯᔪᓐᓇᕐᒪᖔᑕ ᑕᐃᓐᓇ 

ᐊᑐᑦᑕᐅᑦᑎᐊᓕᕈᓐᓇᓂᐊᕐᒪᑦ. ᑕᐃᒪᓐᓇ  

ᐱᖁᔨᖔᕋᓗᐊᖅᐳᖓ ᑭᓯᐊᓂᓕ ᑕᐃᒪᓐᓇ 

ᐃᓱᒪᖅᓲᑎᒋᙱᓇᒃᑯ.  

ᐃᖅᑲᓇᐃᔭᖅᑎᒃᑲ ᓈᓚᑦᑐᑦ ᒫᓐᓇ ᖃᐅᔨᒪᔪᑦ 

ᑐᓴᕋᓱᐊᓕᕇᖅᑐᑦ ᖃᐅᔨᒪᔪᖅ 

ᐱᓇᓱᐊᕈᓯᕆᕋᑖᖅᑕᑎᓐᓂ ᐅᖃᐅᓯᕆᓚᐅᖅᑕᕗᑦ  

ᒫᓂᑐᕙ ᒐᕙᒪᒃᑯᖏᓐᓃᑦᑐᓂᒃ ᑐᓴᕋᓱᐊᖁᓪᓗᒋᑦ 

ᑰᔾᔪᐊᕌᓗᒻᒥ ᑐᔪᕐᒥᕕᖓᓂ ᐋᓐᓂᐊᕆᐊᖅᑐᖅᓯᒪᔪᑦ 

ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑐᓴᕋᒃᑯ ᑖᒃᑯᐊ ᑕᕝᕙᓃᖃᑎᐅᓕᕐᒪᑕ 

ᐊᒻᒪᓗᑦᑕᐅᖅ ᑐᓴᕈᒥᓇᕐᒪᑦ ᑖᒃᑯᐊ 

ᓂᒋᑉᐸᓯᑦᑎᓐᓃᑦᑐᑦ ᑭᕙᓪᓕᐅᑉ ᓂᒋᐊᓃᑦᑐᑦ 

ᒫᓂᑐᕙᒥᐅᑦ ᐃᓪᓗᖔᖓᓅᓕᕐᒪᑕ ᐅᐸᒍᒪᔭᑦᑎᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑭᑐᔪᖅᑐᕈᑎᔅᓴᓄᑦ 

ᒪᑐᓯᓕᕐᒪᑕᓕ ᐋᓐᓂᐊᕕᕋᓛᓂ ᐅᖓᓯᑦᑐᓂᒃ 

ᑕᐃᒪᓐᓇ ᐱᖁᓇᙱᑦᑑᒐᓗᐊᖅ ᓄᓇᕗᑦ ᐃᓗᐊᓂ. 

ᑰᔾᔪᐊᕌᓗᒻᒥ ᑕᐃᓐᓇ ᑐᔪᕐᒥᕕᒃ 

ᐊᑐᖅᑕᐅᙱᓗᐊᕐᒪᒡᒎᖅ ᐊᑐᖅᑕᐅᑦᑎᐊᖅᐸᑦ 

ᐱᐅᓂᖅᓴᐅᒐᔭᖅᑐᖅ.  

 

ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᑕᒪᒃᑯᓄᖓ 

ᓄᑖᕈᕆᐊᖅᓯᖃᑦᑕᓂᕐᒧᑦ ᓱᕋᔅᓯᒪᔪᓕᕆᓂᖅ 

ᐊᑭᑐᔪᖅᑐᕈᑎᓪᓗ ᒥᑭᑦᑑᑎᓄᑦ ᑕᕝᕙᓂ ᐃᓚᖓᓂᒃ 

ᓇᓗᓇᐃᖅᓯᓯᖕᒪᑦ ᑭᒍᓯᕆᕝᕕᓐᓂᒃ ᐊᕐᕕᐊᓂ, 

ᖃᒪᓂ’ᑐᐊᕐᒥ, ᑐᓴᕈᒪᒐᔭᖅᑕᕋᐃ 

ᐊᖏᓪᓕᒋᐊᖅᑕᐅᔪᓐᓇᕐᒪᑕ ᑕᒪᒃᑯᐊ ᑭᒍᓯᕆᔾᔪᑏᑦ 

ᐃᓄᖕᓄᑦ. ᑕᑯᓪᓗᒋᑦ ᐊᕐᕕᐊᑦ ᐆᑦᑑᑎᒋᓗᒍ, 

ᓄᓇᓕᒃ ᐊᖏᔪᐊᓘᓕᕐᒪᑦ ᓄᓇᕗᑦ ᑕᑯᓐᓇᕐᓗᒍ.  

 

ᑕᐃᑲᓂ ᓲᕐᓗᒃ ᐊᕐᕕᐊᓂ ᑕᖅᑲᒧᖓ 

ᑭᒍᓯᕆᔭᐅᔪᓐᓇᙱᒻᒪᑕ ᑕᖅᑲᒧᖓ ᓲᕐᓗᒃ 

ᐃᓕᓯᓗᑎᒃ ᑭᒍᑎᖓᓂᒃ ᑭᒍᑎᙳᐊᒃᓴᖓᓂᒃ 

ᑕᖅᑲᒪᑉ ᒪᕐᖑᐊᖓ ᓴᓇᔭᐅᓗᓂ.  

 

ᑕᒪᒃᑯᐊ ᓱᓇᒃᑯᑎᑭᒃᓴᕐᓂᒃᑯᒧᖅᑲᐃ, ᖃᓄᐃᒻᒪᒃᑭᐊᖅ 

ᓄᓇᕗᒻᒥ ᑕᒪᒃᑯᓇᓂ ᑭᒍᓯᕆᔭᐅᔪᓐᓇᖃᑦᑕᙱᒻᒪᑕ 

ᐃᓚᖏᑦ ᓄᓇᕗᑉ ᐱᔨᔅᓯᕈᑎᐅᔪᓂᒃ ᓄᓇᕗᒥ 

ᐊᔪᖅᑕᐅᒻᒪᑕ ᓯᓚᑖᓂ ᑭᓯᐊᓂ 

ᑲᒪᒋᔭᐅᔪᓐᓇᖅᖢᑎᒃ. 

 

>>ᐃᓪᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓱᒪᒃᓴᖅᓯᐅᕈᑎᖅᑲᐅᔭᕋ ᓇᓕᐊᖑᒻᒪᖔᖅ ᒥᓂᔅᑕ 

ᐃᓱᒪᓕᐅᕐᓂᐊᖅᐳᖅ ᓇᓕᐊᖑᒻᒪᖔᖅ ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᒃᑦᑕᐅᓯᒪᖕᒪᑕ ᐱᔨᔅᓯᖅᑕᐅᔪᑦ 

ᓄᓇᖃᖅᑳᖅᓯᒪᔪᑦ ᓇᓪᓕᐅᒃᑯᒫᒃᑯᑦ ᑕᐃᒃᑯᐊ 

ᐊᒃᓱᑲᓪᓚᒃ ᐱᓕᕆᔪᓐᓇᕐᒪᑕ. 

ᑳᓐᑐᕌᒃᑦᑕᐅᓯᒪᓪᓗᑎᓪᓗ ᑭᒍᓯᕆᔩᑦ ᓄᓇᕗᒻᒥ 

ᐅᓪᓗᓄᑦ ᖃᔅᓯᓄᑦ ᓄᓇᓕᖕᓄᑦ ᐊᑐᓂ 

ᐱᔨᔅᓯᓐᓂᐊᕐᒪᖔᑕ ᓇᓗᓇᐃᖅᑕᐅᓯᒪᖃᑦᑕᕆᓪᓗᑎᒃ. 

 

ᐅᖃᐅᓯᕆᓪᓗᑎᒍᑦ ᐊᕐᕕᐊᑦ ᐆᑦᑑᑎᒋᓗᒍ 

ᑕᑯᓐᓇᕐᓗᒍ ᐃᓚᒋᐊᕈᑏᑦ ᐱᖁᑎᕐᔪᐊᓄᑦ ᑕᒪᒃᑯᐊ.  

ᑕᒪᒃᑯᐊ ᑕᕝᕙ ᐃᓱᒪᒃᓴᖅᓯᐅᖃᓯᐅᑎᒋᒐᔭᖅᑕᕗᑦ.  

 

ᑭᓯᐊᓂᓕ ᐃᒪᐃᒐᔪᑦᑐᖅ, ᑖᒃᑯᐊ 

ᐱᔨᔅᓯᕈᑎᐅᖃᑦᑕᖅᑐᑦ ᓲᕐᓗᒃ ᐱᓚᒃᑐᐃᕕᒻᒥ 

ᐆᑦᑑᑎᒋᙳᐊᕐᓗᒍ ᑭᙴᒪᔭᐅᔪᑦ ᓲᕐᓗᒃ ᐱᖁᑏᑦ 

ᑕᒪᓐᓇ ᐱᔾᔪᑎᐅᖕᒪᑦ ᐃᓂᒃᓴᖏᑦ 

ᐱᕕᒃᓴᐅᖃᑦᑕᖅᑐᑦ ᑕᒪᒃᑯᐊ ᐊᖏᓕᒋᐊᖅᑕᐅᒐᔭᕐᒪᑕ 

ᐋᓐᓂᐊᕕᐅᔪᓄᑦ ᒫᓐᓇ. ᑕᐃᒪᓐᓇᐃᑦᑐᓂᒃ 

ᐱᔨᔅᓯᕈᑎᖃᕐᓂᐊᖅᐸᑕ−ᔪᓐᓇᖅᐸᑕ.  

 

ᐊᐱᖅᑯᑎᒃᓴᑦᑎᐊᕚᓗᒃ ᑕᒪᓐᓇ. ᑖᓐᓇ 

ᑕᑯᒋᐊᕈᓐᓇᕐᓂᐊᖅᑕᕋ ᖃᓄᑎᒋ 

ᑭᒡᓕᖃᖅᑎᒋᒻᒪᖔᑕ ᐱᔨᔅᓯᕈᑎᒋᔭᕗᑦ. 

ᖁᔭᒋᕙᕋᑦᑕᐅᖅ ᑖᓐᓇ ᐊᐱᖅᓱᕋᑖᕐᒪᑦ 

ᒪᓕᒐᓕᐅᖅᑎ. ᖃᐅᔨᒋᐊᒃᑲᓐᓂᕈᓐᓇᕐᓂᐊᕋᑦᑎᒍᑦ 

ᑖᓐᓇ ᖃᓄᐃᑦᑐᓂᒃ ᐊᓯᖏᓐᓂᒃ 

ᓇᓖᕌᕈᑎᖃᒃᑲᓐᓂᕈᓐᓇᕐᒪᖔᑦᑕ 

ᑳᓐᑐᕌᒃᑦᑕᐅᓯᒪᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ  



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᕿᒥᕐᕈᓇᕐᓂᐊᕋᓵᕐᒪᑦ ᐊᒻᒪᓗ ᐅᑯᐊ ᒥᑭᔫᑎᓄᑦ 

ᐊᑐᖅᑐᒃᓴᑦ ᑕᑯᓪᓗᒋᑦ ᑭᒍᑎᓕᕆᓂᕐᒧᑦ ᓱᓴᒃᑯᑖᓄᑦ 

ᐊᑐᖅᑐᒃᓴᓂᑦ ᑕᑯᙱᑦᑐᖓ. ᑕᒪᓐᓇᖃᐃ 

ᑭᙴᒪᒋᔭᐅᒻᒪᖔᑦ ᑐᑭᓯᓇᓱᒃᑕᐅᓪᓗᐊᕐᒪᑦ. ᐊᒻᒪ 

ᐊᑕᐅᓯᐅᙱᑦᑐᓂᒃ ᒪᑯᐊ ᓂᕐᕆᓯᓄᑦ ᐅᐊᓴᐅᑏᑦ 

ᐃᓛᒃ ᐅᐊᓴᕐᕖᑦ ᑕᐃᒪᐃᑦᑐᓂᑦ ᐊᑕᐅᓯᐅᙱᑦᑐᓂᒃ 

ᑕᑯᔪᖓ ᐃᒡᓗᓕᖕᒥ ᐅᓇᖅᓯᔪᓐᓇᑦᑎᐊᖏᒻᒪᑦ 

ᐃᒪᖓ ᑕᒪᓐᓇᑦᑕᐅᖅ. ᑕᒪᓐᓇᓖᓛᒃ 

ᐅᖃᐅᓯᔅᓴᑐᐃᓐᓇᖅ ᓂᓪᓕᐅᑎᒋᔪᒪᓵᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐊᑎᖁᑎᖃᕈᓐᓃᕋᒪ. ᑲᔪᓯᑐᐃᓐᓇᕐᓗᖓ H-3-

ᒦᑦᑐᒍᑦ ᐊᑭᑐᔪᖅᑐᕈᑎᔅᓴᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑐᑦᑕᕐᕕᒃ. 

ᑲᑎᓕᒫᕐᓗᒋᑦ ᑮᓇᐅᔭᖅᑐᕈᑏᑦ $35,650,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

H-2-ᒧᑦ ᐅᑎᕆᐊᕐᓗᑎᑦ. ᓇᐃᓪᓕᑎᖅᓯᒪᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᓕᒫᕐᓗᒋᑦ 

ᐊᑭᑐᔪᖅᑐᕈᑏᑦ ᑮᓇᐅᔭᖅᑐᕈᑎᖏᑦ $35,650,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐱᔭᕇᕋᑦᑎᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒥᓂᔅᑕ 

ᒪᑐᔾᔪᑎᓂᒃ ᐅᖃᐅᓯᔅᓴᖃᕐᒪᖔᖅ ᐊᐱᕆᔪᒪᓯᔭᕋ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒪᓕᒐᓕᐅᖅᑎᓕᒫᑦ ᑕᕝᕗᖓ  

ᐃᒃᓯᕚᓕᑕᐃᓐᓇᕋᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑲᒡᒐᑐᖅᖢᒋᑦ.  

 

ᐊᐱᖅᑯᑎᒋᔭᐅᖃᑦᑕᖅᑐᑦ ᑕᒪᒃᑯᐊ 

ᐃᓗᓕᖃᐅᑦᑎᐊᖅᑐᑯᓘᒻᒪᑕ ᖁᔭᓐᓇᒦᖅᐸᔅᓯ 

ᐃᓱᒪᔅᓴᖅᓯᐅᕈᑎᔅᓴᑲᓐᓃᑦ. ᑕᐃᒃᑯᐊᓗ 

ᕿᒥᕐᕈᓇᓂᐊᖅᑕᒃᑲ ᑕᒃᑯᐊᖑᓪᓗᑎᑦ ᐊᕐᕕᐊᑦ 

ᐅᐊᓐᓇᖓᓄᑦ ᐊᐱᖅᑯᑎᒋᖅᑲᐅᔭᖏᑦ ᑎᑭᕌᕐᔪᐊᕐᒧᑦ 

ᓂᕐᕆᓯᓄᑦ ᑕᐃᒃᑯᐊ ᐅᐊᓴᕈᑎᕈᓗᐃᑦ ᑖᓐᓇ 

ᐅᔾᔨᕆᑦᑎᐊᖅᐸᕋ ᑎᑎᖅᐸᕋ. 

 

ᐊᒻᒪᓗ ᐊᐱᖅᓱᖃᑦᑕᖅᑲᐅᔪᖅ 

ᖁᔭᓐᓇᒦᖅᑕᐃᓐᓇᕆᕙᒃᑲ. 

ᐃᖅᑲᓇᐃᔭᖃᑎᒋᓂᐊᖅᐸᔅᓯ ᐱᖓᓱᓄᑦ ᐊᕐᕌᒍᓄᑦ 

ᐊᒡᒋᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᕼᐃᒃᔅ. ᐊᒻᒪᓗ ᑲᑎᒪᔨᕋᓛᑦ ᐃᖅᑲᓇᐃᔭᖅᑎᓪᓗ 

ᑖᒃᑯᐊ ᖁᔭᓐᓇᒦᖅᖢᒋᑦ ᐊᒥᓱᒃᑲᓐᓂᕐᓂᒃ 

ᐊᐱᖅᓱᖃᑦᑕᐅᖃᑦᑕᕐᓂᐊᖅᑐᕐᓴᐅᕗᑎᑦ.  

 

ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᑲᑎᒪᔩᑦ 

ᖃᓄᐃᑦᑐᒪᓕᖅᐸᑦ? ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᖁᔨᕗᖔᖅᑕᖃᕐᒪᑦ ᑖᓐᓇ 

ᐊᐃᕙᐅᑕᐅᔪᓐᓇᖏᑦᑐᖅ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᕋᒪ 

ᓄᖅᑲᖅᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ: ᑲᑎᒪᔾᔪᑎᔅᓴᑦᑎᓐᓄᑦ ᑲᔪᓯᓗᑕ. 

ᑲᑎᒪᔾᔪᑎᔅᓴᖅ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ  

ᐅᓂᒃᑳᓕᐊᑦ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 



ᐱᖓᑦᓯᖅ, ᐅᑐᐱᕆ 24, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 9-ᒥ, ᐊᑭᑐᔪᖅᑐᕈᑎᔅᓴᓂ 

ᓄᖅᑲᖅᐸᓪᓕᐊᔪᒪᓕᖅᑐᖓᓗ. ᐊᒻᒪᓗ, ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᖁᐊᓴ. 

ᐱᖁᔨᕗᖔᕈᑦ ᑖᓐᓇ ᓈᒻᒪᒻᒪᑦ. ᐱᖁᔨᕗᖔᕈᒻᒥᒃ 

ᓈᒻᒪᓴᖅᑐᑦ ᐃᓵᓪᓕᑦ? ᖁᔭᓐᓇᒦᒃ. ᓈᒻᒪᓴᙱᑦᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᔪᓯᓗᑕ. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᑲᓐᓂᕈᒪᓪᓗᖓ ᐱᖁᔭᓕᕆᔨᒃᑯᑦ 

ᑲᑎᒪᔨᕋᓛᖏᓐᓂᒃ 9-ᒥ ᑲᑎᒪᓂᐊᖅᑐᑦ. ᐊᒃᑐᕝᕙ 

25, 2018.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

 ᒪᓕᒐᒃᓴᖅ 11 

 ᒪᓕᒐᒃᓴᖅ 13 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᐅᓇ 

ᑲᑎᒪᓂᕆᔭᕗᑦ ᓄᖅᑲᖓᑲᐃᓐᓇᕐᓂᐊᖅᑐᖅ 

ᑲᑎᒪᒋᐊᕐᓂᐊᕐᒥᔪᒍᑦ ᕿᑎᖅᑰᒻᒥ, ᐊᒃᑑᕝᕙ 25, 

ᐅᓐᓄᓴᒃᑯᑦ 1:30. ᐃᖅᓱᒃᑎ.  

 

>>ᓄᖅᑲᖓᑲᐃᓐᓇᖅᑐᑦ 17:29ᒥ 



 

 

 


